
Καὶ ἐγένετο µετὰ τὸ πατάξαι Ἀλέξανδρον τὸν Φιλίππου Μακεδόνα, ὃς ἐξῆλθεν ἐκ γῆς Χεττιιµ, καὶ 

ἐπάταξεν τὸν ∆αρεῖον βασιλέα Περσῶν καὶ Μήδων καὶ ἐβασίλευσεν ἀντ αὐτοῦ, πρότερον ἐπὶ τὴν 

Ἑλλάδα. 2 καὶ συνεστήσατο πολέµους πολλοὺς καὶ ἐκράτησεν ὀχυρωµάτων καὶ ἔσφαξεν βασιλεῖς τῆς 

γῆς· 3 καὶ διῆλθεν ἕως ἄκρων τῆς γῆς καὶ ἔλαβεν σκῦλα πλήθους ἐθνῶν. καὶ ἡσύχασεν ἡ γῆ ἐνώπιον 

αὐτοῦ, καὶ ὑψώθη, καὶ ἐπήρθη ἡ καρδία αὐτοῦ. 4 καὶ συνῆξεν δύναµιν ἰσχυρὰν σφόδρα καὶ ἦρξεν 

χωρῶν ἐθνῶν καὶ τυράννων, καὶ ἐγένοντο αὐτῷ εἰς φόρον. 5 καὶ µετὰ ταῦτα ἔπεσεν ἐπὶ τὴν κοίτην 

καὶ ἔγνω ὅτι ἀποθνῄσκει. 6 καὶ ἐκάλεσεν τοὺς παῖδας αὐτοῦ τοὺς ἐνδόξους τοὺς συνεκτρόφους αὐτοῦ ἐκ 

νεότητος καὶ διεῖλεν αὐτοῖς τὴν βασιλείαν αὐτοῦ ἔτι αὐτοῦ ζῶντος. 7 καὶ ἐβασίλευσεν Ἀλέξανδρος ἔτη 

δώδεκα καὶ ἀπέθανεν. 8 καὶ ἐπεκράτησαν οἱ παῖδες αὐτοῦ, ἕκαστος ἐν τῷ τόπῳ αὐτοῦ. 9 καὶ 

ἐπέθεντο πάντες διαδήµατα µετὰ τὸ ἀποθανεῖν αὐτὸν καὶ οἱ υἱοὶ αὐτῶν ὀπίσω αὐτῶν ἔτη πολλὰ καὶ 

ἐπλήθυναν κακὰ ἐν τῇ γῇ. 10 καὶ ἐξῆλθεν ἐξ αὐτῶν ῥίζα ἁµαρτωλὸς Ἀντίοχος Ἐπιφανὴς υἱὸς 

Ἀντιόχου τοῦ βασιλέως, ὃς ἦν ὅµηρα ἐν Ῥώµῃ· καὶ ἐβασίλευσεν ἐν ἔτει ἑκατοστῷ καὶ τριακοστῷ καὶ 

ἑβδόµῳ βασιλείας Ἑλλήνων. 11 Ἐν ταῖς ἡµέραις ἐκείναις ἐξῆλθον ἐξ Ισραηλ υἱοὶ παράνοµοι καὶ 

ἀνέπεισαν πολλοὺς λέγοντες Πορευθῶµεν καὶ διαθώµεθα διαθήκην µετὰ τῶν ἐθνῶν τῶν κύκλῳ 

ἡµῶν, ὅτι ἀφ�  ἧς ἐχωρίσθηµεν ἀπ� αὐτῶν, εὗρεν ἡµᾶς κακὰ πολλά. 12 καὶ ἠγαθύνθη ὁ λόγος ἐν 

ὀφθαλµοῖς αὐτῶν, 13 καὶ προεθυµήθησάν τινες ἀπὸ τοῦ λαοῦ καὶ ἐπορεύθησαν πρὸς τὸν βασιλέα, καὶ 

ἔδωκεν αὐτοῖς ἐξουσίαν ποιῆσαι τὰ δικαιώµατα τῶν ἐθνῶν. 14 καὶ ᾠκοδόµησαν γυµνάσιον ἐν 

Ιεροσολύµοις κατὰ τὰ νόµιµα τῶν ἐθνῶν 15 καὶ ἐποίησαν ἑαυτοῖς ἀκροβυστίας καὶ ἀπέστησαν ἀπὸ 

διαθήκης ἁγίας καὶ ἐζευγίσθησαν τοῖς ἔθνεσιν καὶ ἐπράθησαν τοῦ ποιῆσαι τὸ πονηρόν. 16 Καὶ 

ἡτοιµάσθη ἡ βασιλεία ἐνώπιον Ἀντιόχου, καὶ ὑπέλαβεν βασιλεῦσαι γῆς Αἰγύπτου, ὅπως βασιλεύσῃ 

ἐπὶ τὰς δύο βασιλείας. 17 καὶ εἰσῆλθεν εἰς Αἴγυπτον ἐν ὄχλῳ βαρεῖ, ἐν ἅρµασιν καὶ ἐλέφασιν καὶ ἐν 

ἱππεῦσιν καὶ ἐν στόλῳ µεγάλῳ 18 καὶ συνεστήσατο πόλεµον πρὸς Πτολεµαῖον βασιλέα Αἰγύπτου· 

καὶ ἐνετράπη Πτολεµαῖος ἀπὸ προσώπου αὐτοῦ καὶ ἔφυγεν, καὶ ἔπεσον τραυµατίαι πολλοί. 19 καὶ 

κατελάβοντο τὰς πόλεις τὰς ὀχυρὰς ἐν γῇ Αἰγύπτῳ, καὶ ἔλαβεν τὰ σκῦλα γῆς Αἰγύπτου. 20 καὶ 

ἐπέστρεψεν Ἀντίοχος µετὰ τὸ πατάξαι Αἴγυπτον ἐν τῷ ἑκατοστῷ καὶ τεσσαρακοστῷ καὶ τρίτῳ ἔτει 

καὶ ἀνέβη ἐπὶ Ισραηλ καὶ ἀνέβη εἰς Ιεροσόλυµα ἐν ὄχλῳ βαρεῖ. 21 καὶ εἰσῆλθεν εἰς τὸ ἁγίασµα ἐν 

ὑπερηφανίᾳ καὶ ἔλαβεν τὸ θυσιαστήριον τὸ χρυσοῦν καὶ τὴν λυχνίαν τοῦ φωτὸς καὶ πάντα τὰ σκεύη 

αὐτῆς 22 καὶ τὴν τράπεζαν τῆς προθέσεως καὶ τὰ σπονδεῖα καὶ τὰς φιάλας καὶ τὰς θυίσκας τὰς 

χρυσᾶς καὶ τὸ καταπέτασµα καὶ τοὺς στεφάνους καὶ τὸν κόσµον τὸν χρυσοῦν τὸν κατὰ πρόσωπον τοῦ 

ναοῦ καὶ ἐλέπισεν πάντα· 23 καὶ ἔλαβεν τὸ ἀργύριον καὶ τὸ χρυσίον καὶ τὰ σκεύη τὰ ἐπιθυµητὰ καὶ 

ἔλαβεν τοὺς θησαυροὺς τοὺς ἀποκρύφους, οὓς εὗρεν· 24 καὶ λαβὼν πάντα ἀπῆλθεν εἰς τὴν γῆν αὐτοῦ. 

καὶ ἐποίησεν φονοκτονίαν καὶ ἐλάλησεν ὑπερηφανίαν µεγάλην. 25 καὶ ἐγένετο πένθος µέγα ἐπὶ 

Ισραηλ ἐν παντὶ τόπῳ αὐτῶν. 26 καὶ ἐστέναξαν ἄρχοντες καὶ πρεσβύτεροι, παρθένοι καὶ νεανίσκοι 

ἠσθένησαν, καὶ τὸ κάλλος τῶν γυναικῶν ἠλλοιώθη. 27 πᾶς νυµφίος ἀνέλαβεν θρῆνον, καὶ καθηµένη 

ἐν παστῷ ἐπένθει. 28 καὶ ἐσείσθη ἡ γῆ ἐπὶ τοὺς κατοικοῦντας αὐτήν, καὶ πᾶς ὁ οἶκος Ιακωβ 

ἐνεδύσατο αἰσχύνην. 29 Μετὰ δύο ἔτη ἡµερῶν ἀπέστειλεν ὁ βασιλεὺς ἄρχοντα φορολογίας εἰς τὰς 

πόλεις Ιουδα, καὶ ἦλθεν εἰς Ιερουσαληµ ἐν ὄχλῳ βαρεῖ. 30 καὶ ἐλάλησεν αὐτοῖς λόγους εἰρηνικοὺς ἐν 

δόλῳ, καὶ ἐνεπίστευσαν αὐτῷ. καὶ ἐπέπεσεν ἐπὶ τὴν πόλιν ἐξάπινα καὶ ἐπάταξεν αὐτὴν πληγὴν 

µεγάλην καὶ ἀπώλεσεν λαὸν πολὺν ἐξ Ισραηλ. 31 καὶ ἔλαβεν τὰ σκῦλα τῆς πόλεως καὶ ἐνέπρησεν 

αὐτὴν πυρὶ καὶ καθεῖλεν τοὺς οἴκους αὐτῆς καὶ τὰ τείχη κύκλῳ. 32 καὶ ᾐχµαλώτισαν τὰς γυναῖκας 

καὶ τὰ τέκνα, καὶ τὰ κτήνη ἐκληρονόµησαν. 33 καὶ ᾠκοδόµησαν τὴν πόλιν ∆αυιδ τείχει µεγάλῳ καὶ 

ὀχυρῷ, πύργοις ὀχυροῖς, καὶ ἐγένετο αὐτοῖς εἰς ἄκραν. 34 καὶ ἔθηκαν ἐκεῖ ἔθνος ἁµαρτωλόν, ἄνδρας 

παρανόµους, καὶ ἐνίσχυσαν ἐν αὐτῇ. 35 καὶ παρέθεντο ὅπλα καὶ τροφὴν καὶ συναγαγόντες τὰ σκῦλα 

Ιερουσαληµ ἀπέθεντο ἐκεῖ καὶ ἐγένοντο εἰς µεγάλην παγίδα. 36 καὶ ἐγένετο εἰς ἔνεδρον τῷ ἁγιάσµατι 

καὶ εἰς διάβολον πονηρὸν τῷ Ισραηλ διὰ παντός. 37 καὶ ἐξέχεαν αἷµα ἀθῷον κύκλῳ τοῦ ἁγιάσµατος 

καὶ ἐµόλυναν τὸ ἁγίασµα. 38 καὶ ἔφυγον οἱ κάτοικοι Ιερουσαληµ δι� αὐτούς, καὶ ἐγένετο κατοικία 

ἀλλοτρίων· καὶ ἐγένετο ἀλλοτρία τοῖς γενήµασιν αὐτῆς, καὶ τὰ τέκνα αὐτῆς ἐγκατέλιπον αὐτήν. 39 

τὸ ἁγίασµα αὐτῆς ἠρηµώθη ὡς ἔρηµος, αἱ ἑορταὶ αὐτῆς ἐστράφησαν εἰς πένθος, τὰ σάββατα αὐτῆς 

εἰς ὀνειδισµόν, ἡ τιµὴ αὐτῆς εἰς ἐξουδένωσιν. 40 κατὰ τὴν δόξαν αὐτῆς ἐπληθύνθη ἡ ἀτιµία αὐτῆς, 

καὶ τὸ ὕψος αὐτῆς ἐστράφη εἰς πένθος. 41 Καὶ ἔγραψεν ὁ βασιλεὺς πάσῃ τῇ βασιλείᾳ αὐτοῦ εἶναι 

πάντας εἰς λαὸν ἕνα 42 καὶ ἐγκαταλιπεῖν ἕκαστον τὰ νόµιµα αὐτοῦ. καὶ ἐπεδέξαντο πάντα τὰ ἔθνη 

κατὰ τὸν λόγον τοῦ βασιλέως. 43 καὶ πολλοὶ ἀπὸ Ισραηλ εὐδόκησαν τῇ λατρείᾳ αὐτοῦ καὶ ἔθυσαν 

τοῖς εἰδώλοις καὶ ἐβεβήλωσαν τὸ σάββατον. 44 καὶ ἀπέστειλεν ὁ βασιλεὺς βιβλία ἐν χειρὶ ἀγγέλων 

εἰς Ιερουσαληµ καὶ τὰς πόλεις Ιουδα πορευθῆναι ὀπίσω νοµίµων ἀλλοτρίων τῆς γῆς 45 καὶ κωλῦσαι 

ὁλοκαυτώµατα καὶ θυσίαν καὶ σπονδὴν ἐκ τοῦ ἁγιάσµατος καὶ βεβηλῶσαι σάββατα καὶ ἑορτὰς 46 

καὶ µιᾶναι ἁγίασµα καὶ ἁγίους, 47 οἰκοδοµῆσαι βωµοὺς καὶ τεµένη καὶ εἰδώλια καὶ θύειν ὕεια καὶ 

κτήνη κοινὰ 48 καὶ ἀφιέναι τοὺς υἱοὺς αὐτῶν ἀπεριτµήτους βδελύξαι τὰς ψυχὰς αὐτῶν ἐν παντὶ 

ἀκαθάρτῳ καὶ βεβηλώσει 49 ὥστε ἐπιλαθέσθαι τοῦ νόµου καὶ ἀλλάξαι πάντα τὰ δικαιώµατα· 50 

καὶ ὃς ἂν µὴ ποιήσῃ κατὰ τὸν λόγον τοῦ βασιλέως, ἀποθανεῖται. 51 κατὰ πάντας τοὺς λόγους 

τούτους ἔγραψεν πάσῃ τῇ βασιλείᾳ αὐτοῦ καὶ ἐποίησεν ἐπισκόπους ἐπὶ πάντα τὸν λαὸν καὶ ἐνετείλατο 

ταῖς πόλεσιν Ιουδα θυσιάζειν κατὰ πόλιν καὶ πόλιν. 52 καὶ συνηθροίσθησαν ἀπὸ τοῦ λαοῦ πολλοὶ πρὸς 

αὐτούς, πᾶς ὁ ἐγκαταλείπων τὸν νόµον, καὶ ἐποίησαν κακὰ ἐν τῇ γῇ 53 καὶ ἔθεντο τὸν Ισραηλ ἐν 

κρύφοις ἐν παντὶ φυγαδευτηρίῳ αὐτῶν. 54 καὶ τῇ πεντεκαιδεκάτῃ ἡµέρᾳ Χασελευ τῷ πέµπτῳ καὶ 

τεσσαρακοστῷ καὶ ἑκατοστῷ ἔτει ᾠκοδόµησεν βδέλυγµα ἐρηµώσεως ἐπὶ τὸ θυσιαστήριον. καὶ ἐν 

πόλεσιν Ιουδα κύκλῳ ᾠκοδόµησαν βωµούς· 55 καὶ ἐπὶ τῶν θυρῶν τῶν οἰκιῶν καὶ ἐν ταῖς πλατείαις 

ἐθυµίων. 56 καὶ τὰ βιβλία τοῦ νόµου, ἃ εὗρον, ἐνεπύρισαν ἐν πυρὶ κατασχίσαντες. 57 καὶ ὅπου 

εὑρίσκετο παρά τινι βιβλίον διαθήκης, καὶ εἴ τις συνευδόκει τῷ νόµῳ, τὸ σύγκριµα τοῦ βασιλέως 

ἐθανάτου αὐτόν. 58 ἐν ἰσχύι αὐτῶν ἐποίουν τῷ Ισραηλ τοῖς εὑρισκοµένοις ἐν παντὶ µηνὶ καὶ µηνὶ ἐν 

ταῖς πόλεσιν. 59 καὶ τῇ πέµπτῃ καὶ εἰκάδι τοῦ µηνὸς θυσιάζοντες ἐπὶ τὸν βωµόν, ὃς ἦν ἐπὶ τοῦ 

θυσιαστηρίου. 60 καὶ τὰς γυναῖκας τὰς περιτετµηκυίας τὰ τέκνα αὐτῶν ἐθανάτωσαν κατὰ τὸ 

πρόσταγµα 61 καὶ ἐκρέµασαν τὰ βρέφη ἐκ τῶν τραχήλων αὐτῶν, καὶ τοὺς οἴκους αὐτῶν καὶ τοὺς 

περιτετµηκότας αὐτούς. 62 καὶ πολλοὶ ἐν Ισραηλ ἐκραταιώθησαν καὶ ὠχυρώθησαν ἐν αὑτοῖς τοῦ µὴ 

φαγεῖν κοινὰ 63 καὶ ἐπεδέξαντο ἀποθανεῖν, ἵνα µὴ µιανθῶσιν τοῖς βρώµασιν καὶ µὴ βεβηλώσωσιν 

διαθήκην ἁγίαν, καὶ ἀπέθανον. 64 καὶ ἐγένετο ὀργὴ µεγάλη ἐπὶ Ισραηλ σφόδρα.  

1Mac 2:11Mac 2:11Mac 2:11Mac 2:1    

Ἐν ταῖς ἡµέραις ἐκείναις ἀνέστη Ματταθιας υἱὸς Ιωαννου τοῦ Συµεων ἱερεὺς τῶν υἱῶν Ιωαριβ ἀπὸ 

Ιερουσαληµ καὶ ἐκάθισεν ἐν Μωδειν. 2 καὶ αὐτῷ υἱοὶ πέντε, Ιωαννης ὁ ἐπικαλούµενος Γαδδι, 3 

Σιµων ὁ καλούµενος Θασσι, 4 Ιουδας ὁ καλούµενος Μακκαβαῖος, 5 Ελεαζαρ ὁ καλούµενος Αυαραν, 

Ιωναθης ὁ καλούµενος Απφους. 6 καὶ εἶδεν τὰς βλασφηµίας τὰς γινοµένας ἐν Ιουδα καὶ ἐν 

Ιερουσαληµ 7 καὶ εἶπεν Οἴµµοι, ἵνα τί τοῦτο ἐγεννήθην ἰδεῖν τὸ σύντριµµα τοῦ λαοῦ µου καὶ τὸ 

σύντριµµα τῆς ἁγίας πόλεως καὶ καθίσαι ἐκεῖ ἐν τῷ δοθῆναι αὐτὴν ἐν χειρὶ ἐχθρῶν, τὸ ἁγίασµα ἐν 

χειρὶ ἀλλοτρίων; 8 ἐγένετο ὁ ναὸς αὐτῆς ὡς ἀνὴρ ἄδοξος, 9 τὰ σκεύη τῆς δόξης αὐτῆς αἰχµάλωτα 

ἀπήχθη, ἀπεκτάνθη τὰ νήπια αὐτῆς ἐν ταῖς πλατείαις αὐτῆς, οἱ νεανίσκοι αὐτῆς ἐν ῥοµφαίᾳ ἐχθροῦ. 

10 ποῖον ἔθνος οὐκ ἐκληρονόµησεν βασίλεια καὶ οὐκ ἐκράτησεν τῶν σκύλων αὐτῆς; 11 πᾶς ὁ κόσµος 

αὐτῆς ἀφῃρέθη, ἀντὶ ἐλευθέρας ἐγένετο εἰς δούλην. 12 καὶ ἰδοὺ τὰ ἅγια ἡµῶν καὶ ἡ καλλονὴ ἡµῶν 

καὶ ἡ δόξα ἡµῶν ἠρηµώθη, καὶ ἐβεβήλωσαν αὐτὰ τὰ ἔθνη. 13 ἵνα τί ἡµῖν ἔτι ζωή; 14 καὶ διέρρηξεν 

Ματταθιας καὶ οἱ υἱοὶ αὐτοῦ τὰ ἱµάτια αὐτῶν καὶ περιεβάλοντο σάκκους καὶ ἐπένθησαν σφόδρα. 15 

Καὶ ἦλθον οἱ παρὰ τοῦ βασιλέως οἱ καταναγκάζοντες τὴν ἀποστασίαν εἰς Μωδειν τὴν πόλιν, ἵνα 

θυσιάσωσιν. 16 καὶ πολλοὶ ἀπὸ Ισραηλ πρὸς αὐτοὺς προσῆλθον· καὶ Ματταθιας καὶ οἱ υἱοὶ αὐτοῦ 

συνήχθησαν. 17 καὶ ἀπεκρίθησαν οἱ παρὰ τοῦ βασιλέως καὶ εἶπον τῷ Ματταθια λέγοντες Ἄρχων 

καὶ ἔνδοξος καὶ µέγας εἶ ἐν τῇ πόλει ταύτῃ καὶ ἐστηρισµένος υἱοῖς καὶ ἀδελφοῖς· 18 νῦν πρόσελθε 

πρῶτος καὶ ποίησον τὸ πρόσταγµα τοῦ βασιλέως, ὡς ἐποίησαν πάντα τὰ ἔθνη καὶ οἱ ἄνδρες Ιουδα καὶ 

οἱ καταλειφθέντες ἐν Ιερουσαληµ, καὶ ἔσῃ σὺ καὶ οἱ υἱοί σου τῶν φίλων τοῦ βασιλέως, καὶ σὺ καὶ οἱ 

υἱοί σου δοξασθήσεσθε ἀργυρίῳ καὶ χρυσίῳ καὶ ἀποστολαῖς πολλαῖς. 19 καὶ ἀπεκρίθη Ματταθιας καὶ 

εἶπεν φωνῇ µεγάλῃ Εἰ πάντα τὰ ἔθνη τὰ ἐν οἴκῳ τῆς βασιλείας τοῦ βασιλέως ἀκούουσιν αὐτοῦ 

ἀποστῆναι ἕκαστος ἀπὸ λατρείας πατέρων αὐτοῦ καὶ ᾑρετίσαντο ἐν ταῖς ἐντολαῖς αὐτοῦ, 20 κἀγὼ καὶ 

οἱ υἱοί µου καὶ οἱ ἀδελφοί µου πορευσόµεθα ἐν διαθήκῃ πατέρων ἡµῶν· 21 ἵλεως ἡµῖν καταλιπεῖν 

νόµον καὶ δικαιώµατα· 22 τῶν λόγων τοῦ βασιλέως οὐκ ἀκουσόµεθα παρελθεῖν τὴν λατρείαν ἡµῶν 

δεξιὰν ἢ ἀριστεράν. 23 καὶ ὡς ἐπαύσατο λαλῶν τοὺς λόγους τούτους, προσῆλθεν ἀνὴρ Ιουδαῖος ἐν 

ὀφθαλµοῖς πάντων θυσιάσαι ἐπὶ τοῦ βωµοῦ ἐν Μωδειν κατὰ τὸ πρόσταγµα τοῦ βασιλέως. 24 καὶ 

εἶδεν Ματταθιας καὶ ἐζήλωσεν, καὶ ἐτρόµησαν οἱ νεφροὶ αὐτοῦ, καὶ ἀνήνεγκεν θυµὸν κατὰ τὸ κρίµα 

καὶ δραµὼν ἔσφαξεν αὐτὸν ἐπὶ τὸν βωµόν· 25 καὶ τὸν ἄνδρα τοῦ βασιλέως τὸν ἀναγκάζοντα θύειν 

ἀπέκτεινεν ἐν τῷ καιρῷ ἐκείνῳ καὶ τὸν βωµὸν καθεῖλεν. 26 καὶ ἐζήλωσεν τῷ νόµῳ, καθὼς ἐποίησεν 

Φινεες τῷ Ζαµβρι υἱῷ Σαλωµ. 27 καὶ ἀνέκραξεν Ματταθιας ἐν τῇ πόλει φωνῇ µεγάλῃ λέγων Πᾶς 

ὁ ζηλῶν τῷ νόµῳ καὶ ἱστῶν διαθήκην ἐξελθέτω ὀπίσω µου. 28 καὶ ἔφυγεν αὐτὸς καὶ οἱ υἱοὶ αὐτοῦ εἰς 

τὰ ὄρη καὶ ἐγκατέλιπον ὅσα εἶχον ἐν τῇ πόλει. 29 Τότε κατέβησαν πολλοὶ ζητοῦντες δικαιοσύνην καὶ 

κρίµα εἰς τὴν ἔρηµον καθίσαι ἐκεῖ, 30 αὐτοὶ καὶ οἱ υἱοὶ αὐτῶν καὶ αἱ γυναῖκες αὐτῶν καὶ τὰ κτήνη 

αὐτῶν, ὅτι ἐσκληρύνθη ἐπ� αὐτοὺς τὰ κακά. 31 καὶ ἀνηγγέλη τοῖς ἀνδράσιν τοῦ βασιλέως καὶ ταῖς 

δυνάµεσιν, αἳ ἦσαν ἐν Ιερουσαληµ πόλει ∆αυιδ ὅτι κατέβησαν ἄνδρες, οἵτινες διεσκέδασαν τὴν 

ἐντολὴν τοῦ βασιλέως, εἰς τοὺς κρύφους ἐν τῇ ἐρήµῳ. 32 καὶ ἔδραµον ὀπίσω αὐτῶν πολλοὶ καὶ 

κατελάβοντο αὐτοὺς καὶ παρενέβαλον ἐπ� αὐτοὺς καὶ συνεστήσαντο πρὸς αὐτοὺς πόλεµον ἐν τῇ ἡµέρᾳ 

τῶν σαββάτων 33 καὶ εἶπον πρὸς αὐτούς Ἕως τοῦ νῦν· ἐξελθόντες ποιήσατε κατὰ τὸν λόγον τοῦ 

βασιλέως, καὶ ζήσεσθε. 34 καὶ εἶπον Οὐκ ἐξελευσόµεθα οὐδὲ ποιήσοµεν τὸν λόγον τοῦ βασιλέως 

βεβηλῶσαι τὴν ἡµέραν τῶν σαββάτων. 35 καὶ ἐτάχυναν ἐπ� αὐτοὺς πόλεµον. 36 καὶ οὐκ 

ἀπεκρίθησαν αὐτοῖς οὐδὲ λίθον ἐνετίναξαν αὐτοῖς οὐδὲ ἐνέφραξαν τοὺς κρύφους 37 λέγοντες 

Ἀποθάνωµεν πάντες ἐν τῇ ἁπλότητι ἡµῶν· µαρτυρεῖ ἐφ� ἡµᾶς ὁ οὐρανὸς καὶ ἡ γῆ ὅτι ἀκρίτως 

ἀπόλλυτε ἡµᾶς. 38 καὶ ἀνέστησαν ἐπ� αὐτοὺς ἐν πολέµῳ τοῖς σάββασιν, καὶ ἀπέθανον αὐτοὶ καὶ αἱ 

γυναῖκες αὐτῶν καὶ τὰ τέκνα αὐτῶν καὶ τὰ κτήνη αὐτῶν ἕως χιλίων ψυχῶν ἀνθρώπων. 39 Καὶ ἔγνω 

Ματταθιας καὶ οἱ φίλοι αὐτοῦ καὶ ἐπένθησαν ἐπ� αὐτοὺς σφόδρα. 40 καὶ εἶπεν ἀνὴρ τῷ πλησίον 

αὐτοῦ Ἐὰν πάντες ποιήσωµεν ὡς οἱ ἀδελφοὶ ἡµῶν ἐποίησαν καὶ µὴ πολεµήσωµεν πρὸς τὰ ἔθνη ὑπὲρ 

τῆς ψυχῆς ἡµῶν καὶ τῶν δικαιωµάτων ἡµῶν, νῦν τάχιον ὀλεθρεύσουσιν ἡµᾶς ἀπὸ τῆς γῆς. 41 καὶ 

ἐβουλεύσαντο τῇ ἡµέρᾳ ἐκείνῃ λέγοντες Πᾶς ἄνθρωπος, ὃς ἐὰν ἔλθῃ ἐφ� ἡµᾶς εἰς πόλεµον τῇ ἡµέρᾳ 

τῶν σαββάτων, πολεµήσωµεν κατέναντι αὐτοῦ καὶ οὐ µὴ ἀποθάνωµεν πάντες καθὼς ἀπέθανον οἱ 

ἀδελφοὶ ἡµῶν ἐν τοῖς κρύφοις. 42 τότε συνήχθησαν πρὸς αὐτοὺς συναγωγὴ Ασιδαίων, ἰσχυροὶ δυνάµει 

ἀπὸ Ισραηλ, πᾶς ὁ ἑκουσιαζόµενος τῷ νόµῳ· 43 καὶ πάντες οἱ φυγαδεύοντες ἀπὸ τῶν κακῶν 

προσετέθησαν αὐτοῖς καὶ ἐγένοντο αὐτοῖς εἰς στήριγµα. 44 καὶ συνεστήσαντο δύναµιν καὶ ἐπάταξαν 

ἁµαρτωλοὺς ἐν ὀργῇ αὐτῶν καὶ ἄνδρας ἀνόµους ἐν θυµῷ αὐτῶν· καὶ οἱ λοιποὶ ἔφυγον εἰς τὰ ἔθνη 

σωθῆναι. 45 καὶ ἐκύκλωσεν Ματταθιας καὶ οἱ φίλοι αὐτοῦ καὶ καθεῖλον τοὺς βωµοὺς 46 καὶ 

περιέτεµον τὰ παιδάρια τὰ ἀπερίτµητα, ὅσα εὗρον ἐν ὁρίοις Ισραηλ, ἐν ἰσχύι 47 καὶ ἐδίωξαν τοὺς 

υἱοὺς τῆς ὑπερηφανίας, καὶ κατευοδώθη τὸ ἔργον ἐν χειρὶ αὐτῶν· 48 καὶ ἀντελάβοντο τοῦ νόµου ἐκ 

χειρὸς τῶν ἐθνῶν καὶ τῶν βασιλέων καὶ οὐκ ἔδωκαν κέρας τῷ ἁµαρτωλῷ. 49 Καὶ ἤγγισαν αἱ ἡµέραι 

Ματταθιου ἀποθανεῖν, καὶ εἶπεν τοῖς υἱοῖς αὐτοῦ Νῦν ἐστηρίσθη ὑπερηφανία καὶ ἐλεγµὸς καὶ καιρὸς 

καταστροφῆς καὶ ὀργὴ θυµοῦ. 50 νῦν, τέκνα, ζηλώσατε τῷ νόµῳ καὶ δότε τὰς ψυχὰς ὑµῶν ὑπὲρ 

διαθήκης πατέρων ἡµῶν 51 καὶ µνήσθητε τὰ ἔργα τῶν πατέρων, ἃ ἐποίησαν ἐν ταῖς γενεαῖς αὐτῶν, 

καὶ δέξασθε δόξαν µεγάλην καὶ ὄνοµα αἰώνιον. 52 Αβρααµ οὐχὶ ἐν πειρασµῷ εὑρέθη πιστός, καὶ 

ἐλογίσθη αὐτῷ εἰς δικαιοσύνην; 53 Ιωσηφ ἐν καιρῷ στενοχωρίας αὐτοῦ ἐφύλαξεν ἐντολὴν καὶ ἐγένετο 

κύριος Αἰγύπτου. 54 Φινεες ὁ πατὴρ ἡµῶν ἐν τῷ ζηλῶσαι ζῆλον ἔλαβεν διαθήκην ἱερωσύνης αἰωνίας. 

55 Ἰησοῦς ἐν τῷ πληρῶσαι λόγον ἐγένετο κριτὴς ἐν Ισραηλ. 56 Χαλεβ ἐν τῷ µαρτύρασθαι ἐν τῇ 

ἐκκλησίᾳ ἔλαβεν γῆς κληρονοµίαν. 57 ∆αυιδ ἐν τῷ ἐλέει αὐτοῦ ἐκληρονόµησεν θρόνον βασιλείας εἰς 

αἰῶνας. 58 Ηλιας ἐν τῷ ζηλῶσαι ζῆλον νόµου ἀνελήµφθη εἰς τὸν οὐρανόν. 59 Ανανιας, Αζαριας, 

Μισαηλ πιστεύσαντες ἐσώθησαν ἐκ φλογός. 60 ∆ανιηλ ἐν τῇ ἁπλότητι αὐτοῦ ἐρρύσθη ἐκ στόµατος 

λεόντων. 61 καὶ οὕτως ἐννοήθητε κατὰ γενεὰν καὶ γενεάν, ὅτι πάντες οἱ ἐλπίζοντες ἐπ� αὐτὸν οὐκ 

ἀσθενήσουσιν. 62 καὶ ἀπὸ λόγων ἀνδρὸς ἁµαρτωλοῦ µὴ φοβηθῆτε, ὅτι ἡ δόξα αὐτοῦ εἰς κόπρια καὶ 

εἰς σκώληκας· 63 σήµερον ἐπαρθήσεται καὶ αὔριον οὐ µὴ εὑρεθῇ, ὅτι ἐπέστρεψεν εἰς τὸν χοῦν αὐτοῦ, 

καὶ ὁ διαλογισµὸς αὐτοῦ ἀπολεῖται. 64 τέκνα, ἀνδρίζεσθε καὶ ἰσχύσατε ἐν τῷ νόµῳ, ὅτι ἐν αὐτῷ 

δοξασθήσεσθε. 65 καὶ ἰδοὺ Συµεων ὁ ἀδελφὸς ὑµῶν, οἶδα ὅτι ἀνὴρ βουλῆς ἐστιν, αὐτοῦ ἀκούετε 

πάσας τὰς ἡµέρας, αὐτὸς ἔσται ὑµῶν πατήρ. 66 καὶ Ιουδας Μακκαβαῖος ἰσχυρὸς δυνάµει ἐκ νεότητος 

αὐτοῦ, αὐτὸς ἔσται ὑµῖν ἄρχων στρατιᾶς καὶ πολεµήσει πόλεµον λαῶν. 67 καὶ ὑµεῖς προσάξετε πρὸς 

ὑµᾶς πάντας τοὺς ποιητὰς τοῦ νόµου καὶ ἐκδικήσατε ἐκδίκησιν τοῦ λαοῦ ὑµῶν· 68 ἀνταπόδοτε 

ἀνταπόδοµα τοῖς ἔθνεσιν καὶ προσέχετε εἰς πρόσταγµα τοῦ νόµου. � 69 καὶ εὐλόγησεν αὐτούς· καὶ 

προσετέθη πρὸς τοὺς πατέρας αὐτοῦ. 70 καὶ ἀπέθανεν ἐν τῷ ἕκτῳ καὶ τεσσαρακοστῷ καὶ ἑκατοστῷ 

ἔτει καὶ ἐτάφη ἐν τάφοις πατέρων αὐτοῦ ἐν Μωδειν, καὶ ἐκόψαντο αὐτὸν πᾶς Ισραηλ κοπετὸν µέγαν.  

1Mac 3:11Mac 3:11Mac 3:11Mac 3:1    

Καὶ ἀνέστη Ιουδας ὁ καλούµενος Μακκαβαῖος υἱὸς αὐτοῦ ἀντ αὐτοῦ. 2 καὶ ἐβοήθουν αὐτῷ πάντες οἱ 

ἀδελφοὶ αὐτοῦ καὶ πάντες, ὅσοι ἐκολλήθησαν τῷ πατρὶ αὐτοῦ, καὶ ἐπολέµουν τὸν πόλεµον Ισραηλ 

µετ� εὐφροσύνης. 3 καὶ ἐπλάτυνεν δόξαν τῷ λαῷ αὐτοῦ καὶ ἐνεδύσατο θώρακα ὡς γίγας καὶ 

συνεζώσατο τὰ σκεύη τὰ πολεµικὰ αὐτοῦ καὶ πολέµους συνεστήσατο σκεπάζων παρεµβολὴν ἐν 

ῥοµφαίᾳ. 4 καὶ ὡµοιώθη λέοντι ἐν τοῖς ἔργοις αὐτοῦ καὶ ὡς σκύµνος ἐρευγόµενος εἰς θήραν. 5 καὶ 

ἐδίωξεν ἀνόµους ἐξερευνῶν καὶ τοὺς ταράσσοντας τὸν λαὸν αὐτοῦ ἐφλόγισεν. 6 καὶ συνεστάλησαν 

ἄνοµοι ἀπὸ τοῦ φόβου αὐτοῦ, καὶ πάντες οἱ ἐργάται τῆς ἀνοµίας συνεταράχθησαν, καὶ εὐοδώθη 

σωτηρία ἐν χειρὶ αὐτοῦ. 7 καὶ ἐπίκρανεν βασιλεῖς πολλοὺς καὶ εὔφρανεν τὸν Ιακωβ ἐν τοῖς ἔργοις 

αὐτοῦ, καὶ ἕως τοῦ αἰῶνος τὸ µνηµόσυνον αὐτοῦ εἰς εὐλογίαν. 8 καὶ διῆλθεν ἐν πόλεσιν Ιουδα καὶ 

ἐξωλέθρευσεν ἀσεβεῖς ἐξ αὐτῆς καὶ ἀπέστρεψεν ὀργὴν ἀπὸ Ισραηλ 9 καὶ ὠνοµάσθη ἕως ἐσχάτου γῆς 

καὶ συνήγαγεν ἀπολλυµένους. 10 Καὶ συνήγαγεν Ἀπολλώνιος ἔθνη καὶ ἀπὸ Σαµαρείας δύναµιν 

µεγάλην τοῦ πολεµῆσαι πρὸς τὸν Ισραηλ. 11 καὶ ἔγνω Ιουδας καὶ ἐξῆλθεν εἰς συνάντησιν αὐτῷ καὶ 

ἐπάταξεν αὐτὸν καὶ ἀπέκτεινεν· καὶ ἔπεσον τραυµατίαι πολλοί, καὶ οἱ ἐπίλοιποι ἔφυγον. 12 καὶ ἔλαβον 

τὰ σκῦλα αὐτῶν, καὶ τὴν µάχαιραν Ἀπολλωνίου ἔλαβεν Ιουδας καὶ ἦν πολεµῶν ἐν αὐτῇ πάσας τὰς 

ἡµέρας. 13 καὶ ἤκουσεν Σήρων ὁ ἄρχων τῆς δυνάµεως Συρίας ὅτι ἤθροισεν Ιουδας ἄθροισµα καὶ 

ἐκκλησίαν πιστῶν µετ� αὐτοῦ καὶ ἐκπορευοµένων εἰς πόλεµον, 14 καὶ εἶπεν Ποιήσω ἐµαυτῷ ὄνοµα 

καὶ δοξασθήσοµαι ἐν τῇ βασιλείᾳ καὶ πολεµήσω τὸν Ιουδαν καὶ τοὺς σὺν αὐτῷ τοὺς ἐξουδενοῦντας τὸν 

λόγον τοῦ βασιλέως. 15 καὶ προσέθετο καὶ ἀνέβη µετ� αὐτοῦ παρεµβολὴ ἀσεβῶν ἰσχυρὰ βοηθῆσαι 

αὐτῷ ποιῆσαι τὴν ἐκδίκησιν ἐν υἱοῖς Ισραηλ. 16 καὶ ἤγγισεν ἕως ἀναβάσεως Βαιθωρων, καὶ ἐξῆλθεν 

Ιουδας εἰς συνάντησιν αὐτῷ ὀλιγοστός. 17 ὡς δὲ εἶδον τὴν παρεµβολὴν ἐρχοµένην εἰς συνάντησιν 

αὐτῶν, εἶπον τῷ Ιουδα Τί δυνησόµεθα ὀλιγοστοὶ ὄντες πολεµῆσαι πρὸς πλῆθος τοσοῦτο ἰσχυρόν; καὶ 

ἡµεῖς ἐκλελύµεθα ἀσιτοῦντες σήµερον. 18 καὶ εἶπεν Ιουδας Εὔκοπόν ἐστιν συγκλεισθῆναι πολλοὺς ἐν 

χερσὶν ὀλίγων, καὶ οὐκ ἔστιν διαφορὰ ἐναντίον τοῦ οὐρανοῦ σῴζειν ἐν πολλοῖς ἢ ἐν ὀλίγοις· 19 ὅτι οὐκ 

ἐν πλήθει δυνάµεως νίκη πολέµου ἐστίν, ἀλλ� ἐκ τοῦ οὐρανοῦ ἡ ἰσχύς. 20 αὐτοὶ ἔρχονται ἐφ� ἡµᾶς ἐν 

πλήθει ὕβρεως καὶ ἀνοµίας τοῦ ἐξᾶραι ἡµᾶς καὶ τὰς γυναῖκας ἡµῶν καὶ τὰ τέκνα ἡµῶν τοῦ 

σκυλεῦσαι ἡµᾶς, 21 ἡµεῖς δὲ πολεµοῦµεν περὶ τῶν ψυχῶν ἡµῶν καὶ τῶν νοµίµων ἡµῶν. 22 καὶ αὐτὸς 

συντρίψει αὐτοὺς πρὸ προσώπου ἡµῶν, ὑµεῖς δὲ µὴ φοβεῖσθε ἀπ� αὐτῶν. 23 ὡς δὲ ἐπαύσατο λαλῶν, 

ἐνήλατο εἰς αὐτοὺς ἄφνω, καὶ συνετρίβη Σήρων καὶ ἡ παρεµβολὴ αὐτοῦ ἐνώπιον αὐτοῦ. 24 καὶ 

ἐδίωκον αὐτὸν ἐν τῇ καταβάσει Βαιθωρων ἕως τοῦ πεδίου· καὶ ἔπεσον ἀπ� αὐτῶν εἰς ἄνδρας 

ὀκτακοσίους, οἱ δὲ λοιποὶ ἔφυγον εἰς γῆν Φυλιστιιµ. 25 καὶ ἤρξατο ὁ φόβος Ιουδου καὶ τῶν ἀδελφῶν 

αὐτοῦ καὶ ἡ πτόη ἐπέπιπτεν ἐπὶ τὰ ἔθνη τὰ κύκλῳ αὐτῶν· 26 καὶ ἤγγισεν ἕως τοῦ βασιλέως τὸ 

ὄνοµα αὐτοῦ, καὶ ὑπὲρ τῶν παρατάξεων Ιουδου ἐξηγεῖτο τὰ ἔθνη. 27 Ὡς δὲ ἤκουσεν ὁ βασιλεὺς 

Ἀντίοχος τοὺς λόγους τούτους, ὠργίσθη θυµῷ καὶ ἀπέστειλεν καὶ συνήγαγεν τὰς δυνάµεις πάσας τῆς 

βασιλείας αὐτοῦ, παρεµβολὴν ἰσχυρὰν σφόδρα. 28 καὶ ἤνοιξεν τὸ γαζοφυλάκιον αὐτοῦ καὶ ἔδωκεν 

ὀψώνια ταῖς δυνάµεσιν εἰς ἐνιαυτὸν καὶ ἐνετείλατο αὐτοῖς εἶναι ἑτοίµους εἰς πᾶσαν χρείαν. 29 καὶ 

εἶδεν ὅτι ἐξέλιπεν τὸ ἀργύριον ἐκ τῶν θησαυρῶν καὶ οἱ φόροι τῆς χώρας ὀλίγοι χάριν τῆς διχοστασίας 

καὶ πληγῆς, ἧς κατεσκεύασεν ἐν τῇ γῇ τοῦ ἆραι τὰ νόµιµα, ἃ ἦσαν ἀφ�  ἡµερῶν τῶν πρώτων, 30 

καὶ εὐλαβήθη µὴ οὐκ ἔχῃ ὡς ἅπαξ καὶ δὶς εἰς τὰς δαπάνας καὶ τὰ δόµατα, ἃ ἐδίδου ἔµπροσθεν 

δαψιλῇ χειρὶ καὶ ἐπερίσσευσεν ὑπὲρ τοὺς βασιλεῖς τοὺς ἔµπροσθεν, 31 καὶ ἠπορεῖτο τῇ ψυχῇ αὐτοῦ 

σφόδρα καὶ ἐβουλεύσατο τοῦ πορευθῆναι εἰς τὴν Περσίδα καὶ λαβεῖν τοὺς φόρους τῶν χωρῶν καὶ 

συναγαγεῖν ἀργύριον πολύ. 32 καὶ κατέλιπεν Λυσίαν ἄνθρωπον ἔνδοξον καὶ ἀπὸ γένους τῆς βασιλείας 

ἐπὶ τῶν πραγµάτων τοῦ βασιλέως ἀπὸ τοῦ ποταµοῦ Εὐφράτου καὶ ἕως ὁρίων Αἰγύπτου 33 καὶ 

τρέφειν Ἀντίοχον τὸν υἱὸν αὐτοῦ ἕως τοῦ ἐπιστρέψαι αὐτόν· 34 καὶ παρέδωκεν αὐτῷ τὰς ἡµίσεις τῶν 

δυνάµεων καὶ τοὺς ἐλέφαντας καὶ ἐνετείλατο αὐτῷ περὶ πάντων, ὧν ἠβούλετο, καὶ περὶ τῶν 

κατοικούντων τὴν Ιουδαίαν καὶ Ιερουσαληµ 35 ἀποστεῖλαι ἐπ� αὐτοὺς δύναµιν τοῦ ἐκτρῖψαι καὶ 

ἐξᾶραι τὴν ἰσχὺν Ισραηλ καὶ τὸ κατάλειµµα Ιερουσαληµ καὶ ἆραι τὸ µνηµόσυνον αὐτῶν ἀπὸ τοῦ 

τόπου 36 καὶ κατοικίσαι υἱοὺς ἀλλογενεῖς ἐν πᾶσιν τοῖς ὁρίοις αὐτῶν καὶ κατακληροδοτῆσαι τὴν γῆν 

αὐτῶν. 37 καὶ ὁ βασιλεὺς παρέλαβεν τὰς ἡµίσεις τῶν δυνάµεων τὰς καταλειφθείσας καὶ ἀπῆρεν ἀπὸ 

Ἀντιοχείας ἀπὸ πόλεως βασιλείας αὐτοῦ ἔτους ἑβδόµου καὶ τεσσαρακοστοῦ καὶ ἑκατοστοῦ καὶ 

διεπέρασεν τὸν Εὐφράτην ποταµὸν καὶ διεπορεύετο τὰς ἐπάνω χώρας. 38 Καὶ ἐπέλεξεν Λυσίας 

Πτολεµαῖον τὸν ∆ορυµένους καὶ Νικάνορα καὶ Γοργίαν, ἄνδρας δυνατοὺς τῶν φίλων τοῦ βασιλέως, 

39 καὶ ἀπέστειλεν µετ� αὐτῶν τεσσαράκοντα χιλιάδας ἀνδρῶν καὶ ἑπτακισχιλίαν ἵππον τοῦ ἐλθεῖν εἰς 

γῆν Ιουδα καὶ καταφθεῖραι αὐτὴν κατὰ τὸν λόγον τοῦ βασιλέως. 40 καὶ ἀπῆρεν σὺν πάσῃ τῇ δυνάµει 

αὐτῶν, καὶ ἦλθον καὶ παρενέβαλον πλησίον Αµµαους ἐν τῇ γῇ τῇ πεδινῇ. 41 καὶ ἤκουσαν οἱ ἔµποροι 

τῆς χώρας τὸ ὄνοµα αὐτῶν καὶ ἔλαβον ἀργύριον καὶ χρυσίον πολὺ σφόδρα καὶ πέδας καὶ ἦλθον εἰς τὴν 

παρεµβολὴν τοῦ λαβεῖν τοὺς υἱοὺς Ισραηλ εἰς παῖδας. καὶ προσετέθησαν πρὸς αὐτοὺς δύναµις Συρίας 

καὶ γῆς ἀλλοφύλων. 42 καὶ εἶδεν Ιουδας καὶ οἱ ἀδελφοὶ αὐτοῦ ὅτι ἐπληθύνθη τὰ κακὰ καὶ αἱ δυνάµεις 

παρεµβάλλουσιν ἐν τοῖς ὁρίοις αὐτῶν, καὶ ἐπέγνωσαν τοὺς λόγους τοῦ βασιλέως, οὓς ἐνετείλατο 

ποιῆσαι τῷ λαῷ εἰς ἀπώλειαν καὶ συντέλειαν, 43 καὶ εἶπαν ἕκαστος πρὸς τὸν πλησίον αὐτοῦ 

Ἀναστήσωµεν τὴν καθαίρεσιν τοῦ λαοῦ ἡµῶν καὶ πολεµήσωµεν περὶ τοῦ λαοῦ ἡµῶν καὶ τῶν ἁγίων. 

44 καὶ ἠθροίσθη ἡ συναγωγὴ τοῦ εἶναι ἑτοίµους εἰς πόλεµον καὶ τοῦ προσεύξασθαι καὶ αἰτῆσαι ἔλεος 

καὶ οἰκτιρµούς. 45 καὶ Ιερουσαληµ ἦν ἀοίκητος ὡς ἔρηµος, οὐκ ἦν ὁ εἰσπορευόµενος καὶ ἐκπορευόµενος 

ἐκ τῶν γενηµάτων αὐτῆς, καὶ τὸ ἁγίασµα καταπατούµενον, καὶ υἱοὶ ἀλλογενῶν ἐν τῇ ἄκρᾳ, 

κατάλυµα τοῖς ἔθνεσιν· καὶ ἐξήρθη τέρψις ἐξ Ιακωβ, καὶ ἐξέλιπεν αὐλὸς καὶ κινύρα. 46 καὶ 

συνήχθησαν καὶ ἤλθοσαν εἰς Μασσηφα κατέναντι Ιερουσαληµ, ὅτι τόπος προσευχῆς ἦν ἐν Μασσηφα 

τὸ πρότερον τῷ Ισραηλ. 47 καὶ ἐνήστευσαν τῇ ἡµέρᾳ ἐκείνῃ καὶ περιεβάλοντο σάκκους καὶ σποδὸν 

ἐπὶ τὴν κεφαλὴν αὐτῶν καὶ διέρρηξαν τὰ ἱµάτια αὐτῶν. 48 καὶ ἐξεπέτασαν τὸ βιβλίον τοῦ νόµου περὶ 

ὧν ἐξηρεύνων τὰ ἔθνη τὰ ὁµοιώµατα τῶν εἰδώλων αὐτῶν. 49 καὶ ἤνεγκαν τὰ ἱµάτια τῆς ἱερωσύνης 

καὶ τὰ πρωτογενήµατα καὶ τὰς δεκάτας καὶ ἤγειραν τοὺς ναζιραίους, οἳ ἐπλήρωσαν τὰς ἡµέρας, 50 

καὶ ἐβόησαν φωνῇ εἰς τὸν οὐρανὸν λέγοντες Τί ποιήσωµεν τούτοις καὶ ποῦ αὐτοὺς ἀπαγάγωµεν, 51 

καὶ τὰ ἅγιά σου καταπεπάτηνται καὶ βεβήλωνται καὶ οἱ ἱερεῖς σου ἐν πένθει καὶ ταπεινώσει; 52 καὶ 

ἰδοὺ τὰ ἔθνη συνῆκται ἐφ� ἡµᾶς τοῦ ἐξᾶραι ἡµᾶς· σὺ οἶδας ἃ λογίζονται ἐφ� ἡµᾶς. 53 πῶς 

δυνησόµεθα ὑποστῆναι κατὰ πρόσωπον αὐτῶν, ἐὰν µὴ σὺ βοηθήσῃς ἡµῖν; 54 καὶ ἐσάλπισαν ταῖς 

σάλπιγξιν καὶ ἐβόησαν φωνῇ µεγάλῃ. 55 καὶ µετὰ τοῦτο κατέστησεν Ιουδας ἡγουµένους τοῦ λαοῦ, 

χιλιάρχους καὶ ἑκατοντάρχους καὶ πεντηκοντάρχους καὶ δεκαδάρχους. 56 καὶ εἶπεν τοῖς οἰκοδοµοῦσιν 

οἰκίας καὶ µνηστευοµένοις γυναῖκας καὶ φυτεύουσιν ἀµπελῶνας καὶ δειλοῖς ἀποστρέφειν ἕκαστον εἰς 

τὸν οἶκον αὐτοῦ κατὰ τὸν νόµον. 57 καὶ ἀπῆρεν ἡ παρεµβολή, καὶ παρενέβαλον κατὰ νότον Αµµαους. 

58 καὶ εἶπεν Ιουδας Περιζώσασθε καὶ γίνεσθε εἰς υἱοὺς δυνατοὺς καὶ γίνεσθε ἕτοιµοι εἰς πρωῒ τοῦ 

πολεµῆσαι ἐν τοῖς ἔθνεσιν τούτοις τοῖς ἐπισυνηγµένοις ἐφ� ἡµᾶς ἐξᾶραι ἡµᾶς καὶ τὰ ἅγια ἡµῶν· 59 

ὅτι κρεῖσσον ἡµᾶς ἀποθανεῖν ἐν τῷ πολέµῳ ἢ ἐπιδεῖν ἐπὶ τὰ κακὰ τοῦ ἔθνους ἡµῶν καὶ τῶν ἁγίων. 

60 ὡς δ� ἂν ᾖ θέληµα ἐν οὐρανῷ, οὕτως ποιήσει.  

1Mac 4:11Mac 4:11Mac 4:11Mac 4:1    

Καὶ παρέλαβεν Γοργίας πεντακισχιλίους ἄνδρας καὶ χιλίαν ἵππον ἐκλεκτήν, καὶ ἀπῆρεν ἡ παρεµβολὴ 

νυκτὸς 2 ὥστε ἐπιβαλεῖν ἐπὶ τὴν παρεµβολὴν τῶν Ιουδαίων καὶ πατάξαι αὐτοὺς ἄφνω· καὶ υἱοὶ τῆς 

ἄκρας ἦσαν αὐτῷ ὁδηγοί. 3 καὶ ἤκουσεν Ιουδας καὶ ἀπῆρεν αὐτὸς καὶ οἱ δυνατοὶ πατάξαι τὴν δύναµιν 

τοῦ βασιλέως τὴν ἐν Αµµαους, 4 ἕως ἔτι ἐσκορπισµέναι ἦσαν αἱ δυνάµεις ἀπὸ τῆς παρεµβολῆς. 5 καὶ 

ἦλθεν Γοργίας εἰς τὴν παρεµβολὴν Ιουδου νυκτὸς καὶ οὐδένα εὗρεν· καὶ ἐζήτει αὐτοὺς ἐν τοῖς ὄρεσιν, 

ὅτι εἶπεν Φεύγουσιν οὗτοι ἀφ�  ἡµῶν. 6 καὶ ἅµα ἡµέρᾳ ὤφθη Ιουδας ἐν τῷ πεδίῳ ἐν τρισχιλίοις 

ἀνδράσιν· πλὴν καλύµµατα καὶ µαχαίρας οὐκ εἶχον ὡς ἠβούλοντο. 7 καὶ εἶδον παρεµβολὴν ἐθνῶν 

ἰσχυρὰν καὶ τεθωρακισµένην καὶ ἵππον κυκλοῦσαν αὐτήν, καὶ οὗτοι διδακτοὶ πολέµου. 8 καὶ εἶπεν 

Ιουδας τοῖς ἀνδράσιν τοῖς µετ� αὐτοῦ Μὴ φοβεῖσθε τὸ πλῆθος αὐτῶν καὶ τὸ ὅρµηµα αὐτῶν µὴ 

δειλωθῆτε· 9 µνήσθητε ὡς ἐσώθησαν οἱ πατέρες ἡµῶν ἐν θαλάσσῃ ἐρυθρᾷ, ὅτε ἐδίωκεν αὐτοὺς 

Φαραω ἐν δυνάµει· 10 καὶ νῦν βοήσωµεν εἰς οὐρανόν, εἰ θελήσει ἡµᾶς καὶ µνησθήσεται διαθήκης 

πατέρων καὶ συντρίψει τὴν παρεµβολὴν ταύτην κατὰ πρόσωπον ἡµῶν σήµερον, 11 καὶ γνώσονται 

πάντα τὰ ἔθνη ὅτι ἔστιν ὁ λυτρούµενος καὶ σῴζων τὸν Ισραηλ. 12 καὶ ἦραν οἱ ἀλλόφυλοι τοὺς 

ὀφθαλµοὺς αὐτῶν καὶ εἶδον αὐτοὺς ἐρχοµένους ἐξ ἐναντίας 13 καὶ ἐξῆλθον ἐκ τῆς παρεµβολῆς εἰς 

πόλεµον· καὶ ἐσάλπισαν οἱ παρὰ Ιουδου 14 καὶ συνῆψαν, καὶ συνετρίβησαν τὰ ἔθνη καὶ ἔφυγον εἰς τὸ 

πεδίον, 15 οἱ δὲ ἔσχατοι πάντες ἔπεσον ἐν ῥοµφαίᾳ. καὶ ἐδίωξαν αὐτοὺς ἕως Γαζηρων καὶ ἕως τῶν 

πεδίων τῆς Ιδουµαίας καὶ Ἀζώτου καὶ Ιαµνείας, καὶ ἔπεσαν ἐξ αὐτῶν εἰς ἄνδρας τρισχιλίους. 16 καὶ 

ἀπέστρεψεν Ιουδας καὶ ἡ δύναµις ἀπὸ τοῦ διώκειν ὄπισθεν αὐτῶν 17 καὶ εἶπεν πρὸς τὸν λαόν Μὴ 

ἐπιθυµήσητε τῶν σκύλων, ὅτι πόλεµος ἐξ ἐναντίας ἡµῶν, 18 καὶ Γοργίας καὶ ἡ δύναµις ἐν τῷ ὄρει 

ἐγγὺς ἡµῶν· ἀλλὰ στῆτε νῦν ἐναντίον τῶν ἐχθρῶν ἡµῶν καὶ πολεµήσατε αὐτούς, καὶ µετὰ ταῦτα 

λάβετε τὰ σκῦλα µετὰ παρρησίας. 19 ἔτι πληροῦντος Ιουδου ταῦτα µέρος τι ὤφθη ἐκκύπτον ἐκ τοῦ 

ὄρους· 20 καὶ εἶδεν ὅτι τετρόπωνται, καὶ ἐµπυρίζουσιν τὴν παρεµβολήν· ὁ γὰρ καπνὸς ὁ θεωρούµενος 

ἐνεφάνιζεν τὸ γεγονός. 21 οἱ δὲ ταῦτα συνιδόντες ἐδειλώθησαν σφόδρα· συνιδόντες δὲ καὶ τὴν Ιουδου 

παρεµβολὴν ἐν τῷ πεδίῳ ἑτοίµην εἰς παράταξιν 22 ἔφυγον πάντες εἰς γῆν ἀλλοφύλων. 23 καὶ Ιουδας 

ἀνέστρεψεν ἐπὶ τὴν σκυλείαν τῆς παρεµβολῆς, καὶ ἔλαβον χρυσίον πολὺ καὶ ἀργύριον καὶ ὑάκινθον καὶ 

πορφύραν θαλασσίαν καὶ πλοῦτον µέγαν. 24 καὶ ἐπιστραφέντες ὕµνουν καὶ εὐλόγουν εἰς οὐρανὸν ὅτι 

καλόν, ὅτι εἰς τὸν αἰῶνα τὸ ἔλεος αὐτοῦ. 25 καὶ ἐγενήθη σωτηρία µεγάλη τῷ Ισραηλ ἐν τῇ ἡµέρᾳ 

ἐκείνῃ. 26 Ὅσοι δὲ τῶν ἀλλοφύλων διεσώθησαν, παραγενηθέντες ἀπήγγειλαν τῷ Λυσίᾳ πάντα τὰ 

συµβεβηκότα. 27 ὁ δὲ ἀκούσας συνεχύθη καὶ ἠθύµει, ὅτι οὐχ οἷα ἤθελεν, τοιαῦτα ἐγεγόνει τῷ 

Ισραηλ, καὶ οὐχ οἷα αὐτῷ ἐνετείλατο ὁ βασιλεύς, ἐξέβη. 28 καὶ ἐν τῷ ἐρχοµένῳ ἐνιαυτῷ 

συνελόχησεν ἀνδρῶν ἐπιλέκτων ἑξήκοντα χιλιάδας καὶ πεντακισχιλίαν ἵππον ὥστε ἐκπολεµῆσαι 

αὐτούς. 29 καὶ ἦλθον εἰς τὴν Ιδουµαίαν καὶ παρενέβαλον ἐν Βαιθσουροις, καὶ συνήντησεν αὐτοῖς 

Ιουδας ἐν δέκα χιλιάσιν ἀνδρῶν. 30 καὶ εἶδεν τὴν παρεµβολὴν ἰσχυρὰν καὶ προσηύξατο καὶ εἶπεν 

Εὐλογητὸς εἶ, ὁ σωτὴρ Ισραηλ ὁ συντρίψας τὸ ὅρµηµα τοῦ δυνατοῦ ἐν χειρὶ τοῦ δούλου σου ∆αυιδ καὶ 

παρέδωκας τὴν παρεµβολὴν τῶν ἀλλοφύλων εἰς χεῖρας Ιωναθου υἱοῦ Σαουλ καὶ τοῦ αἴροντος τὰ 

σκεύη αὐτοῦ· 31 οὕτως σύγκλεισον τὴν παρεµβολὴν ταύτην ἐν χειρὶ λαοῦ σου Ισραηλ, καὶ 

αἰσχυνθήτωσαν ἐπὶ τῇ δυνάµει καὶ τῇ ἵππῳ αὐτῶν· 32 δὸς αὐτοῖς δειλίαν καὶ τῆξον θράσος ἰσχύος 

αὐτῶν, καὶ σαλευθήτωσαν τῇ συντριβῇ αὐτῶν· 33 κατάβαλε αὐτοὺς ῥοµφαίᾳ ἀγαπώντων σε, καὶ 

αἰνεσάτωσάν σε πάντες οἱ εἰδότες τὸ ὄνοµά σου ἐν ὕµνοις. 34 καὶ συνέβαλλον ἀλλήλοις, καὶ ἔπεσον ἐκ 

τῆς παρεµβολῆς Λυσίου εἰς πεντακισχιλίους ἄνδρας καὶ ἔπεσον ἐξ ἐναντίας αὐτῶν. 35 ἰδὼν δὲ Λυσίας 

τὴν γενοµένην τροπὴν τῆς αὑτοῦ συντάξεως, τῆς δὲ Ιουδου τὸ γεγενηµένον θάρσος καὶ ὡς ἕτοιµοί 

εἰσιν ἢ ζῆν ἢ τεθνηκέναι γενναίως, ἀπῆρεν εἰς Ἀντιόχειαν καὶ ἐξενολόγει πλεοναστὸν πάλιν 

παραγίνεσθαι εἰς τὴν Ιουδαίαν. 36 Εἶπεν δὲ Ιουδας καὶ οἱ ἀδελφοὶ αὐτοῦ Ἰδοὺ συνετρίβησαν οἱ ἐχθροὶ 

ἡµῶν, ἀναβῶµεν καθαρίσαι τὰ ἅγια καὶ ἐγκαινίσαι. 37 καὶ συνήχθη ἡ παρεµβολὴ πᾶσα καὶ 

ἀνέβησαν εἰς ὄρος Σιων. 38 καὶ εἶδον τὸ ἁγίασµα ἠρηµωµένον καὶ τὸ θυσιαστήριον βεβηλωµένον καὶ 

τὰς θύρας κατακεκαυµένας καὶ ἐν ταῖς αὐλαῖς φυτὰ πεφυκότα ὡς ἐν δρυµῷ ἢ ὡς ἐν ἑνὶ τῶν ὀρέων 

καὶ τὰ παστοφόρια καθῃρηµένα. 39 καὶ διέρρηξαν τὰ ἱµάτια αὐτῶν καὶ ἐκόψαντο κοπετὸν µέγαν καὶ 

ἐπέθεντο σποδὸν 40 καὶ ἔπεσαν ἐπὶ πρόσωπον ἐπὶ τὴν γῆν καὶ ἐσάλπισαν ταῖς σάλπιγξιν τῶν 

σηµασιῶν καὶ ἐβόησαν εἰς οὐρανόν. 41 τότε ἐπέταξεν Ιουδας ἀνδράσιν πολεµεῖν τοὺς ἐν τῇ ἄκρᾳ, ἕως 

καθαρίσῃ τὰ ἅγια. 42 καὶ ἐπελέξατο ἱερεῖς ἀµώµους θελητὰς νόµου, 43 καὶ ἐκαθάρισαν τὰ ἅγια καὶ 

ἦραν τοὺς λίθους τοῦ µιασµοῦ εἰς τόπον ἀκάθαρτον. 44 καὶ ἐβουλεύσαντο περὶ τοῦ θυσιαστηρίου τῆς 

ὁλοκαυτώσεως τοῦ βεβηλωµένου, τί αὐτῷ ποιήσωσιν· 45 καὶ ἔπεσεν αὐτοῖς βουλὴ ἀγαθὴ καθελεῖν 

αὐτό, µήποτε γένηται αὐτοῖς εἰς ὄνειδος ὅτι ἐµίαναν τὰ ἔθνη αὐτό· καὶ καθεῖλον τὸ θυσιαστήριον 46 

καὶ ἀπέθεντο τοὺς λίθους ἐν τῷ ὄρει τοῦ οἴκου ἐν τόπῳ ἐπιτηδείῳ µέχρι τοῦ παραγενηθῆναι προφήτην 

τοῦ ἀποκριθῆναι περὶ αὐτῶν. 47 καὶ ἔλαβον λίθους ὁλοκλήρους κατὰ τὸν νόµον καὶ ᾠκοδόµησαν 

θυσιαστήριον καινὸν κατὰ τὸ πρότερον. 48 καὶ ᾠκοδόµησαν τὰ ἅγια καὶ τὰ ἐντὸς τοῦ οἴκου καὶ τὰς 

αὐλὰς ἡγίασαν 49 καὶ ἐποίησαν σκεύη ἅγια καινὰ καὶ εἰσήνεγκαν τὴν λυχνίαν καὶ τὸ θυσιαστήριον 

τῶν θυµιαµάτων καὶ τὴν τράπεζαν εἰς τὸν ναόν. 50 καὶ ἐθυµίασαν ἐπὶ τὸ θυσιαστήριον καὶ ἐξῆψαν 

τοὺς λύχνους τοὺς ἐπὶ τῆς λυχνίας, καὶ ἔφαινον ἐν τῷ ναῷ. 51 καὶ ἐπέθηκαν ἐπὶ τὴν τράπεζαν ἄρτους 

καὶ ἐξεπέτασαν τὰ καταπετάσµατα. καὶ ἐτέλεσαν πάντα τὰ ἔργα, ἃ ἐποίησαν. 52 καὶ ὤρθρισαν τὸ 

πρωῒ τῇ πέµπτῃ καὶ εἰκάδι τοῦ µηνὸς τοῦ ἐνάτου [οὗτος ὁ µὴν Χασελευ] τοῦ ὀγδόου καὶ 

τεσσαρακοστοῦ καὶ ἑκατοστοῦ ἔτους 53 καὶ ἀνήνεγκαν θυσίαν κατὰ τὸν νόµον ἐπὶ τὸ θυσιαστήριον 

τῶν ὁλοκαυτωµάτων τὸ καινόν, ὃ ἐποίησαν. 54 κατὰ τὸν καιρὸν καὶ κατὰ τὴν ἡµέραν, ἐν ᾗ 

ἐβεβήλωσαν αὐτὸ τὰ ἔθνη, ἐν ἐκείνῃ ἐνεκαινίσθη ἐν ᾠδαῖς καὶ κιθάραις καὶ κινύραις καὶ κυµβάλοις. 

55 καὶ ἔπεσεν πᾶς ὁ λαὸς ἐπὶ πρόσωπον καὶ προσεκύνησαν καὶ εὐλόγησαν εἰς οὐρανὸν τὸν εὐοδώσαντα 

αὐτοῖς. 56 καὶ ἐποίησαν τὸν ἐγκαινισµὸν τοῦ θυσιαστηρίου ἡµέρας ὀκτὼ καὶ προσήνεγκαν 

ὁλοκαυτώµατα µετ� εὐφροσύνης καὶ ἔθυσαν θυσίαν σωτηρίου καὶ αἰνέσεως. 57 καὶ κατεκόσµησαν τὸ 

κατὰ πρόσωπον τοῦ ναοῦ στεφάνοις χρυσοῖς καὶ ἀσπιδίσκαις καὶ ἐνεκαίνισαν τὰς πύλας καὶ τὰ 

παστοφόρια καὶ ἐθύρωσαν αὐτά. 58 καὶ ἐγενήθη εὐφροσύνη µεγάλη ἐν τῷ λαῷ σφόδρα, καὶ 

ἀπεστράφη ὀνειδισµὸς ἐθνῶν. 59 καὶ ἔστησεν Ιουδας καὶ οἱ ἀδελφοὶ αὐτοῦ καὶ πᾶσα ἡ ἐκκλησία 

Ισραηλ ἵνα ἄγωνται αἱ ἡµέραι τοῦ ἐγκαινισµοῦ τοῦ θυσιαστηρίου ἐν τοῖς καιροῖς αὐτῶν ἐνιαυτὸν κατ� 

ἐνιαυτὸν ἡµέρας ὀκτὼ ἀπὸ τῆς πέµπτης καὶ εἰκάδος τοῦ µηνὸς Χασελευ µετ� εὐφροσύνης καὶ χαρᾶς. 

60 καὶ ᾠκοδόµησαν ἐν τῷ καιρῷ ἐκείνῳ τὸ ὄρος Σιων κυκλόθεν τείχη ὑψηλὰ καὶ πύργους ὀχυρούς, 

µήποτε παραγενηθέντα τὰ ἔθνη καταπατήσωσιν αὐτά, ὡς ἐποίησαν τὸ πρότερον. 61 καὶ ἀπέταξεν 

ἐκεῖ δύναµιν τηρεῖν αὐτὸ καὶ ὠχύρωσεν αὐτὸ τηρεῖν τὴν Βαιθσουραν τοῦ ἔχειν τὸν λαὸν ὀχύρωµα 

κατὰ πρόσωπον τῆς Ιδουµαίας.  

1Mac 5:11Mac 5:11Mac 5:11Mac 5:1    

Καὶ ἐγένετο ὅτε ἤκουσαν τὰ ἔθνη κυκλόθεν ὅτι ᾠκοδοµήθη τὸ θυσιαστήριον καὶ ἐνεκαινίσθη τὸ 

ἁγίασµα ὡς τὸ πρότερον, καὶ ὠργίσθησαν σφόδρα 2 καὶ ἐβουλεύσαντο τοῦ ἆραι τὸ γένος Ιακωβ τοὺς 

ὄντας ἐν µέσῳ αὐτῶν καὶ ἤρξαντο τοῦ θανατοῦν ἐν τῷ λαῷ καὶ ἐξαίρειν. 3 καὶ ἐπολέµει Ιουδας πρὸς 

τοὺς υἱοὺς Ησαυ ἐν τῇ Ιδουµαίᾳ, τὴν Ακραβαττήνην, ὅτι περιεκάθηντο τὸν Ισραηλ, καὶ ἐπάταξεν 

αὐτοὺς πληγὴν µεγάλην καὶ συνέστειλεν αὐτοὺς καὶ ἔλαβεν τὰ σκῦλα αὐτῶν. 4 καὶ ἐµνήσθη τῆς 

κακίας υἱῶν Βαιαν, οἳ ἦσαν τῷ λαῷ εἰς παγίδα καὶ σκάνδαλον ἐν τῷ ἐνεδρεύειν αὐτοὺς ἐν ταῖς ὁδοῖς· 

5 καὶ συνεκλείσθησαν ὑπ� αὐτοῦ εἰς τοὺς πύργους, καὶ παρενέβαλεν ἐπ� αὐτοὺς καὶ ἀνεθεµάτισεν 

αὐτοὺς καὶ ἐνεπύρισε τοὺς πύργους αὐτῆς ἐν πυρὶ σὺν πᾶσιν τοῖς ἐνοῦσιν. 6 καὶ διεπέρασεν ἐπὶ τοὺς 

υἱοὺς Αµµων καὶ εὗρεν χεῖρα κραταιὰν καὶ λαὸν πολὺν καὶ Τιµόθεον ἡγούµενον αὐτῶν· 7 καὶ συνῆψεν 

πρὸς αὐτοὺς πολέµους πολλούς, καὶ συνετρίβησαν πρὸ προσώπου αὐτοῦ, καὶ ἐπάταξεν αὐτούς. 8 καὶ 

προκατελάβετο τὴν Ιαζηρ καὶ τὰς θυγατέρας αὐτῆς καὶ ἀνέστρεψεν εἰς τὴν Ιουδαίαν. 9 Καὶ 

ἐπισυνήχθησαν τὰ ἔθνη τὰ ἐν τῇ Γαλααδ ἐπὶ τὸν Ισραηλ τοὺς ὄντας ἐπὶ τοῖς ὁρίοις αὐτῶν τοῦ ἐξᾶραι 

αὐτούς, καὶ ἔφυγον εἰς ∆αθεµα τὸ ὀχύρωµα 10 καὶ ἀπέστειλαν γράµµατα πρὸς Ιουδαν καὶ τοὺς 

ἀδελφοὺς αὐτοῦ λέγοντες Ἐπισυνηγµένα ἐστὶν ἐφ� ἡµᾶς τὰ ἔθνη κύκλῳ ἡµῶν τοῦ ἐξᾶραι ἡµᾶς 11 

καὶ ἑτοιµάζονται ἐλθεῖν καὶ προκαταλαβέσθαι τὸ ὀχύρωµα, εἰς ὃ κατεφύγοµεν, καὶ Τιµόθεος ἡγεῖται 

τῆς δυνάµεως αὐτῶν· 12 νῦν οὖν ἐλθὼν ἐξελοῦ ἡµᾶς ἐκ χειρὸς αὐτῶν, ὅτι πέπτωκεν ἐξ ἡµῶν πλῆθος, 

13 καὶ πάντες οἱ ἀδελφοὶ ἡµῶν οἱ ὄντες ἐν τοῖς Τουβίου τεθανάτωνται, καὶ ᾐχµαλωτίκασιν τὰς 

γυναῖκας αὐτῶν καὶ τὰ τέκνα καὶ τὴν ἀποσκευὴν καὶ ἀπώλεσαν ἐκεῖ ὡσεὶ µίαν χιλιαρχίαν ἀνδρῶν. 

14 ἔτι αἱ ἐπιστολαὶ ἀνεγιγνώσκοντο, καὶ ἰδοὺ ἄγγελοι ἕτεροι παρεγένοντο ἐκ τῆς Γαλιλαίας 

διερρηχότες τὰ ἱµάτια ἀπαγγέλλοντες κατὰ τὰ ῥήµατα ταῦτα 15 λέγοντες ἐπισυνῆχθαι ἐπ� αὐτοὺς ἐκ 

Πτολεµαίδος καὶ Τύρου καὶ Σιδῶνος καὶ πᾶσαν Γαλιλαίαν ἀλλοφύλων τοῦ ἐξαναλῶσαι ἡµᾶς. 16 ὡς 

δὲ ἤκουσεν Ιουδας καὶ ὁ λαὸς τοὺς λόγους τούτους, ἐπισυνήχθη ἐκκλησία µεγάλη βουλεύσασθαι τί 

ποιήσωσιν τοῖς ἀδελφοῖς αὐτῶν τοῖς οὖσιν ἐν θλίψει καὶ πολεµουµένοις ὑπ� αὐτῶν. 17 καὶ εἶπεν Ιουδας 

Σιµωνι τῷ ἀδελφῷ αὐτοῦ Ἐπίλεξον σεαυτῷ ἄνδρας καὶ πορεύου καὶ ῥῦσαι τοὺς ἀδελφούς σου τοὺς ἐν 

τῇ Γαλιλαίᾳ, ἐγὼ δὲ καὶ Ιωναθαν ὁ ἀδελφός µου πορευσόµεθα εἰς τὴν Γαλααδῖτιν. 18 καὶ κατέλιπεν 

Ιωσηπον τὸν τοῦ Ζαχαριου καὶ Αζαριαν ἡγούµενον τοῦ λαοῦ µετὰ τῶν ἐπιλοίπων τῆς δυνάµεως ἐν τῇ 

Ιουδαίᾳ εἰς τήρησιν 19 καὶ ἐνετείλατο αὐτοῖς λέγων Πρόστητε τοῦ λαοῦ τούτου καὶ µὴ συνάψητε 

πόλεµον πρὸς τὰ ἔθνη ἕως τοῦ ἐπιστρέψαι ἡµᾶς. 20 καὶ ἐµερίσθησαν Σιµωνι ἄνδρες τρισχίλιοι τοῦ 

πορευθῆναι εἰς τὴν Γαλιλαίαν, Ιουδα δὲ ἄνδρες ὀκτακισχίλιοι εἰς τὴν Γαλααδῖτιν. 21 καὶ ἐπορεύθη 

Σιµων εἰς τὴν Γαλιλαίαν καὶ συνῆψεν πολέµους πολλοὺς πρὸς τὰ ἔθνη, καὶ συνετρίβη τὰ ἔθνη ἀπὸ 

προσώπου αὐτοῦ, 22 καὶ ἐδίωξεν αὐτοὺς ἕως τῆς πύλης Πτολεµαίδος. καὶ ἔπεσον ἐκ τῶν ἐθνῶν εἰς 

τρισχιλίους ἄνδρας, καὶ ἔλαβεν τὰ σκῦλα αὐτῶν. 23 καὶ παρέλαβεν τοὺς ἐκ τῆς Γαλιλαίας καὶ ἐν 

Αρβαττοις σὺν ταῖς γυναιξὶν καὶ τοῖς τέκνοις καὶ πάντα, ὅσα ἦν αὐτοῖς, καὶ ἤγαγεν εἰς τὴν Ιουδαίαν 

µετ� εὐφροσύνης µεγάλης. 24 καὶ Ιουδας ὁ Μακκαβαῖος καὶ Ιωναθαν ὁ ἀδελφὸς αὐτοῦ διέβησαν τὸν 

Ιορδάνην καὶ ἐπορεύθησαν ὁδὸν τριῶν ἡµερῶν ἐν τῇ ἐρήµῳ. 25 καὶ συνήντησαν τοῖς Ναβαταίοις, καὶ 

ἀπήντησαν αὐτοῖς εἰρηνικῶς καὶ διηγήσαντο αὐτοῖς πάντα τὰ συµβάντα τοῖς ἀδελφοῖς αὐτῶν ἐν τῇ 

Γαλααδίτιδι 26 καὶ ὅτι πολλοὶ ἐξ αὐτῶν συνειληµµένοι εἰσὶν εἰς Βοσορρα καὶ Βοσορ ἐν Αλεµοις, 

Χασφω, Μακεδ καὶ Καρναιν, πᾶσαι αἱ πόλεις αὗται ὀχυραὶ καὶ µεγάλαι· 27 καὶ ἐν ταῖς λοιπαῖς 

πόλεσιν τῆς Γαλααδίτιδός εἰσιν συνειληµµένοι, εἰς αὔριον τάσσονται παρεµβαλεῖν ἐπὶ τὰ ὀχυρώµατα 

καὶ καταλαβέσθαι καὶ ἐξᾶραι πάντας τούτους ἐν ἡµέρᾳ µιᾷ. 28 καὶ ἀπέστρεψεν Ιουδας καὶ ἡ 

παρεµβολὴ αὐτοῦ ὁδὸν εἰς τὴν ἔρηµον Βοσορρα ἄφνω· καὶ κατελάβετο τὴν πόλιν καὶ ἀπέκτεινε πᾶν 

ἀρσενικὸν ἐν στόµατι ῥοµφαίας καὶ ἔλαβεν πάντα τὰ σκῦλα αὐτῶν καὶ ἐνέπρησεν αὐτὴν πυρί. 29 καὶ 

ἀπῆρεν ἐκεῖθεν νυκτός, καὶ ἐπορεύοντο ἕως ἐπὶ τὸ ὀχύρωµα· 30 καὶ ἐγένετο ἑωθινῇ ἦραν τοὺς 

ὀφθαλµοὺς αὐτῶν καὶ ἰδοὺ λαὸς πολύς, οὗ οὐκ ἦν ἀριθµός, αἴροντες κλίµακας καὶ µηχανὰς 

καταλαβέσθαι τὸ ὀχύρωµα καὶ ἐπολέµουν αὐτούς. 31 καὶ εἶδεν Ιουδας ὅτι ἦρκται ὁ πόλεµος καὶ ἡ 

κραυγὴ τῆς πόλεως ἀνέβη ἕως οὐρανοῦ σάλπιγξιν καὶ κραυγῇ µεγάλῃ, 32 καὶ εἶπεν τοῖς ἀνδράσιν τῆς 

δυνάµεως Πολεµήσατε σήµερον ὑπὲρ τῶν ἀδελφῶν ἡµῶν. 33 καὶ ἐξῆλθεν ἐν τρισὶν ἀρχαῖς ἐξόπισθεν 

αὐτῶν, καὶ ἐσάλπισαν ταῖς σάλπιγξιν καὶ ἐβόησαν ἐν προσευχῇ. 34 καὶ ἐπέγνω ἡ παρεµβολὴ 

Τιµοθέου ὅτι Μακκαβαῖός ἐστιν, καὶ ἔφυγον ἀπὸ προσώπου αὐτοῦ, καὶ ἐπάταξεν αὐτοὺς πληγὴν 

µεγάλην, καὶ ἔπεσον ἐξ αὐτῶν ἐν ἐκείνῃ τῇ ἡµέρᾳ εἰς ὀκτακισχιλίους ἄνδρας. 35 καὶ ἀπέκλινεν εἰς 

Αλεµα καὶ ἐπολέµησεν αὐτὴν καὶ κατελάβετο αὐτὴν καὶ ἀπέκτεινεν πᾶν ἀρσενικὸν αὐτῆς καὶ ἔλαβεν 

τὰ σκῦλα αὐτῆς καὶ ἐνέπρησεν αὐτὴν ἐν πυρί. 36 ἐκεῖθεν ἀπῆρεν καὶ προκατελάβετο τὴν Χασφω, 

Μακεδ καὶ Βοσορ καὶ τὰς λοιπὰς πόλεις τῆς Γαλααδίτιδος. 37 µετὰ δὲ τὰ ῥήµατα ταῦτα συνήγαγεν 

Τιµόθεος παρεµβολὴν ἄλλην καὶ παρενέβαλεν κατὰ πρόσωπον Ραφων ἐκ πέραν τοῦ χειµάρρου. 38 καὶ 

ἀπέστειλεν Ιουδας κατασκοπεῦσαι τὴν παρεµβολήν, καὶ ἀπήγγειλαν αὐτῷ λέγοντες Ἐπισυνηγµένα 

εἰσὶν πρὸς αὐτὸν πάντα τὰ ἔθνη τὰ κύκλῳ ἡµῶν, δύναµις πολλὴ σφόδρα· 39 καὶ Ἄραβας 

µεµίσθωνται εἰς βοήθειαν αὐτοῖς καὶ παρεµβάλλουσιν πέραν τοῦ χειµάρρου ἕτοιµοι τοῦ ἐλθεῖν ἐπὶ σὲ 

εἰς πόλεµον. καὶ ἐπορεύθη Ιουδας εἰς συνάντησιν αὐτῶν. 40 καὶ εἶπεν Τιµόθεος τοῖς ἄρχουσιν τῆς 

δυνάµεως αὐτοῦ ἐν τῷ ἐγγίζειν Ιουδαν καὶ τὴν παρεµβολὴν αὐτοῦ ἐπὶ τὸν χειµάρρουν τοῦ ὕδατος Ἐὰν 

διαβῇ πρὸς ἡµᾶς πρότερος, οὐ δυνησόµεθα ὑποστῆναι αὐτόν, ὅτι δυνάµενος δυνήσεται πρὸς ἡµᾶς· 41 

ἐὰν δὲ δειλανθῇ καὶ παρεµβάλῃ πέραν τοῦ ποταµοῦ, διαπεράσοµεν πρὸς αὐτὸν καὶ δυνησόµεθα πρὸς 

αὐτόν. 42 ὡς δὲ ἤγγισεν Ιουδας ἐπὶ τὸν χειµάρρουν τοῦ ὕδατος, ἔστησεν τοὺς γραµµατεῖς τοῦ λαοῦ 

ἐπὶ τοῦ χειµάρρου καὶ ἐνετείλατο αὐτοῖς λέγων Μὴ ἀφῆτε πάντα ἄνθρωπον παρεµβαλεῖν, ἀλλὰ 

ἐρχέσθωσαν πάντες εἰς τὸν πόλεµον. 43 καὶ διεπέρασεν ἐπ� αὐτοὺς πρότερος καὶ πᾶς ὁ λαὸς ὄπισθεν 

αὐτοῦ, καὶ συνετρίβησαν πρὸ προσώπου αὐτῶν πάντα τὰ ἔθνη καὶ ἔρριψαν τὰ ὅπλα αὐτῶν καὶ ἔφυγον 

εἰς τὸ τέµενος Καρναιν. 44 καὶ προκατελάβοντο τὴν πόλιν καὶ τὸ τέµενος ἐνεπύρισαν ἐν πυρὶ σὺν 

πᾶσιν τοῖς ἐν αὐτῷ· καὶ ἐτροπώθη Καρναιν, καὶ οὐκ ἠδύναντο ἔτι ὑποστῆναι κατὰ πρόσωπον Ιουδου. 

45 καὶ συνήγαγεν Ιουδας πάντα Ισραηλ τοὺς ἐν τῇ Γαλααδίτιδι ἀπὸ µικροῦ ἕως µεγάλου καὶ τὰς 

γυναῖκας αὐτῶν καὶ τὰ τέκνα αὐτῶν καὶ τὴν ἀποσκευήν, παρεµβολὴν µεγάλην σφόδρα, ἐλθεῖν εἰς 

γῆν Ιουδα. 46 καὶ ἦλθον ἕως Εφρων, καὶ αὕτη πόλις µεγάλη ἐπὶ τῆς ὁδοῦ ὀχυρὰ σφόδρα, οὐκ ἦν 

ἐκκλῖναι ἀπ� αὐτῆς δεξιὰν ἢ ἀριστεράν, ἀλλ� ἢ διὰ µέσου αὐτῆς πορεύεσθαι· 47 καὶ ἀπέκλεισαν 

αὐτοὺς οἱ ἐκ τῆς πόλεως καὶ ἐνέφραξαν τὰς πύλας λίθοις. 48 καὶ ἀπέστειλεν πρὸς αὐτοὺς Ιουδας 

λόγοις εἰρηνικοῖς λέγων ∆ιελευσόµεθα διὰ τῆς γῆς σου τοῦ ἀπελθεῖν εἰς τὴν γῆν ἡµῶν, καὶ οὐδεὶς 

κακοποιήσει ὑµᾶς, πλὴν τοῖς ποσὶν παρελευσόµεθα. καὶ οὐκ ἠβούλοντο ἀνοῖξαι αὐτῷ. 49 καὶ ἐπέταξεν 

Ιουδας κηρύξαι ἐν τῇ παρεµβολῇ τοῦ παρεµβαλεῖν ἕκαστον ἐν ᾧ ἐστιν τόπῳ· 50 καὶ παρενέβαλον οἱ 

ἄνδρες τῆς δυνάµεως, καὶ ἐπολέµησεν τὴν πόλιν ὅλην τὴν ἡµέραν ἐκείνην καὶ ὅλην τὴν νύκτα, καὶ 

παρεδόθη ἡ πόλις ἐν χειρὶ αὐτοῦ. 51 καὶ ἀπώλεσεν πᾶν ἀρσενικὸν ἐν στόµατι ῥοµφαίας καὶ 

ἐξερρίζωσεν αὐτὴν καὶ ἔλαβεν τὰ σκῦλα αὐτῆς καὶ διῆλθεν διὰ τῆς πόλεως ἐπάνω τῶν 

ἀπεκταµµένων. 52 καὶ διέβησαν τὸν Ιορδάνην εἰς τὸ πεδίον τὸ µέγα κατὰ πρόσωπον Βαιθσαν. 53 καὶ 

ἦν Ιουδας ἐπισυνάγων τοὺς ἐσχατίζοντας καὶ παρακαλῶν τὸν λαὸν κατὰ πᾶσαν τὴν ὁδόν, ἕως ἦλθεν 

εἰς γῆν Ιουδα. 54 καὶ ἀνέβησαν εἰς ὄρος Σιων ἐν εὐφροσύνῃ καὶ χαρᾷ καὶ προσήγαγον 

ὁλοκαυτώµατα, ὅτι οὐκ ἔπεσεν ἐξ αὐτῶν οὐθεὶς ἕως τοῦ ἐπιστρέψαι ἐν εἰρήνῃ. 55 Καὶ ἐν ταῖς 

ἡµέραις, ἐν αἷς ἦν Ιουδας καὶ Ιωναθαν ἐν γῇ Γαλααδ καὶ Σιµων ὁ ἀδελφὸς αὐτοῦ ἐν τῇ Γαλιλαίᾳ 

κατὰ πρόσωπον Πτολεµαίδος, 56 ἤκουσεν Ιωσηφ ὁ τοῦ Ζαχαριου καὶ Αζαριας ἄρχοντες τῆς δυνάµεως 

τῶν ἀνδραγαθιῶν καὶ τοῦ πολέµου, οἷα ἐποίησαν, 57 καὶ εἶπον Ποιήσωµεν καὶ αὐτοὶ ἑαυτοῖς ὄνοµα 

καὶ πορευθῶµεν πολεµῆσαι πρὸς τὰ ἔθνη τὰ κύκλῳ ἡµῶν. 58 καὶ παρήγγειλεν τοῖς ἀπὸ τῆς δυνάµεως 

τῆς µετ� αὐτῶν, καὶ ἐπορεύθησαν ἐπὶ Ιάµνειαν. 59 καὶ ἐξῆλθεν Γοργίας ἐκ τῆς πόλεως καὶ οἱ ἄνδρες 

αὐτοῦ εἰς συνάντησιν αὐτοῖς εἰς πόλεµον. 60 καὶ ἐτροπώθη Ιωσηπος καὶ Αζαριας, καὶ ἐδιώχθησαν 

ἕως τῶν ὁρίων τῆς Ιουδαίας, καὶ ἔπεσον ἐν τῇ ἡµέρᾳ ἐκείνῃ ἐκ τοῦ λαοῦ Ισραηλ εἰς δισχιλίους 

ἄνδρας. 61 καὶ ἐγενήθη τροπὴ µεγάλη ἐν τῷ λαῷ, ὅτι οὐκ ἤκουσαν Ιουδου καὶ τῶν ἀδελφῶν αὐτοῦ 

οἰόµενοι ἀνδραγαθῆσαι· 62 αὐτοὶ δὲ οὐκ ἦσαν ἐκ τοῦ σπέρµατος τῶν ἀνδρῶν ἐκείνων, οἷς ἐδόθη 

σωτηρία Ισραηλ διὰ χειρὸς αὐτῶν. 63 Καὶ ὁ ἀνὴρ Ιουδας καὶ οἱ ἀδελφοὶ αὐτοῦ ἐδοξάσθησαν σφόδρα 

ἔναντι παντὸς Ισραηλ καὶ τῶν ἐθνῶν πάντων, οὗ ἠκούετο τὸ ὄνοµα αὐτῶν· 64 καὶ ἐπισυνήγοντο πρὸς 

αὐτοὺς εὐφηµοῦντες. 65 καὶ ἐξῆλθεν Ιουδας καὶ οἱ ἀδελφοὶ αὐτοῦ καὶ ἐπολέµουν τοὺς υἱοὺς Ησαυ ἐν 

τῇ γῇ τῇ πρὸς νότον καὶ ἐπάταξεν τὴν Χεβρων καὶ τὰς θυγατέρας αὐτῆς καὶ καθεῖλεν τὰ ὀχυρώµατα 

αὐτῆς καὶ τοὺς πύργους αὐτῆς ἐνεπύρισεν κυκλόθεν. 66 καὶ ἀπῆρεν τοῦ πορευθῆναι εἰς γῆν ἀλλοφύλων 

καὶ διεπορεύετο τὴν Μαρισαν. 67 ἐν τῇ ἡµέρᾳ ἐκείνῃ ἔπεσον ἱερεῖς ἐν πολέµῳ βουλόµενοι 

ἀνδραγαθῆσαι ἐν τῷ αὐτοὺς ἐξελθεῖν εἰς πόλεµον ἀβουλεύτως. 68 καὶ ἐξέκλινεν Ιουδας εἰς Ἄζωτον 

γῆν ἀλλοφύλων καὶ καθεῖλεν τοὺς βωµοὺς αὐτῶν καὶ τὰ γλυπτὰ τῶν θεῶν αὐτῶν κατέκαυσεν πυρὶ 

καὶ ἐσκύλευσεν τὰ σκῦλα τῶν πόλεων καὶ ἐπέστρεψεν εἰς γῆν Ιουδα.  

1Mac 6:11Mac 6:11Mac 6:11Mac 6:1    

Καὶ ὁ βασιλεὺς Ἀντίοχος διεπορεύετο τὰς ἐπάνω χώρας καὶ ἤκουσεν ὅτι ἐστὶν Ἐλυµαὶς ἐν τῇ Περσίδι 

πόλις ἔνδοξος πλούτῳ, ἀργυρίῳ καὶ χρυσίῳ· 2 καὶ τὸ ἱερὸν τὸ ἐν αὐτῇ πλούσιον σφόδρα, καὶ ἐκεῖ 

καλύµµατα χρυσᾶ καὶ θώρακες καὶ ὅπλα, ἃ κατέλιπεν ἐκεῖ Ἀλέξανδρος ὁ τοῦ Φιλίππου ὁ βασιλεὺς ὁ 

Μακεδών, ὃς ἐβασίλευσεν πρῶτος ἐν τοῖς Ἕλλησι. 3 καὶ ἦλθεν καὶ ἐζήτει καταλαβέσθαι τὴν πόλιν 

καὶ προνοµεῦσαι αὐτήν, καὶ οὐκ ἠδυνάσθη, ὅτι ἐγνώσθη ὁ λόγος τοῖς ἐκ τῆς πόλεως, 4 καὶ 

ἀντέστησαν αὐτῷ εἰς πόλεµον, καὶ ἔφυγεν καὶ ἀπῆρεν ἐκεῖθεν µετὰ λύπης µεγάλης ἀποστρέψαι εἰς 

Βαβυλῶνα. 5 καὶ ἦλθέν τις ἀπαγγέλλων αὐτῷ εἰς τὴν Περσίδα ὅτι τετρόπωνται αἱ παρεµβολαὶ αἱ 

πορευθεῖσαι εἰς γῆν Ιουδα, 6 καὶ ἐπορεύθη Λυσίας δυνάµει ἰσχυρᾷ ἐν πρώτοις καὶ ἐνετράπη ἀπὸ 

προσώπου αὐτῶν, καὶ ἐπίσχυσαν ὅπλοις καὶ δυνάµει καὶ σκύλοις πολλοῖς, οἷς ἔλαβον ἀπὸ τῶν 

παρεµβολῶν, ὧν ἐξέκοψαν, 7 καὶ καθεῖλον τὸ βδέλυγµα, ὃ ᾠκοδόµησεν ἐπὶ τὸ θυσιαστήριον τὸ ἐν 

Ιερουσαληµ, καὶ τὸ ἁγίασµα καθὼς τὸ πρότερον ἐκύκλωσαν τείχεσιν ὑψηλοῖς καὶ τὴν Βαιθσουραν 

πόλιν αὐτοῦ. 8 καὶ ἐγένετο ὡς ἤκουσεν ὁ βασιλεὺς τοὺς λόγους τούτους, ἐθαµβήθη καὶ ἐσαλεύθη 

σφόδρα καὶ ἔπεσεν ἐπὶ τὴν κοίτην καὶ ἐνέπεσεν εἰς ἀρρωστίαν ἀπὸ τῆς λύπης, ὅτι οὐκ ἐγένετο αὐτῷ 

καθὼς ἐνεθυµεῖτο. 9 καὶ ἦν ἐκεῖ ἡµέρας πλείους, ὅτι ἀνεκαινίσθη ἐπ� αὐτὸν λύπη µεγάλη, καὶ 

ἐλογίσατο ὅτι ἀποθνῄσκει. 10 καὶ ἐκάλεσεν πάντας τοὺς φίλους αὐτοῦ καὶ εἶπεν πρὸς αὐτούς 

Ἀφίσταται ὁ ὕπνος ἀπὸ τῶν ὀφθαλµῶν µου, καὶ συµπέπτωκα τῇ καρδίᾳ ἀπὸ τῆς µερίµνης, 11 καὶ 

εἶπα τῇ καρδίᾳ Ἕως τίνος θλίψεως ἦλθα καὶ κλύδωνος µεγάλου, ἐν ᾧ νῦν εἰµι; ὅτι χρηστὸς καὶ 

ἀγαπώµενος ἤµην ἐν τῇ ἐξουσίᾳ µου. 12 νῦν δὲ µιµνῄσκοµαι τῶν κακῶν, ὧν ἐποίησα ἐν Ιερουσαληµ 

καὶ ἔλαβον πάντα τὰ σκεύη τὰ ἀργυρᾶ καὶ τὰ χρυσᾶ τὰ ἐν αὐτῇ καὶ ἐξαπέστειλα ἐξᾶραι τοὺς 

κατοικοῦντας Ιουδα διὰ κενῆς. 13 ἔγνων ὅτι χάριν τούτων εὗρέν µε τὰ κακὰ ταῦτα· καὶ ἰδοὺ 

ἀπόλλυµαι λύπῃ µεγάλῃ ἐν γῇ ἀλλοτρίᾳ. 14 καὶ ἐκάλεσεν Φίλιππον ἕνα τῶν φίλων αὐτοῦ καὶ 

κατέστησεν αὐτὸν ἐπὶ πάσης τῆς βασιλείας αὐτοῦ· 15 καὶ ἔδωκεν αὐτῷ τὸ διάδηµα καὶ τὴν στολὴν 

αὐτοῦ καὶ τὸν δακτύλιον τοῦ ἀγαγεῖν Ἀντίοχον τὸν υἱὸν αὐτοῦ καὶ ἐκθρέψαι αὐτὸν τοῦ βασιλεύειν. 16 

καὶ ἀπέθανεν ἐκεῖ Ἀντίοχος ὁ βασιλεὺς ἔτους ἐνάτου καὶ τεσσαρακοστοῦ καὶ ἑκατοστοῦ. 17 καὶ 

ἐπέγνω Λυσίας ὅτι τέθνηκεν ὁ βασιλεύς, καὶ κατέστησεν βασιλεύειν Ἀντίοχον τὸν υἱὸν αὐτοῦ, ὃν 

ἐξέθρεψεν νεώτερον, καὶ ἐκάλεσεν τὸ ὄνοµα αὐτοῦ Εὐπάτωρ. 18 Καὶ οἱ ἐκ τῆς ἄκρας ἦσαν 

συγκλείοντες τὸν Ισραηλ κύκλῳ τῶν ἁγίων καὶ ζητοῦντες κακὰ δι� ὅλου καὶ στήριγµα τοῖς ἔθνεσιν. 

19 καὶ ἐλογίσατο Ιουδας ἐξᾶραι αὐτοὺς καὶ ἐξεκκλησίασε πάντα τὸν λαὸν τοῦ περικαθίσαι ἐπ� αὐτούς· 

20 καὶ συνήχθησαν ἅµα καὶ περιεκάθισαν ἐπ� αὐτὴν ἔτους πεντηκοστοῦ καὶ ἑκατοστοῦ, καὶ ἐποίησεν 

βελοστάσεις καὶ µηχανάς. 21 καὶ ἐξῆλθον ἐξ αὐτῶν ἐκ τοῦ συγκλεισµοῦ, καὶ ἐκολλήθησαν αὐτοῖς 

τινες τῶν ἀσεβῶν ἐξ Ισραηλ, 22 καὶ ἐπορεύθησαν πρὸς τὸν βασιλέα καὶ εἶπον Ἕως πότε οὐ ποιήσῃ 

κρίσιν καὶ ἐκδικήσεις τοὺς ἀδελφοὺς ἡµῶν; 23 ἡµεῖς εὐδοκοῦµεν δουλεύειν τῷ πατρί σου καὶ 

πορεύεσθαι τοῖς ὑπ� αὐτοῦ λεγοµένοις καὶ κατακολουθεῖν τοῖς προστάγµασιν αὐτοῦ. 24 καὶ 

περιεκάθηντο ἐπ� αὐτὴν οἱ υἱοὶ τοῦ λαοῦ ἡµῶν χάριν τούτου καὶ ἠλλοτριοῦντο ἀφ�  ἡµῶν· πλὴν ὅσοι 

εὑρίσκοντο ἐξ ἡµῶν, ἐθανατοῦντο, καὶ αἱ κληρονοµίαι ἡµῶν διηρπάζοντο. 25 καὶ οὐκ ἐφ� ἡµᾶς µόνον 

ἐξέτειναν χεῖρα, ἀλλὰ καὶ ἐπὶ πάντα τὰ ὅρια αὐτῶν· 26 καὶ ἰδοὺ παρεµβεβλήκασι σήµερον ἐπὶ τὴν 

ἄκραν ἐν Ιερουσαληµ τοῦ καταλαβέσθαι αὐτήν· καὶ τὸ ἁγίασµα καὶ τὴν Βαιθσουραν ὠχύρωσαν· 27 

καὶ ἐὰν µὴ προκαταλάβῃ αὐτοὺς διὰ τάχους, µείζονα τούτων ποιήσουσιν, καὶ οὐ δυνήσῃ τοῦ 

κατασχεῖν αὐτῶν. 28 Καὶ ὠργίσθη ὁ βασιλεύς, ὅτε ἤκουσεν, καὶ συνήγαγεν πάντας τοὺς φίλους 

αὐτοῦ ἄρχοντας δυνάµεως αὐτοῦ καὶ τοὺς ἐπὶ τῶν ἡνιῶν· 29 καὶ ἀπὸ βασιλειῶν ἑτέρων καὶ ἀπὸ 

νήσων θαλασσῶν ἦλθον πρὸς αὐτὸν δυνάµεις µισθωταί· 30 καὶ ἦν ὁ ἀριθµὸς τῶν δυνάµεων αὐτοῦ 

ἑκατὸν χιλιάδες πεζῶν καὶ εἴκοσι χιλιάδες ἱππέων καὶ ἐλέφαντες δύο καὶ τριάκοντα εἰδότες πόλεµον. 

31 καὶ ἦλθον διὰ τῆς Ιδουµαίας καὶ παρενέβαλον ἐπὶ Βαιθσουραν καὶ ἐπολέµησαν ἡµέρας πολλὰς καὶ 

ἐποίησαν µηχανάς· καὶ ἐξῆλθον καὶ ἐνεπύρισαν αὐτὰς πυρὶ καὶ ἐπολέµησαν ἀνδρωδῶς. 32 καὶ ἀπῆρεν 

Ιουδας ἀπὸ τῆς ἄκρας καὶ παρενέβαλεν εἰς Βαιθζαχαρια ἀπέναντι τῆς παρεµβολῆς τοῦ βασιλέως. 33 

καὶ ὤρθρισεν ὁ βασιλεὺς τὸ πρωῒ καὶ ἀπῆρεν τὴν παρεµβολὴν ἐν ὁρµήµατι αὐτῆς κατὰ τὴν ὁδὸν 

Βαιθζαχαρια, καὶ διεσκευάσθησαν αἱ δυνάµεις εἰς τὸν πόλεµον καὶ ἐσάλπισαν ταῖς σάλπιγξιν. 34 καὶ 

τοῖς ἐλέφασιν ἔδειξαν αἷµα σταφυλῆς καὶ µόρων τοῦ παραστῆσαι αὐτοὺς εἰς τὸν πόλεµον. 35 καὶ 

διεῖλον τὰ θηρία εἰς τὰς φάλαγγας καὶ παρέστησαν ἑκάστῳ ἐλέφαντι χιλίους ἄνδρας 

τεθωρακισµένους ἐν ἁλυσιδωτοῖς, καὶ περικεφαλαῖαι χαλκαῖ ἐπὶ τῶν κεφαλῶν αὐτῶν, καὶ πεντακοσία 

ἵππος διατεταγµένη ἑκάστῳ θηρίῳ ἐκλελεγµένη· 36 οὗτοι πρὸ καιροῦ οὗ ἂν ᾖ τὸ θηρίον ἦσαν καὶ οὗ 

ἐὰν ἐπορεύετο ἐπορεύοντο ἅµα, οὐκ ἀφίσταντο ἀπ� αὐτοῦ. 37 καὶ πύργοι ξύλινοι ἐπ� αὐτοὺς ὀχυροὶ 

σκεπαζόµενοι ἐφ� ἑκάστου θηρίου ἐζωσµένοι ἐπ� αὐτοῦ µηχαναῖς, καὶ ἐφ� ἑκάστου ἄνδρες δυνάµεως 

τέσσαρες οἱ πολεµοῦντες ἐπ� αὐτοῖς καὶ ὁ Ἰνδὸς αὐτοῦ. 38 καὶ τὴν ἐπίλοιπον ἵππον ἔνθεν καὶ ἔνθεν 

ἔστησεν ἐπὶ τὰ δύο µέρη τῆς παρεµβολῆς, κατασείοντες καὶ καταφρασσόµενοι ἐν ταῖς φάλαγξιν. 39 

ὡς δὲ ἔστιλβεν ὁ ἥλιος ἐπὶ τὰς χρυσᾶς καὶ χαλκᾶς ἀσπίδας, ἔστιλβεν τὰ ὄρη ἀπ� αὐτῶν καὶ 

κατηύγαζεν ὡς λαµπάδες πυρός. 40 καὶ ἐξετάθη µέρος τι τῆς παρεµβολῆς τοῦ βασιλέως ἐπὶ τὰ 

ὑψηλὰ ὄρη καί τινες ἐπὶ τὰ ταπεινά· καὶ ἤρχοντο ἀσφαλῶς καὶ τεταγµένως. 41 καὶ ἐσαλεύοντο 

πάντες οἱ ἀκούοντες φωνῆς πλήθους αὐτῶν καὶ ὁδοιπορίας τοῦ πλήθους καὶ συγκρουσµοῦ τῶν ὅπλων· 

ἦν γὰρ ἡ παρεµβολὴ µεγάλη σφόδρα καὶ ἰσχυρά. 42 καὶ ἤγγισεν Ιουδας καὶ ἡ παρεµβολὴ αὐτοῦ εἰς 

παράταξιν, καὶ ἔπεσον ἀπὸ τῆς παρεµβολῆς τοῦ βασιλέως ἑξακόσιοι ἄνδρες. 43 καὶ εἶδεν Ελεαζαρος ὁ 

Αυαραν ἓν τῶν θηρίων τεθωρακισµένον θώραξιν βασιλικοῖς, καὶ ἦν ὑπεράγον πάντα τὰ θηρία, καὶ 

ᾠήθη ὅτι ἐν αὐτῷ ἐστιν ὁ βασιλεύς· 44 καὶ ἔδωκεν ἑαυτὸν τοῦ σῶσαι τὸν λαὸν αὐτοῦ καὶ περιποιῆσαι 

ἑαυτῷ ὄνοµα αἰώνιον· 45 καὶ ἐπέδραµεν αὐτῷ θράσει εἰς µέσον τῆς φάλαγγος καὶ ἐθανάτου δεξιὰ καὶ 

εὐώνυµα, καὶ ἐσχίζοντο ἀπ� αὐτοῦ ἔνθα καὶ ἔνθα· 46 καὶ εἰσέδυ ὑπὸ τὸν ἐλέφαντα καὶ ὑπέθηκεν αὐτῷ 

καὶ ἀνεῖλεν αὐτόν, καὶ ἔπεσεν ἐπὶ τὴν γῆν ἐπάνω αὐτοῦ, καὶ ἀπέθανεν ἐκεῖ. 47 καὶ εἶδον τὴν ἰσχὺν 

τῆς βασιλείας καὶ τὸ ὅρµηµα τῶν δυνάµεων καὶ ἐξέκλιναν ἀπ� αὐτῶν. 48 Οἱ δὲ ἐκ τῆς παρεµβολῆς 

τοῦ βασιλέως ἀνέβαινον εἰς συνάντησιν αὐτῶν εἰς Ιερουσαληµ, καὶ παρενέβαλεν ὁ βασιλεὺς εἰς τὴν 

Ιουδαίαν καὶ εἰς τὸ ὄρος Σιων. 49 καὶ ἐποίησεν εἰρήνην µετὰ τῶν ἐκ Βαιθσουρων, καὶ ἐξῆλθον ἐκ τῆς 

πόλεως, ὅτι οὐκ ἦν αὐτοῖς ἐκεῖ διατροφὴ τοῦ συγκεκλεῖσθαι ἐν αὐτῇ, ὅτι σάββατον ἦν τῇ γῇ· 50 καὶ 

κατελάβετο ὁ βασιλεὺς τὴν Βαιθσουραν καὶ ἀπέταξεν ἐκεῖ φρουρὰν τηρεῖν αὐτήν. 51 καὶ παρενέβαλεν 

ἐπὶ τὸ ἁγίασµα ἡµέρας πολλὰς καὶ ἔστησεν ἐκεῖ βελοστάσεις καὶ µηχανὰς καὶ πυροβόλα καὶ 

λιθοβόλα καὶ σκορπίδια εἰς τὸ βάλλεσθαι βέλη καὶ σφενδόνας. 52 καὶ ἐποίησαν καὶ αὐτοὶ µηχανὰς 

πρὸς τὰς µηχανὰς αὐτῶν καὶ ἐπολέµησαν ἡµέρας πολλάς. 53 βρώµατα δὲ οὐκ ἦν ἐν τοῖς ἀγγείοις διὰ 

τὸ ἕβδοµον ἔτος εἶναι, καὶ οἱ ἀνασῳζόµενοι εἰς τὴν Ιουδαίαν ἀπὸ τῶν ἐθνῶν κατέφαγον τὸ ὑπόλειµµα 

τῆς παραθέσεως. 54 καὶ ὑπελείφθησαν ἐν τοῖς ἁγίοις ἄνδρες ὀλίγοι, ὅτι κατεκράτησεν αὐτῶν ὁ λιµός, 

καὶ ἐσκορπίσθησαν ἕκαστος εἰς τὸν τόπον αὐτοῦ. 55 Καὶ ἤκουσεν Λυσίας ὅτι Φίλιππος, ὃν 

κατέστησεν ὁ βασιλεὺς Ἀντίοχος ἔτι ζῶντος αὐτοῦ ἐκθρέψαι Ἀντίοχον τὸν υἱὸν αὐτοῦ εἰς τὸ 

βασιλεῦσαι αὐτόν, 56 ἀπέστρεψεν ἀπὸ τῆς Περσίδος καὶ Μηδίας καὶ αἱ δυνάµεις αἱ πορευθεῖσαι µετὰ 

τοῦ βασιλέως µετ� αὐτοῦ, καὶ ὅτι ζητεῖ παραλαβεῖν τὰ τῶν πραγµάτων. 57 καὶ κατέσπευδεν καὶ 

ἐπένευσεν τοῦ ἀπελθεῖν καὶ εἶπεν πρὸς τὸν βασιλέα καὶ τοὺς ἡγεµόνας τῆς δυνάµεως καὶ τοὺς ἄνδρας 

Ἐκλείποµεν καθ� ἡµέραν, καὶ ἡ τροφὴ ἡµῖν ὀλίγη, καὶ ὁ τόπος οὗ παρεµβάλλοµέν ἐστιν ὀχυρός, καὶ 

ἐπίκειται ἡµῖν τὰ τῆς βασιλείας· 58 νῦν οὖν δῶµεν δεξιὰς τοῖς ἀνθρώποις τούτοις καὶ ποιήσωµεν µετ� 

αὐτῶν εἰρήνην καὶ µετὰ παντὸς ἔθνους αὐτῶν 59 καὶ στήσωµεν αὐτοῖς τοῦ πορεύεσθαι τοῖς νοµίµοις 

αὐτῶν ὡς τὸ πρότερον· χάριν γὰρ τῶν νοµίµων αὐτῶν, ὧν διεσκεδάσαµεν, ὠργίσθησαν καὶ ἐποίησαν 

ταῦτα πάντα. 60 καὶ ἤρεσεν ὁ λόγος ἐναντίον τοῦ βασιλέως καὶ τῶν ἀρχόντων, καὶ ἀπέστειλεν πρὸς 

αὐτοὺς εἰρηνεῦσαι, καὶ ἐπεδέξαντο. 61 καὶ ὤµοσεν αὐτοῖς ὁ βασιλεὺς καὶ οἱ ἄρχοντες· ἐπὶ τούτοις 

ἐξῆλθον ἐκ τοῦ ὀχυρώµατος. 62 καὶ εἰσῆλθεν ὁ βασιλεὺς εἰς ὄρος Σιων καὶ εἶδεν τὸ ὀχύρωµα τοῦ 

τόπου καὶ ἠθέτησεν τὸν ὁρκισµόν, ὃν ὤµοσεν, καὶ ἐνετείλατο καθελεῖν τὸ τεῖχος κυκλόθεν. 63 καὶ 

ἀπῆρεν κατὰ σπουδὴν καὶ ἀπέστρεψεν εἰς Ἀντιόχειαν καὶ εὗρεν Φίλιππον κυριεύοντα τῆς πόλεως καὶ 

ἐπολέµησεν πρὸς αὐτὸν καὶ κατελάβετο τὴν πόλιν βίᾳ.  

1Mac 7:11Mac 7:11Mac 7:11Mac 7:1    

Ἔτους ἑνὸς καὶ πεντηκοστοῦ καὶ ἑκατοστοῦ ἐξῆλθεν ∆ηµήτριος ὁ τοῦ Σελεύκου ἐκ Ῥώµης καὶ ἀνέβη 

σὺν ἀνδράσιν ὀλίγοις εἰς πόλιν παραθαλασσίαν καὶ ἐβασίλευσεν ἐκεῖ. 2 καὶ ἐγένετο ὡς εἰσεπορεύετο 

εἰς οἶκον βασιλείας πατέρων αὐτοῦ, καὶ συνέλαβον αἱ δυνάµεις τὸν Ἀντίοχον καὶ τὸν Λυσίαν ἀγαγεῖν 

αὐτοὺς αὐτῷ. 3 καὶ ἐγνώσθη αὐτῷ τὸ πρᾶγµα, καὶ εἶπεν Μή µοι δείξητε τὰ πρόσωπα αὐτῶν. 4 καὶ 

ἀπέκτειναν αὐτοὺς αἱ δυνάµεις, καὶ ἐκάθισεν ∆ηµήτριος ἐπὶ θρόνου βασιλείας αὐτοῦ. 5 καὶ ἦλθον 

πρὸς αὐτὸν πάντες ἄνδρες ἄνοµοι καὶ ἀσεβεῖς ἐξ Ισραηλ, καὶ Ἄλκιµος ἡγεῖτο αὐτῶν βουλόµενος 

ἱερατεύειν. 6 καὶ κατηγόρησαν τοῦ λαοῦ πρὸς τὸν βασιλέα λέγοντες Ἀπώλεσεν Ιουδας καὶ οἱ ἀδελφοὶ 

αὐτοῦ πάντας τοὺς φίλους σου, καὶ ἡµᾶς ἐσκόρπισεν ἀπὸ τῆς γῆς ἡµῶν· 7 νῦν οὖν ἀπόστειλον ἄνδρα, 

ᾧ πιστεύεις, καὶ πορευθεὶς ἰδέτω τὴν ἐξολέθρευσιν πᾶσαν, ἣν ἐποίησεν ἡµῖν καὶ τῇ χώρᾳ τοῦ 

βασιλέως, καὶ κολασάτω αὐτοὺς καὶ πάντας τοὺς ἐπιβοηθοῦντας αὐτοῖς. 8 καὶ ἐπέλεξεν ὁ βασιλεὺς 

τὸν Βακχίδην τῶν φίλων τοῦ βασιλέως κυριεύοντα ἐν τῷ πέραν τοῦ ποταµοῦ καὶ µέγαν ἐν τῇ 

βασιλείᾳ καὶ πιστὸν τῷ βασιλεῖ 9 καὶ ἀπέστειλεν αὐτὸν καὶ Ἄλκιµον τὸν ἀσεβῆ καὶ ἔστησεν αὐτῷ 

τὴν ἱερωσύνην καὶ ἐνετείλατο αὐτῷ ποιῆσαι τὴν ἐκδίκησιν ἐν τοῖς υἱοῖς Ισραηλ. 10 καὶ ἀπῇρον καὶ 

ἦλθον µετὰ δυνάµεως πολλῆς εἰς γῆν Ιουδα· καὶ ἀπέστειλεν ἀγγέλους πρὸς Ιουδαν καὶ τοὺς ἀδελφοὺς 

αὐτοῦ λόγοις εἰρηνικοῖς µετὰ δόλου. 11 καὶ οὐ προσέσχον τοῖς λόγοις αὐτῶν· εἶδον γὰρ ὅτι ἦλθαν 

µετὰ δυνάµεως πολλῆς. 12 καὶ ἐπισυνήχθησαν πρὸς Ἄλκιµον καὶ Βακχίδην συναγωγὴ γραµµατέων 

ἐκζητῆσαι δίκαια, 13 καὶ πρῶτοι οἱ Ασιδαῖοι ἦσαν ἐν υἱοῖς Ισραηλ καὶ ἐπεζήτουν παρ� αὐτῶν 

εἰρήνην· 14 εἶπον γάρ Ἄνθρωπος ἱερεὺς ἐκ σπέρµατος Ααρων ἦλθεν ἐν ταῖς δυνάµεσιν καὶ οὐκ 

ἀδικήσει ἡµᾶς. 15 καὶ ἐλάλησεν µετ� αὐτῶν λόγους εἰρηνικοὺς καὶ ὤµοσεν αὐτοῖς λέγων Οὐκ 

ἐκζητήσοµεν ὑµῖν κακὸν καὶ τοῖς φίλοις ὑµῶν. 16 καὶ ἐνεπίστευσαν αὐτῷ· καὶ συνέλαβεν ἐξ αὐτῶν 

ἑξήκοντα ἄνδρας καὶ ἀπέκτεινεν αὐτοὺς ἐν ἡµέρᾳ µιᾷ κατὰ τὸν λόγον, ὃν ἔγραψεν αὐτόν 17 Σάρκας 

ὁσίων σου καὶ αἷµα αὐτῶν ἐξέχεαν κύκλῳ Ιερουσαληµ, καὶ οὐκ ἦν αὐτοῖς ὁ θάπτων. 18 καὶ ἐπέπεσεν 

αὐτῶν ὁ φόβος καὶ ὁ τρόµος εἰς πάντα τὸν λαόν, ὅτι εἶπον Οὐκ ἔστιν ἐν αὐτοῖς ἀλήθεια καὶ κρίσις, 

παρέβησαν γὰρ τὴν στάσιν καὶ τὸν ὅρκον, ὃν ὤµοσαν. 19 καὶ ἀπῆρεν Βακχίδης ἀπὸ Ιερουσαληµ καὶ 

παρενέβαλεν ἐν Βηθζαιθ καὶ ἀπέστειλεν καὶ συνέλαβεν πολλοὺς ἀπὸ τῶν µετ� αὐτοῦ αὐτοµολησάντων 

ἀνδρῶν καί τινας τοῦ λαοῦ καὶ ἔθυσεν αὐτοὺς εἰς τὸ φρέαρ τὸ µέγα. 20 καὶ κατέστησεν τὴν χώραν 

τῷ Ἀλκίµῳ καὶ ἀφῆκεν µετ� αὐτοῦ δύναµιν τοῦ βοηθεῖν αὐτῷ· καὶ ἀπῆλθεν Βακχίδης πρὸς τὸν 

βασιλέα. 21 καὶ ἠγωνίσατο Ἄλκιµος περὶ τῆς ἀρχιερωσύνης, 22 καὶ συνήχθησαν πρὸς αὐτὸν πάντες 

οἱ ταράσσοντες τὸν λαὸν αὐτῶν καὶ κατεκράτησαν γῆν Ιουδα καὶ ἐποίησαν πληγὴν µεγάλην ἐν 

Ισραηλ. 23 καὶ εἶδεν Ιουδας πᾶσαν τὴν κακίαν, ἣν ἐποίησεν Ἄλκιµος καὶ οἱ µετ� αὐτοῦ ἐν υἱοῖς 

Ισραηλ ὑπὲρ τὰ ἔθνη, 24 καὶ ἐξῆλθεν εἰς πάντα τὰ ὅρια τῆς Ιουδαίας κυκλόθεν καὶ ἐποίησεν 

ἐκδίκησιν ἐν τοῖς ἀνδράσιν τοῖς αὐτοµολήσασιν, καὶ ἀνεστάλησαν τοῦ ἐκπορεύεσθαι εἰς τὴν χώραν. 25 

ὡς δὲ εἶδεν Ἄλκιµος ὅτι ἐνίσχυσεν Ιουδας καὶ οἱ µετ� αὐτοῦ, καὶ ἔγνω ὅτι οὐ δύναται ὑποστῆναι 

αὐτούς, καὶ ἐπέστρεψεν πρὸς τὸν βασιλέα καὶ κατηγόρησεν αὐτῶν πονηρά. 26 Καὶ ἀπέστειλεν ὁ 

βασιλεὺς Νικάνορα ἕνα τῶν ἀρχόντων αὐτοῦ τῶν ἐνδόξων καὶ µισοῦντα καὶ ἐχθραίνοντα τῷ Ισραηλ 

καὶ ἐνετείλατο αὐτῷ ἐξᾶραι τὸν λαόν. 27 καὶ ἦλθεν Νικάνωρ εἰς Ιερουσαληµ δυνάµει πολλῇ, καὶ 

ἀπέστειλεν πρὸς Ιουδαν καὶ τοὺς ἀδελφοὺς αὐτοῦ µετὰ δόλου λόγοις εἰρηνικοῖς λέγων 28 Μὴ ἔστω 

µάχη ἀνὰ µέσον ἐµοῦ καὶ ὑµῶν· ἥξω ἐν ἀνδράσιν ὀλίγοις, ἵνα ἴδω ὑµῶν τὰ πρόσωπα µετ� εἰρήνης. 29 

καὶ ἦλθεν πρὸς Ιουδαν, καὶ ἠσπάσαντο ἀλλήλους εἰρηνικῶς· καὶ οἱ πολέµιοι ἕτοιµοι ἦσαν ἐξαρπάσαι 

τὸν Ιουδαν. 30 καὶ ἐγνώσθη ὁ λόγος τῷ Ιουδα ὅτι µετὰ δόλου ἦλθεν ἐπ� αὐτόν, καὶ ἐπτοήθη ἀπ� 

αὐτοῦ καὶ οὐκ ἐβουλήθη ἔτι ἰδεῖν τὸ πρόσωπον αὐτοῦ. 31 καὶ ἔγνω Νικάνωρ ὅτι ἀπεκαλύφθη ἡ βουλὴ 

αὐτοῦ, καὶ ἐξῆλθεν εἰς συνάντησιν τῷ Ιουδα ἐν πολέµῳ κατὰ Χαφαρσαλαµα. 32 καὶ ἔπεσον τῶν 

παρὰ Νικάνορος ὡσεὶ πεντακόσιοι ἄνδρες, καὶ ἔφυγον εἰς τὴν πόλιν ∆αυιδ. 33 Καὶ µετὰ τοὺς λόγους 

τούτους ἀνέβη Νικάνωρ εἰς ὄρος Σιων. καὶ ἐξῆλθον ἀπὸ τῶν ἱερέων ἐκ τῶν ἁγίων καὶ ἀπὸ τῶν 

πρεσβυτέρων τοῦ λαοῦ ἀσπάσασθαι αὐτὸν εἰρηνικῶς καὶ δεῖξαι αὐτῷ τὴν ὁλοκαύτωσιν τὴν 

προσφεροµένην ὑπὲρ τοῦ βασιλέως. 34 καὶ ἐµυκτήρισεν αὐτοὺς καὶ κατεγέλασεν αὐτῶν καὶ ἐµίανεν 

αὐτοὺς καὶ ἐλάλησεν ὑπερηφάνως· 35 καὶ ὤµοσεν µετὰ θυµοῦ λέγων Ἐὰν µὴ παραδοθῇ Ιουδας καὶ ἡ 

παρεµβολὴ αὐτοῦ εἰς χεῖράς µου τὸ νῦν, καὶ ἔσται ἐὰν ἐπιστρέψω ἐν εἰρήνῃ, ἐµπυριῶ τὸν οἶκον τοῦτον. 

καὶ ἐξῆλθεν µετὰ θυµοῦ µεγάλου. 36 καὶ εἰσῆλθον οἱ ἱερεῖς καὶ ἔστησαν κατὰ πρόσωπον τοῦ 

θυσιαστηρίου καὶ τοῦ ναοῦ καὶ ἔκλαυσαν καὶ εἶπον 37 Σὺ ἐξελέξω τὸν οἶκον τοῦτον ἐπικληθῆναι τὸ 

ὄνοµά σου ἐπ� αὐτοῦ εἶναι οἶκον προσευχῆς καὶ δεήσεως τῷ λαῷ σου· 38 ποίησον ἐκδίκησιν ἐν τῷ 

ἀνθρώπῳ τούτῳ καὶ ἐν τῇ παρεµβολῇ αὐτοῦ, καὶ πεσέτωσαν ἐν ῥοµφαίᾳ· µνήσθητι τῶν δυσφηµιῶν 

αὐτῶν καὶ µὴ δῷς αὐτοῖς µονήν. 39 καὶ ἐξῆλθεν Νικάνωρ ἐξ Ιερουσαληµ καὶ παρενέβαλεν ἐν 

Βαιθωρων, καὶ συνήντησεν αὐτῷ δύναµις Συρίας. 40 καὶ Ιουδας παρενέβαλεν ἐν Αδασα ἐν τρισχιλίοις 

ἀνδράσιν· καὶ προσηύξατο Ιουδας καὶ εἶπεν 41 Οἱ παρὰ τοῦ βασιλέως ὅτε ἐδυσφήµησαν, ἐξῆλθεν ὁ 

ἄγγελός σου καὶ ἐπάταξεν ἐν αὐτοῖς ἑκατὸν ὀγδοήκοντα πέντε χιλιάδας· 42 οὕτως σύντριψον τὴν 

παρεµβολὴν ταύτην ἐνώπιον ἡµῶν σήµερον, καὶ γνώτωσαν οἱ ἐπίλοιποι ὅτι κακῶς ἐλάλησεν ἐπὶ τὰ 

ἅγιά σου, καὶ κρῖνον αὐτὸν κατὰ τὴν κακίαν αὐτοῦ. 43 καὶ συνῆψαν αἱ παρεµβολαὶ εἰς πόλεµον τῇ 

τρισκαιδεκάτῃ τοῦ µηνὸς Αδαρ, καὶ συνετρίβη ἡ παρεµβολὴ Νικάνορος, καὶ ἔπεσεν αὐτὸς πρῶτος ἐν 

τῷ πολέµῳ. 44 ὡς δὲ εἶδεν ἡ παρεµβολὴ αὐτοῦ ὅτι ἔπεσεν Νικάνωρ, ῥίψαντες τὰ ὅπλα ἔφυγον. 45 

καὶ κατεδίωκον αὐτοὺς ὁδὸν ἡµέρας µιᾶς ἀπὸ Αδασα ἕως τοῦ ἐλθεῖν εἰς Γαζηρα καὶ ἐσάλπιζον ὀπίσω 

αὐτῶν ταῖς σάλπιγξιν τῶν σηµασιῶν. 46 καὶ ἐξῆλθον ἐκ πασῶν τῶν κωµῶν τῆς Ιουδαίας κυκλόθεν 

καὶ ὑπερεκέρων αὐτούς, καὶ ἀπέστρεφον οὗτοι πρὸς τούτους, καὶ ἔπεσον πάντες ῥοµφαίᾳ, καὶ οὐ 

κατελείφθη ἐξ αὐτῶν οὐδὲ εἷς. 47 καὶ ἔλαβον τὰ σκῦλα καὶ τὴν προνοµήν, καὶ τὴν κεφαλὴν 

Νικάνορος ἀφεῖλον καὶ τὴν δεξιὰν αὐτοῦ, ἣν ἐξέτεινεν ὑπερηφάνως, καὶ ἤνεγκαν καὶ ἐξέτειναν παρὰ 

τῇ Ιερουσαληµ. 48 καὶ ηὐφράνθη ὁ λαὸς σφόδρα καὶ ἤγαγον τὴν ἡµέραν ἐκείνην ἡµέραν εὐφροσύνης 

µεγάλην· 49 καὶ ἔστησαν τοῦ ἄγειν κατ� ἐνιαυτὸν τὴν ἡµέραν ταύτην τῇ τρισκαιδεκάτῃ τοῦ Αδαρ. 

50 καὶ ἡσύχασεν ἡ γῆ Ιουδα ἡµέρας ὀλίγας.  

1Mac 8:11Mac 8:11Mac 8:11Mac 8:1    

Καὶ ἤκουσεν Ιουδας τὸ ὄνοµα τῶν Ῥωµαίων, ὅτι εἰσὶν δυνατοὶ ἰσχύι καὶ αὐτοὶ εὐδοκοῦσιν ἐν πᾶσιν 

τοῖς προστιθεµένοις αὐτοῖς, καὶ ὅσοι ἂν προσέλθωσιν αὐτοῖς, ἱστῶσιν αὐτοῖς φιλίαν, καὶ ὅτι εἰσὶ 

δυνατοὶ ἰσχύι. 2 καὶ διηγήσαντο αὐτῷ τοὺς πολέµους αὐτῶν καὶ τὰς ἀνδραγαθίας, ἃς ποιοῦσιν ἐν τοῖς 

Γαλάταις, καὶ ὅτι κατεκράτησαν αὐτῶν καὶ ἤγαγον αὐτοὺς ὑπὸ φόρον, 3 καὶ ὅσα ἐποίησαν ἐν χώρᾳ 

Σπανίας τοῦ κατακρατῆσαι τῶν µετάλλων τοῦ ἀργυρίου καὶ τοῦ χρυσίου τοῦ ἐκεῖ· 4 καὶ 

κατεκράτησαν τοῦ τόπου παντὸς τῇ βουλῇ αὐτῶν καὶ τῇ µακροθυµίᾳ, καὶ ὁ τόπος ἦν ἀπέχων µακρὰν 

ἀπ� αὐτῶν σφόδρα, καὶ τῶν βασιλέων τῶν ἐπελθόντων ἐπ� αὐτοὺς ἀπ� ἄκρου τῆς γῆς, ἕως 

συνέτριψαν αὐτοὺς καὶ ἐπάταξαν ἐν αὐτοῖς πληγὴν µεγάλην, καὶ οἱ ἐπίλοιποι διδόασιν αὐτοῖς φόρον 

κατ� ἐνιαυτόν· 5 καὶ τὸν Φίλιππον καὶ τὸν Περσέα Κιτιέων βασιλέα καὶ τοὺς ἐπηρµένους ἐπ� αὐτοὺς 

συνέτριψαν αὐτοὺς ἐν πολέµῳ καὶ κατεκράτησαν αὐτῶν· 6 καὶ Ἀντίοχον τὸν µέγαν βασιλέα τῆς 

Ἀσίας τὸν πορευθέντα ἐπ� αὐτοὺς εἰς πόλεµον ἔχοντα ἑκατὸν εἴκοσι ἐλέφαντας καὶ ἵππον καὶ ἅρµατα 

καὶ δύναµιν πολλὴν σφόδρα, καὶ συνετρίβη ὑπ� αὐτῶν, 7 καὶ ἔλαβον αὐτὸν ζῶντα καὶ ἔστησαν αὐτοῖς 

διδόναι αὐτόν τε καὶ τοὺς βασιλεύοντας µετ� αὐτὸν φόρον µέγαν καὶ διδόναι ὅµηρα καὶ διαστολὴν 8 

καὶ χώραν τὴν Ἰνδικὴν καὶ Μηδίαν καὶ Λυδίαν ἀπὸ τῶν καλλίστων χωρῶν αὐτῶν, καὶ λαβόντες 

αὐτὰς παρ� αὐτοῦ ἔδωκαν αὐτὰς Εὐµένει τῷ βασιλεῖ· 9 καὶ ὅτι οἱ ἐκ τῆς Ἑλλάδος ἐβουλεύσαντο 

ἐλθεῖν καὶ ἐξᾶραι αὐτούς, 10 καὶ ἐγνώσθη ὁ λόγος αὐτοῖς, καὶ ἀπέστειλαν ἐπ� αὐτοὺς στρατηγὸν ἕνα 

καὶ ἐπολέµησαν πρὸς αὐτούς, καὶ ἔπεσον ἐξ αὐτῶν τραυµατίαι πολλοί, καὶ ᾐχµαλώτισαν τὰς 

γυναῖκας αὐτῶν καὶ τὰ τέκνα αὐτῶν καὶ ἐπρονόµευσαν αὐτοὺς καὶ κατεκράτησαν τῆς γῆς καὶ 

καθεῖλον τὰ ὀχυρώµατα αὐτῶν καὶ κατεδουλώσαντο αὐτοὺς ἕως τῆς ἡµέρας ταύτης· 11 καὶ τὰς 

ἐπιλοίπους βασιλείας καὶ τὰς νήσους, ὅσοι ποτὲ ἀντέστησαν αὐτοῖς, κατέφθειραν καὶ ἐδούλωσαν 

αὐτούς, µετὰ δὲ τῶν φίλων αὐτῶν καὶ τῶν ἐπαναπαυοµένων αὐτοῖς συνετήρησαν φιλίαν· 12 καὶ 

κατεκράτησαν τῶν βασιλέων τῶν ἐγγὺς καὶ τῶν µακράν, καὶ ὅσοι ἤκουον τὸ ὄνοµα αὐτῶν, ἐφοβοῦντο 

ἀπ� αὐτῶν. 13 οἷς δ� ἂν βούλωνται βοηθεῖν καὶ βασιλεύειν, βασιλεύουσιν· οὓς δ� ἂν βούλωνται, 

µεθιστῶσιν· καὶ ὑψώθησαν σφόδρα. 14 καὶ ἐν πᾶσιν τούτοις οὐκ ἐπέθεντο αὐτῶν οὐδὲ εἷς διάδηµα, 

οὐδὲ περιεβάλοντο πορφύραν ὥστε ἁδρυνθῆναι ἐν αὐτῇ· 15 καὶ βουλευτήριον ἐποίησαν ἑαυτοῖς, καὶ 

καθ� ἡµέραν ἐβουλεύοντο τριακόσιοι καὶ εἴκοσι βουλευόµενοι διὰ παντὸς περὶ τοῦ πλήθους τοῦ 

εὐκοσµεῖν αὐτούς· 16 καὶ πιστεύουσιν ἑνὶ ἀνθρώπῳ ἄρχειν αὐτῶν κατ� ἐνιαυτὸν καὶ κυριεύειν πάσης 

τῆς γῆς αὐτῶν, καὶ πάντες ἀκούουσιν τοῦ ἑνός, καὶ οὐκ ἔστιν φθόνος οὐδὲ ζῆλος ἐν αὐτοῖς. 17 Καὶ 

ἐπελέξατο Ιουδας τὸν Εὐπόλεµον υἱὸν Ιωαννου τοῦ Ακκως καὶ Ἰάσονα υἱὸν Ελεαζαρου καὶ ἀπέστειλεν 

αὐτοὺς εἰς Ῥώµην στῆσαι φιλίαν καὶ συµµαχίαν 18 καὶ τοῦ ἆραι τὸν ζυγὸν ἀπ� αὐτῶν, ὅτι εἶδον τὴν 

βασιλείαν τῶν Ἑλλήνων καταδουλουµένους τὸν Ισραηλ δουλείᾳ. 19 καὶ ἐπορεύθησαν εἰς Ῥώµην, καὶ 

ἡ ὁδὸς πολλὴ σφόδρα, καὶ εἰσήλθοσαν εἰς τὸ βουλευτήριον καὶ ἀπεκρίθησαν καὶ εἶπον 20 Ιουδας ὁ καὶ 

Μακκαβαῖος καὶ οἱ ἀδελφοὶ αὐτοῦ καὶ τὸ πλῆθος τῶν Ιουδαίων ἀπέστειλαν ἡµᾶς πρὸς ὑµᾶς στῆσαι 

µεθ� ὑµῶν συµµαχίαν καὶ εἰρήνην καὶ γραφῆναι ἡµᾶς συµµάχους καὶ φίλους ὑµῶν. 21 καὶ ἤρεσεν ὁ 

λόγος ἐνώπιον αὐτῶν. 22 καὶ τοῦτο τὸ ἀντίγραφον τῆς ἐπιστολῆς, ἧς ἀντέγραψαν ἐπὶ δέλτοις χαλκαῖς 

καὶ ἀπέστειλαν εἰς Ιερουσαληµ εἶναι παρ� αὐτοῖς ἐκεῖ µνηµόσυνον εἰρήνης καὶ συµµαχίας 23 Καλῶς 

γένοιτο Ῥωµαίοις καὶ τῷ ἔθνει Ιουδαίων ἐν τῇ θαλάσσῃ καὶ ἐπὶ τῆς ξηρᾶς εἰς τὸν αἰῶνα, καὶ 

ῥοµφαία καὶ ἐχθρὸς µακρυνθείη ἀπ� αὐτῶν. 24 ἐὰν δὲ ἐνστῇ πόλεµος Ῥώµῃ προτέρᾳ ἢ πᾶσιν τοῖς 

συµµάχοις αὐτῶν ἐν πάσῃ τῇ κυριείᾳ αὐτῶν, 25 συµµαχήσει τὸ ἔθνος τῶν Ιουδαίων, ὡς ἂν ὁ καιρὸς 

ὑπογράφῃ αὐτοῖς, καρδίᾳ πλήρει· 26 καὶ τοῖς πολεµοῦσιν οὐ δώσουσιν οὐδὲ ἐπαρκέσουσιν σῖτον, ὅπλα, 

ἀργύριον, πλοῖα, ὡς ἔδοξεν Ῥώµῃ· καὶ φυλάξονται τὰ φυλάγµατα αὐτῶν οὐθὲν λαβόντες. 27 κατὰ 

τὰ αὐτὰ δὲ ἐὰν ἔθνει Ιουδαίων συµβῇ προτέροις πόλεµος, συµµαχήσουσιν οἱ Ῥωµαῖοι ἐκ ψυχῆς, ὡς ἂν 

αὐτοῖς ὁ καιρὸς ὑπογράφῃ; 28 καὶ τοῖς συµµαχοῦσιν οὐ δοθήσεται σῖτος, ὅπλα, ἀργύριον, πλοῖα, ὡς 

ἔδοξεν Ῥώµῃ· καὶ φυλάξονται τὰ φυλάγµατα ταῦτα καὶ οὐ µετὰ δόλου. � 29 κατὰ τοὺς λόγους 

τούτους οὕτως ἔστησαν Ῥωµαῖοι τῷ δήµῳ τῶν Ιουδαίων. 30 ἐὰν δὲ µετὰ τοὺς λόγους τούτους 

βουλεύσωνται οὗτοι καὶ οὗτοι προσθεῖναι ἢ ἀφελεῖν, ποιήσονται ἐξ αἱρέσεως αὐτῶν, καὶ ὃ ἂν 

προσθῶσιν ἢ ἀφέλωσιν, ἔσται κύρια. 31 καὶ περὶ τῶν κακῶν, ὧν ὁ βασιλεὺς ∆ηµήτριος συντελεῖται 

εἰς αὐτούς, ἐγράψαµεν αὐτῷ λέγοντες ∆ιὰ τί ἐβάρυνας τὸν ζυγόν σου ἐπὶ τοὺς φίλους ἡµῶν τοὺς 

συµµάχους Ιουδαίους; 32 ἐὰν οὖν ἔτι ἐντύχωσιν κατὰ σοῦ, ποιήσοµεν αὐτοῖς τὴν κρίσιν καὶ 

πολεµήσοµέν σε διὰ τῆς θαλάσσης καὶ διὰ τῆς ξηρᾶς.  

1Mac 9:11Mac 9:11Mac 9:11Mac 9:1    

Καὶ ἤκουσεν ∆ηµήτριος ὅτι ἔπεσεν Νικάνωρ καὶ ἡ δύναµις αὐτοῦ ἐν πολέµῳ, καὶ προσέθετο τὸν 

Βακχίδην καὶ τὸν Ἄλκιµον ἐκ δευτέρου ἀποστεῖλαι εἰς γῆν Ιουδα καὶ τὸ δεξιὸν κέρας µετ� αὐτῶν. 2 

καὶ ἐπορεύθησαν ὁδὸν τὴν εἰς Γαλγαλα καὶ παρενέβαλον ἐπὶ Μαισαλωθ τὴν ἐν Αρβηλοις καὶ 

προκατελάβοντο αὐτὴν καὶ ἀπώλεσαν ψυχὰς ἀνθρώπων πολλάς. 3 καὶ τοῦ µηνὸς τοῦ πρώτου ἔτους 

τοῦ δευτέρου καὶ πεντηκοστοῦ καὶ ἑκατοστοῦ παρενέβαλον ἐπὶ Ιερουσαληµ· 4 καὶ ἀπῆραν καὶ 

ἐπορεύθησαν εἰς Βερεαν ἐν εἴκοσι χιλιάσιν ἀνδρῶν καὶ δισχιλίᾳ ἵππῳ. 5 καὶ Ιουδας ἦν 

παρεµβεβληκὼς ἐν Ελασα, καὶ τρισχίλιοι ἄνδρες µετ� αὐτοῦ ἐκλεκτοί. 6 καὶ εἶδον τὸ πλῆθος τῶν 

δυνάµεων ὅτι πολλοί εἰσιν, καὶ ἐφοβήθησαν σφόδρα· καὶ ἐξερρύησαν πολλοὶ ἀπὸ τῆς παρεµβολῆς, οὐ 

κατελείφθησαν ἐξ αὐτῶν ἀλλ� ἢ ὀκτακόσιοι ἄνδρες. 7 καὶ εἶδεν Ιουδας ὅτι ἀπερρύη ἡ παρεµβολὴ 

αὐτοῦ καὶ ὁ πόλεµος ἔθλιβεν αὐτόν, καὶ συνετρίβη τῇ καρδίᾳ, ὅτι οὐκ εἶχεν καιρὸν συναγαγεῖν αὐτούς, 

8 καὶ ἐξελύθη καὶ εἶπεν τοῖς καταλειφθεῖσιν Ἀναστῶµεν καὶ ἀναβῶµεν ἐπὶ τοὺς ὑπεναντίους ἡµῶν, 

ἐὰν ἄρα δυνώµεθα πολεµῆσαι πρὸς αὐτούς. 9 καὶ ἀπέστρεφον αὐτὸν λέγοντες Οὐ µὴ δυνώµεθα, ἀλλ� 

ἢ σῴζωµεν τὰς ἑαυτῶν ψυχὰς τὸ νῦν, ἐπιστρέψωµεν καὶ οἱ ἀδελφοὶ ἡµῶν καὶ πολεµήσωµεν πρὸς 

αὐτούς, ἡµεῖς δὲ ὀλίγοι. 10 καὶ εἶπεν Ιουδας Μὴ γένοιτο ποιῆσαι τὸ πρᾶγµα τοῦτο, φυγεῖν ἀπ� 

αὐτῶν, καὶ εἰ ἤγγικεν ὁ καιρὸς ἡµῶν, καὶ ἀποθάνωµεν ἐν ἀνδρείᾳ χάριν τῶν ἀδελφῶν ἡµῶν καὶ µὴ 

καταλίπωµεν αἰτίαν τῇ δόξῃ ἡµῶν. 11 καὶ ἀπῆρεν ἡ δύναµις ἀπὸ τῆς παρεµβολῆς καὶ ἔστησαν εἰς 

συνάντησιν αὐτοῖς, καὶ ἐµερίσθη ἡ ἵππος εἰς δύο µέρη, καὶ οἱ σφενδονῆται καὶ οἱ τοξόται 

προεπορεύοντο τῆς δυνάµεως, καὶ οἱ πρωταγωνισταὶ πάντες οἱ δυνατοί, Βακχίδης δὲ ἦν ἐν τῷ δεξιῷ 

κέρατι. 12 καὶ ἤγγισεν ἡ φάλαγξ ἐκ τῶν δύο µερῶν καὶ ἐφώνουν ταῖς σάλπιγξιν, καὶ ἐσάλπισαν οἱ 

παρὰ Ιουδου καὶ αὐτοὶ ταῖς σάλπιγξιν· 13 καὶ ἐσαλεύθη ἡ γῆ ἀπὸ τῆς φωνῆς τῶν παρεµβολῶν, καὶ 

ἐγένετο ὁ πόλεµος συνηµµένος ἀπὸ πρωίθεν ἕως ἑσπέρας. 14 καὶ εἶδεν Ιουδας ὅτι Βακχίδης καὶ τὸ 

στερέωµα τῆς παρεµβολῆς ἐν τοῖς δεξιοῖς, καὶ συνῆλθον αὐτῷ πάντες οἱ εὔψυχοι τῇ καρδίᾳ, 15 καὶ 

συνετρίβη τὸ δεξιὸν µέρος ἀπ� αὐτῶν, καὶ ἐδίωκεν ὀπίσω αὐτῶν ἕως Αζωτου ὄρους. 16 καὶ οἱ εἰς τὸ 

ἀριστερὸν κέρας εἶδον ὅτι συνετρίβη τὸ δεξιὸν κέρας, καὶ ἐπέστρεψαν κατὰ πόδας Ιουδου καὶ τῶν µετ� 

αὐτοῦ ἐκ τῶν ὄπισθεν. 17 καὶ ἐβαρύνθη ὁ πόλεµος, καὶ ἔπεσον τραυµατίαι πολλοὶ ἐκ τούτων καὶ ἐκ 

τούτων, 18 καὶ Ιουδας ἔπεσεν, καὶ οἱ λοιποὶ ἔφυγον. 19 καὶ ἦρεν Ιωναθαν καὶ Σιµων Ιουδαν τὸν 

ἀδελφὸν αὐτῶν καὶ ἔθαψαν αὐτὸν ἐν τῷ τάφῳ τῶν πατέρων αὐτοῦ ἐν Μωδειν. 20 καὶ ἔκλαυσαν 

αὐτὸν καὶ ἐκόψαντο αὐτὸν πᾶς Ισραηλ κοπετὸν µέγαν καὶ ἐπένθουν ἡµέρας πολλὰς καὶ εἶπον 21 Πῶς 

ἔπεσεν δυνατὸς σῴζων τὸν Ισραηλ. 22 καὶ τὰ περισσὰ τῶν λόγων Ιουδου καὶ τῶν πολέµων καὶ τῶν 

ἀνδραγαθιῶν, ὧν ἐποίησεν, καὶ τῆς µεγαλωσύνης αὐτοῦ οὐ κατεγράφη· πολλὰ γὰρ ἦν σφόδρα. 23 

Καὶ ἐγένετο µετὰ τὴν τελευτὴν Ιουδου ἐξέκυψαν οἱ ἄνοµοι ἐν πᾶσιν τοῖς ὁρίοις Ισραηλ, καὶ ἀνέτειλαν 

πάντες οἱ ἐργαζόµενοι τὴν ἀδικίαν. 24 ἐν ταῖς ἡµέραις ἐκείναις ἐγενήθη λιµὸς µέγας σφόδρα, καὶ 

αὐτοµόλησεν ἡ χώρα µετ� αὐτῶν. 25 καὶ ἐξέλεξεν Βακχίδης τοὺς ἀσεβεῖς ἄνδρας καὶ κατέστησεν 

αὐτοὺς κυρίους τῆς χώρας. 26 καὶ ἐξεζήτουν καὶ ἠρεύνων τοὺς φίλους Ιουδου καὶ ἦγον αὐτοὺς πρὸς 

Βακχίδην, καὶ ἐξεδίκα αὐτοὺς καὶ ἐνέπαιζεν αὐτοῖς. 27 καὶ ἐγένετο θλῖψις µεγάλη ἐν τῷ Ισραηλ, ἥτις 

οὐκ ἐγένετο ἀφ�  ἧς ἡµέρας οὐκ ὤφθη προφήτης αὐτοῖς. 28 καὶ ἠθροίσθησαν πάντες οἱ φίλοι Ιουδου 

καὶ εἶπον τῷ Ιωναθαν 29 Ἀφ οὗ ὁ ἀδελφός σου Ιουδας τετελεύτηκεν, καὶ ἀνὴρ ὅµοιος αὐτῷ οὐκ ἔστιν 

ἐξελθεῖν καὶ εἰσελθεῖν πρὸς τοὺς ἐχθροὺς καὶ Βακχίδην καὶ ἐν τοῖς ἐχθραίνουσιν τοῦ ἔθνους ἡµῶν· 30 

νῦν οὖν σὲ ᾑρετισάµεθα σήµερον τοῦ εἶναι ἀντ αὐτοῦ ἡµῖν εἰς ἄρχοντα καὶ ἡγούµενον τοῦ πολεµῆσαι 

τὸν πόλεµον ἡµῶν. 31 καὶ ἐπεδέξατο Ιωναθαν ἐν τῷ καιρῷ ἐκείνῳ τὴν ἥγησιν καὶ ἀνέστη ἀντὶ 

Ιουδου τοῦ ἀδελφοῦ αὐτοῦ. 32 Καὶ ἔγνω Βακχίδης καὶ ἐζήτει αὐτὸν ἀποκτεῖναι. 33 καὶ ἔγνω Ιωναθαν 

καὶ Σιµων ὁ ἀδελφὸς αὐτοῦ καὶ πάντες οἱ µετ� αὐτοῦ καὶ ἔφυγον εἰς τὴν ἔρηµον Θεκωε καὶ 

παρενέβαλον ἐπὶ τὸ ὕδωρ λάκκου Ασφαρ. 34 καὶ ἔγνω Βακχίδης τῇ ἡµέρᾳ τῶν σαββάτων καὶ ἦλθεν 

αὐτὸς καὶ πᾶν τὸ στράτευµα αὐτοῦ πέραν τοῦ Ιορδάνου. � 35 καὶ ἀπέστειλεν τὸν ἀδελφὸν αὐτοῦ 

ἡγούµενον τοῦ ὄχλου καὶ παρεκάλεσεν τοὺς Ναβαταίους φίλους αὐτοῦ τοῦ παραθέσθαι αὐτοῖς τὴν 

ἀποσκευὴν αὐτῶν τὴν πολλήν. 36 καὶ ἐξῆλθον οἱ υἱοὶ Ιαµβρι οἱ ἐκ Μηδαβα καὶ συνέλαβον Ιωαννην 

καὶ πάντα, ὅσα εἶχεν, καὶ ἀπῆλθον ἔχοντες. 37 µετὰ τοὺς λόγους τούτους ἀπήγγειλαν Ιωναθαν καὶ 

Σιµωνι τῷ ἀδελφῷ αὐτοῦ ὅτι Υἱοὶ Ιαµβρι ποιοῦσιν γάµον µέγαν καὶ ἄγουσιν τὴν νύµφην ἀπὸ 

Ναδαβαθ, θυγατέρα ἑνὸς τῶν µεγάλων µεγιστάνων Χανααν, µετὰ παραποµπῆς µεγάλης. 38 καὶ 

ἐµνήσθησαν τοῦ αἵµατος Ιωαννου τοῦ ἀδελφοῦ αὐτῶν καὶ ἀνέβησαν καὶ ἐκρύβησαν ὑπὸ τὴν σκέπην 

τοῦ ὄρους. 39 καὶ ἦραν τοὺς ὀφθαλµοὺς αὐτῶν καὶ εἶδον καὶ ἰδοὺ θροῦς καὶ ἀποσκευὴ πολλή, καὶ ὁ 

νυµφίος ἐξῆλθεν καὶ οἱ φίλοι αὐτοῦ καὶ οἱ ἀδελφοὶ αὐτοῦ εἰς συνάντησιν αὐτῶν µετὰ τυµπάνων καὶ 

µουσικῶν καὶ ὅπλων πολλῶν. 40 καὶ ἐξανέστησαν ἐπ� αὐτοὺς ἀπὸ τοῦ ἐνέδρου καὶ ἀπέκτειναν αὐτούς, 

καὶ ἔπεσον τραυµατίαι πολλοί, καὶ οἱ ἐπίλοιποι ἔφυγον εἰς τὸ ὄρος· καὶ ἔλαβον πάντα τὰ σκῦλα 

αὐτῶν. 41 καὶ µετεστράφη ὁ γάµος εἰς πένθος καὶ φωνὴ µουσικῶν αὐτῶν εἰς θρῆνον. 42 καὶ 

ἐξεδίκησαν τὴν ἐκδίκησιν αἵµατος ἀδελφοῦ αὐτῶν καὶ ἀπέστρεψαν εἰς τὸ ἕλος τοῦ Ιορδάνου. � 43 καὶ 

ἤκουσεν Βακχίδης καὶ ἦλθεν τῇ ἡµέρᾳ τῶν σαββάτων ἕως τῶν κρηπίδων τοῦ Ιορδάνου ἐν δυνάµει 

πολλῇ. 44 καὶ εἶπεν Ιωναθαν τοῖς παρ� αὐτοῦ Ἀναστῶµεν δὴ καὶ πολεµήσωµεν περὶ τῶν ψυχῶν 

ἡµῶν, οὐ γάρ ἐστιν σήµερον ὡς ἐχθὲς καὶ τρίτην ἡµέραν· 45 ἰδοὺ γὰρ ὁ πόλεµος ἐξ ἐναντίας καὶ 

ἐξόπισθεν ἡµῶν, τὸ δὲ ὕδωρ τοῦ Ιορδάνου ἔνθεν καὶ ἔνθεν καὶ ἕλος καὶ δρυµός, οὐκ ἔστιν τόπος τοῦ 

ἐκκλῖναι· 46 νῦν οὖν κεκράξατε εἰς τὸν οὐρανόν, ὅπως διασωθῆτε ἐκ χειρὸς τῶν ἐχθρῶν ἡµῶν. 47 καὶ 

συνῆψεν ὁ πόλεµος· καὶ ἐξέτεινεν Ιωναθαν τὴν χεῖρα αὐτοῦ πατάξαι τὸν Βακχίδην, καὶ ἐξέκλινεν ἀπ� 

αὐτοῦ εἰς τὰ ὀπίσω. 48 καὶ ἐνεπήδησεν Ιωναθαν καὶ οἱ µετ� αὐτοῦ εἰς τὸν Ιορδάνην καὶ 

διεκολύµβησαν εἰς τὸ πέραν, καὶ οὐ διέβησαν ἐπ� αὐτοὺς τὸν Ιορδάνην. 49 ἔπεσον δὲ παρὰ Βακχίδου 

τῇ ἡµέρᾳ ἐκείνῃ εἰς χιλίους ἄνδρας. 50 καὶ ἐπέστρεψεν εἰς Ιερουσαληµ, καὶ ᾠκοδόµησαν πόλεις 

ὀχυρὰς ἐν τῇ Ιουδαίᾳ, τὸ ὀχύρωµα τὸ ἐν Ιεριχω καὶ τὴν Αµµαους καὶ τὴν Βαιθωρων καὶ τὴν Βαιθηλ 

καὶ τὴν Θαµναθα Φαραθων καὶ τὴν Τεφων, ἐν τείχεσιν ὑψηλοῖς καὶ πύλαις καὶ µοχλοῖς· 51 καὶ 

ἔθετο φρουρὰν ἐν αὐτοῖς τοῦ ἐχθραίνειν τῷ Ισραηλ. 52 καὶ ὠχύρωσεν τὴν πόλιν τὴν Βαιθσουραν καὶ 

Γαζαρα καὶ τὴν ἄκραν καὶ ἔθετο ἐν αὐταῖς δυνάµεις καὶ παραθέσεις βρωµάτων. 53 καὶ ἔλαβεν τοὺς 

υἱοὺς τῶν ἡγουµένων τῆς χώρας ὅµηρα καὶ ἔθετο αὐτοὺς ἐν τῇ ἄκρᾳ ἐν Ιερουσαληµ ἐν φυλακῇ. 54 

Καὶ ἐν ἔτει τρίτῳ καὶ πεντηκοστῷ καὶ ἑκατοστῷ τῷ µηνὶ τῷ δευτέρῳ ἐπέταξεν Ἄλκιµος καθαιρεῖν 

τὸ τεῖχος τῆς αὐλῆς τῶν ἁγίων τῆς ἐσωτέρας· καὶ καθεῖλεν τὰ ἔργα τῶν προφητῶν καὶ ἐνήρξατο τοῦ 

καθαιρεῖν. 55 ἐν τῷ καιρῷ ἐκείνῳ ἐπλήγη Ἄλκιµος, καὶ ἐνεποδίσθη τὰ ἔργα αὐτοῦ, καὶ ἀπεφράγη τὸ 

στόµα αὐτοῦ, καὶ παρελύθη καὶ οὐκ ἠδύνατο ἔτι λαλῆσαι λόγον καὶ ἐντείλασθαι περὶ τοῦ οἴκου 

αὐτοῦ. 56 καὶ ἀπέθανεν Ἄλκιµος ἐν τῷ καιρῷ ἐκείνῳ µετὰ βασάνου µεγάλης. 57 καὶ εἶδεν Βακχίδης 

ὅτι ἀπέθανεν Ἄλκιµος, καὶ ἐπέστρεψεν πρὸς τὸν βασιλέα. καὶ ἡσύχασεν ἡ γῆ Ιουδα ἔτη δύο. 58 Καὶ 

ἐβουλεύσαντο πάντες οἱ ἄνοµοι λέγοντες Ἰδοὺ Ιωναθαν καὶ οἱ παρ� αὐτοῦ ἐν ἡσυχίᾳ κατοικοῦσιν 

πεποιθότες· νῦν οὖν ἀνάξοµεν τὸν Βακχίδην, καὶ συλλήµψεται αὐτοὺς πάντας ἐν νυκτὶ µιᾷ. 59 καὶ 

πορευθέντες συνεβουλεύσαντο αὐτῷ. 60 καὶ ἀπῆρεν τοῦ ἐλθεῖν µετὰ δυνάµεως πολλῆς καὶ ἀπέστειλεν 

λάθρᾳ ἐπιστολὰς πᾶσιν τοῖς συµµάχοις αὐτοῦ τοῖς ἐν τῇ Ιουδαίᾳ, ὅπως συλλάβωσιν τὸν Ιωναθαν καὶ 

τοὺς µετ� αὐτοῦ· καὶ οὐκ ἠδύναντο, ὅτι ἐγνώσθη ἡ βουλὴ αὐτῶν. 61 καὶ συνέλαβον ἀπὸ τῶν ἀνδρῶν 

τῆς χώρας τῶν ἀρχηγῶν τῆς κακίας εἰς πεντήκοντα ἄνδρας καὶ ἀπέκτειναν αὐτούς. 62 καὶ 

ἐξεχώρησεν Ιωναθαν καὶ Σιµων καὶ οἱ µετ� αὐτοῦ εἰς Βαιθβασι τὴν ἐν τῇ ἐρήµῳ καὶ ᾠκοδόµησεν τὰ 

καθῃρηµένα αὐτῆς, καὶ ἐστερέωσαν αὐτήν. 63 καὶ ἔγνω Βακχίδης καὶ συνήγαγεν πᾶν τὸ πλῆθος 

αὐτοῦ καὶ τοῖς ἐκ τῆς Ιουδαίας παρήγγειλεν· 64 καὶ ἐλθὼν παρενέβαλεν ἐπὶ Βαιθβασι καὶ 

ἐπολέµησεν αὐτὴν ἡµέρας πολλὰς καὶ ἐποίησεν µηχανάς. 65 καὶ ἀπέλιπεν Ιωναθαν Σιµωνα τὸν 

ἀδελφὸν αὐτοῦ ἐν τῇ πόλει καὶ ἐξῆλθεν εἰς τὴν χώραν καὶ ἦλθεν ἐν ἀριθµῷ. 66 καὶ ἐπάταξεν 

Οδοµηρα καὶ τοὺς ἀδελφοὺς αὐτοῦ καὶ τοὺς υἱοὺς Φασιρων ἐν τῷ σκηνώµατι αὐτῶν, καὶ ἤρξαντο 

τύπτειν καὶ ἀνέβαινον ἐν ταῖς δυνάµεσιν. 67 καὶ Σιµων καὶ οἱ µετ� αὐτοῦ ἐξῆλθον ἐκ τῆς πόλεως καὶ 

ἐνεπύρισαν τὰς µηχανάς· 68 καὶ ἐπολέµησαν πρὸς τὸν Βακχίδην, καὶ συνετρίβη ὑπ� αὐτῶν, καὶ 

ἔθλιβον αὐτὸν σφόδρα, ὅτι ἦν ἡ βουλὴ αὐτοῦ καὶ ἡ ἔφοδος αὐτοῦ κενή. 69 καὶ ὠργίσθη ἐν θυµῷ τοῖς 

ἀνδράσιν τοῖς ἀνόµοις τοῖς συµβουλεύσασιν αὐτῷ ἐλθεῖν εἰς τὴν χώραν καὶ ἀπέκτεινεν ἐξ αὐτῶν 

πολλοὺς καὶ ἐβουλεύσατο τοῦ ἀπελθεῖν εἰς τὴν γῆν αὐτοῦ. 70 καὶ ἐπέγνω Ιωναθαν καὶ ἀπέστειλεν 

πρὸς αὐτὸν πρέσβεις τοῦ συνθέσθαι πρὸς αὐτὸν εἰρήνην καὶ ἀποδοῦναι αὐτοῖς τὴν αἰχµαλωσίαν. 71 καὶ 

ἐπεδέξατο καὶ ἐποίησεν κατὰ τοὺς λόγους αὐτοῦ καὶ ὤµοσεν αὐτῷ µὴ ἐκζητῆσαι αὐτῷ κακὸν πάσας 

τὰς ἡµέρας τῆς ζωῆς αὐτοῦ· 72 καὶ ἀπέδωκεν αὐτῷ τὴν αἰχµαλωσίαν, ἣν ᾐχµαλώτευσεν τὸ πρότερον 

ἐκ γῆς Ιουδα, καὶ ἀποστρέψας ἀπῆλθεν εἰς τὴν γῆν αὐτοῦ καὶ οὐ προσέθετο ἔτι ἐλθεῖν εἰς τὰ ὅρια 

αὐτῶν. 73 καὶ κατέπαυσεν ῥοµφαία ἐξ Ισραηλ· καὶ ᾤκησεν Ιωναθαν ἐν Μαχµας, καὶ ἤρξατο 

Ιωναθαν κρίνειν τὸν λαὸν καὶ ἠφάνισεν τοὺς ἀσεβεῖς ἐξ Ισραηλ.  

1Mac 10:11Mac 10:11Mac 10:11Mac 10:1    

Καὶ ἐν ἔτει ἑξηκοστῷ καὶ ἑκατοστῷ ἀνέβη Ἀλέξανδρος ὁ τοῦ Ἀντιόχου ὁ Ἐπιφανὴς καὶ κατελάβετο 

Πτολεµαίδα, καὶ ἐπεδέξαντο αὐτόν, καὶ ἐβασίλευσεν ἐκεῖ. 2 καὶ ἤκουσεν ∆ηµήτριος ὁ βασιλεὺς καὶ 

συνήγαγεν δυνάµεις πολλὰς σφόδρα καὶ ἐξῆλθεν εἰς συνάντησιν αὐτῷ εἰς πόλεµον. 3 καὶ ἀπέστειλεν 

∆ηµήτριος πρὸς Ιωναθαν ἐπιστολὰς λόγοις εἰρηνικοῖς ὥστε µεγαλῦναι αὐτόν· 4 εἶπεν γάρ 

Προφθάσωµεν τοῦ εἰρήνην θεῖναι µετ� αὐτῶν πρὶν ἢ θεῖναι αὐτὸν µετὰ Ἀλεξάνδρου καθ� ἡµῶν· 5 

µνησθήσεται γὰρ πάντων τῶν κακῶν, ὧν συνετελέσαµεν πρὸς αὐτὸν καὶ εἰς τοὺς ἀδελφοὺς αὐτοῦ καὶ 

εἰς τὸ ἔθνος. 6 καὶ ἔδωκεν αὐτῷ ἐξουσίαν συναγαγεῖν δυνάµεις καὶ κατασκευάζειν ὅπλα καὶ εἶναι 

αὐτὸν σύµµαχον αὐτοῦ, καὶ τὰ ὅµηρα τὰ ἐν τῇ ἄκρᾳ εἶπεν παραδοῦναι αὐτῷ. 7 καὶ ἦλθεν Ιωναθαν 

εἰς Ιερουσαληµ καὶ ἀνέγνω τὰς ἐπιστολὰς εἰς τὰ ὦτα παντὸς τοῦ λαοῦ καὶ τῶν ἐκ τῆς ἄκρας. 8 καὶ 

ἐφοβήθησαν φόβον µέγαν, ὅτε ἤκουσαν ὅτι ἔδωκεν αὐτῷ ὁ βασιλεὺς ἐξουσίαν συναγαγεῖν δύναµιν. 9 

καὶ παρέδωκαν οἱ ἐκ τῆς ἄκρας Ιωναθαν τὰ ὅµηρα, καὶ ἀπέδωκεν αὐτοὺς τοῖς γονεῦσιν αὐτῶν. 10 καὶ 

ᾤκησεν Ιωναθαν ἐν Ιερουσαληµ καὶ ἤρξατο οἰκοδοµεῖν καὶ καινίζειν τὴν πόλιν. 11 καὶ εἶπεν πρὸς τοὺς 

ποιοῦντας τὰ ἔργα οἰκοδοµεῖν τὰ τείχη καὶ τὸ ὄρος Σιων κυκλόθεν ἐκ λίθων τετραπόδων εἰς ὀχύρωσιν, 

καὶ ἐποίησαν οὕτως. 12 καὶ ἔφυγον οἱ ἀλλογενεῖς οἱ ὄντες ἐν τοῖς ὀχυρώµασιν, οἷς ᾠκοδόµησεν 

Βακχίδης, 13 καὶ κατέλιπεν ἕκαστος τὸν τόπον αὐτοῦ καὶ ἀπῆλθεν εἰς τὴν γῆν αὐτοῦ· 14 πλὴν ἐν 

Βαιθσουροις ὑπελείφθησάν τινες τῶν καταλιπόντων τὸν νόµον καὶ τὰ προστάγµατα· ἦν γὰρ εἰς 

φυγαδευτήριον. 15 Καὶ ἤκουσεν Ἀλέξανδρος ὁ βασιλεὺς τὰς ἐπαγγελίας, ὅσας ἀπέστειλεν ∆ηµήτριος 

τῷ Ιωναθαν, καὶ διηγήσαντο αὐτῷ τοὺς πολέµους καὶ τὰς ἀνδραγαθίας, ἃς ἐποίησεν αὐτὸς καὶ οἱ 

ἀδελφοὶ αὐτοῦ, καὶ τοὺς κόπους, οὓς ἔσχον, 16 καὶ εἶπεν Μὴ εὑρήσοµεν ἄνδρα τοιοῦτον ἕνα; καὶ νῦν 

ποιήσοµεν αὐτὸν φίλον καὶ σύµµαχον ἡµῶν. 17 καὶ ἔγραψεν ἐπιστολὰς καὶ ἀπέστειλεν αὐτῷ κατὰ 

τοὺς λόγους τούτους λέγων 18 Βασιλεὺς Ἀλέξανδρος τῷ ἀδελφῷ Ιωναθαν χαίρειν. 19 ἀκηκόαµεν περὶ 

σοῦ ὅτι ἀνὴρ δυνατὸς ἰσχύι καὶ ἐπιτήδειος εἶ τοῦ εἶναι ἡµῶν φίλος. 20 καὶ νῦν καθεστάκαµέν σε 

σήµερον ἀρχιερέα τοῦ ἔθνους σου καὶ φίλον βασιλέως καλεῖσθαί σε [καὶ ἀπέστειλεν αὐτῷ πορφύραν 

καὶ στέφανον χρυσοῦν] καὶ φρονεῖν τὰ ἡµῶν καὶ συντηρεῖν φιλίας πρὸς ἡµᾶς. 21 Καὶ ἐνεδύσατο 

Ιωναθαν τὴν ἁγίαν στολὴν τῷ ἑβδόµῳ µηνὶ ἔτους ἑξηκοστοῦ καὶ ἑκατοστοῦ ἐν ἑορτῇ σκηνοπηγίας καὶ 

συνήγαγεν δυνάµεις καὶ κατεσκεύασεν ὅπλα πολλά. 22 Καὶ ἤκουσεν ∆ηµήτριος τοὺς λόγους τούτους 

καὶ ἐλυπήθη καὶ εἶπεν 23 Τί τοῦτο ἐποιήσαµεν ὅτι προέφθακεν ἡµᾶς Ἀλέξανδρος τοῦ φιλίαν 

καταλαβέσθαι τοῖς Ιουδαίοις εἰς στήριγµα; 24 γράψω αὐτοῖς κἀγὼ λόγους παρακλήσεως καὶ ὕψους 

καὶ δοµάτων, ὅπως ὦσιν σὺν ἐµοὶ εἰς βοήθειαν. 25 καὶ ἀπέστειλεν αὐτοῖς κατὰ τοὺς λόγους τούτους 

Βασιλεὺς ∆ηµήτριος τῷ ἔθνει τῶν Ιουδαίων χαίρειν. 26 ἐπεὶ συνετηρήσατε τὰς πρὸς ἡµᾶς συνθήκας 

καὶ ἐνεµείνατε τῇ φιλίᾳ ἡµῶν καὶ οὐ προσεχωρήσατε τοῖς ἐχθροῖς ἡµῶν, ἠκούσαµεν καὶ ἐχάρηµεν. 27 

καὶ νῦν ἐµµείνατε ἔτι τοῦ συντηρῆσαι πρὸς ἡµᾶς πίστιν, καὶ ἀνταποδώσοµεν ὑµῖν ἀγαθὰ ἀνθ� ὧν 

ποιεῖτε µεθ� ἡµῶν. 28 καὶ ἀφήσοµεν ὑµῖν ἀφέµατα πολλὰ καὶ δώσοµεν ὑµῖν δόµατα. 29 καὶ νῦν 

ἀπολύω ὑµᾶς καὶ ἀφίηµι πάντας τοὺς Ιουδαίους ἀπὸ τῶν φόρων καὶ τῆς τιµῆς τοῦ ἁλὸς καὶ ἀπὸ τῶν 

στεφάνων, 30 καὶ ἀντὶ τοῦ τρίτου τῆς σπορᾶς καὶ ἀντὶ τοῦ ἡµίσους τοῦ καρποῦ τοῦ ξυλίνου τοῦ 

ἐπιβάλλοντός µοι λαβεῖν ἀφίηµι ἀπὸ τῆς σήµερον καὶ ἐπέκεινα τοῦ λαβεῖν ἀπὸ γῆς Ιουδα καὶ ἀπὸ τῶν 

τριῶν νοµῶν τῶν προστιθεµένων αὐτῇ ἀπὸ τῆς Σαµαρίτιδος καὶ Γαλιλαίας ἀπὸ τῆς σήµερον ἡµέρας 

καὶ εἰς τὸν ἅπαντα χρόνον. 31 καὶ Ιερουσαληµ ἔστω ἁγία καὶ ἀφειµένη καὶ τὰ ὅρια αὐτῆς, αἱ 

δεκάται καὶ τὰ τέλη. 32 ἀφίηµι καὶ τὴν ἐξουσίαν τῆς ἄκρας τῆς ἐν Ιερουσαληµ καὶ δίδωµι τῷ 

ἀρχιερεῖ, ὅπως ἂν καταστήσῃ ἐν αὐτῇ ἄνδρας, οὓς ἂν αὐτὸς ἐκλέξηται, τοῦ φυλάσσειν αὐτήν. 33 καὶ 

πᾶσαν ψυχὴν Ιουδαίων τὴν αἰχµαλωτισθεῖσαν ἀπὸ γῆς Ιουδα εἰς πᾶσαν βασιλείαν µου ἀφίηµι 

ἐλευθέραν δωρεάν· καὶ πάντες ἀφιέτωσαν τοὺς φόρους καὶ τῶν κτηνῶν αὐτῶν. 34 καὶ πᾶσαι αἱ ἑορταὶ 

καὶ τὰ σάββατα καὶ νουµηνίαι καὶ ἡµέραι ἀποδεδειγµέναι καὶ τρεῖς ἡµέραι πρὸ ἑορτῆς καὶ τρεῖς µετὰ 

ἑορτὴν ἔστωσαν πᾶσαι ἡµέραι ἀτελείας καὶ ἀφέσεως πᾶσιν τοῖς Ιουδαίοις τοῖς οὖσιν ἐν τῇ βασιλείᾳ 

µου, 35 καὶ οὐχ ἕξει ἐξουσίαν οὐδεὶς πράσσειν καὶ παρενοχλεῖν τινα αὐτῶν περὶ παντὸς πράγµατος. 36 

καὶ προγραφήτωσαν τῶν Ιουδαίων εἰς τὰς δυνάµεις τοῦ βασιλέως εἰς τριάκοντα χιλιάδας ἀνδρῶν, καὶ 

δοθήσεται αὐτοῖς ξένια, ὡς καθήκει πάσαις ταῖς δυνάµεσιν τοῦ βασιλέως. 37 καὶ κατασταθήσεται ἐξ 

αὐτῶν ἐν τοῖς ὀχυρώµασιν τοῦ βασιλέως τοῖς µεγάλοις, καὶ ἐκ τούτων κατασταθήσονται ἐπὶ χρειῶν 

τῆς βασιλείας τῶν οὐσῶν εἰς πίστιν· καὶ οἱ ἐπ� αὐτῶν καὶ οἱ ἄρχοντες ἔστωσαν ἐξ αὐτῶν καὶ 

πορευέσθωσαν τοῖς νόµοις αὐτῶν, καθὰ καὶ προσέταξεν ὁ βασιλεὺς ἐν γῇ Ιουδα. 38 καὶ τοὺς τρεῖς 

νοµοὺς τοὺς προστεθέντας τῇ Ιουδαίᾳ ἀπὸ τῆς χώρας Σαµαρείας προστεθήτω τῇ Ιουδαίᾳ πρὸς τὸ 

λογισθῆναι τοῦ γενέσθαι ὑφ� ἕνα τοῦ µὴ ὑπακοῦσαι ἄλλης ἐξουσίας ἀλλ� ἢ τοῦ ἀρχιερέως. 39 

Πτολεµαίδα καὶ τὴν προσκυροῦσαν αὐτῇ δέδωκα δόµα τοῖς ἁγίοις τοῖς ἐν Ιερουσαληµ εἰς τὴν 

καθήκουσαν δαπάνην τοῖς ἁγίοις. 40 κἀγὼ δίδωµι κατ� ἐνιαυτὸν δέκα πέντε χιλιάδας σίκλων ἀργυρίου 

ἀπὸ τῶν λόγων τοῦ βασιλέως ἀπὸ τῶν τόπων τῶν ἀνηκόντων. 41 καὶ πᾶν τὸ πλεονάζον, ὃ οὐκ 

ἀπεδίδοσαν ἀπὸ τῶν χρειῶν ὡς ἐν τοῖς πρώτοις ἔτεσιν, ἀπὸ τοῦ νῦν δώσουσιν εἰς τὰ ἔργα τοῦ οἴκου. 

42 καὶ ἐπὶ τούτοις πεντακισχιλίους σίκλους ἀργυρίου, οὓς ἐλάµβανον ἀπὸ τῶν χρειῶν τοῦ ἁγίου ἀπὸ 

τοῦ λόγου κατ� ἐνιαυτόν, καὶ ταῦτα ἀφίεται διὰ τὸ ἀνήκειν αὐτὰ τοῖς ἱερεῦσιν τοῖς λειτουργοῦσιν. 43 

καὶ ὅσοι ἐὰν φύγωσιν εἰς τὸ ἱερὸν τὸ ἐν Ιεροσολύµοις καὶ ἐν πᾶσιν τοῖς ὁρίοις αὐτοῦ ὀφείλων βασιλικὰ 

καὶ πᾶν πρᾶγµα, ἀπολελύσθωσαν καὶ πάντα, ὅσα ἐστὶν αὐτοῖς ἐν τῇ βασιλείᾳ µου. 44 καὶ τοῦ 

οἰκοδοµηθῆναι καὶ ἐπικαινισθῆναι τὰ ἔργα τῶν ἁγίων, καὶ ἡ δαπάνη δοθήσεται ἐκ τοῦ λόγου τοῦ 

βασιλέως. 45 καὶ τοῦ οἰκοδοµηθῆναι τὰ τείχη Ιερουσαληµ καὶ ὀχυρῶσαι κυκλόθεν, καὶ ἡ δαπάνη 

δοθήσεται ἐκ τοῦ λόγου τοῦ βασιλέως, καὶ τοῦ οἰκοδοµηθῆναι τὰ τείχη ἐν τῇ Ιουδαίᾳ. 46 Ὡς δὲ 

ἤκουσεν Ιωναθαν καὶ ὁ λαὸς τοὺς λόγους τούτους, οὐκ ἐπίστευσαν αὐτοῖς οὐδὲ ἐπεδέξαντο, ὅτι 

ἐπεµνήσθησαν τῆς κακίας τῆς µεγάλης, ἧς ἐποίησεν ἐν Ισραηλ καὶ ἔθλιψεν αὐτοὺς σφόδρα. 47 καὶ 

εὐδόκησαν ἐν Ἀλεξάνδρῳ, ὅτι αὐτὸς ἐγένετο αὐτοῖς ἀρχηγὸς λόγων εἰρηνικῶν, καὶ συνεµάχουν αὐτῷ 

πάσας τὰς ἡµέρας. 48 Καὶ συνήγαγεν Ἀλέξανδρος ὁ βασιλεὺς δυνάµεις µεγάλας καὶ παρενέβαλεν ἐξ 

ἐναντίας ∆ηµητρίου. 49 καὶ συνῆψαν πόλεµον οἱ δύο βασιλεῖς, καὶ ἔφυγεν ἡ παρεµβολὴ ∆ηµητρίου, 

καὶ ἐδίωξεν αὐτὸν ὁ Ἀλέξανδρος καὶ ἴσχυσεν ἐπ� αὐτούς· 50 καὶ ἐστερέωσεν τὸν πόλεµον σφόδρα, ἕως 

ἔδυ ὁ ἥλιος, καὶ ἔπεσεν ὁ ∆ηµήτριος ἐν τῇ ἡµέρᾳ ἐκείνῃ. 51 Καὶ ἀπέστειλεν Ἀλέξανδρος πρὸς 

Πτολεµαῖον βασιλέα Αἰγύπτου πρέσβεις κατὰ τοὺς λόγους τούτους λέγων 52 Ἐπεὶ ἀνέστρεψα εἰς τὴν 

βασιλείαν µου καὶ ἐνεκάθισα ἐπὶ θρόνου πατέρων µου καὶ ἐκράτησα τῆς ἀρχῆς, καὶ συνέτριψα τὸν 

∆ηµήτριον καὶ ἐπεκράτησα τῆς χώρας ἡµῶν 53 καὶ συνῆψα πρὸς αὐτὸν µάχην, καὶ συνετρίβη αὐτὸς 

καὶ ἡ παρεµβολὴ αὐτοῦ ὑφ� ἡµῶν, καὶ ἐκαθίσαµεν ἐπὶ θρόνου βασιλείας αὐτοῦ· 54 καὶ νῦν στήσωµεν 

πρὸς αὑτοὺς φιλίαν, καὶ νῦν δός µοι τὴν θυγατέρα σου εἰς γυναῖκα, καὶ ἐπιγαµβρεύσω σοι καὶ δώσω 

σοι δόµατα καὶ αὐτῇ ἄξιά σου. 55 Καὶ ἀπεκρίθη Πτολεµαῖος ὁ βασιλεὺς λέγων Ἀγαθὴ ἡµέρα, ἐν ᾗ 

ἐπέστρεψας εἰς γῆν πατέρων σου καὶ ἐκάθισας ἐπὶ θρόνου βασιλείας αὐτῶν. 56 καὶ νῦν ποιήσω σοι ἃ 

ἔγραψας, ἀλλὰ ἀπάντησον εἰς Πτολεµαίδα, ὅπως ἴδωµεν ἀλλήλους, καὶ ἐπιγαµβρεύσω σοι, καθὼς 

εἴρηκας. 57 Καὶ ἐξῆλθεν Πτολεµαῖος ἐξ Αἰγύπτου, αὐτὸς καὶ Κλεοπάτρα ἡ θυγάτηρ αὐτοῦ, καὶ 

ἦλθεν εἰς Πτολεµαίδα ἔτους δευτέρου καὶ ἑξηκοστοῦ καὶ ἑκατοστοῦ. 58 καὶ ἀπήντησεν αὐτῷ 

Ἀλέξανδρος ὁ βασιλεύς, καὶ ἐξέδετο αὐτῷ Κλεοπάτραν τὴν θυγατέρα αὐτοῦ καὶ ἐποίησεν τὸν γάµον 

αὐτῆς ἐν Πτολεµαίδι καθὼς οἱ βασιλεῖς ἐν δόξῃ µεγάλῃ. � 59 καὶ ἔγραψεν Ἀλέξανδρος ὁ βασιλεὺς 

Ιωναθη ἐλθεῖν εἰς συνάντησιν αὐτῷ. 60 καὶ ἐπορεύθη µετὰ δόξης εἰς Πτολεµαίδα καὶ ἀπήντησεν τοῖς 

δυσὶν βασιλεῦσι· καὶ ἔδωκεν αὐτοῖς ἀργύριον καὶ χρυσίον καὶ τοῖς φίλοις αὐτῶν καὶ δόµατα πολλὰ καὶ 

εὗρεν χάριν ἐνώπιον αὐτῶν. 61 καὶ ἐπισυνήχθησαν ἐπ� αὐτὸν ἄνδρες λοιµοὶ ἐξ Ισραηλ, ἄνδρες 

παράνοµοι, ἐντυχεῖν κατ� αὐτοῦ, καὶ οὐ προσέσχεν αὐτοῖς ὁ βασιλεύς. 62 καὶ προσέταξεν ὁ βασιλεὺς 

καὶ ἐξέδυσαν Ιωναθαν τὰ ἱµάτια αὐτοῦ καὶ ἐνέδυσαν αὐτὸν πορφύραν, καὶ ἐποίησαν οὕτως. 63 καὶ 

ἐκάθισεν αὐτὸν ὁ βασιλεὺς µετ� αὐτοῦ καὶ εἶπεν τοῖς ἄρχουσιν αὐτοῦ Ἐξέλθατε µετ� αὐτοῦ εἰς µέσον 

τῆς πόλεως καὶ κηρύξατε τοῦ µηδένα ἐντυγχάνειν κατ� αὐτοῦ περὶ µηδενὸς πράγµατος, καὶ µηδεὶς 

αὐτῷ παρενοχλείτω περὶ παντὸς λόγου. 64 καὶ ἐγένετο ὡς εἶδον οἱ ἐντυγχάνοντες τὴν δόξαν αὐτοῦ, 

καθὼς ἐκήρυξεν, καὶ περιβεβληµένον αὐτὸν πορφύραν, καὶ ἔφυγον πάντες. 65 καὶ ἐδόξασεν αὐτὸν ὁ 

βασιλεὺς καὶ ἔγραψεν αὐτὸν τῶν πρώτων φίλων καὶ ἔθετο αὐτὸν στρατηγὸν καὶ µεριδάρχην. 66 καὶ 

ἐπέστρεψεν Ιωναθαν εἰς Ιερουσαληµ µετ� εἰρήνης καὶ εὐφροσύνης. 67 Καὶ ἐν ἔτει πέµπτῳ καὶ 

ἑξηκοστῷ καὶ ἑκατοστῷ ἦλθεν ∆ηµήτριος υἱὸς ∆ηµητρίου ἐκ Κρήτης εἰς τὴν γῆν τῶν πατέρων 

αὐτοῦ. 68 καὶ ἤκουσεν Ἀλέξανδρος ὁ βασιλεὺς καὶ ἐλυπήθη σφόδρα καὶ ὑπέστρεψεν εἰς Ἀντιόχειαν. 

69 καὶ κατέστησεν ∆ηµήτριος Ἀπολλώνιον τὸν ὄντα ἐπὶ Κοίλης Συρίας, καὶ συνήγαγεν δύναµιν 

µεγάλην καὶ παρενέβαλεν ἐπὶ Ιάµνειαν· καὶ ἀπέστειλεν πρὸς Ιωναθαν τὸν ἀρχιερέα λέγων 70 Σὺ 

µονώτατος ἐπαίρῃ ἐφ� ἡµᾶς, ἐγὼ δὲ ἐγενήθην εἰς καταγέλωτα καὶ εἰς ὀνειδισµὸν διὰ σέ· καὶ διὰ τί 

σὺ ἐξουσιάζῃ ἐφ� ἡµᾶς ἐν τοῖς ὄρεσι; 71 νῦν οὖν εἰ πέποιθας ἐπὶ ταῖς δυνάµεσίν σου, κατάβηθι πρὸς 

ἡµᾶς εἰς τὸ πεδίον, καὶ συγκριθῶµεν ἑαυτοῖς ἐκεῖ, ὅτι µετ� ἐµοῦ ἐστιν δύναµις τῶν πόλεων. 72 

ἐρώτησον καὶ µάθε τίς εἰµι καὶ οἱ λοιποὶ οἱ βοηθοῦντες ἡµῖν, καὶ λέγουσιν Οὐκ ἔστιν ὑµῖν στάσις 

ποδὸς κατὰ πρόσωπον ἡµῶν, ὅτι δὶς ἐτροπώθησαν οἱ πατέρες σου ἐν τῇ γῇ αὐτῶν. 73 καὶ νῦν οὐ 

δυνήσῃ ὑποστῆναι τὴν ἵππον καὶ δύναµιν τοιαύτην ἐν τῷ πεδίῳ, ὅπου οὐκ ἔστιν λίθος οὐδὲ κόχλαξ 

οὐδὲ τόπος τοῦ φυγεῖν. 74 Ὡς δὲ ἤκουσεν Ιωναθαν τῶν λόγων Ἀπολλωνίου, ἐκινήθη τῇ διανοίᾳ καὶ 

ἐπέλεξεν δέκα χιλιάδας ἀνδρῶν καὶ ἐξῆλθεν ἐξ Ιερουσαληµ, καὶ συνήντησεν αὐτῷ Σιµων ὁ ἀδελφὸς 

αὐτοῦ ἐπὶ βοήθειαν αὐτῷ. 75 καὶ παρενέβαλεν ἐπὶ Ιοππην, καὶ ἀπέκλεισαν αὐτὴν οἱ ἐκ τῆς πόλεως, 

ὅτι φρουρὰ Ἀπολλωνίου ἐν Ιοππη· καὶ ἐπολέµησαν αὐτήν, 76 καὶ φοβηθέντες ἤνοιξαν οἱ ἐκ τῆς 

πόλεως, καὶ ἐκυρίευσεν Ιωναθαν Ιοππης. 77 καὶ ἤκουσεν Ἀπολλώνιος καὶ παρενέβαλεν τρισχιλίαν 

ἵππον καὶ δύναµιν πολλὴν καὶ ἐπορεύθη εἰς Ἄζωτον ὡς διοδεύων καὶ ἅµα προῆγεν εἰς τὸ πεδίον διὰ τὸ 

ἔχειν αὐτὸν πλῆθος ἵππου καὶ πεποιθέναι ἐπ� αὐτῇ. 78 καὶ κατεδίωξεν ὀπίσω αὐτοῦ εἰς Ἄζωτον, καὶ 

συνῆψαν αἱ παρεµβολαὶ εἰς πόλεµον. 79 καὶ ἀπέλιπεν Απολλώνιος χιλίαν ἵππον κρυπτῶς κατόπισθεν 

αὐτῶν. 80 καὶ ἔγνω Ιωναθαν ὅτι ἔστιν ἔνεδρον κατόπισθεν αὐτοῦ, καὶ ἐκύκλωσαν αὐτοῦ τὴν 

παρεµβολὴν καὶ ἐξετίναξαν τὰς σχίζας εἰς τὸν λαὸν ἐκ πρωίθεν ἕως δείλης· 81 ὁ δὲ λαὸς εἱστήκει, 

καθὼς ἐπέταξεν Ιωναθαν, καὶ ἐκοπίασαν οἱ ἵπποι αὐτῶν. 82 καὶ εἵλκυσεν Σιµων τὴν δύναµιν αὐτοῦ 

καὶ συνῆψεν πρὸς τὴν φάλαγγα, ἡ γὰρ ἵππος ἐξελύθη, καὶ συνετρίβησαν ὑπ� αὐτοῦ καὶ ἔφυγον, 83 

καὶ ἡ ἵππος ἐσκορπίσθη ἐν τῷ πεδίῳ. καὶ ἔφυγον εἰς Ἄζωτον καὶ εἰσῆλθον εἰς Βηθδαγων τὸ εἰδώλιον 

αὐτῶν τοῦ σωθῆναι. 84 καὶ ἐνεπύρισεν Ιωναθαν τὴν Ἄζωτον καὶ τὰς πόλεις τὰς κύκλῳ αὐτῆς καὶ 

ἔλαβεν τὰ σκῦλα αὐτῶν καὶ τὸ ἱερὸν ∆αγων καὶ τοὺς συµφυγόντας εἰς αὐτὸ ἐνεπύρισεν πυρί. 85 καὶ 

ἐγένοντο οἱ πεπτωκότες µαχαίρᾳ σὺν τοῖς ἐµπυρισθεῖσιν εἰς ἄνδρας ὀκτακισχιλίους. 86 καὶ ἀπῆρεν 

ἐκεῖθεν Ιωναθαν καὶ παρενέβαλεν ἐπὶ Ἀσκαλῶνα, καὶ ἐξῆλθον οἱ ἐκ τῆς πόλεως εἰς συνάντησιν αὐτῷ 

ἐν δόξῃ µεγάλῃ. 87 καὶ ἐπέστρεψεν Ιωναθαν εἰς Ιερουσαληµ σὺν τοῖς παρ� αὐτοῦ ἔχοντες σκῦλα 

πολλά. 88 καὶ ἐγένετο ὡς ἤκουσεν Ἀλέξανδρος ὁ βασιλεὺς τοὺς λόγους τούτους, καὶ προσέθετο ἔτι 

δοξάσαι τὸν Ιωναθαν· 89 καὶ ἀπέστειλεν αὐτῷ πόρπην χρυσῆν, ὡς ἔθος ἐστὶν δίδοσθαι τοῖς 

συγγενέσιν τῶν βασιλέων, καὶ ἔδωκεν αὐτῷ τὴν Ακκαρων καὶ πάντα τὰ ὅρια αὐτῆς εἰς κληροδοσίαν.  

1Mac 11:11Mac 11:11Mac 11:11Mac 11:1    

Καὶ βασιλεὺς Αἰγύπτου ἤθροισεν δυνάµεις πολλὰς ὡς ἡ ἄµµος ἡ παρὰ τὸ χεῖλος τῆς θαλάσσης καὶ 

πλοῖα πολλὰ καὶ ἐζήτησε κατακρατῆσαι τῆς βασιλείας Ἀλεξάνδρου δόλῳ καὶ προσθεῖναι αὐτὴν τῇ 

βασιλείᾳ αὐτοῦ. 2 καὶ ἐξῆλθεν εἰς Συρίαν λόγοις εἰρηνικοῖς, καὶ ἤνοιγον αὐτῷ οἱ ἀπὸ τῶν πόλεων καὶ 

συνήντων αὐτῷ, ὅτι ἐντολὴ ἦν Ἀλεξάνδρου τοῦ βασιλέως συναντᾶν αὐτῷ διὰ τὸ πενθερὸν αὐτοῦ εἶναι· 

3 ὡς δὲ εἰσεπορεύετο εἰς τὰς πόλεις Πτολεµαῖος, ἀπέτασσε τὰς δυνάµεις φρουρὰν ἐν ἑκάστῃ πόλει. 4 

ὡς δὲ ἤγγισαν Αζώτου, ἔδειξαν αὐτῷ τὸ ἱερὸν ∆αγων ἐµπεπυρισµένον καὶ Ἄζωτον καὶ τὰ περιπόλια 

αὐτῆς καθῃρηµένα καὶ τὰ σώµατα ἐρριµµένα καὶ τοὺς ἐµπεπυρισµένους, οὓς ἐνεπύρισεν ἐν τῷ 

πολέµῳ· ἐποίησαν γὰρ θιµωνιὰς αὐτῶν ἐν τῇ ὁδῷ αὐτοῦ. 5 καὶ διηγήσαντο τῷ βασιλεῖ ἃ ἐποίησεν 

Ιωναθαν εἰς τὸ ψογίσαι αὐτόν· καὶ ἐσίγησεν ὁ βασιλεύς. 6 καὶ συνήντησεν Ιωναθαν τῷ βασιλεῖ εἰς 

Ιοππην µετὰ δόξης, καὶ ἠσπάσαντο ἀλλήλους καὶ ἐκοιµήθησαν ἐκεῖ. 7 καὶ ἐπορεύθη Ιωναθαν µετὰ 

τοῦ βασιλέως ἕως τοῦ ποταµοῦ τοῦ καλουµένου Ἐλευθέρου καὶ ἐπέστρεψεν εἰς Ιερουσαληµ. 8 ὁ δὲ 

βασιλεὺς Πτολεµαῖος ἐκυρίευσεν τῶν πόλεων τῆς παραλίας ἕως Σελευκείας τῆς παραθαλασσίας καὶ 

διελογίζετο περὶ Ἀλεξάνδρου λογισµοὺς πονηρούς. 9 καὶ ἀπέστειλεν πρέσβεις πρὸς ∆ηµήτριον τὸν 

βασιλέα λέγων ∆εῦρο συνθώµεθα πρὸς ἑαυτοὺς διαθήκην, καὶ δώσω σοι τὴν θυγατέρα µου, ἣν εἶχεν 

Ἀλέξανδρος, καὶ βασιλεύσεις τῆς βασιλείας τοῦ πατρός σου· 10 µεταµεµέληµαι γὰρ δοὺς αὐτῷ τὴν 

θυγατέρα µου, ἐζήτησεν γὰρ ἀποκτεῖναί µε. 11 καὶ ἐψόγισεν αὐτὸν χάριν τοῦ ἐπιθυµῆσαι αὐτὸν τῆς 

βασιλείας αὐτοῦ· 12 καὶ ἀφελόµενος αὐτοῦ τὴν θυγατέρα ἔδωκεν αὐτὴν τῷ ∆ηµητρίῳ καὶ ἠλλοιώθη 

τῷ Ἀλεξάνδρῳ, καὶ ἐφάνη ἡ ἔχθρα αὐτῶν. 13 καὶ εἰσῆλθεν Πτολεµαῖος εἰς Ἀντιόχειαν καὶ περιέθετο 

τὸ διάδηµα τῆς Ἀσίας· καὶ περιέθετο δύο διαδήµατα περὶ τὴν κεφαλὴν αὐτοῦ, τὸ τῆς Αἰγύπτου καὶ 

Ἀσίας. 14 Ἀλέξανδρος δὲ ὁ βασιλεὺς ἦν ἐν Κιλικίᾳ κατὰ τοὺς καιροὺς ἐκείνους, ὅτι ἀπεστάτουν οἱ 

ἀπὸ τῶν τόπων ἐκείνων. 15 καὶ ἤκουσεν Ἀλέξανδρος καὶ ἦλθεν ἐπ� αὐτὸν ἐν πολέµῳ. καὶ ἐξήγαγεν 

Πτολεµαῖος καὶ ἀπήντησεν αὐτῷ ἐν χειρὶ ἰσχυρᾷ καὶ ἐτροπώσατο αὐτόν· 16 καὶ ἔφυγεν Ἀλέξανδρος 

εἰς τὴν Ἀραβίαν τοῦ σκεπασθῆναι αὐτὸν ἐκεῖ, ὁ δὲ βασιλεὺς Πτολεµαῖος ὑψώθη. 17 καὶ ἀφεῖλεν 

Ζαβδιηλ ὁ Ἄραψ τὴν κεφαλὴν Ἀλεξάνδρου καὶ ἀπέστειλεν τῷ Πτολεµαίῳ. 18 καὶ ὁ βασιλεὺς 

Πτολεµαῖος ἀπέθανεν ἐν τῇ ἡµέρᾳ τῇ τρίτῃ, καὶ οἱ ὄντες ἐν τοῖς ὀχυρώµασιν αὐτοῦ ἀπώλοντο ὑπὸ 

τῶν ἐν τοῖς ὀχυρώµασιν. 19 καὶ ἐβασίλευσεν ∆ηµήτριος ἔτους ἑβδόµου καὶ ἑξηκοστοῦ καὶ ἑκατοστοῦ. 

20 Ἐν ταῖς ἡµέραις ἐκείναις συνήγαγεν Ιωναθαν τοὺς ἐκ τῆς Ιουδαίας τοῦ ἐκπολεµῆσαι τὴν ἄκραν 

τὴν ἐν Ιερουσαληµ καὶ ἐποίησεν ἐπ� αὐτὴν µηχανὰς πολλάς. 21 καὶ ἐπορεύθησάν τινες µισοῦντες τὸ 

ἔθνος αὐτῶν ἄνδρες παράνοµοι πρὸς τὸν βασιλέα καὶ ἀπήγγειλαν αὐτῷ ὅτι Ιωναθαν περικάθηται τὴν 

ἄκραν. 22 καὶ ἀκούσας ὠργίσθη· ὡς δὲ ἤκουσεν, εὐθέως ἀναζεύξας ἦλθεν εἰς Πτολεµαίδα καὶ 

ἔγραψεν Ιωναθαν τοῦ µὴ περικαθῆσθαι καὶ τοῦ ἀπαντῆσαι αὐτὸν αὐτῷ συµµίσγειν εἰς Πτολεµαίδα 

τὴν ταχίστην. 23 ὡς δὲ ἤκουσεν Ιωναθαν, ἐκέλευσεν περικαθῆσθαι καὶ ἐπέλεξεν τῶν πρεσβυτέρων 

Ισραηλ καὶ τῶν ἱερέων καὶ ἔδωκεν ἑαυτὸν τῷ κινδύνῳ· 24 καὶ λαβὼν ἀργύριον καὶ χρυσίον καὶ 

ἱµατισµὸν καὶ ἕτερα ξένια πλείονα καὶ ἐπορεύθη πρὸς τὸν βασιλέα εἰς Πτολεµαίδα καὶ εὗρεν χάριν 

ἐναντίον αὐτοῦ. 25 καὶ ἐνετύγχανον κατ� αὐτοῦ τινες ἄνοµοι τῶν ἐκ τοῦ ἔθνους. 26 καὶ ἐποίησεν αὐτῷ 

ὁ βασιλεὺς καθὼς ἐποίησαν αὐτῷ οἱ πρὸ αὐτοῦ, καὶ ὕψωσεν αὐτὸν ἐναντίον τῶν φίλων αὐτοῦ πάντων. 

27 καὶ ἔστησεν αὐτῷ τὴν ἀρχιερωσύνην καὶ ὅσα ἄλλα εἶχεν τίµια τὸ πρότερον καὶ ἐποίησεν αὐτὸν 

τῶν πρώτων φίλων ἡγεῖσθαι. 28 καὶ ἠξίωσεν Ιωναθαν τὸν βασιλέα ποιῆσαι τὴν Ιουδαίαν 

ἀφορολόγητον καὶ τὰς τρεῖς τοπαρχίας καὶ τὴν Σαµαρῖτιν καὶ ἐπηγγείλατο αὐτῷ τάλαντα τριακόσια. 

29 καὶ εὐδόκησεν ὁ βασιλεὺς καὶ ἔγραψεν τῷ Ιωναθαν ἐπιστολὰς περὶ πάντων τούτων ἐχούσας τὸν 

τρόπον τοῦτον 30 Βασιλεὺς ∆ηµήτριος Ιωναθαν τῷ ἀδελφῷ χαίρειν καὶ ἔθνει Ιουδαίων. 31 τὸ 

ἀντίγραφον τῆς ἐπιστολῆς, ἧς ἐγράψαµεν Λασθένει τῷ συγγενεῖ ἡµῶν περὶ ὑµῶν, γεγράφαµεν καὶ 

πρὸς ὑµᾶς, ὅπως εἰδῆτε. 32 Βασιλεὺς ∆ηµήτριος Λασθένει τῷ πατρὶ χαίρειν. 33 τῷ ἔθνει τῶν 

Ιουδαίων φίλοις ἡµῶν καὶ συντηροῦσιν τὰ πρὸς ἡµᾶς δίκαια ἐκρίναµεν ἀγαθὸν ποιῆσαι χάριν τῆς ἐξ 

αὐτῶν εὐνοίας πρὸς ἡµᾶς. 34 ἑστάκαµεν αὐτοῖς τά τε ὅρια τῆς Ιουδαίας καὶ τοὺς τρεῖς νοµοὺς 

Αφαιρεµα καὶ Λυδδα καὶ Ραθαµιν· προσετέθησαν τῇ Ιουδαίᾳ ἀπὸ τῆς Σαµαρίτιδος καὶ πάντα τὰ 

συγκυροῦντα αὐτοῖς πᾶσιν τοῖς θυσιάζουσιν εἰς Ιεροσόλυµα ἀντὶ τῶν βασιλικῶν, ὧν ἐλάµβανεν ὁ 

βασιλεὺς παρ� αὐτῶν τὸ πρότερον κατ� ἐνιαυτὸν ἀπὸ τῶν γενηµάτων τῆς γῆς καὶ τῶν ἀκροδρύων. 35 

καὶ τὰ ἄλλα τὰ ἀνήκοντα ἡµῖν ἀπὸ τοῦ νῦν τῶν δεκατῶν καὶ τῶν τελῶν τῶν ἀνηκόντων ἡµῖν καὶ 

τὰς τοῦ ἁλὸς λίµνας καὶ τοὺς ἀνήκοντας ἡµῖν στεφάνους, πάντα ἐπαρκέσοµεν αὐτοῖς. 36 καὶ οὐκ 

ἀθετηθήσεται οὐδὲ ἓν τούτων ἀπὸ τοῦ νῦν εἰς τὸν ἅπαντα χρόνον. 37 νῦν οὖν ἐπιµέλεσθε τοῦ ποιῆσαι 

τούτων ἀντίγραφον, καὶ δοθήτω Ιωναθαν καὶ τεθήτω ἐν τῷ ὄρει τῷ ἁγίῳ ἐν τόπῳ ἐπισήµῳ. 38 Καὶ 

εἶδεν ∆ηµήτριος ὁ βασιλεὺς ὅτι ἡσύχασεν ἡ γῆ ἐνώπιον αὐτοῦ καὶ οὐδὲν αὐτῷ ἀνθειστήκει, καὶ 

ἀπέλυσεν πάσας τὰς δυνάµεις αὐτοῦ, ἕκαστον εἰς τὸν ἴδιον τόπον, πλὴν τῶν ξένων δυνάµεων, ὧν 

ἐξενολόγησεν ἀπὸ τῶν νήσων τῶν ἐθνῶν· καὶ ἤχθραναν αὐτῷ πᾶσαι αἱ δυνάµεις αἱ ἀπὸ τῶν 

πατέρων. 39 Τρύφων δὲ ἦν τῶν παρὰ Ἀλεξάνδρου τὸ πρότερον καὶ εἶδεν ὅτι πᾶσαι αἱ δυνάµεις 

καταγογγύζουσιν κατὰ τοῦ ∆ηµητρίου, καὶ ἐπορεύθη πρὸς Ιµαλκουε τὸν Ἄραβα, ὃς ἔτρεφεν Ἀντίοχον 

τὸ παιδάριον τὸν τοῦ Ἀλεξάνδρου. 40 καὶ προσήδρευεν αὐτῷ, ὅπως παραδοῖ αὐτὸν αὐτῷ, ὅπως 

βασιλεύσῃ ἀντὶ τοῦ πατρὸς αὐτοῦ· καὶ ἀπήγγειλεν αὐτῷ ὅσα συνετέλεσεν ὁ ∆ηµήτριος καὶ τὴν 

ἔχθραν, ἣν ἐχθραίνουσιν αὐτῷ αἱ δυνάµεις αὐτοῦ, καὶ ἔµεινεν ἐκεῖ ἡµέρας πολλάς. 41 καὶ ἀπέστειλεν 

Ιωναθαν πρὸς ∆ηµήτριον τὸν βασιλέα, ἵνα ἐκβάλῃ τοὺς ἐκ τῆς ἄκρας ἐξ Ιερουσαληµ καὶ τοὺς ἐν τοῖς 

ὀχυρώµασιν· ἦσαν γὰρ πολεµοῦντες τὸν Ισραηλ. 42 καὶ ἀπέστειλεν ∆ηµήτριος πρὸς Ιωναθαν λέγων 

Οὐ ταῦτα µόνον ποιήσω σοι καὶ τῷ ἔθνει σου, ἀλλὰ δόξῃ δοξάσω σε καὶ τὸ ἔθνος σου, ἐὰν εὐκαιρίας 

τύχω· 43 νῦν οὖν ὀρθῶς ποιήσεις ἀποστείλας µοι ἄνδρας, οἳ συµµαχήσουσίν µοι, ὅτι ἀπέστησαν πᾶσαι 

αἱ δυνάµεις µου. 44 καὶ ἀπέστειλεν Ιωναθαν ἄνδρας τρισχιλίους δυνατοὺς ἰσχύι αὐτῷ εἰς Ἀντιόχειαν, 

καὶ ἦλθον πρὸς τὸν βασιλέα, καὶ ηὐφράνθη ὁ βασιλεὺς ἐπὶ τῇ ἐφόδῳ αὐτῶν. 45 καὶ ἐπισυνήχθησαν οἱ 

ἀπὸ τῆς πόλεως εἰς µέσον τῆς πόλεως εἰς ἀνδρῶν δώδεκα µυριάδας καὶ ἠβούλοντο ἀνελεῖν τὸν 

βασιλέα. 46 καὶ ἔφυγεν ὁ βασιλεὺς εἰς τὴν αὐλήν, καὶ κατελάβοντο οἱ ἐκ τῆς πόλεως τὰς διόδους τῆς 

πόλεως καὶ ἤρξαντο πολεµεῖν. 47 καὶ ἐκάλεσεν ὁ βασιλεὺς τοὺς Ιουδαίους ἐπὶ βοήθειαν, καὶ 

ἐπισυνήχθησαν πρὸς αὐτὸν πάντες ἅµα καὶ διεσπάρησαν ἐν τῇ πόλει καὶ ἀπέκτειναν ἐν τῇ ἡµέρᾳ 

ἐκείνῃ εἰς µυριάδας δέκα· 48 καὶ ἐνεπύρισαν τὴν πόλιν καὶ ἔλαβον σκῦλα πολλὰ ἐν ἐκείνῃ τῇ ἡµέρᾳ 

καὶ ἔσωσαν τὸν βασιλέα. 49 καὶ εἶδον οἱ ἀπὸ τῆς πόλεως ὅτι κατεκράτησαν οἱ Ιουδαῖοι τῆς πόλεως 

ὡς ἠβούλοντο, καὶ ἠσθένησαν ταῖς διανοίαις αὐτῶν καὶ ἐκέκραξαν πρὸς τὸν βασιλέα µετὰ δεήσεως 

λέγοντες 50 ∆ὸς ἡµῖν δεξιὰς καὶ παυσάσθωσαν οἱ Ιουδαῖοι πολεµοῦντες ἡµᾶς καὶ τὴν πόλιν. 51 καὶ 

ἔρριψαν τὰ ὅπλα καὶ ἐποίησαν εἰρήνην. καὶ ἐδοξάσθησαν οἱ Ιουδαῖοι ἐναντίον τοῦ βασιλέως καὶ 

ἐνώπιον πάντων τῶν ἐν τῇ βασιλείᾳ αὐτοῦ καὶ ἐπέστρεψαν εἰς Ιερουσαληµ ἔχοντες σκῦλα πολλά. 52 

καὶ ἐκάθισεν ∆ηµήτριος ὁ βασιλεὺς ἐπὶ θρόνου τῆς βασιλείας αὐτοῦ, καὶ ἡσύχασεν ἡ γῆ ἐνώπιον 

αὐτοῦ. 53 καὶ ἐψεύσατο πάντα, ὅσα εἶπεν, καὶ ἠλλοτριώθη τῷ Ιωναθαν καὶ οὐκ ἀνταπέδωκεν τὰς 

εὐνοίας, ἃς ἀνταπέδωκεν αὐτῷ, καὶ ἔθλιβεν αὐτὸν σφόδρα. 54 Μετὰ δὲ ταῦτα ἀπέστρεψεν Τρύφων 

καὶ Ἀντίοχος µετ� αὐτοῦ παιδάριον νεώτερον· καὶ ἐβασίλευσεν καὶ ἐπέθετο διάδηµα. 55 καὶ 

ἐπισυνήχθησαν πρὸς αὐτὸν πᾶσαι αἱ δυνάµεις, ἃς ἀπεσκοράκισεν ∆ηµήτριος, καὶ ἐπολέµησαν πρὸς 

αὐτόν, καὶ ἔφυγεν καὶ ἐτροπώθη. 56 καὶ ἔλαβεν Τρύφων τὰ θηρία καὶ κατεκράτησεν τῆς Ἀντιοχείας. 

57 καὶ ἔγραψεν Ἀντίοχος ὁ νεώτερος Ιωναθη λέγων Ἵστηµί σοι τὴν ἀρχιερωσύνην καὶ καθίστηµί σε 

ἐπὶ τῶν τεσσάρων νοµῶν καὶ εἶναί σε τῶν φίλων τοῦ βασιλέως. 58 καὶ ἀπέστειλεν αὐτῷ χρυσώµατα 

καὶ διακονίαν καὶ ἔδωκεν αὐτῷ ἐξουσίαν πίνειν ἐν χρυσώµασιν καὶ εἶναι ἐν πορφύρᾳ καὶ ἔχειν πόρπην 

χρυσῆν· 59 καὶ Σιµωνα τὸν ἀδελφὸν αὐτοῦ κατέστησεν στρατηγὸν ἀπὸ τῆς κλίµακος Τύρου ἕως τῶν 

ὁρίων Αἰγύπτου. 60 καὶ ἐξῆλθεν Ιωναθαν καὶ διεπορεύετο πέραν τοῦ ποταµοῦ καὶ ἐν ταῖς πόλεσιν, καὶ 

ἠθροίσθησαν πρὸς αὐτὸν πᾶσα δύναµις Συρίας εἰς συµµαχίαν· καὶ ἦλθεν εἰς Ἀσκαλῶνα, καὶ 

ἀπήντησαν αὐτῷ οἱ ἐκ τῆς πόλεως ἐνδόξως. 61 καὶ ἀπῆλθεν ἐκεῖθεν εἰς Γάζαν, καὶ ἀπέκλεισαν οἱ 

ἀπὸ Γάζης, καὶ περιεκάθισεν περὶ αὐτὴν καὶ ἐνεπύρισεν τὰ περιπόλια αὐτῆς ἐν πυρὶ καὶ ἐσκύλευσεν 

αὐτά. 62 καὶ ἠξίωσαν οἱ ἀπὸ Γάζης Ιωναθαν, καὶ ἔδωκεν αὐτοῖς δεξιὰς καὶ ἔλαβεν τοὺς υἱοὺς τῶν 

ἀρχόντων αὐτῶν εἰς ὅµηρα καὶ ἐξαπέστειλεν αὐτοὺς εἰς Ιερουσαληµ· καὶ διῆλθεν τὴν χώραν ἕως 

∆αµασκοῦ. 63 καὶ ἤκουσεν Ιωναθαν ὅτι παρῆσαν οἱ ἄρχοντες ∆ηµητρίου εἰς Κηδες τὴν ἐν τῇ 

Γαλιλαίᾳ µετὰ δυνάµεως πολλῆς βουλόµενοι µεταστῆσαι αὐτὸν τῆς χρείας. 64 καὶ συνήντησεν 

αὐτοῖς, τὸν δὲ ἀδελφὸν αὐτοῦ Σιµωνα κατέλιπεν ἐν τῇ χώρᾳ. 65 καὶ παρενέβαλεν Σιµων ἐπὶ 

Βαιθσουρα καὶ ἐπολέµει αὐτὴν ἡµέρας πολλὰς καὶ συνέκλεισεν αὐτήν. 66 καὶ ἠξίωσαν αὐτὸν τοῦ 

δεξιὰς λαβεῖν, καὶ ἔδωκεν αὐτοῖς· καὶ ἐξέβαλεν αὐτοὺς ἐκεῖθεν καὶ κατελάβετο τὴν πόλιν καὶ ἔθετο 

ἐπ� αὐτὴν φρουράν. 67 καὶ Ιωναθαν καὶ ἡ παρεµβολὴ αὐτοῦ παρενέβαλον ἐπὶ τὸ ὕδωρ τοῦ Γεννησαρ· 

καὶ ὤρθρισαν τὸ πρωῒ εἰς τὸ πεδίον Ασωρ. 68 καὶ ἰδοὺ ἡ παρεµβολὴ ἀλλοφύλων ἀπήντα αὐτῷ ἐν τῷ 

πεδίῳ καὶ ἐξέβαλον ἔνεδρον ἐπ� αὐτὸν ἐν τοῖς ὄρεσιν, αὐτοὶ δὲ ἀπήντησαν ἐξ ἐναντίας. 69 τὰ δὲ ἔνεδρα 

ἐξανέστησαν ἐκ τῶν τόπων αὐτῶν καὶ συνῆψαν πόλεµον. 70 καὶ ἔφυγον οἱ παρὰ Ιωναθου πάντες, 

οὐδὲ εἷς κατελείφθη ἀπ� αὐτῶν πλὴν Ματταθιας ὁ τοῦ Αψαλωµου καὶ Ιουδας ὁ τοῦ Χαλφι ἄρχοντες 

τῆς στρατιᾶς τῶν δυνάµεων. 71 καὶ διέρρηξεν Ιωναθαν τὰ ἱµάτια αὐτοῦ καὶ ἐπέθετο γῆν ἐπὶ τὴν 

κεφαλὴν αὐτοῦ καὶ προσηύξατο. 72 καὶ ὑπέστρεψεν πρὸς αὐτοὺς πολέµῳ καὶ ἐτροπώσατο αὐτούς, καὶ 

ἔφυγον. 73 καὶ εἶδον οἱ φεύγοντες παρ� αὐτοῦ καὶ ἐπέστρεψαν ἐπ� αὐτὸν καὶ ἐδίωκον µετ� αὐτοῦ ἕως 

Κεδες ἕως τῆς παρεµβολῆς αὐτῶν καὶ παρενέβαλον ἐκεῖ. 74 καὶ ἔπεσον ἐκ τῶν ἀλλοφύλων ἐν τῇ 

ἡµέρᾳ ἐκείνῃ εἰς ἄνδρας τρισχιλίους. καὶ ἐπέστρεψεν Ιωναθαν εἰς Ιερουσαληµ.  

Καὶ εἶδεν Ιωναθαν ὅτι ὁ καιρὸς αὐτῷ συνεργεῖ, καὶ ἐπελέξατο ἄνδρας καὶ ἀπέστειλεν εἰς Ῥώµην 

στῆσαι καὶ ἀνανεώσασθαι τὴν πρὸς αὐτοὺς φιλίαν. 2 καὶ πρὸς Σπαρτιάτας καὶ τόπους ἑτέρους 

ἀπέστειλεν ἐπιστολὰς κατὰ τὰ αὐτά. 3 καὶ ἐπορεύθησαν εἰς Ῥώµην καὶ εἰσῆλθον εἰς τὸ βουλευτήριον 

καὶ εἶπον Ιωναθαν ὁ ἀρχιερεὺς καὶ τὸ ἔθνος τῶν Ιουδαίων ἀπέστειλεν ἡµᾶς ἀνανεώσασθαι τὴν φιλίαν 

ἑαυτοῖς καὶ τὴν συµµαχίαν κατὰ τὸ πρότερον. 4 καὶ ἔδωκαν ἐπιστολὰς αὐτοῖς πρὸς αὐτοὺς κατὰ 

τόπον, ὅπως προπέµπωσιν αὐτοὺς εἰς γῆν Ιουδα µετ� εἰρήνης. 5 Καὶ τοῦτο τὸ ἀντίγραφον τῶν 

ἐπιστολῶν, ὧν ἔγραψεν Ιωναθαν τοῖς Σπαρτιάταις 6 Ιωναθαν ἀρχιερεὺς καὶ ἡ γερουσία τοῦ ἔθνους 

καὶ οἱ ἱερεῖς καὶ ὁ λοιπὸς δῆµος τῶν Ιουδαίων Σπαρτιάταις τοῖς ἀδελφοῖς χαίρειν. 7 ἔτι πρότερον 

ἀπεστάλησαν ἐπιστολαὶ πρὸς Ονιαν τὸν ἀρχιερέα παρὰ Ἀρείου τοῦ βασιλεύοντος ἐν ὑµῖν ὅτι ἐστὲ 

ἀδελφοὶ ἡµῶν, ὡς τὸ ἀντίγραφον ὑπόκειται. 8 καὶ ἐπεδέξατο ὁ Ονιας τὸν ἄνδρα τὸν ἀπεσταλµένον 

ἐνδόξως καὶ ἔλαβεν τὰς ἐπιστολάς, ἐν αἷς διεσαφεῖτο περὶ συµµαχίας καὶ φιλίας. 9 ἡµεῖς οὖν 

ἀπροσδεεῖς τούτων ὄντες παράκλησιν ἔχοντες τὰ βιβλία τὰ ἅγια τὰ ἐν ταῖς χερσὶν ἡµῶν 10 

ἐπειράθηµεν ἀποστεῖλαι τὴν πρὸς ὑµᾶς ἀδελφότητα καὶ φιλίαν ἀνανεώσασθαι πρὸς τὸ µὴ 

ἐξαλλοτριωθῆναι ὑµῶν· πολλοὶ γὰρ καιροὶ διῆλθον ἀφ�  οὗ ἀπεστείλατε πρὸς ἡµᾶς. 11 ἡµεῖς οὖν ἐν 

παντὶ καιρῷ ἀδιαλείπτως ἔν τε ταῖς ἑορταῖς καὶ ταῖς λοιπαῖς καθηκούσαις ἡµέραις µιµνῃσκόµεθα 

ὑµῶν ἐφ� ὧν προσφέροµεν θυσιῶν καὶ ἐν ταῖς προσευχαῖς, ὡς δέον ἐστὶν καὶ πρέπον µνηµονεύειν 

ἀδελφῶν. 12 εὐφραινόµεθα δὲ ἐπὶ τῇ δόξῃ ὑµῶν. 13 ἡµᾶς δὲ ἐκύκλωσαν πολλαὶ θλίψεις καὶ πόλεµοι 

πολλοί, καὶ ἐπολέµησαν ἡµᾶς οἱ βασιλεῖς οἱ κύκλῳ ἡµῶν. 14 οὐκ ἠβουλόµεθα οὖν παρενοχλῆσαι ὑµῖν 

καὶ τοῖς λοιποῖς συµµάχοις καὶ φίλοις ἡµῶν ἐν τοῖς πολέµοις τούτοις· 15 ἔχοµεν γὰρ τὴν ἐξ οὐρανοῦ 

βοήθειαν βοηθοῦσαν ἡµῖν καὶ ἐρρύσθηµεν ἀπὸ τῶν ἐχθρῶν, καὶ ἐταπεινώθησαν οἱ ἐχθροὶ ἡµῶν. 16 

ἐπελέξαµεν οὖν Νουµήνιον Ἀντιόχου καὶ Ἀντίπατρον Ἰάσονος καὶ ἀπεστάλκαµεν πρὸς Ῥωµαίους 

ἀνανεώσασθαι τὴν πρὸς αὐτοὺς φιλίαν καὶ συµµαχίαν τὴν πρότερον. 17 ἐνετειλάµεθα οὖν αὐτοῖς καὶ 

πρὸς ὑµᾶς πορευθῆναι καὶ ἀσπάσασθαι ὑµᾶς καὶ ἀποδοῦναι ὑµῖν τὰς παρ� ἡµῶν ἐπιστολὰς περὶ τῆς 

ἀνανεώσεως καὶ τῆς ἀδελφότητος ἡµῶν. 18 καὶ νῦν καλῶς ποιήσετε ἀντιφωνήσαντες ἡµῖν πρὸς 

ταῦτα. 19 Καὶ τοῦτο τὸ ἀντίγραφον τῶν ἐπιστολῶν, ὧν ἀπέστειλαν Ονια 20 Ἄρειος βασιλεὺς 

Σπαρτιατῶν Ονια ἱερεῖ µεγάλῳ χαίρειν. 21 εὑρέθη ἐν γραφῇ περί τε τῶν Σπαρτιατῶν καὶ Ιουδαίων 

ὅτι εἰσὶν ἀδελφοὶ καὶ ὅτι εἰσὶν ἐκ γένους Αβρααµ. 22 καὶ νῦν ἀφ�  οὗ ἔγνωµεν ταῦτα, καλῶς 

ποιήσετε γράφοντες ἡµῖν περὶ τῆς εἰρήνης ὑµῶν, 23 καὶ ἡµεῖς δὲ ἀντιγράφοµεν ὑµῖν τὰ κτήνη ὑµῶν 

καὶ ἡ ὕπαρξις ὑµῶν ἡµῖν ἐστιν, καὶ τὰ ἡµῶν ὑµῖν ἐστιν. ἐντελλόµεθα οὖν ὅπως ἀπαγγείλωσιν ὑµῖν 

κατὰ ταῦτα. 24 Καὶ ἤκουσεν Ιωναθαν ὅτι ἐπέστρεψαν οἱ ἄρχοντες ∆ηµητρίου µετὰ δυνάµεως πολλῆς 

ὑπὲρ τὸ πρότερον τοῦ πολεµῆσαι πρὸς αὐτόν. 25 καὶ ἀπῆρεν ἐξ Ιερουσαληµ καὶ ἀπήντησεν αὐτοῖς εἰς 

τὴν Αµαθῖτιν χώραν· οὐ γὰρ ἔδωκεν αὐτοῖς ἀνοχὴν τοῦ ἐµβατεῦσαι εἰς τὴν χώραν αὐτοῦ. 26 καὶ 

ἀπέστειλεν κατασκόπους εἰς τὴν παρεµβολὴν αὐτῶν, καὶ ἐπέστρεψαν καὶ ἀπήγγειλαν αὐτῷ ὅτι οὕτως 

τάσσονται ἐπιπεσεῖν ἐπ� αὐτοὺς τὴν νύκτα. 27 ὡς δὲ ἔδυ ὁ ἥλιος, ἐπέταξεν Ιωναθαν τοῖς παρ� αὐτοῦ 

γρηγορεῖν καὶ εἶναι ἐπὶ τοῖς ὅπλοις ἑτοιµάζεσθαι εἰς πόλεµον δι� ὅλης τῆς νυκτὸς καὶ ἐξέβαλεν 

προφύλακας κύκλῳ τῆς παρεµβολῆς. 28 καὶ ἤκουσαν οἱ ὑπεναντίοι ὅτι ἡτοίµασται Ιωναθαν καὶ οἱ 

παρ� αὐτοῦ εἰς πόλεµον, καὶ ἐφοβήθησαν καὶ ἔπτηξαν τῇ καρδίᾳ αὐτῶν καὶ ἀνέκαυσαν πυρὰς ἐν τῇ 

παρεµβολῇ αὐτῶν. 29 Ιωναθαν δὲ καὶ οἱ παρ� αὐτοῦ οὐκ ἔγνωσαν ἕως πρωί, ἔβλεπον γὰρ τὰ φῶτα 

καιόµενα. 30 καὶ κατεδίωξεν Ιωναθαν ὀπίσω αὐτῶν καὶ οὐ κατέλαβεν αὐτούς, διέβησαν γὰρ τὸν 

Ἐλεύθερον ποταµόν. 31 καὶ ἐξέκλινεν Ιωναθαν ἐπὶ τοὺς Ἄραβας τοὺς καλουµένους Ζαβαδαίους καὶ 

ἐπάταξεν αὐτοὺς καὶ ἔλαβεν τὰ σκῦλα αὐτῶν. 32 καὶ ἀναζεύξας ἦλθεν εἰς ∆αµασκὸν καὶ διώδευσεν 

ἐν πάσῃ τῇ χώρᾳ. 33 καὶ Σιµων ἐξῆλθεν καὶ διώδευσεν ἕως Ἀσκαλῶνος καὶ τὰ πλησίον ὀχυρώµατα 

καὶ ἐξέκλινεν εἰς Ιοππην καὶ προκατελάβετο αὐτήν· 34 ἤκουσεν γὰρ ὅτι βούλονται τὸ ὀχύρωµα 

παραδοῦναι τοῖς παρὰ ∆ηµητρίου· καὶ ἔθετο ἐκεῖ φρουράν, ὅπως φυλάσσωσιν αὐτήν. 35 καὶ 

ἐπέστρεψεν Ιωναθαν καὶ ἐξεκκλησίασεν τοὺς πρεσβυτέρους τοῦ λαοῦ καὶ ἐβουλεύετο µετ� αὐτῶν τοῦ 

οἰκοδοµῆσαι ὀχυρώµατα ἐν τῇ Ιουδαίᾳ 36 καὶ προσυψῶσαι τὰ τείχη Ιερουσαληµ καὶ ὑψῶσαι ὕψος 

µέγα ἀνὰ µέσον τῆς ἄκρας καὶ τῆς πόλεως εἰς τὸ διαχωρίζειν αὐτὴν τῆς πόλεως, ἵνα ᾖ αὕτη κατὰ 

µόνας, ὅπως µήτε ἀγοράζωσιν µήτε πωλῶσιν. 37 καὶ συνήχθησαν τοῦ οἰκοδοµεῖν τὴν πόλιν, καὶ 

ἔπεσεν τοῦ τείχους τοῦ χειµάρρου τοῦ ἐξ ἀπηλιώτου, καὶ ἐπεσκεύασεν τὸ καλούµενον Χαφεναθα. 38 

καὶ Σιµων ᾠκοδόµησεν τὴν Αδιδα ἐν τῇ Σεφηλα καὶ ὠχύρωσεν αὐτὴν καὶ ἐπέστησεν θύρας καὶ 

µοχλούς. 39 Καὶ ἐζήτησεν Τρύφων βασιλεῦσαι τῆς Ἀσίας καὶ περιθέσθαι τὸ διάδηµα καὶ ἐκτεῖναι 

χεῖρα ἐπ� Ἀντίοχον τὸν βασιλέα. 40 καὶ εὐλαβήθη µήποτε οὐκ ἐάσῃ αὐτὸν Ιωναθαν καὶ µήποτε 

πολεµήσῃ πρὸς αὐτόν, καὶ ἐζήτει συλλαβεῖν αὐτὸν τοῦ ἀπολέσαι, καὶ ἀπάρας ἦλθεν εἰς Βαιθσαν. 41 



 

 

- 28 - 

καὶ ἐξῆλθεν Ιωναθαν εἰς ἀπάντησιν αὐτῷ ἐν τεσσαράκοντα χιλιάσιν ἀνδρῶν ἐπιλελεγµέναις εἰς 

παράταξιν καὶ ἦλθεν εἰς Βαιθσαν. 42 καὶ εἶδεν Τρύφων ὅτι ἦλθεν µετὰ δυνάµεως πολλῆς, καὶ 

ἐκτεῖναι χεῖρας ἐπ� αὐτὸν εὐλαβήθη. 43 καὶ ἐπεδέξατο αὐτὸν ἐνδόξως καὶ συνέστησεν αὐτὸν πᾶσιν 

τοῖς φίλοις αὐτοῦ καὶ ἔδωκεν αὐτῷ δόµατα καὶ ἐπέταξεν τοῖς φίλοις αὐτοῦ καὶ ταῖς δυνάµεσιν αὐτοῦ 

ὑπακούειν αὐτοῦ ὡς αὑτοῦ. 44 καὶ εἶπεν τῷ Ιωναθαν Ἵνα τί ἐκόπωσας πάντα τὸν λαὸν τοῦτον 

πολέµου µὴ ἐνεστηκότος ἡµῖν; 45 καὶ νῦν ἀπόστειλον αὐτοὺς εἰς τοὺς οἴκους αὐτῶν, ἐπίλεξαι δὲ 

σεαυτῷ ἄνδρας ὀλίγους, οἵτινες ἔσονται µετὰ σοῦ, καὶ δεῦρο µετ� ἐµοῦ εἰς Πτολεµαίδα, καὶ 

παραδώσω σοι αὐτὴν καὶ τὰ λοιπὰ ὀχυρώµατα καὶ τὰς δυνάµεις τὰς λοιπὰς καὶ πάντας τοὺς ἐπὶ τῶν 

χρειῶν, καὶ ἐπιστρέψας ἀπελεύσοµαι· τούτου γὰρ χάριν πάρειµι. 46 καὶ ἐµπιστεύσας αὐτῷ ἐποίησεν 

καθὼς εἶπεν, καὶ ἐξαπέστειλεν τὰς δυνάµεις, καὶ ἀπῆλθον εἰς γῆν Ιουδα. 47 κατέλιπεν δὲ µεθ� ἑαυτοῦ 

ἄνδρας τρισχιλίους, ὧν δισχιλίους ἀφῆκεν ἐν τῇ Γαλιλαίᾳ, χίλιοι δὲ συνῆλθον αὐτῷ. 48 ὡς δὲ 

εἰσῆλθεν Ιωναθαν εἰς Πτολεµαίδα, ἀπέκλεισαν οἱ Πτολεµαεῖς τὰς πύλας καὶ συνέλαβον αὐτόν, καὶ 

πάντας τοὺς συνεισελθόντας µετ� αὐτοῦ ἀπέκτειναν ἐν ῥοµφαίᾳ. 49 καὶ ἀπέστειλεν Τρύφων δυνάµεις 

καὶ ἵππον εἰς τὴν Γαλιλαίαν καὶ τὸ πεδίον τὸ µέγα τοῦ ἀπολέσαι πάντας τοὺς παρὰ Ιωναθου. 50 καὶ 

ἐπέγνωσαν ὅτι συνελήµφθη καὶ ἀπόλωλεν καὶ οἱ µετ� αὐτοῦ, καὶ παρεκάλεσαν ἑαυτοὺς καὶ 

ἐπορεύοντο συνεστραµµένοι ἕτοιµοι εἰς πόλεµον. 51 καὶ εἶδον οἱ διώκοντες ὅτι περὶ ψυχῆς αὐτοῖς ἐστιν, 

καὶ ἐπέστρεψαν. 52 καὶ ἦλθον πάντες µετ� εἰρήνης εἰς γῆν Ιουδα καὶ ἐπένθησαν τὸν Ιωναθαν καὶ 

τοὺς µετ� αὐτοῦ καὶ ἐφοβήθησαν σφόδρα· καὶ ἐπένθησεν πᾶς Ισραηλ πένθος µέγα. 53 καὶ ἐζήτησαν 

πάντα τὰ ἔθνη τὰ κύκλῳ αὐτῶν ἐκτρῖψαι αὐτούς· εἶπον γάρ Οὐκ ἔχουσιν ἄρχοντα καὶ βοηθοῦντα· νῦν 

οὖν πολεµήσωµεν αὐτοὺς καὶ ἐξάρωµεν ἐξ ἀνθρώπων τὸ µνηµόσυνον αὐτῶν.  

Καὶ ἤκουσεν Σιµων ὅτι συνήγαγεν Τρύφων δύναµιν πολλὴν τοῦ ἐλθεῖν εἰς γῆν Ιουδα καὶ ἐκτρῖψαι 

αὐτήν. 2 καὶ εἶδεν τὸν λαόν, ὅτι ἔντροµός ἐστιν καὶ ἔκφοβος, καὶ ἀνέβη εἰς Ιερουσαληµ καὶ ἤθροισεν 

τὸν λαὸν 3 καὶ παρεκάλεσεν αὐτοὺς καὶ εἶπεν αὐτοῖς Αὐτοὶ οἴδατε ὅσα ἐγὼ καὶ οἱ ἀδελφοί µου καὶ ὁ 

οἶκος τοῦ πατρός µου ἐποιήσαµεν περὶ τῶν νόµων καὶ τῶν ἁγίων, καὶ τοὺς πολέµους καὶ τὰς 

στενοχωρίας, ἃς εἴδοµεν. 4 τούτου χάριν ἀπώλοντο οἱ ἀδελφοί µου πάντες χάριν τοῦ Ισραηλ, καὶ 

κατελείφθην ἐγὼ µόνος. 5 καὶ νῦν µή µοι γένοιτο φείσασθαί µου τῆς ψυχῆς ἐν παντὶ καιρῷ θλίψεως· 

οὐ γάρ εἰµι κρείσσων τῶν ἀδελφῶν µου. 6 πλὴν ἐκδικήσω περὶ τοῦ ἔθνους µου καὶ περὶ τῶν ἁγίων 

καὶ περὶ τῶν γυναικῶν καὶ τέκνων ὑµῶν, ὅτι συνήχθησαν πάντα τὰ ἔθνη ἐκτρῖψαι ἡµᾶς ἔχθρας 

χάριν. 7 καὶ ἀνεζωπύρησεν τὸ πνεῦµα τοῦ λαοῦ ἅµα τοῦ ἀκοῦσαι τῶν λόγων τούτων, 8 καὶ 

ἀπεκρίθησαν φωνῇ µεγάλῃ λέγοντες Σὺ εἶ ἡµῶν ἡγούµενος ἀντὶ Ιουδου καὶ Ιωναθου τοῦ ἀδελφοῦ 

σου· 9 πολέµησον τὸν πόλεµον ἡµῶν, καὶ πάντα, ὅσα ἂν εἴπῃς ἡµῖν, ποιήσοµεν. 10 καὶ συνήγαγεν 

πάντας τοὺς ἄνδρας τοὺς πολεµιστὰς καὶ ἐτάχυνεν τοῦ τελέσαι τὰ τείχη Ιερουσαληµ καὶ ὠχύρωσεν 

αὐτὴν κυκλόθεν. 11 καὶ ἀπέστειλεν Ιωναθαν τὸν τοῦ Αψαλωµου καὶ µετ� αὐτοῦ δύναµιν ἱκανὴν εἰς 

Ιοππην, καὶ ἐξέβαλεν τοὺς ὄντας ἐν αὐτῇ καὶ ἔµεινεν ἐκεῖ ἐν αὐτῇ. 12 Καὶ ἀπῆρεν Τρύφων ἀπὸ 

Πτολεµαίδος µετὰ δυνάµεως πολλῆς ἐλθεῖν εἰς γῆν Ιουδα, καὶ Ιωναθαν µετ� αὐτοῦ ἐν φυλακῇ. 13 

Σιµων δὲ παρενέβαλεν ἐν Αδιδοις κατὰ πρόσωπον τοῦ πεδίου. 14 καὶ ἐπέγνω Τρύφων ὅτι ἀνέστη 

Σιµων ἀντὶ Ιωναθου τοῦ ἀδελφοῦ αὐτοῦ καὶ ὅτι συνάπτειν αὐτῷ µέλλει πόλεµον, καὶ ἀπέστειλεν πρὸς 

αὐτὸν πρέσβεις λέγων 15 Περὶ ἀργυρίου, οὗ ὤφειλεν Ιωναθαν ὁ ἀδελφός σου εἰς τὸ βασιλικὸν δι� ἃς 

εἶχεν χρείας, συνέχοµεν αὐτόν· 16 καὶ νῦν ἀπόστειλον ἀργυρίου τάλαντα ἑκατὸν καὶ δύο τῶν υἱῶν 

αὐτοῦ ὅµηρα, ὅπως µὴ ἀφεθεὶς ἀποστατήσῃ ἀφ�  ἡµῶν, καὶ ἀφήσοµεν αὐτόν. 17 καὶ ἔγνω Σιµων ὅτι 

δόλῳ λαλοῦσιν πρὸς αὐτόν, καὶ πέµπει τοῦ λαβεῖν τὸ ἀργύριον καὶ τὰ παιδάρια, µήποτε ἔχθραν ἄρῃ 

µεγάλην πρὸς τὸν λαὸν 18 λέγοντες Ὅτι οὐκ ἀπέστειλα αὐτῷ τὸ ἀργύριον καὶ τὰ παιδάρια, 

ἀπώλετο. 19 καὶ ἀπέστειλεν τὰ παιδάρια καὶ τὰ ἑκατὸν τάλαντα, καὶ διεψεύσατο καὶ οὐκ ἀφῆκεν τὸν 

Ιωναθαν. 20 καὶ µετὰ ταῦτα ἦλθεν Τρύφων τοῦ ἐµβατεῦσαι εἰς τὴν χώραν καὶ ἐκτρῖψαι αὐτήν, καὶ 

ἐκύκλωσαν ὁδὸν τὴν εἰς Αδωρα. καὶ Σιµων καὶ ἡ παρεµβολὴ αὐτοῦ ἀντιπαρῆγεν αὐτῷ εἰς πάντα 

τόπον, οὗ ἂν ἐπορεύετο. 21 οἱ δὲ ἐκ τῆς ἄκρας ἀπέστελλον πρὸς Τρύφωνα πρεσβευτὰς 

κατασπεύδοντας αὐτὸν τοῦ ἐλθεῖν πρὸς αὐτοὺς διὰ τῆς ἐρήµου καὶ ἀποστεῖλαι αὐτοῖς τροφάς. 22 καὶ 

ἡτοίµασεν Τρύφων πᾶσαν τὴν ἵππον αὐτοῦ ἐλθεῖν, καὶ ἐν τῇ νυκτὶ ἐκείνῃ ἦν χιὼν πολλὴ σφόδρα, καὶ 

οὐκ ἦλθεν διὰ τὴν χιόνα. καὶ ἀπῆρεν καὶ ἦλθεν εἰς τὴν Γαλααδῖτιν. 23 ὡς δὲ ἤγγισεν τῆς Βασκαµα, 

ἀπέκτεινεν τὸν Ιωναθαν, καὶ ἐτάφη ἐκεῖ. 24 καὶ ἐπέστρεψεν Τρύφων καὶ ἀπῆλθεν εἰς τὴν γῆν αὐτοῦ. 

25 Καὶ ἀπέστειλεν Σιµων καὶ ἔλαβεν τὰ ὀστᾶ Ιωναθου τοῦ ἀδελφοῦ αὐτοῦ καὶ ἔθαψεν αὐτὸν ἐν 

Μωδειν πόλει τῶν πατέρων αὐτοῦ. 26 καὶ ἐκόψαντο αὐτὸν πᾶς Ισραηλ κοπετὸν µέγαν καὶ ἐπένθησαν 

αὐτὸν ἡµέρας πολλάς. 27 καὶ ᾠκοδόµησεν Σιµων ἐπὶ τὸν τάφον τοῦ πατρὸς αὐτοῦ καὶ τῶν ἀδελφῶν 

αὐτοῦ καὶ ὕψωσεν αὐτὸν τῇ ὁράσει λίθῳ ξεστῷ ἐκ τῶν ὄπισθεν καὶ ἔµπροσθεν. 28 καὶ ἔστησεν ἑπτὰ 

πυραµίδας, µίαν κατέναντι τῆς µιᾶς, τῷ πατρὶ καὶ τῇ µητρὶ καὶ τοῖς τέσσαρσιν ἀδελφοῖς. 29 καὶ 

ταύταις ἐποίησεν µηχανήµατα περιθεὶς στύλους µεγάλους καὶ ἐποίησεν ἐπὶ τοῖς στύλοις πανοπλίας εἰς 

ὄνοµα αἰώνιον καὶ παρὰ ταῖς πανοπλίαις πλοῖα ἐγγεγλυµµένα εἰς τὸ θεωρεῖσθαι ὑπὸ πάντων τῶν 

πλεόντων τὴν θάλασσαν. 30 οὗτος ὁ τάφος, ὃν ἐποίησεν ἐν Μωδειν, ἕως τῆς ἡµέρας ταύτης. 31 Ὁ δὲ 

Τρύφων ἐπορεύετο δόλῳ µετὰ Ἀντιόχου τοῦ βασιλέως τοῦ νεωτέρου καὶ ἀπέκτεινεν αὐτὸν 32 καὶ 

ἐβασίλευσεν ἀντ αὐτοῦ καὶ περιέθετο τὸ διάδηµα τῆς Ἀσίας καὶ ἐποίησεν πληγὴν µεγάλην ἐπὶ τῆς 

γῆς. 33 καὶ ᾠκοδόµησεν Σιµων τὰ ὀχυρώµατα τῆς Ιουδαίας καὶ περιετείχισεν πύργοις ὑψηλοῖς καὶ 

τείχεσιν µεγάλοις καὶ πύλαις καὶ µοχλοῖς καὶ ἔθετο βρώµατα ἐν τοῖς ὀχυρώµασιν. 34 καὶ ἐπέλεξεν 

Σιµων ἄνδρας καὶ ἀπέστειλεν πρὸς ∆ηµήτριον τὸν βασιλέα τοῦ ποιῆσαι ἄφεσιν τῇ χώρᾳ, ὅτι πᾶσαι 

αἱ πράξεις Τρύφωνος ἦσαν ἁρπαγαί. 35 καὶ ἀπέστειλεν αὐτῷ ∆ηµήτριος ὁ βασιλεὺς κατὰ τοὺς 

λόγους τούτους καὶ ἀπεκρίθη αὐτῷ καὶ ἔγραψεν αὐτῷ ἐπιστολὴν τοιαύτην 36 Βασιλεὺς ∆ηµήτριος 

Σιµωνι ἀρχιερεῖ καὶ φίλῳ βασιλέων καὶ πρεσβυτέροις καὶ ἔθνει Ιουδαίων χαίρειν. 37 τὸν στέφανον τὸν 

χρυσοῦν καὶ τὴν βαίνην, ἣν ἀπεστείλατε, κεκοµίσµεθα καὶ ἕτοιµοί ἐσµεν τοῦ ποιεῖν ὑµῖν εἰρήνην 

µεγάλην καὶ γράφειν τοῖς ἐπὶ τῶν χρειῶν τοῦ ἀφιέναι ὑµῖν τὰ ἀφέµατα. 38 καὶ ὅσα ἐστήσαµεν πρὸς 

ὑµᾶς, ἕστηκεν, καὶ τὰ ὀχυρώµατα, ἃ ᾠκοδοµήσατε, ὑπαρχέτω ὑµῖν. 39 ἀφίεµεν δὲ ἀγνοήµατα καὶ 

τὰ ἁµαρτήµατα ἕως τῆς σήµερον ἡµέρας καὶ τὸν στέφανον, ὃν ὠφείλετε, καὶ εἴ τι ἄλλο ἐτελωνεῖτο 

ἐν Ιερουσαληµ, µηκέτι τελωνείσθω. 40 καὶ εἴ τινες ἐπιτήδειοι ὑµῶν γραφῆναι εἰς τοὺς περὶ ἡµᾶς, 

ἐγγραφέσθωσαν, καὶ γινέσθω ἀνὰ µέσον ἡµῶν εἰρήνη. 41 Ἔτους ἑβδοµηκοστοῦ καὶ ἑκατοστοῦ ἤρθη 

ὁ ζυγὸς τῶν ἐθνῶν ἀπὸ τοῦ Ισραηλ, 42 καὶ ἤρξατο ὁ λαὸς γράφειν ἐν ταῖς συγγραφαῖς καὶ 

συναλλάγµασιν Ἔτους πρώτου ἐπὶ Σιµωνος ἀρχιερέως µεγάλου καὶ στρατηγοῦ καὶ ἡγουµένου 

Ιουδαίων. 43 Ἐν ταῖς ἡµέραις ἐκείναις παρενέβαλεν ἐπὶ Γαζαρα καὶ ἐκύκλωσεν αὐτὴν παρεµβολαῖς 

καὶ ἐποίησεν ἑλεόπολιν καὶ προσήγαγεν τῇ πόλει καὶ ἐπάταξεν πύργον ἕνα καὶ κατελάβετο. 44 καὶ 

ἐξήλλοντο οἱ ἐν τῇ ἑλεοπόλει εἰς τὴν πόλιν, καὶ ἐγένετο κίνηµα µέγα ἐν τῇ πόλει. 45 καὶ ἀνέβησαν οἱ 

ἐν τῇ πόλει σὺν γυναιξὶν καὶ τοῖς τέκνοις ἐπὶ τὸ τεῖχος διερρηχότες τὰ ἱµάτια αὐτῶν καὶ ἐβόησαν 

φωνῇ µεγάλῃ ἀξιοῦντες Σιµωνα δεξιὰς αὐτοῖς δοῦναι 46 καὶ εἶπαν Μὴ ἡµῖν χρήσῃ κατὰ τὰς πονηρίας 

ἡµῶν, ἀλλὰ κατὰ τὸ ἔλεός σου. 47 καὶ συνελύθη αὐτοῖς Σιµων καὶ οὐκ ἐπολέµησεν αὐτούς· καὶ 

ἐξέβαλεν αὐτοὺς ἐκ τῆς πόλεως, καὶ ἐκαθάρισεν τὰς οἰκίας, ἐν αἷς ἦν τὰ εἴδωλα, καὶ οὕτως εἰσῆλθεν 

εἰς αὐτὴν ὑµνῶν καὶ εὐλογῶν. 48 καὶ ἐξέβαλεν ἐξ αὐτῆς πᾶσαν ἀκαθαρσίαν καὶ κατῴκισεν ἐν αὐτῇ 

ἄνδρας, οἵτινες τὸν νόµον ποιήσωσιν, καὶ προσωχύρωσεν αὐτὴν καὶ ᾠκοδόµησεν ἑαυτῷ ἐν αὐτῇ 

οἴκησιν. 49 Οἱ δὲ ἐκ τῆς ἄκρας ἐν Ιερουσαληµ ἐκωλύοντο ἐκπορεύεσθαι καὶ εἰσπορεύεσθαι εἰς τὴν 

χώραν ἀγοράζειν καὶ πωλεῖν καὶ ἐπείνασαν σφόδρα, καὶ ἀπώλοντο ἐξ αὐτῶν ἱκανοὶ τῷ λιµῷ. 50 καὶ 

ἐβόησαν πρὸς Σιµωνα δεξιὰς λαβεῖν, καὶ ἔδωκεν αὐτοῖς· καὶ ἐξέβαλεν αὐτοὺς ἐκεῖθεν καὶ ἐκαθάρισεν 

τὴν ἄκραν ἀπὸ τῶν µιασµάτων. 51 καὶ εἰσῆλθον εἰς αὐτὴν τῇ τρίτῃ καὶ εἰκάδι τοῦ δευτέρου µηνὸς 

ἔτους πρώτου καὶ ἑβδοµηκοστοῦ καὶ ἑκατοστοῦ µετὰ αἰνέσεως καὶ βαίων καὶ ἐν κινύραις καὶ ἐν 

κυµβάλοις καὶ ἐν νάβλαις καὶ ἐν ὕµνοις καὶ ἐν ᾠδαῖς, ὅτι συνετρίβη ἐχθρὸς µέγας ἐξ Ισραηλ. 52 καὶ 

ἔστησεν κατ� ἐνιαυτὸν τοῦ ἄγειν τὴν ἡµέραν ταύτην µετὰ εὐφροσύνης. καὶ προσωχύρωσεν τὸ ὄρος τοῦ 

ἱεροῦ τὸ παρὰ τὴν ἄκραν· καὶ ᾤκει ἐκεῖ αὐτὸς καὶ οἱ παρ� αὐτοῦ. 53 καὶ εἶδεν Σιµων τὸν Ιωαννην 

υἱὸν αὐτοῦ ὅτι ἀνήρ ἐστιν, καὶ ἔθετο αὐτὸν ἡγούµενον τῶν δυνάµεων πασῶν· καὶ ᾤκει ἐν Γαζαροις.  

Καὶ ἐν ἔτει δευτέρῳ καὶ ἑβδοµηκοστῷ καὶ ἑκατοστῷ συνήγαγεν ∆ηµήτριος ὁ βασιλεὺς τὰς δυνάµεις 

αὐτοῦ καὶ ἐπορεύθη εἰς Μηδίαν τοῦ ἐπισπάσασθαι βοήθειαν ἑαυτῷ, ὅπως πολεµήσῃ τὸν Τρύφωνα. 2 

καὶ ἤκουσεν Ἀρσάκης ὁ βασιλεὺς τῆς Περσίδος καὶ Μηδίας ὅτι εἰσῆλθεν ∆ηµήτριος εἰς τὰ ὅρια 

αὐτοῦ, καὶ ἀπέστειλεν ἕνα τῶν ἀρχόντων αὐτοῦ συλλαβεῖν αὐτὸν ζῶντα. 3 καὶ ἐπορεύθη καὶ ἐπάταξεν 

τὴν παρεµβολὴν ∆ηµητρίου καὶ συνέλαβεν αὐτὸν καὶ ἤγαγεν αὐτὸν πρὸς Ἀρσάκην, καὶ ἔθετο αὐτὸν 

ἐν φυλακῇ. 4 Καὶ ἡσύχασεν ἡ γῆ Ιουδα πάσας τὰς ἡµέρας Σιµωνος, καὶ ἐζήτησεν ἀγαθὰ τῷ ἔθνει 

αὐτοῦ, καὶ ἤρεσεν αὐτοῖς ἡ ἐξουσία αὐτοῦ καὶ ἡ δόξα αὐτοῦ πάσας τὰς ἡµέρας. 5 καὶ µετὰ πάσης τῆς 

δόξης αὐτοῦ ἔλαβεν τὴν Ιοππην εἰς λιµένα καὶ ἐποίησεν εἴσοδον ταῖς νήσοις τῆς θαλάσσης. 6 καὶ 

ἐπλάτυνεν τὰ ὅρια τῷ ἔθνει αὐτοῦ καὶ ἐκράτησεν τῆς χώρας. 7 καὶ συνήγαγεν αἰχµαλωσίαν πολλὴν 

καὶ ἐκυρίευσεν Γαζαρων καὶ Βαιθσουρων καὶ τῆς ἄκρας· καὶ ἐξῆρεν τὰς ἀκαθαρσίας ἐξ αὐτῆς, καὶ 

οὐκ ἦν ὁ ἀντικείµενος αὐτῷ. 8 καὶ ἦσαν γεωργοῦντες τὴν γῆν αὐτῶν µετ� εἰρήνης, καὶ ἡ γῆ ἐδίδου τὰ 

γενήµατα αὐτῆς καὶ τὰ ξύλα τῶν πεδίων τὸν καρπὸν αὐτῶν. 9 πρεσβύτεροι ἐν ταῖς πλατείαις 

ἐκάθηντο, πάντες περὶ ἀγαθῶν ἐκοινολογοῦντο, καὶ οἱ νεανίσκοι ἐνεδύσαντο δόξας καὶ στολὰς 

πολέµου. 10 ταῖς πόλεσιν ἐχορήγησεν βρώµατα καὶ ἔταξεν αὐτὰς ἐν σκεύεσιν ὀχυρώσεως, ἕως ὅτου 

ὠνοµάσθη τὸ ὄνοµα τῆς δόξης αὐτοῦ ἕως ἄκρου γῆς. 11 ἐποίησεν εἰρήνην ἐπὶ τῆς γῆς, καὶ εὐφράνθη 

Ισραηλ εὐφροσύνην µεγάλην. 12 καὶ ἐκάθισεν ἕκαστος ὑπὸ τὴν ἄµπελον αὐτοῦ καὶ τὴν συκῆν αὐτοῦ, 

καὶ οὐκ ἦν ὁ ἐκφοβῶν αὐτούς. 13 καὶ ἐξέλιπεν πολεµῶν αὐτοὺς ἐπὶ τῆς γῆς, καὶ οἱ βασιλεῖς 

συνετρίβησαν ἐν ταῖς ἡµέραις ἐκείναις. 14 καὶ ἐστήρισεν πάντας τοὺς ταπεινοὺς τοῦ λαοῦ αὐτοῦ· τὸν 

νόµον ἐξεζήτησεν καὶ ἐξῆρεν πάντα ἄνοµον καὶ πονηρόν· 15 τὰ ἅγια ἐδόξασεν καὶ ἐπλήθυνεν τὰ σκεύη 

τῶν ἁγίων. 16 Καὶ ἠκούσθη ἐν Ῥώµῃ ὅτι ἀπέθανεν Ιωναθαν καὶ ἕως Σπάρτης, καὶ ἐλυπήθησαν 

σφόδρα. 17 ὡς δὲ ἤκουσαν ὅτι Σιµων ὁ ἀδελφὸς αὐτοῦ γέγονεν ἀρχιερεὺς ἀντ αὐτοῦ καὶ αὐτὸς 

ἐπικρατεῖ τῆς χώρας καὶ τῶν πόλεων τῶν ἐν αὐτῇ, 18 ἔγραψαν πρὸς αὐτὸν δέλτοις χαλκαῖς τοῦ 

ἀνανεώσασθαι πρὸς αὐτὸν φιλίαν καὶ συµµαχίαν, ἣν ἔστησαν πρὸς Ιουδαν καὶ Ιωναθαν τοὺς ἀδελφοὺς 

αὐτοῦ. 19 καὶ ἀνεγνώσθησαν ἐνώπιον τῆς ἐκκλησίας ἐν Ιερουσαληµ. 20 καὶ τοῦτο τὸ ἀντίγραφον τῶν 

ἐπιστολῶν, ὧν ἀπέστειλαν οἱ Σπαρτιᾶται Σπαρτιατῶν ἄρχοντες καὶ ἡ πόλις Σιµωνι ἱερεῖ µεγάλῳ 

καὶ τοῖς πρεσβυτέροις καὶ τοῖς ἱερεῦσιν καὶ τῷ λοιπῷ δήµῳ τῶν Ιουδαίων ἀδελφοῖς χαίρειν. 21 οἱ 

πρεσβευταὶ οἱ ἀποσταλέντες πρὸς τὸν δῆµον ἡµῶν ἀπήγγειλαν ἡµῖν περὶ τῆς δόξης ὑµῶν καὶ τιµῆς, 

καὶ ηὐφράνθηµεν ἐπὶ τῇ ἐφόδῳ αὐτῶν. 22 καὶ ἀνεγράψαµεν τὰ ὑπ� αὐτῶν εἰρηµένα ἐν ταῖς βουλαῖς 

τοῦ δήµου οὕτως Νουµήνιος Ἀντιόχου καὶ Ἀντίπατρος Ἰάσονος πρεσβευταὶ Ιουδαίων ἦλθον πρὸς ἡµᾶς 

ἀνανεούµενοι τὴν πρὸς ἡµᾶς φιλίαν. 23 καὶ ἤρεσεν τῷ δήµῳ ἐπιδέξασθαι τοὺς ἄνδρας ἐνδόξως καὶ τοῦ 

θέσθαι τὸ ἀντίγραφον τῶν λόγων αὐτῶν ἐν τοῖς ἀποδεδειγµένοις τῷ δήµῳ βιβλίοις τοῦ µνηµόσυνον 

ἔχειν τὸν δῆµον τῶν Σπαρτιατῶν. τὸ δὲ ἀντίγραφον τούτων ἔγραψαν Σιµωνι τῷ ἀρχιερεῖ. 24 Μετὰ 

ταῦτα ἀπέστειλεν Σιµων τὸν Νουµήνιον εἰς Ῥώµην ἔχοντα ἀσπίδα χρυσῆν µεγάλην ὁλκὴν µνῶν 

χιλίων εἰς τὸ στῆσαι πρὸς αὐτοὺς τὴν συµµαχίαν. 25 Ὡς δὲ ἤκουσεν ὁ δῆµος τῶν λόγων τούτων, 

εἶπαν Τίνα χάριν ἀποδώσοµεν Σιµωνι καὶ τοῖς υἱοῖς αὐτοῦ; 26 ἐστήρισεν γὰρ αὐτὸς καὶ οἱ ἀδελφοὶ 

αὐτοῦ καὶ ὁ οἶκος τοῦ πατρὸς αὐτοῦ καὶ ἐπολέµησεν τοὺς ἐχθροὺς Ισραηλ ἀπ� αὐτῶν καὶ ἔστησαν 

αὐτῷ ἐλευθερίαν. καὶ κατέγραψαν ἐν δέλτοις χαλκαῖς καὶ ἔθεντο ἐν στήλαις ἐν ὄρει Σιων. 27 καὶ 

τοῦτο τὸ ἀντίγραφον τῆς γραφῆς Ὀκτωκαιδεκάτῃ Ελουλ ἔτους δευτέρου καὶ ἑβδοµηκοστοῦ καὶ 

ἑκατοστοῦ � καὶ τοῦτο τρίτον ἔτος ἐπὶ Σιµωνος ἀρχιερέως µεγάλου ἐν ασαραµελ � 28 ἐπὶ συναγωγῆς 

µεγάλης ἱερέων καὶ λαοῦ καὶ ἀρχόντων ἔθνους καὶ τῶν πρεσβυτέρων τῆς χώρας ἐγνώρισεν ἡµῖν· 29 

ἐπεὶ πολλάκις ἐγενήθησαν πόλεµοι ἐν τῇ χώρᾳ, Σιµων δὲ υἱὸς Ματταθιου ἱερεὺς τῶν υἱῶν Ιωαριβ 

καὶ οἱ ἀδελφοὶ αὐτοῦ ἔδωκαν αὑτοὺς τῷ κινδύνῳ καὶ ἀντέστησαν τοῖς ὑπεναντίοις τοῦ ἔθνους αὐτῶν, 

ὅπως σταθῇ τὰ ἅγια αὐτῶν καὶ ὁ νόµος, καὶ δόξῃ µεγάλῃ ἐδόξασαν τὸ ἔθνος αὐτῶν. 30 καὶ ἤθροισεν 

Ιωναθαν τὸ ἔθνος αὐτῶν καὶ ἐγενήθη αὐτοῖς ἀρχιερεὺς καὶ προσετέθη πρὸς τὸν λαὸν αὐτοῦ, 31 καὶ 

ἐβουλήθησαν οἱ ἐχθροὶ αὐτῶν ἐµβατεῦσαι εἰς τὴν χώραν αὐτῶν καὶ ἐκτεῖναι χεῖρας ἐπὶ τὰ ἅγια 

αὐτῶν· 32 τότε ἀντέστη Σιµων καὶ ἐπολέµησε περὶ τοῦ ἔθνους αὐτοῦ καὶ ἐδαπάνησεν χρήµατα πολλὰ 

τῶν ἑαυτοῦ καὶ ὁπλοδότησεν τοὺς ἄνδρας τῆς δυνάµεως τοῦ ἔθνους αὐτοῦ καὶ ἔδωκεν αὐτοῖς ὀψώνια 

33 καὶ ὠχύρωσεν τὰς πόλεις τῆς Ιουδαίας καὶ τὴν Βαιθσουραν τὴν ἐπὶ τῶν ὁρίων τῆς Ιουδαίας, οὗ ἦν 

τὰ ὅπλα τῶν πολεµίων τὸ πρότερον, καὶ ἔθετο ἐκεῖ φρουρὰν ἄνδρας Ιουδαίους. 34 καὶ Ιοππην 

ὠχύρωσεν τὴν ἐπὶ τῆς θαλάσσης καὶ τὴν Γαζαραν τὴν ἐπὶ τῶν ὁρίων Ἀζώτου, ἐν ᾗ ᾤκουν οἱ 

πολέµιοι τὸ πρότερον, καὶ κατῴκισεν ἐκεῖ Ιουδαίους, καὶ ὅσα ἐπιτήδεια ἦν πρὸς τῇ τούτων 

ἐπανορθώσει, ἔθετο ἐν αὐτοῖς. 35 καὶ εἶδεν ὁ λαὸς τὴν πίστιν τοῦ Σιµωνος καὶ τὴν δόξαν, ἣν 

ἐβουλεύσατο ποιῆσαι τῷ ἔθνει αὐτοῦ, καὶ ἔθεντο αὐτὸν ἡγούµενον αὐτῶν καὶ ἀρχιερέα διὰ τὸ αὐτὸν 

πεποιηκέναι πάντα ταῦτα καὶ τὴν δικαιοσύνην καὶ τὴν πίστιν, ἣν συνετήρησεν τῷ ἔθνει αὐτοῦ, καὶ 

ἐξεζήτησεν παντὶ τρόπῳ ὑψῶσαι τὸν λαὸν αὐτοῦ. 36 καὶ ἐν ταῖς ἡµέραις αὐτοῦ εὐοδώθη ἐν ταῖς 

χερσὶν αὐτοῦ τοῦ ἐξαρθῆναι τὰ ἔθνη ἐκ τῆς χώρας αὐτῶν καὶ τοὺς ἐν τῇ πόλει ∆αυιδ τοὺς ἐν 

Ιερουσαληµ, οἳ ἐποίησαν αὑτοῖς ἄκραν, ἐξ ἧς ἐξεπορεύοντο καὶ ἐµίαινον κύκλῳ τῶν ἁγίων καὶ ἐποίουν 

πληγὴν µεγάλην ἐν τῇ ἁγνείᾳ. 37 καὶ κατῴκισεν ἐν αὐτῇ ἄνδρας Ιουδαίους καὶ ὠχύρωσεν αὐτὴν πρὸς 

ἀσφάλειαν τῆς χώρας καὶ τῆς πόλεως καὶ ὕψωσεν τὰ τείχη τῆς Ιερουσαληµ. 38 καὶ ὁ βασιλεὺς 

∆ηµήτριος ἔστησεν αὐτῷ τὴν ἀρχιερωσύνην κατὰ ταῦτα 39 καὶ ἐποίησεν αὐτὸν τῶν φίλων αὐτοῦ καὶ 

ἐδόξασεν αὐτὸν δόξῃ µεγάλῃ. 40 ἤκουσεν γὰρ ὅτι προσηγόρευνται οἱ Ιουδαῖοι ὑπὸ Ῥωµαίων φίλοι καὶ 

σύµµαχοι καὶ ἀδελφοί, καὶ ὅτι ἀπήντησαν τοῖς πρεσβευταῖς Σιµωνος ἐνδόξως, 41 καὶ ὅτι οἱ Ιουδαῖοι 

καὶ οἱ ἱερεῖς εὐδόκησαν τοῦ εἶναι αὐτῶν Σιµωνα ἡγούµενον καὶ ἀρχιερέα εἰς τὸν αἰῶνα ἕως τοῦ 

ἀναστῆναι προφήτην πιστὸν 42 καὶ τοῦ εἶναι ἐπ� αὐτῶν στρατηγόν, καὶ ὅπως µέλῃ αὐτῷ περὶ τῶν 

ἁγίων καθιστάναι δι� αὐτοῦ ἐπὶ τῶν ἔργων αὐτῶν καὶ ἐπὶ τῆς χώρας καὶ ἐπὶ τῶν ὅπλων καὶ ἐπὶ τῶν 

ὀχυρωµάτων, 43 καὶ ὅπως µέλῃ αὐτῷ περὶ τῶν ἁγίων, καὶ ὅπως ἀκούηται ὑπὸ πάντων, καὶ ὅπως 

γράφωνται ἐπὶ τῷ ὀνόµατι αὐτοῦ πᾶσαι συγγραφαὶ ἐν τῇ χώρᾳ, καὶ ὅπως περιβάλληται πορφύραν 

καὶ χρυσοφορῇ· 44 καὶ οὐκ ἐξέσται οὐθενὶ τοῦ λαοῦ καὶ τῶν ἱερέων ἀθετῆσαί τι τούτων καὶ ἀντειπεῖν 

τοῖς ὑπ� αὐτοῦ ῥηθησοµένοις καὶ ἐπισυστρέψαι συστροφὴν ἐν τῇ χώρᾳ ἄνευ αὐτοῦ καὶ περιβάλλεσθαι 

πορφύραν καὶ ἐµπορποῦσθαι πόρπην χρυσῆν· 45 ὃς δ� ἂν παρὰ ταῦτα ποιήσῃ ἢ ἀθετήσῃ τι τούτων, 

ἔνοχος ἔσται. 46 καὶ εὐδόκησεν πᾶς ὁ λαὸς θέσθαι Σιµωνι ποιῆσαι κατὰ τοὺς λόγους τούτους. 47 καὶ 

ἐπεδέξατο Σιµων καὶ εὐδόκησεν ἀρχιερατεύειν καὶ εἶναι στρατηγὸς καὶ ἐθνάρχης τῶν Ιουδαίων καὶ 

ἱερέων καὶ τοῦ προστατῆσαι πάντων. 48 καὶ τὴν γραφὴν ταύτην εἶπον θέσθαι ἐν δέλτοις χαλκαῖς καὶ 

στῆσαι αὐτὰς ἐν περιβόλῳ τῶν ἁγίων ἐν τόπῳ ἐπισήµῳ, 49 τὰ δὲ ἀντίγραφα αὐτῶν θέσθαι ἐν τῷ 

γαζοφυλακίῳ, ὅπως ἔχῃ Σιµων καὶ οἱ υἱοὶ αὐτοῦ.  

Καὶ ἀπέστειλεν Ἀντίοχος υἱὸς ∆ηµητρίου τοῦ βασιλέως ἐπιστολὰς ἀπὸ τῶν νήσων τῆς θαλάσσης 

Σιµωνι ἱερεῖ καὶ ἐθνάρχῃ τῶν Ιουδαίων καὶ παντὶ τῷ ἔθνει, 2 καὶ ἦσαν περιέχουσαι τὸν τρόπον 

τοῦτον Βασιλεὺς Ἀντίοχος Σίµωνι ἱερεῖ µεγάλῳ καὶ ἐθνάρχῃ καὶ ἔθνει Ιουδαίων χαίρειν. 3 ἐπεί τινες 

λοιµοὶ κατεκράτησαν τῆς βασιλείας τῶν πατέρων ἡµῶν, βούλοµαι δὲ ἀντιποιήσασθαι τῆς βασιλείας, 

ὅπως ἀποκαταστήσω αὐτὴν ὡς ἦν τὸ πρότερον, ἐξενολόγησα δὲ πλῆθος δυνάµεων καὶ κατεσκεύασα 

πλοῖα πολεµικά, 4 βούλοµαι δὲ ἐκβῆναι κατὰ τὴν χώραν, ὅπως µετέλθω τοὺς κατεφθαρκότας τὴν 

χώραν ἡµῶν καὶ τοὺς ἠρηµωκότας πόλεις πολλὰς ἐν τῇ βασιλείᾳ µου, 5 νῦν οὖν ἵστηµί σοι πάντα τὰ 

ἀφέµατα, ἃ ἀφῆκάν σοι οἱ πρὸ ἐµοῦ βασιλεῖς, καὶ ὅσα ἄλλα δόµατα ἀφῆκάν σοι. 6 καὶ ἐπέτρεψά σοι 

ποιῆσαι κόµµα ἴδιον, νόµισµα τῇ χώρᾳ σου, 7 Ιερουσαληµ δὲ καὶ τὰ ἅγια εἶναι ἐλεύθερα· καὶ πάντα 

τὰ ὅπλα, ὅσα κατεσκεύασας, καὶ τὰ ὀχυρώµατα, ἃ ᾠκοδόµησας, ὧν κρατεῖς, µενέτω σοι. 8 καὶ πᾶν 

ὀφείληµα βασιλικὸν καὶ τὰ ἐσόµενα βασιλικὰ ἀπὸ τοῦ νῦν καὶ εἰς τὸν ἅπαντα χρόνον ἀφιέσθω σοι· 9 

ὡς δ� ἂν κρατήσωµεν τῆς βασιλείας ἡµῶν, δοξάσοµέν σε καὶ τὸ ἔθνος σου καὶ τὸ ἱερὸν δόξῃ µεγάλῃ 

ὥστε φανερὰν γενέσθαι τὴν δόξαν ὑµῶν ἐν πάσῃ τῇ γῇ. 10 Ἔτους τετάρτου καὶ ἑβδοµηκοστοῦ καὶ 

ἑκατοστοῦ ἐξῆλθεν Ἀντίοχος εἰς τὴν γῆν τῶν πατέρων αὐτοῦ, καὶ συνῆλθον πρὸς αὐτὸν πᾶσαι αἱ 

δυνάµεις ὥστε ὀλίγους εἶναι σὺν Τρύφωνι. 11 καὶ ἐδίωξεν αὐτὸν Ἀντίοχος, καὶ ἦλθεν εἰς ∆ωρα 

φεύγων τὴν ἐπὶ θαλάσσης· 12 ᾔδει γὰρ ὅτι ἐπισυνῆκται ἐπ� αὐτὸν τὰ κακά, καὶ ἀφῆκαν αὐτὸν αἱ 

δυνάµεις. 13 καὶ παρενέβαλεν Ἀντίοχος ἐπὶ ∆ωρα, καὶ σὺν αὐτῷ δώδεκα µυριάδες ἀνδρῶν 

πολεµιστῶν καὶ ὀκτακισχιλία ἵππος. 14 καὶ ἐκύκλωσεν τὴν πόλιν, καὶ τὰ πλοῖα ἀπὸ θαλάσσης 

συνῆψαν, καὶ ἔθλιβε τὴν πόλιν ἀπὸ τῆς γῆς καὶ τῆς θαλάσσης, καὶ οὐκ εἴασεν οὐδένα ἐκπορεύεσθαι 

οὐδὲ εἰσπορεύεσθαι. 15 Καὶ ἦλθεν Νουµήνιος καὶ οἱ παρ� αὐτοῦ ἐκ Ῥώµης ἔχοντες ἐπιστολὰς τοῖς 

βασιλεῦσιν καὶ ταῖς χώραις, ἐν αἷς ἐγέγραπτο τάδε 16 Λεύκιος ὕπατος Ῥωµαίων Πτολεµαίῳ βασιλεῖ 

χαίρειν. 17 οἱ πρεσβευταὶ τῶν Ιουδαίων ἦλθον πρὸς ἡµᾶς φίλοι ἡµῶν καὶ σύµµαχοι ἀνανεούµενοι τὴν 

ἐξ ἀρχῆς φιλίαν καὶ συµµαχίαν ἀπεσταλµένοι ἀπὸ Σιµωνος τοῦ ἀρχιερέως καὶ τοῦ δήµου τῶν 

Ιουδαίων, 18 ἤνεγκαν δὲ ἀσπίδα χρυσῆν ἀπὸ µνῶν χιλίων. 19 ἤρεσεν οὖν ἡµῖν γράψαι τοῖς βασιλεῦσιν 

καὶ ταῖς χώραις ὅπως µὴ ἐκζητήσωσιν αὐτοῖς κακὰ καὶ µὴ πολεµήσωσιν αὐτοὺς καὶ τὰς πόλεις 

αὐτῶν καὶ τὴν χώραν αὐτῶν καὶ ἵνα µὴ συµµαχῶσιν τοῖς πολεµοῦσιν πρὸς αὐτούς. 20 ἔδοξεν δὲ ἡµῖν 

δέξασθαι τὴν ἀσπίδα παρ� αὐτῶν. 21 εἴ τινες οὖν λοιµοὶ διαπεφεύγασιν ἐκ τῆς χώρας αὐτῶν πρὸς 

ὑµᾶς, παράδοτε αὐτοὺς Σιµωνι τῷ ἀρχιερεῖ, ὅπως ἐκδικήσῃ αὐτοὺς κατὰ τὸν νόµον αὐτῶν. 22 Καὶ 

ταὐτὰ ἔγραψεν ∆ηµητρίῳ τῷ βασιλεῖ καὶ Ἀττάλῳ καὶ Ἀριαράθῃ καὶ Ἀρσάκῃ 23 καὶ εἰς πάσας τὰς 

χώρας καὶ Σαµψάµῃ καὶ Σπαρτιάταις καὶ εἰς ∆ῆλον καὶ εἰς Μύνδον καὶ εἰς Σικυῶνα καὶ εἰς τὴν 

Καρίαν καὶ εἰς Σάµον καὶ εἰς τὴν Παµφυλίαν καὶ εἰς Λυκίαν καὶ εἰς Ἁλικαρνασσὸν καὶ εἰς Ῥόδον καὶ 

εἰς Φασηλίδα καὶ εἰς Κῶ καὶ εἰς Σίδην καὶ εἰς Ἄραδον καὶ Γόρτυναν καὶ Κνίδον καὶ Κύπρον καὶ 

Κυρήνην. 24 τὸ δὲ ἀντίγραφον τούτων ἔγραψαν Σιµωνι τῷ ἀρχιερεῖ. 25 Ἀντίοχος δὲ ὁ βασιλεὺς 

παρενέβαλεν ἐπὶ ∆ωρα ἐν τῇ δευτέρᾳ προσάγων διὰ παντὸς αὐτῇ τὰς χεῖρας καὶ µηχανὰς ποιούµενος 

καὶ συνέκλεισεν τὸν Τρύφωνα τοῦ ἐκπορεύεσθαι καὶ εἰσπορεύεσθαι. 26 καὶ ἀπέστειλεν αὐτῷ Σιµων 

δισχιλίους ἄνδρας ἐκλεκτοὺς συµµαχῆσαι αὐτῷ καὶ ἀργύριον καὶ χρυσίον καὶ σκεύη ἱκανά. 27 καὶ οὐκ 

ἠβούλετο αὐτὰ δέξασθαι, ἀλλὰ ἠθέτησεν πάντα, ὅσα συνέθετο αὐτῷ τὸ πρότερον, καὶ ἠλλοτριοῦτο 

αὐτῷ. 28 καὶ ἀπέστειλεν πρὸς αὐτὸν Ἀθηνόβιον ἕνα τῶν φίλων αὐτοῦ κοινολογησόµενον αὐτῷ λέγων 

Ὑµεῖς κατακρατεῖτε τῆς Ιοππης καὶ Γαζαρων καὶ τῆς ἄκρας τῆς ἐν Ιερουσαληµ, πόλεις τῆς 

βασιλείας µου. 29 τὰ ὅρια αὐτῶν ἠρηµώσατε καὶ ἐποιήσατε πληγὴν µεγάλην ἐπὶ τῆς γῆς καὶ 

ἐκυριεύσατε τόπων πολλῶν ἐν τῇ βασιλείᾳ µου. 30 νῦν οὖν παράδοτε τὰς πόλεις, ἃς κατελάβεσθε, 

καὶ τοὺς φόρους τῶν τόπων, ὧν κατεκυριεύσατε ἐκτὸς τῶν ὁρίων τῆς Ιουδαίας. 31 εἰ δὲ µή, δότε ἀντ 

αὐτῶν πεντακόσια τάλαντα ἀργυρίου καὶ τῆς καταφθορᾶς, ἧς κατεφθάρκατε, καὶ τῶν φόρων τῶν 

πόλεων ἄλλα τάλαντα πεντακόσια· εἰ δὲ µή, παραγενόµενοι ἐκπολεµήσοµεν ὑµᾶς. 32 καὶ ἦλθεν 

Ἀθηνόβιος ὁ φίλος τοῦ βασιλέως εἰς Ιερουσαληµ καὶ εἶδεν τὴν δόξαν Σιµωνος καὶ κυλικεῖον µετὰ 

χρυσωµάτων καὶ ἀργυρωµάτων καὶ παράστασιν ἱκανὴν καὶ ἐξίστατο καὶ ἀπήγγειλεν αὐτῷ τοὺς 

λόγους τοῦ βασιλέως. 33 καὶ ἀποκριθεὶς Σιµων εἶπεν αὐτῷ Οὔτε γῆν ἀλλοτρίαν εἰλήφαµεν οὔτε 

ἀλλοτρίων κεκρατήκαµεν, ἀλλὰ τῆς κληρονοµίας τῶν πατέρων ἡµῶν, ὑπὸ δὲ ἐχθρῶν ἡµῶν ἀκρίτως 

ἔν τινι καιρῷ κατεκρατήθη· 34 ἡµεῖς δὲ καιρὸν ἔχοντες ἀντεχόµεθα τῆς κληρονοµίας τῶν πατέρων 

ἡµῶν. 35 περὶ δὲ Ιοππης καὶ Γαζαρων, ὧν αἰτεῖς, αὗται ἐποίουν ἐν τῷ λαῷ πληγὴν µεγάλην καὶ τὴν 

χώραν ἡµῶν, τούτων δώσοµεν τάλαντα ἑκατόν. 36 καὶ οὐκ ἀπεκρίθη αὐτῷ λόγον, ἀπέστρεψεν δὲ 

µετὰ θυµοῦ πρὸς τὸν βασιλέα καὶ ἀπήγγειλεν αὐτῷ τοὺς λόγους τούτους καὶ τὴν δόξαν Σιµωνος καὶ 

πάντα, ὅσα εἶδεν, καὶ ὠργίσθη ὁ βασιλεὺς ὀργὴν µεγάλην. 37 Τρύφων δὲ ἐµβὰς εἰς πλοῖον ἔφυγεν εἰς 

Ὀρθωσίαν. 38 καὶ κατέστησεν ὁ βασιλεὺς τὸν Κενδεβαῖον ἐπιστράτηγον τῆς παραλίας καὶ δυνάµεις 

πεζικὰς καὶ ἱππικὰς ἔδωκεν αὐτῷ· 39 καὶ ἐνετείλατο αὐτῷ παρεµβάλλειν κατὰ πρόσωπον τῆς 

Ιουδαίας καὶ ἐνετείλατο αὐτῷ οἰκοδοµῆσαι τὴν Κεδρων καὶ ὀχυρῶσαι τὰς πύλας καὶ ὅπως πολεµῇ τὸν 

λαόν· ὁ δὲ βασιλεὺς ἐδίωκε τὸν Τρύφωνα. 40 καὶ παρεγενήθη Κενδεβαῖος εἰς Ιάµνειαν καὶ ἤρξατο τοῦ 

ἐρεθίζειν τὸν λαὸν καὶ ἐµβατεύειν εἰς τὴν Ιουδαίαν καὶ αἰχµαλωτίζειν τὸν λαὸν καὶ φονεύειν. 41 καὶ 

ᾠκοδόµησεν τὴν Κεδρων καὶ ἀπέταξεν ἐκεῖ ἱππεῖς καὶ δυνάµεις, ὅπως ἐκπορευόµενοι ἐξοδεύωσιν τὰς 

ὁδοὺς τῆς Ιουδαίας, καθὰ συνέταξεν αὐτῷ ὁ βασιλεύς.  

1Mac 16:11Mac 16:11Mac 16:11Mac 16:1    

Καὶ ἀνέβη Ιωαννης ἐκ Γαζαρων καὶ ἀπήγγειλεν Σιµωνι τῷ πατρὶ αὐτοῦ ἃ συνετέλεσεν Κενδεβαῖος. 2 

καὶ ἐκάλεσεν Σιµων τοὺς δύο υἱοὺς αὐτοῦ τοὺς πρεσβυτέρους Ιουδαν καὶ Ιωαννην καὶ εἶπεν αὐτοῖς 

Ἐγὼ καὶ οἱ ἀδελφοί µου καὶ ὁ οἶκος τοῦ πατρός µου ἐπολεµήσαµεν τοὺς πολέµους Ισραηλ ἀπὸ 

νεότητος ἕως τῆς σήµερον ἡµέρας, καὶ εὐοδώθη ἐν ταῖς χερσὶν ἡµῶν ῥύσασθαι τὸν Ισραηλ πλεονάκις· 

3 νυνὶ δὲ γεγήρακα, καὶ ὑµεῖς δὲ ἐν τῷ ἐλέει ἱκανοί ἐστε ἐν τοῖς ἔτεσιν· γίνεσθε ἀντ ἐµοῦ καὶ τοῦ 

ἀδελφοῦ µου καὶ ἐξελθόντες ὑπερµαχεῖτε ὑπὲρ τοῦ ἔθνους ἡµῶν, ἡ δὲ ἐκ τοῦ οὐρανοῦ βοήθεια ἔστω 

µεθ� ὑµῶν. 4 καὶ ἐπέλεξεν ἐκ τῆς χώρας εἴκοσι χιλιάδας ἀνδρῶν πολεµιστῶν καὶ ἱππεῖς, καὶ 

ἐπορεύθησαν ἐπὶ τὸν Κενδεβαῖον καὶ ἐκοιµήθησαν ἐν Μωδειν. 5 καὶ ἀναστάντες τὸ πρωῒ ἐπορεύθησαν 

εἰς τὸ πεδίον, καὶ ἰδοὺ δύναµις πολλὴ εἰς συνάντησιν αὐτοῖς, πεζικὴ καὶ ἱππεῖς, καὶ χειµάρρους ἦν ἀνὰ 

µέσον αὐτῶν. 6 καὶ παρενέβαλε κατὰ πρόσωπον αὐτῶν αὐτὸς καὶ ὁ λαὸς αὐτοῦ. καὶ εἶδεν τὸν λαὸν 

δειλούµενον διαπερᾶσαι τὸν χειµάρρουν καὶ διεπέρασεν πρῶτος· καὶ εἶδον αὐτὸν οἱ ἄνδρες καὶ 

διεπέρασαν κατόπισθεν αὐτοῦ. 7 καὶ διεῖλεν τὸν λαὸν καὶ τοὺς ἱππεῖς ἐν µέσῳ τῶν πεζῶν· ἦν δὲ ἵππος 

τῶν ὑπεναντίων πολλὴ σφόδρα. 8 καὶ ἐσάλπισαν ταῖς σάλπιγξιν, καὶ ἐτροπώθη Κενδεβαῖος καὶ ἡ 

παρεµβολὴ αὐτοῦ, καὶ ἔπεσον ἐξ αὐτῶν τραυµατίαι πολλοί· οἱ δὲ καταλειφθέντες ἔφυγον εἰς τὸ 

ὀχύρωµα. 9 τότε ἐτραυµατίσθη Ιουδας ὁ ἀδελφὸς Ιωαννου· Ιωαννης δὲ κατεδίωξεν αὐτούς, ἕως ἦλθεν 

εἰς Κεδρων, ἣν ᾠκοδόµησεν. 10 καὶ ἔφυγον εἰς τοὺς πύργους τοὺς ἐν τοῖς ἀγροῖς Ἀζώτου, καὶ 

ἐνεπύρισεν αὐτὴν ἐν πυρί, καὶ ἔπεσον ἐξ αὐτῶν εἰς ἄνδρας δισχιλίους. καὶ ἀπέστρεψεν εἰς τὴν Ιουδαίαν 

µετὰ εἰρήνης. 11 Καὶ Πτολεµαῖος ὁ τοῦ Ἀβούβου ἦν καθεσταµένος στρατηγὸς εἰς τὸ πεδίον Ιεριχω 

καὶ ἔσχεν ἀργύριον καὶ χρυσίον πολύ· 12 ἦν γὰρ γαµβρὸς τοῦ ἀρχιερέως. 13 καὶ ὑψώθη ἡ καρδία 

αὐτοῦ, καὶ ἐβουλήθη κατακρατῆσαι τῆς χώρας καὶ ἐβουλεύετο δόλῳ κατὰ Σιµωνος καὶ τῶν υἱῶν 

αὐτοῦ ἆραι αὐτούς. 14 Σιµων δὲ ἦν ἐφοδεύων τὰς πόλεις τὰς ἐν τῇ χώρᾳ καὶ φροντίζων τῆς 

ἐπιµελείας αὐτῶν· καὶ κατέβη εἰς Ιεριχω αὐτὸς καὶ Ματταθιας καὶ Ιουδας οἱ υἱοὶ αὐτοῦ ἔτους 

ἑβδόµου καὶ ἑβδοµηκοστοῦ καὶ ἑκατοστοῦ ἐν µηνὶ ἑνδεκάτῳ [οὗτος ὁ µὴν Σαβατ]. 15 καὶ ὑπεδέξατο 

αὐτοὺς ὁ τοῦ Ἀβούβου εἰς τὸ ὀχυρωµάτιον τὸ καλούµενον ∆ωκ µετὰ δόλου, ὃ ᾠκοδόµησεν, καὶ 

ἐποίησεν αὐτοῖς πότον µέγαν καὶ ἐνέκρυψεν ἐκεῖ ἄνδρας. 16 καὶ ὅτε ἐµεθύσθη Σιµων καὶ οἱ υἱοὶ 

αὐτοῦ, ἐξανέστη Πτολεµαῖος καὶ οἱ παρ� αὐτοῦ καὶ ἔλαβον τὰ ὅπλα αὐτῶν καὶ ἐπεισῆλθον τῷ 

Σιµωνι εἰς τὸ συµπόσιον καὶ ἀπέκτειναν αὐτὸν καὶ τοὺς δύο υἱοὺς αὐτοῦ καί τινας τῶν παιδαρίων 

αὐτοῦ. 17 καὶ ἐποίησεν ἀθεσίαν µεγάλην καὶ ἀπέδωκεν κακὰ ἀντὶ ἀγαθῶν. 18 καὶ ἔγραψεν ταῦτα 

Πτολεµαῖος καὶ ἀπέστειλεν τῷ βασιλεῖ, ὅπως ἀποστείλῃ αὐτῷ δυνάµεις εἰς βοήθειαν καὶ παραδῷ τὴν 

χώραν αὐτῶν καὶ τὰς πόλεις. 19 καὶ ἀπέστειλεν ἑτέρους εἰς Γαζαρα ἆραι τὸν Ιωαννην, καὶ τοῖς 

χιλιάρχοις ἀπέστειλεν ἐπιστολὰς παραγενέσθαι πρὸς αὐτόν, ὅπως δῷ αὐτοῖς ἀργύριον καὶ χρυσίον καὶ 

δόµατα, 20 καὶ ἑτέρους ἀπέστειλεν καταλαβέσθαι τὴν Ιερουσαληµ καὶ τὸ ὄρος τοῦ ἱεροῦ. 21 καὶ 

προδραµών τις ἀπήγγειλεν Ιωαννη εἰς Γαζαρα ὅτι ἀπώλετο ὁ πατὴρ αὐτοῦ καὶ οἱ ἀδελφοὶ αὐτοῦ, καὶ 

ὅτι Ἀπέσταλκεν καὶ σὲ ἀποκτεῖναι. 22 καὶ ἀκούσας ἐξέστη σφόδρα καὶ συνέλαβεν τοὺς ἄνδρας τοὺς 

ἐλθόντας ἀπολέσαι αὐτὸν καὶ ἀπέκτεινεν αὐτούς· ἐπέγνω γὰρ ὅτι ἐζήτουν αὐτὸν ἀπολέσαι. 23 Καὶ τὰ 

λοιπὰ τῶν λόγων Ιωαννου καὶ τῶν πολέµων αὐτοῦ καὶ τῶν ἀνδραγαθιῶν αὐτοῦ, ὧν ἠνδραγάθησεν, 

καὶ τῆς οἰκοδοµῆς τῶν τειχῶν, ὧν ᾠκοδόµησεν, καὶ τῶν πράξεων αὐτοῦ, 24 ἰδοὺ ταῦτα γέγραπται ἐπὶ 

βιβλίῳ ἡµερῶν ἀρχιερωσύνης αὐτοῦ, ἀφ�  οὗ ἐγενήθη ἀρχιερεὺς µετὰ τὸν πατέρα αὐτοῦ.  

ΜΑΚΚΑΒΑΙΩΝ Β ΜΑΚΚΑΒΑΙΩΝ Β ΜΑΚΚΑΒΑΙΩΝ Β ΜΑΚΚΑΒΑΙΩΝ Β     

2Mac 1:12Mac 1:12Mac 1:12Mac 1:1    

Τοῖς ἀδελφοῖς τοῖς κατ� Αἴγυπτον Ιουδαίοις χαίρειν οἱ ἀδελφοὶ οἱ ἐν Ιεροσολύµοις Ιουδαῖοι καὶ οἱ ἐν τῇ 

χώρᾳ τῆς Ιουδαίας εἰρήνην ἀγαθήν· 2 καὶ ἀγαθοποιήσαι ὑµῖν ὁ θεὸς καὶ µνησθείη τῆς διαθήκης 

αὐτοῦ τῆς πρὸς Αβρααµ καὶ Ισαακ καὶ Ιακωβ τῶν δούλων αὐτοῦ τῶν πιστῶν· 3 καὶ δῴη ὑµῖν 

καρδίαν πᾶσιν εἰς τὸ σέβεσθαι αὐτὸν καὶ ποιεῖν αὐτοῦ τὰ θελήµατα καρδίᾳ µεγάλῃ καὶ ψυχῇ 

βουλοµένῃ· 4 καὶ διανοίξαι τὴν καρδίαν ὑµῶν ἐν τῷ νόµῳ αὐτοῦ καὶ ἐν τοῖς προστάγµασιν καὶ εἰρήνην 

ποιήσαι 5 καὶ ἐπακούσαι ὑµῶν τῶν δεήσεων καὶ καταλλαγείη ὑµῖν καὶ µὴ ὑµᾶς ἐγκαταλίποι ἐν 

καιρῷ πονηρῷ. 6 καὶ νῦν ὧδέ ἐσµεν προσευχόµενοι περὶ ὑµῶν. 7 βασιλεύοντος ∆ηµητρίου ἔτους 

ἑκατοστοῦ ἑξηκοστοῦ ἐνάτου ἡµεῖς οἱ Ιουδαῖοι γεγράφαµεν ὑµῖν ἐν τῇ θλίψει καὶ ἐν τῇ ἀκµῇ τῇ 

ἐπελθούσῃ ἡµῖν ἐν τοῖς ἔτεσιν τούτοις ἀφ�  οὗ ἀπέστη Ἰάσων καὶ οἱ µετ� αὐτοῦ ἀπὸ τῆς ἁγίας γῆς 

καὶ τῆς βασιλείας 8 καὶ ἐνεπύρισαν τὸν πυλῶνα καὶ ἐξέχεαν αἷµα ἀθῶον· καὶ ἐδεήθηµεν τοῦ κυρίου 

καὶ εἰσηκούσθηµεν καὶ προσηνέγκαµεν θυσίαν καὶ σεµίδαλιν καὶ ἐξήψαµεν τοὺς λύχνους καὶ 

προεθήκαµεν τοὺς ἄρτους. 9 καὶ νῦν ἵνα ἄγητε τὰς ἡµέρας τῆς σκηνοπηγίας τοῦ Χασελευ µηνός. 

ἔτους ἑκατοστοῦ ὀγδοηκοστοῦ καὶ ὀγδόου. 10 Οἱ ἐν Ιεροσολύµοις καὶ οἱ ἐν τῇ Ιουδαίᾳ καὶ ἡ γερουσία 

καὶ Ιουδας Ἀριστοβούλῳ διδασκάλῳ Πτολεµαίου τοῦ βασιλέως, ὄντι δὲ ἀπὸ τοῦ τῶν χριστῶν ἱερέων 

γένους, καὶ τοῖς ἐν Αἰγύπτῳ Ιουδαίοις χαίρειν καὶ ὑγιαίνειν. 11 ἐκ µεγάλων κινδύνων ὑπὸ τοῦ θεοῦ 

σεσῳσµένοι µεγάλως εὐχαριστοῦµεν αὐτῷ ὡς ἂν πρὸς βασιλέα παρατασσόµενοι· 12 αὐτὸς γὰρ 

ἐξέβρασεν τοὺς παραταξαµένους ἐν τῇ ἁγίᾳ πόλει. 13 εἰς τὴν Περσίδα γενόµενος γὰρ ὁ ἡγεµὼν καὶ ἡ 

περὶ αὐτὸν ἀνυπόστατος δοκοῦσα εἶναι δύναµις κατεκόπησαν ἐν τῷ τῆς Ναναίας ἱερῷ, παραλογισµῷ 

χρησαµένων τῶν περὶ τὴν Ναναίαν ἱερέων. 14 ὡς γὰρ συνοικήσων αὐτῇ παρεγένετο εἰς τὸν τόπον ὅ 

τε Ἀντίοχος καὶ οἱ σὺν αὐτῷ φίλοι χάριν τοῦ λαβεῖν τὰ χρήµατα πλείονα εἰς φερνῆς λόγον 15 καὶ 

προθέντων αὐτὰ τῶν ἱερέων τοῦ Ναναίου κἀκείνου προσελθόντος µετ� ὀλίγων εἰς τὸν περίβολον τοῦ 

τεµένους, συγκλείσαντες τὸ ἱερόν, ὡς εἰσῆλθεν Ἀντίοχος, 16 ἀνοίξαντες τὴν τοῦ φατνώµατος κρυπτὴν 

θύραν βάλλοντες πέτρους συνεκεραύνωσαν τὸν ἡγεµόνα καὶ µέλη ποιήσαντες καὶ τὰς κεφαλὰς 

ἀφελόντες τοῖς ἔξω παρέρριψαν. 17 κατὰ πάντα εὐλογητὸς ἡµῶν ὁ θεός, ὃς παρέδωκεν τοὺς 

ἀσεβήσαντας. 18 µέλλοντες ἄγειν ἐν τῷ Χασελευ πέµπτῃ καὶ εἰκάδι τὸν καθαρισµὸν τοῦ ἱεροῦ δέον 

ἡγησάµεθα διασαφῆσαι ὑµῖν, ἵνα καὶ αὐτοὶ ἄγητε σκηνοπηγίας καὶ τοῦ πυρός, ὅτε Νεεµιας ὁ 

οἰκοδοµήσας τό τε ἱερὸν καὶ τὸ θυσιαστήριον ἀνήνεγκεν θυσίας. 19 καὶ γὰρ ὅτε εἰς τὴν Περσικὴν 

ἤγοντο ἡµῶν οἱ πατέρες, οἱ τότε εὐσεβεῖς ἱερεῖς λαβόντες ἀπὸ τοῦ πυρὸς τοῦ θυσιαστηρίου λαθραίως 

κατέκρυψαν ἐν κοιλώµατι φρέατος τάξιν ἔχοντος ἄνυδρον, ἐν ᾧ κατησφαλίσαντο ὥστε πᾶσιν 

ἄγνωστον εἶναι τὸν τόπον. 20 διελθόντων δὲ ἐτῶν ἱκανῶν, ὅτε ἔδοξεν τῷ θεῷ, ἀποσταλεὶς Νεεµιας 

ὑπὸ τοῦ βασιλέως τῆς Περσίδος τοὺς ἐκγόνους τῶν ἱερέων τῶν ἀποκρυψάντων ἔπεµψεν ἐπὶ τὸ πῦρ· ὡς 

δὲ διεσάφησαν ἡµῖν µὴ εὑρηκέναι πῦρ, ἀλλὰ ὕδωρ παχύ, ἐκέλευσεν αὐτοὺς ἀποβάψαντας φέρειν. 21 

ὡς δὲ ἀνηνέχθη τὰ τῶν θυσιῶν, ἐκέλευσεν τοὺς ἱερεῖς Νεεµιας ἐπιρρᾶναι τῷ ὕδατι τά τε ξύλα καὶ τὰ 

ἐπικείµενα. 22 ὡς δὲ ἐγένετο τοῦτο καὶ χρόνος διῆλθεν ὅ τε ἥλιος ἀνέλαµψεν πρότερον ἐπινεφὴς ὤν, 

ἀνήφθη πυρὰ µεγάλη ὥστε θαυµάσαι πάντας. 23 προσευχὴν δὲ ἐποιήσαντο οἱ ἱερεῖς δαπανωµένης τῆς 

θυσίας, οἵ τε ἱερεῖς καὶ πάντες, καταρχοµένου Ιωναθου, τῶν δὲ λοιπῶν ἐπιφωνούντων ὡς Νεεµιου· 24 

ἦν δὲ ἡ προσευχὴ τὸν τρόπον ἔχουσα τοῦτον Κύριε κύριε ὁ θεός, ὁ πάντων κτίστης, ὁ φοβερὸς καὶ 

ἰσχυρὸς καὶ δίκαιος καὶ ἐλεήµων, ὁ µόνος βασιλεὺς καὶ χρηστός, 25 ὁ µόνος χορηγός, ὁ µόνος δίκαιος 

καὶ παντοκράτωρ καὶ αἰώνιος, ὁ διασῴζων τὸν Ισραηλ ἐκ παντὸς κακοῦ, ὁ ποιήσας τοὺς πατέρας 

ἐκλεκτοὺς καὶ ἁγιάσας αὐτούς, 26 πρόσδεξαι τὴν θυσίαν ὑπὲρ παντὸς τοῦ λαοῦ σου Ισραηλ καὶ 

διαφύλαξον τὴν µερίδα σου καὶ καθαγίασον. 27 ἐπισυνάγαγε τὴν διασπορὰν ἡµῶν, ἐλευθέρωσον τοὺς 

δουλεύοντας ἐν τοῖς ἔθνεσιν, τοὺς ἐξουθενηµένους καὶ βδελυκτοὺς ἔπιδε, καὶ γνώτωσαν τὰ ἔθνη ὅτι σὺ 

εἶ ὁ θεὸς ἡµῶν. 28 βασάνισον τοὺς καταδυναστεύοντας καὶ ἐξυβρίζοντας ἐν ὑπερηφανίᾳ. 29 

καταφύτευσον τὸν λαόν σου εἰς τὸν τόπον τὸν ἅγιόν σου, καθὼς εἶπεν Μωϋσῆς. 30 Οἱ δὲ ἱερεῖς 

ἐπέψαλλον τοὺς ὕµνους. 31 καθὼς δὲ ἀνηλώθη τὰ τῆς θυσίας, καὶ τὸ περιλειπόµενον ὕδωρ ὁ Νεεµιας 

ἐκέλευσεν λίθους µείζονας καταχεῖν. 32 ὡς δὲ τοῦτο ἐγενήθη, φλὸξ ἀνήφθη· τοῦ δὲ ἀπὸ τοῦ 

θυσιαστηρίου ἀντιλάµψαντος φωτὸς ἐδαπανήθη. 33 ὡς δὲ φανερὸν ἐγενήθη τὸ πρᾶγµα, καὶ διηγγέλη 

τῷ βασιλεῖ τῶν Περσῶν ὅτι εἰς τὸν τόπον, οὗ τὸ πῦρ ἔκρυψαν οἱ µεταχθέντες ἱερεῖς, τὸ ὕδωρ ἐφάνη, 

ἀφ�  οὗ καὶ οἱ περὶ τὸν Νεεµιαν ἥγνισαν τὰ τῆς θυσίας, 34 περιφράξας δὲ ὁ βασιλεὺς ἱερὸν ἐποίησεν 

δοκιµάσας τὸ πρᾶγµα. 35 καὶ οἷς ἐχαρίζετο ὁ βασιλεύς, πολλὰ διάφορα ἐλάµβανεν καὶ µετεδίδου. 36 

προσηγόρευσαν δὲ οἱ περὶ τὸν Νεεµιαν τοῦτο νεφθαρ, ὃ διερµηνεύεται καθαρισµός· καλεῖται δὲ παρὰ 

τοῖς πολλοῖς νεφθαι.  

2Mac 2:12Mac 2:12Mac 2:12Mac 2:1    

Εὑρίσκεται δὲ ἐν ταῖς ἀπογραφαῖς Ιερεµιας ὁ προφήτης ὅτι ἐκέλευσεν τοῦ πυρὸς λαβεῖν τοὺς 

µεταγενοµένους, ὡς σεσήµανται, 2 καὶ ὡς ἐνετείλατο τοῖς µεταγενοµένοις ὁ προφήτης δοὺς αὐτοῖς τὸν 

νόµον, ἵνα µὴ ἐπιλάθωνται τῶν προσταγµάτων τοῦ κυρίου, καὶ ἵνα µὴ ἀποπλανηθῶσιν ταῖς διανοίαις 

βλέποντες ἀγάλµατα χρυσᾶ καὶ ἀργυρᾶ καὶ τὸν περὶ αὐτὰ κόσµον· 3 καὶ ἕτερα τοιαῦτα λέγων 

παρεκάλει µὴ ἀποστῆναι τὸν νόµον ἀπὸ τῆς καρδίας αὐτῶν. 4 ἦν δὲ ἐν τῇ γραφῇ ὡς τὴν σκηνὴν καὶ 

τὴν κιβωτὸν ἐκέλευσεν ὁ προφήτης χρηµατισµοῦ γενηθέντος αὐτῷ συνακολουθεῖν· ὡς δὲ ἐξῆλθεν εἰς 

τὸ ὄρος, οὗ ὁ Μωϋσῆς ἀναβὰς ἐθεάσατο τὴν τοῦ θεοῦ κληρονοµίαν. 5 καὶ ἐλθὼν ὁ Ιερεµιας εὗρεν 

οἶκον ἀντρώδη καὶ τὴν σκηνὴν καὶ τὴν κιβωτὸν καὶ τὸ θυσιαστήριον τοῦ θυµιάµατος εἰσήνεγκεν ἐκεῖ 

καὶ τὴν θύραν ἐνέφραξεν. 6 καὶ προσελθόντες τινὲς τῶν συνακολουθούντων ὥστε ἐπισηµάνασθαι τὴν 

ὁδὸν καὶ οὐκ ἐδυνήθησαν εὑρεῖν. 7 ὡς δὲ ὁ Ιερεµιας ἔγνω, µεµψάµενος αὐτοῖς εἶπεν ὅτι Καὶ ἄγνωστος 

ὁ τόπος ἔσται, ἕως ἂν συναγάγῃ ὁ θεὸς ἐπισυναγωγὴν τοῦ λαοῦ καὶ ἵλεως γένηται· 8 καὶ τότε ὁ 

κύριος ἀναδείξει ταῦτα, καὶ ὀφθήσεται ἡ δόξα τοῦ κυρίου καὶ ἡ νεφέλη, ὡς ἐπὶ Μωυσῇ ἐδηλοῦτο, ὡς 

καὶ ὁ Σαλωµων ἠξίωσεν ἵνα ὁ τόπος καθαγιασθῇ µεγάλως. 9 διεσαφεῖτο δὲ καὶ ὡς σοφίαν ἔχων 

ἀνήνεγκεν θυσίαν ἐγκαινισµοῦ καὶ τῆς τελειώσεως τοῦ ἱεροῦ. 10 καθὼς καὶ Μωϋσῆς προσηύξατο πρὸς 

κύριον, καὶ κατέβη πῦρ ἐκ τοῦ οὐρανοῦ καὶ τὰ τῆς θυσίας ἐδαπάνησεν, οὕτως καὶ Σαλωµων 

προσηύξατο, καὶ καταβὰν τὸ πῦρ ἀνήλωσεν τὰ ὁλοκαυτώµατα. 11 καὶ εἶπεν Μωϋσῆς ∆ιὰ τὸ µὴ 

βεβρῶσθαι τὸ περὶ τῆς ἁµαρτίας ἀνηλώθη. 12 ὡσαύτως καὶ ὁ Σαλωµων τὰς ὀκτὼ ἡµέρας ἤγαγεν. 

13 ἐξηγοῦντο δὲ καὶ ἐν ταῖς ἀναγραφαῖς καὶ ἐν τοῖς ὑποµνηµατισµοῖς τοῖς κατὰ τὸν Νεεµιαν τὰ αὐτὰ 

καὶ ὡς καταβαλλόµενος βιβλιοθήκην ἐπισυνήγαγεν τὰ περὶ τῶν βασιλέων βιβλία καὶ προφητῶν καὶ 

τὰ τοῦ ∆αυιδ καὶ ἐπιστολὰς βασιλέων περὶ ἀναθεµάτων. 14 ὡσαύτως δὲ καὶ Ιουδας τὰ 

διαπεπτωκότα διὰ τὸν γεγονότα πόλεµον ἡµῖν ἐπισυνήγαγεν πάντα, καὶ ἔστιν παρ� ἡµῖν· 15 ὧν οὖν 

ἐὰν χρείαν ἔχητε, τοὺς ἀποκοµιοῦντας ὑµῖν ἀποστέλλετε. 16 Μέλλοντες οὖν ἄγειν τὸν καθαρισµὸν 

ἐγράψαµεν ὑµῖν· καλώς οὖν ποιήσετε ἄγοντες τὰς ἡµέρας. 17 ὁ δὲ θεὸς ὁ σώσας τὸν πάντα λαὸν 

αὐτοῦ καὶ ἀποδοὺς τὴν κληρονοµίαν πᾶσιν καὶ τὸ βασίλειον καὶ τὸ ἱεράτευµα καὶ τὸν ἁγιασµόν, 18 

καθὼς ἐπηγγείλατο διὰ τοῦ νόµου· ἐλπίζοµεν γὰρ ἐπὶ τῷ θεῷ ὅτι ταχέως ἡµᾶς ἐλεήσει καὶ 

ἐπισυνάξει ἐκ τῆς ὑπὸ τὸν οὐρανὸν εἰς τὸν ἅγιον τόπον· ἐξείλετο γὰρ ἡµᾶς ἐκ µεγάλων κακῶν καὶ τὸν 

τόπον ἐκαθάρισεν. 19 Τὰ δὲ κατὰ τὸν Ιουδαν τὸν Μακκαβαῖον καὶ τοὺς τούτου ἀδελφοὺς καὶ τὸν τοῦ 

ἱεροῦ τοῦ µεγίστου καθαρισµὸν καὶ τὸν τοῦ βωµοῦ ἐγκαινισµὸν 20 ἔτι τε τοὺς πρὸς Ἀντίοχον τὸν 

Ἐπιφανῆ καὶ τὸν τούτου υἱὸν Εὐπάτορα πολέµους 21 καὶ τὰς ἐξ οὐρανοῦ γενοµένας ἐπιφανείας τοῖς 

ὑπὲρ τοῦ Ιουδαισµοῦ φιλοτίµως ἀνδραγαθήσασιν, ὥστε τὴν ὅλην χώραν ὀλίγους ὄντας λεηλατεῖν καὶ 

τὰ βάρβαρα πλήθη διώκειν, 22 καὶ τὸ περιβόητον καθ� ὅλην τὴν οἰκουµένην ἱερὸν ἀνακοµίσασθαι καὶ 

τὴν πόλιν ἐλευθερῶσαι καὶ τοὺς µέλλοντας καταλύεσθαι νόµους ἐπανορθῶσαι, τοῦ κυρίου µετὰ πάσης 

ἐπιεικείας ἵλεω γενοµένου αὐτοῖς, 23 ὑπὸ Ἰάσωνος τοῦ Κυρηναίου δεδηλωµένα διὰ πέντε βιβλίων 

πειρασόµεθα δι� ἑνὸς συντάγµατος ἐπιτεµεῖν. 24 συνορῶντες γὰρ τὸ χύµα τῶν ἀριθµῶν καὶ τὴν οὖσαν 

δυσχέρειαν τοῖς θέλουσιν εἰσκυκλεῖσθαι τοῖς τῆς ἱστορίας διηγήµασιν διὰ τὸ πλῆθος τῆς ὕλης 25 

ἐφροντίσαµεν τοῖς µὲν βουλοµένοις ἀναγινώσκειν ψυχαγωγίαν, τοῖς δὲ φιλοφρονοῦσιν εἰς τὸ διὰ µνήµης 

ἀναλαβεῖν εὐκοπίαν, πᾶσιν δὲ τοῖς ἐντυγχάνουσιν ὠφέλειαν. 26 καὶ ἡµῖν µὲν τοῖς τὴν κακοπάθειαν 

ἐπιδεδεγµένοις τῆς ἐπιτοµῆς οὐ ῥᾴδιον, ἱδρῶτος δὲ καὶ ἀγρυπνίας τὸ πρᾶγµα, 27 καθάπερ τῷ 

παρασκευάζοντι συµπόσιον καὶ ζητοῦντι τὴν ἑτέρων λυσιτέλειαν οὐκ εὐχερές, ὅµως διὰ τὴν τῶν 

πολλῶν εὐχαριστίαν ἡδέως τὴν κακοπάθειαν ὑποίσοµεν 28 τὸ µὲν διακριβοῦν περὶ ἑκάστων τῷ 

συγγραφεῖ παραχωρήσαντες, τὸ δὲ ἐπιπορεύεσθαι τοῖς ὑπογραµµοῖς τῆς ἐπιτοµῆς διαπονοῦντες. 29 

καθάπερ γὰρ τῆς καινῆς οἰκίας ἀρχιτέκτονι τῆς ὅλης καταβολῆς φροντιστέον, τῷ δὲ ἐγκαίειν καὶ 

Ζωγραφεῖν ἐπιχειροῦντι τὰ ἐπιτήδεια πρὸς διακόσµησιν ἐξεταστέον, οὕτως δοκῶ καὶ ἐπὶ ἡµῶν. 30 τὸ 

µὲν ἐµβατεύειν καὶ περίπατον ποιεῖσθαι λόγων καὶ πολυπραγµονεῖν ἐν τοῖς κατὰ µέρος τῷ τῆς 

ἱστορίας ἀρχηγέτῃ καθήκει· 31 τὸ δὲ σύντοµον τῆς λέξεως µεταδιώκειν καὶ τὸ ἐξεργαστικὸν τῆς 

πραγµατείας παραιτεῖσθαι τῷ τὴν µετάφρασιν ποιουµένῳ συγχωρητέον. 32 ἐντεῦθεν οὖν ἀρξώµεθα 

τῆς διηγήσεως τοῖς προειρηµένοις τοσοῦτον ἐπιζεύξαντες· εὔηθες γὰρ τὸ µὲν πρὸ τῆς ἱστορίας 

πλεονάζειν, τὴν δὲ ἱστορίαν ἐπιτεµεῖν.  

Τῆς ἁγίας πόλεως κατοικουµένης µετὰ πάσης εἰρήνης καὶ τῶν νόµων ὅτι κάλλιστα συντηρουµένων 

διὰ τὴν Ονιου τοῦ ἀρχιερέως εὐσέβειάν τε καὶ µισοπονηρίαν 2 συνέβαινεν καὶ αὐτοὺς τοὺς βασιλεῖς 

τιµᾶν τὸν τόπον καὶ τὸ ἱερὸν ἀποστολαῖς ταῖς κρατίσταις δοξάζειν 3 ὥστε καὶ Σέλευκον τὸν τῆς 

Ἀσίας βασιλέα χορηγεῖν ἐκ τῶν ἰδίων προσόδων πάντα τὰ πρὸς τὰς λειτουργίας τῶν θυσιῶν 

ἐπιβάλλοντα δαπανήµατα. 4 Σιµων δέ τις ἐκ τῆς Βενιαµιν φυλῆς προστάτης τοῦ ἱεροῦ καθεσταµένος 

διηνέχθη τῷ ἀρχιερεῖ περὶ τῆς κατὰ τὴν πόλιν ἀγορανοµίας· 5 καὶ νικῆσαι τὸν Ονιαν µὴ δυνάµενος 

ἦλθεν πρὸς Ἀπολλώνιον Θαρσεου τὸν κατ� ἐκεῖνον τὸν καιρὸν Κοίλης Συρίας καὶ Φοινίκης στρατηγὸν 

6 καὶ προσήγγειλεν περὶ τοῦ χρηµάτων ἀµυθήτων γέµειν τὸ ἐν Ιεροσολύµοις γαζοφυλάκιον ὥστε τὸ 

πλῆθος τῶν διαφόρων ἀναρίθµητον εἶναι, καὶ µὴ προσήκειν αὐτὰ πρὸς τὸν τῶν θυσιῶν λόγον, εἶναι δὲ 

δυνατὸν ὑπὸ τὴν τοῦ βασιλέως ἐξουσίαν πεσεῖν ταῦτα. 7 συµµείξας δὲ ὁ Ἀπολλώνιος τῷ βασιλεῖ περὶ 

τῶν µηνυθέντων αὐτῷ χρηµάτων ἐνεφάνισεν· ὁ δὲ προχειρισάµενος Ἡλιόδωρον τὸν ἐπὶ τῶν 

πραγµάτων ἀπέστειλεν δοὺς ἐντολὰς τὴν τῶν προειρηµένων χρηµάτων ἐκκοµιδὴν ποιήσασθαι. 8 

εὐθέως δὲ ὁ Ἡλιόδωρος ἐποιεῖτο τὴν πορείαν, τῇ µὲν ἐµφάσει ὡς τὰς κατὰ Κοίλην Συρίαν καὶ 

Φοινίκην πόλεις ἐφοδεῦσαι, τῷ πράγµατι δὲ τὴν τοῦ βασιλέως πρόθεσιν ἐπιτελεῖν. 9 παραγενηθεὶς δὲ 

εἰς Ιεροσόλυµα καὶ φιλοφρόνως ὑπὸ τοῦ ἀρχιερέως τῆς πόλεως ἀποδεχθεὶς ἀνέθετο περὶ τοῦ γεγονότος 

ἐµφανισµοῦ, καὶ τίνος ἕνεκεν πάρεστιν διεσάφησεν· ἐπυνθάνετο δὲ εἰ ταῖς ἀληθείαις ταῦτα οὕτως 

ἔχοντα τυγχάνει. 10 τοῦ δὲ ἀρχιερέως ὑποδείξαντος παρακαταθήκας εἶναι χηρῶν τε καὶ ὀρφανῶν, 11 

τινὰ δὲ καὶ Ὑρκανοῦ τοῦ Τωβιου σφόδρα ἀνδρὸς ἐν ὑπεροχῇ κειµένου � οὕτως ἦν διαβάλλων ὁ 

δυσσεβὴς Σιµων � , τὰ δὲ πάντα ἀργυρίου τετρακόσια τάλαντα, χρυσίου δὲ διακόσια· 12 ἀδικηθῆναι 

δὲ τοὺς πεπιστευκότας τῇ τοῦ τόπου ἁγιωσύνῃ καὶ τῇ τοῦ τετιµηµένου κατὰ τὸν σύµπαντα κόσµον 

ἱεροῦ σεµνότητι καὶ ἀσυλίᾳ παντελῶς ἀµήχανον εἶναι. 13 ὁ δὲ Ἡλιόδωρος, δι� ἃς εἶχεν βασιλικὰς 

ἐντολάς, πάντως ἔλεγεν εἰς τὸ βασιλικὸν ἀναληµπτέα ταῦτα εἶναι. 14 ταξάµενος δὲ ἡµέραν εἰσῄει 

τὴν περὶ τούτων ἐπίσκεψιν οἰκονοµήσων· ἦν δὲ οὐ µικρὰ καθ� ὅλην τὴν πόλιν ἀγωνία. 15 οἱ δὲ ἱερεῖς 

πρὸ τοῦ θυσιαστηρίου ἐν ταῖς ἱερατικαῖς στολαῖς ῥίψαντες ἑαυτοὺς ἐπεκαλοῦντο εἰς οὐρανὸν τὸν περὶ 

παρακαταθήκης νοµοθετήσαντα τοῖς παρακαταθεµένοις ταῦτα σῶα διαφυλάξαι. 16 ἦν δὲ ὁρῶντα τὴν 

τοῦ ἀρχιερέως ἰδέαν τιτρώσκεσθαι τὴν διάνοιαν· ἡ γὰρ ὄψις καὶ τὸ τῆς χρόας παρηλλαγµένον 

ἐνέφαινεν τὴν κατὰ ψυχὴν ἀγωνίαν· 17 περιεκέχυτο γὰρ περὶ τὸν ἄνδρα δέος τι καὶ φρικασµὸς 

σώµατος, δι� ὧν πρόδηλον ἐγίνετο τοῖς θεωροῦσιν τὸ κατὰ καρδίαν ἐνεστὸς ἄλγος. 18 ἔτι δὲ ἐκ τῶν 

οἰκιῶν ἀγεληδὸν ἐξεπήδων ἐπὶ πάνδηµον ἱκετείαν διὰ τὸ µέλλειν εἰς καταφρόνησιν ἔρχεσθαι τὸν τόπον. 

19 ὑπεζωσµέναι δὲ ὑπὸ τοὺς µαστοὺς αἱ γυναῖκες σάκκους κατὰ τὰς ὁδοὺς ἐπλήθυνον· αἱ δὲ 

κατάκλειστοι τῶν παρθένων, αἱ µὲν συνέτρεχον ἐπὶ τοὺς πυλῶνας, αἱ δὲ ἐπὶ τὰ τείχη, τινὲς δὲ διὰ 

τῶν θυρίδων διεξέκυπτον· 20 πᾶσαι δὲ προτείνουσαι τὰς χεῖρας εἰς τὸν οὐρανὸν ἐποιοῦντο τὴν 

λιτανείαν· 21 ἐλεεῖν δ� ἦν τὴν τοῦ πλήθους παµµιγῆ πρόπτωσιν τήν τε τοῦ µεγάλως ἀγωνιῶντος 

ἀρχιερέως προσδοκίαν. 22 οἱ µὲν οὖν ἐπεκαλοῦντο τὸν παγκρατῆ κύριον τὰ πεπιστευµένα τοῖς 

πεπιστευκόσιν σῶα διαφυλάσσειν µετὰ πάσης ἀσφαλείας. 23 ὁ δὲ Ἡλιόδωρος τὸ διεγνωσµένον 

ἐπετέλει. 24 αὐτόθι δὲ αὐτοῦ σὺν τοῖς δορυφόροις κατὰ τὸ γαζοφυλάκιον ἤδη παρόντος ὁ τῶν 

πνευµάτων καὶ πάσης ἐξουσίας δυνάστης ἐπιφάνειαν µεγάλην ἐποίησεν ὥστε πάντας τοὺς 

κατατολµήσαντας συνελθεῖν καταπλαγέντας τὴν τοῦ θεοῦ δύναµιν εἰς ἔκλυσιν καὶ δειλίαν τραπῆναι· 

25 ὤφθη γάρ τις ἵππος αὐτοῖς φοβερὸν ἔχων τὸν ἐπιβάτην καὶ καλλίστῃ σαγῇ διακεκοσµηµένος, 

φερόµενος δὲ ῥύδην ἐνέσεισεν τῷ Ἡλιοδώρῳ τὰς ἐµπροσθίους ὁπλάς· ὁ δὲ ἐπικαθήµενος ἐφαίνετο 

χρυσῆν πανοπλίαν ἔχων. 26 ἕτεροι δὲ δύο προσεφάνησαν αὐτῷ νεανίαι τῇ ῥώµῃ µὲν ἐκπρεπεῖς, 

κάλλιστοι δὲ τὴν δόξαν, διαπρεπεῖς δὲ τὴν περιβολήν, οἳ καὶ περιστάντες ἐξ ἑκατέρου µέρους 

ἐµαστίγουν αὐτὸν ἀδιαλείπτως πολλὰς ἐπιρριπτοῦντες αὐτῷ πληγάς. 27 ἄφνω δὲ πεσόντα πρὸς τὴν 

γῆν καὶ πολλῷ σκότει περιχυθέντα συναρπάσαντες καὶ εἰς φορεῖον ἐνθέντες 28 τὸν ἄρτι µετὰ πολλῆς 

παραδροµῆς καὶ πάσης δορυφορίας εἰς τὸ προειρηµένον εἰσελθόντα γαζοφυλάκιον ἔφερον ἀβοήθητον 

ἑαυτῷ καθεστῶτα φανερῶς τὴν τοῦ θεοῦ δυναστείαν ἐπεγνωκότες. 29 καὶ ὁ µὲν διὰ τὴν θείαν 

ἐνέργειαν ἄφωνος καὶ πάσης ἐστερηµένος ἐλπίδος καὶ σωτηρίας ἔρριπτο, 30 οἱ δὲ τὸν κύριον εὐλόγουν 

τὸν παραδοξάζοντα τὸν ἑαυτοῦ τόπον, καὶ τὸ µικρῷ πρότερον δέους καὶ ταραχῆς γέµον ἱερὸν τοῦ 

παντοκράτορος ἐπιφανέντος κυρίου χαρᾶς καὶ εὐφροσύνης ἐπεπλήρωτο. 31 ταχὺ δέ τινες τῶν τοῦ 

Ἡλιοδώρου συνήθων ἠξίουν τὸν Ονιαν ἐπικαλέσασθαι τὸν ὕψιστον καὶ τὸ ζῆν χαρίσασθαι τῷ 

παντελῶς ἐν ἐσχάτῃ πνοῇ κειµένῳ. 32 ὕποπτος δὲ γενόµενος ὁ ἀρχιερεὺς µήποτε διάληµψιν ὁ 

βασιλεὺς σχῇ κακουργίαν τινὰ περὶ τὸν Ἡλιόδωρον ὑπὸ τῶν Ιουδαίων συντετελέσθαι προσήγαγεν 

θυσίαν ὑπὲρ τῆς τοῦ ἀνδρὸς σωτηρίας. 33 ποιουµένου δὲ τοῦ ἀρχιερέως τὸν ἱλασµὸν οἱ αὐτοὶ νεανίαι 

πάλιν ἐφάνησαν τῷ Ἡλιοδώρῳ ἐν ταῖς αὐταῖς ἐσθήσεσιν ἐστολισµένοι καὶ στάντες εἶπον Πολλὰς 

Ονια τῷ ἀρχιερεῖ χάριτας ἔχε, διὰ γὰρ αὐτόν σοι κεχάρισται τὸ ζῆν ὁ κύριος· 34 σὺ δὲ ἐξ οὐρανοῦ 

µεµαστιγωµένος διάγγελλε πᾶσι τὸ µεγαλεῖον τοῦ θεοῦ κράτος. ταῦτα δὲ εἰπόντες ἀφανεῖς ἐγένοντο. 

35 ὁ δὲ Ἡλιόδωρος θυσίαν ἀνενέγκας τῷ κυρίῳ καὶ εὐχὰς µεγίστας εὐξάµενος τῷ τὸ ζῆν 

περιποιήσαντι καὶ τὸν Ονιαν ἀποδεξάµενος ἀνεστρατοπέδευσεν πρὸς τὸν βασιλέα. 36 ἐξεµαρτύρει δὲ 

πᾶσιν ἅπερ ἦν ὑπ� ὄψιν τεθεαµένος ἔργα τοῦ µεγίστου θεοῦ. 37 τοῦ δὲ βασιλέως ἐπερωτήσαντος τὸν 

Ἡλιόδωρον ποῖός τις εἴη ἐπιτήδειος ἔτι ἅπαξ διαπεµφθῆναι εἰς Ιεροσόλυµα, ἔφησεν 38 Εἴ τινα ἔχεις 

πολέµιον ἢ πραγµάτων ἐπίβουλον, πέµψον αὐτὸν ἐκεῖ, καὶ µεµαστιγωµένον αὐτὸν προσδέξῃ, ἐάνπερ 

καὶ διασωθῇ, διὰ τὸ περὶ τὸν τόπον ἀληθῶς εἶναί τινα θεοῦ δύναµιν· 39 αὐτὸς γὰρ ὁ τὴν κατοικίαν 

ἐπουράνιον ἔχων ἐπόπτης ἐστὶν καὶ βοηθὸς ἐκείνου τοῦ τόπου καὶ τοὺς παραγινοµένους ἐπὶ κακώσει 

τύπτων ἀπολλύει. 40 καὶ τὰ µὲν κατὰ Ἡλιόδωρον καὶ τὴν τοῦ γαζοφυλακίου τήρησιν οὕτως 

ἐχώρησεν.  

Ὁ δὲ προειρηµένος Σιµων ὁ τῶν χρηµάτων καὶ τῆς πατρίδος ἐνδείκτης γεγονὼς ἐκακολόγει τὸν 

Ονιαν, ὡς αὐτός τε εἴη τὸν Ἡλιόδωρον ἐπισεσεικὼς καὶ τῶν κακῶν δηµιουργὸς καθεστηκώς, 2 καὶ 

τὸν εὐεργέτην τῆς πόλεως καὶ τὸν κηδεµόνα τῶν ὁµοεθνῶν καὶ ζηλωτὴν τῶν νόµων ἐπίβουλον τῶν 

πραγµάτων ἐτόλµα λέγειν. 3 τῆς δὲ ἔχθρας ἐπὶ τοσοῦτον προβαινούσης ὥστε καὶ διά τινος τῶν ὑπὸ 

τοῦ Σιµωνος δεδοκιµασµένων φόνους συντελεῖσθαι, 4 συνορῶν ὁ Ονιας τὸ χαλεπὸν τῆς φιλονεικίας καὶ 

Ἀπολλώνιον Μενεσθέως τὸν Κοίλης Συρίας καὶ Φοινίκης στρατηγὸν συναύξοντα τὴν κακίαν τοῦ 

Σιµωνος, 5 πρὸς τὸν βασιλέα διεκοµίσθη οὐ γινόµενος τῶν πολιτῶν κατήγορος, τὸ δὲ σύµφορον κοινῇ 

καὶ κατ� ἰδίαν παντὶ τῷ πλήθει σκοπῶν· 6 ἑώρα γὰρ ἄνευ βασιλικῆς προνοίας ἀδύνατον εἶναι τυχεῖν 

εἰρήνης ἔτι τὰ πράγµατα καὶ τὸν Σιµωνα παῦλαν οὐ ληµψόµενον τῆς ἀνοίας. 7 Μεταλλάξαντος δὲ 

τὸν βίον Σελεύκου καὶ παραλαβόντος τὴν βασιλείαν Ἀντιόχου τοῦ προσαγορευθέντος Ἐπιφανοῦς 

ὑπενόθευσεν Ἰάσων ὁ ἀδελφὸς Ονιου τὴν ἀρχιερωσύνην 8 ἐπαγγειλάµενος τῷ βασιλεῖ δι� ἐντεύξεως 

ἀργυρίου τάλαντα ἑξήκοντα πρὸς τοῖς τριακοσίοις καὶ προσόδου τινὸς ἄλλης τάλαντα ὀγδοήκοντα. 9 

πρὸς δὲ τούτοις ὑπισχνεῖτο καὶ ἕτερα διαγράφειν πεντήκοντα πρὸς τοῖς ἑκατόν, ἐὰν ἐπιχωρηθῇ διὰ τῆς 

ἐξουσίας αὐτοῦ γυµνάσιον καὶ ἐφηβεῖον αὐτῷ συστήσασθαι καὶ τοὺς ἐν Ιεροσολύµοις Ἀντιοχεῖς 

ἀναγράψαι. 10 ἐπινεύσαντος δὲ τοῦ βασιλέως καὶ τῆς ἀρχῆς κρατήσας εὐθέως πρὸς τὸν Ἑλληνικὸν 

χαρακτῆρα τοὺς ὁµοφύλους µετέστησε. 11 καὶ τὰ κείµενα τοῖς Ιουδαίοις φιλάνθρωπα βασιλικὰ διὰ 

Ιωάννου τοῦ πατρὸς Εὐπολέµου τοῦ ποιησαµένου τὴν πρεσβείαν ὑπὲρ φιλίας καὶ συµµαχίας πρὸς τοὺς 

Ῥωµαίους παρώσας καὶ τὰς µὲν νοµίµους καταλύων πολιτείας παρανόµους ἐθισµοὺς ἐκαίνιζεν. 12 

ἀσµένως γὰρ ὑπ� αὐτὴν τὴν ἀκρόπολιν γυµνάσιον καθίδρυσεν καὶ τοὺς κρατίστους τῶν ἐφήβων 

ὑποτάσσων ὑπὸ πέτασον ἤγαγεν. 13 ἦν δ� οὕτως ἀκµή τις Ἑλληνισµοῦ καὶ πρόσβασις ἀλλοφυλισµοῦ 

διὰ τὴν τοῦ ἀσεβοῦς καὶ οὐκ ἀρχιερέως Ἰάσωνος ὑπερβάλλουσαν ἀναγνείαν 14 ὥστε µηκέτι περὶ τὰς 

τοῦ θυσιαστηρίου λειτουργίας προθύµους εἶναι τοὺς ἱερεῖς, ἀλλὰ τοῦ µὲν νεὼ καταφρονοῦντες καὶ τῶν 

θυσιῶν ἀµελοῦντες ἔσπευδον µετέχειν τῆς ἐν παλαίστρῃ παρανόµου χορηγίας µετὰ τὴν τοῦ δίσκου 

πρόσκλησιν, 15 καὶ τὰς µὲν πατρῴους τιµὰς ἐν οὐδενὶ τιθέµενοι, τὰς δὲ Ἑλληνικὰς δόξας καλλίστας 

ἡγούµενοι. 16 ὧν καὶ χάριν περιέσχεν αὐτοὺς χαλεπὴ περίστασις, καὶ ὧν ἐζήλουν τὰς ἀγωγὰς καὶ 

καθ� ἅπαν ἤθελον ἐξοµοιοῦσθαι, τούτους πολεµίους καὶ τιµωρητὰς ἔσχον· 17 ἀσεβεῖν γὰρ εἰς τοὺς 

θείους νόµους οὐ ῥᾴδιον, ἀλλὰ ταῦτα ὁ ἀκόλουθος καιρὸς δηλώσει. 18 Ἀγοµένου δὲ πενταετηρικοῦ 

ἀγῶνος ἐν Τύρῳ καὶ τοῦ βασιλέως παρόντος 19 ἀπέστειλεν Ἰάσων ὁ µιαρὸς θεωροὺς ὡς ἀπὸ 

Ιεροσολύµων Ἀντιοχεῖς ὄντας παρακοµίζοντας ἀργυρίου δραχµὰς τριακοσίας εἰς τὴν τοῦ Ἡρακλέους 

θυσίαν, ἃς καὶ ἠξίωσαν οἱ παρακοµίσαντες µὴ χρῆσθαι εἰς θυσίαν διὰ τὸ µὴ καθήκειν, εἰς ἑτέραν δὲ 

καταθέσθαι δαπάνην. 20 ἔπεσε µὲν οὖν ταῦτα διὰ µὲν τὸν ἀποστείλαντα εἰς τὴν τοῦ Ἡρακλέους 

θυσίαν, ἕνεκεν δὲ τῶν παρακοµιζόντων εἰς τὰς τῶν τριηρέων κατασκευάς. 21 Ἀποσταλέντος δὲ εἰς 

Αἴγυπτον Ἀπολλωνίου τοῦ Μενεσθέως διὰ τὰ πρωτοκλίσια τοῦ Φιλοµήτορος βασιλέως µεταλαβὼν 

Ἀντίοχος ἀλλότριον αὐτὸν τῶν αὐτοῦ γεγονέναι πραγµάτων τῆς καθ� αὑτὸν ἀσφαλείας ἐφρόντιζεν· 

ὅθεν εἰς Ιοππην παραγενόµενος κατήντησεν εἰς Ιεροσόλυµα. 22 µεγαλοµερῶς δὲ ὑπὸ τοῦ Ἰάσωνος καὶ 

τῆς πόλεως ἀποδεχθεὶς µετὰ δᾳδουχίας καὶ βοῶν εἰσεδέχθη, εἶθ οὕτως εἰς τὴν Φοινίκην 

κατεστρατοπέδευσεν. 23 Μετὰ δὲ τριετῆ χρόνον ἀπέστειλεν Ἰάσων Μενέλαον τὸν τοῦ 

προσηµαινοµένου Σιµωνος ἀδελφὸν παρακοµίζοντα τὰ χρήµατα τῷ βασιλεῖ καὶ περὶ πραγµάτων 

ἀναγκαίων ὑποµνηµατισµοὺς τελέσοντα. 24 ὁ δὲ συσταθεὶς τῷ βασιλεῖ καὶ δοξάσας αὐτὸν τῷ 

προσώπῳ τῆς ἐξουσίας εἰς ἑαυτὸν κατήντησεν τὴν ἀρχιερωσύνην ὑπερβαλὼν τὸν Ἰάσωνα τάλαντα 

ἀργυρίου τριακόσια. 25 λαβὼν δὲ τὰς βασιλικὰς ἐντολὰς παρεγένετο τῆς µὲν ἀρχιερωσύνης οὐδὲν 

ἄξιον φέρων, θυµοὺς δὲ ὠµοῦ τυράννου καὶ θηρὸς βαρβάρου ὀργὰς ἔχων. 26 καὶ ὁ µὲν Ἰάσων ὁ τὸν 

ἴδιον ἀδελφὸν ὑπονοθεύσας ὑπονοθευθεὶς ὑφ� ἑτέρου φυγὰς εἰς τὴν Αµµανῖτιν χώραν συνήλαστο. 27 ὁ 

δὲ Μενέλαος τῆς µὲν ἀρχῆς ἐκράτει, τῶν δὲ ἐπηγγελµένων τῷ βασιλεῖ χρηµάτων οὐδὲν εὐτάκτει· 28 

ποιουµένου δὲ τὴν ἀπαίτησιν Σωστράτου τοῦ τῆς ἀκροπόλεως ἐπάρχου, πρὸς τοῦτον γὰρ ἦν ἡ τῶν 

διαφόρων πρᾶξις· δι� ἣν αἰτίαν οἱ δύο ὑπὸ τοῦ βασιλέως προσεκλήθησαν, 29 καὶ ὁ µὲν Μενέλαος 

ἀπέλιπεν τῆς ἀρχιερωσύνης διάδοχον Λυσίµαχον τὸν ἑαυτοῦ ἀδελφόν, Σώστρατος δὲ Κράτητα τὸν ἐπὶ 

τῶν Κυπρίων. 30 Τοιούτων δὲ συνεστηκότων συνέβη Ταρσεῖς καὶ Μαλλώτας στασιάζειν διὰ τὸ 

Ἀντιοχίδι τῇ παλλακῇ τοῦ βασιλέως ἐν δωρεᾷ δεδόσθαι. 31 θᾶττον οὖν ὁ βασιλεὺς ἧκεν καταστεῖλαι 

τὰ πράγµατα καταλιπὼν τὸν διαδεχόµενον Ἀνδρόνικον τῶν ἐν ἀξιώµατι κειµένων. 32 νοµίσας δὲ ὁ 

Μενέλαος εἰληφέναι καιρὸν εὐφυῆ χρυσώµατά τινα τῶν τοῦ ἱεροῦ νοσφισάµενος ἐχαρίσατο τῷ 

Ἀνδρονίκῳ καὶ ἕτερα ἐτύγχανεν πεπρακὼς εἴς τε Τύρον καὶ τὰς κύκλῳ πόλεις. 33 ἃ καὶ σαφῶς 

ἐπεγνωκὼς ὁ Ονιας ἀπήλεγχεν ἀποκεχωρηκὼς εἰς ἄσυλον τόπον ἐπὶ ∆άφνης τῆς πρὸς Ἀντιόχειαν 

κειµένης. 34 ὅθεν ὁ Μενέλαος λαβὼν ἰδίᾳ τὸν Ἀνδρόνικον παρεκάλει χειρώσασθαι τὸν Ονιαν· ὁ δὲ 

παραγενόµενος ἐπὶ τὸν Ονιαν καὶ πεισθεὶς ἐπὶ δόλῳ καὶ δεξιασθεὶς µεθ� ὅρκων δοὺς δεξιάν, καίπερ ἐν 

ὑποψίᾳ κείµενος, ἔπεισεν ἐκ τοῦ ἀσύλου προελθεῖν, ὃν καὶ παραχρῆµα παρέκλεισεν οὐκ αἰδεσθεὶς τὸ 

δίκαιον. 35 δι� ἣν αἰτίαν οὐ µόνον Ιουδαῖοι, πολλοὶ δὲ καὶ τῶν ἄλλων ἐθνῶν ἐδείναζον καὶ ἐδυσφόρουν 

ἐπὶ τῷ τοῦ ἀνδρὸς ἀδίκῳ φόνῳ. 36 τοῦ δὲ βασιλέως ἐπανελθόντος ἀπὸ τῶν κατὰ Κιλικίαν τόπων 

ἐνετύγχανον οἱ κατὰ πόλιν Ιουδαῖοι συµµισοπονηρούντων καὶ τῶν Ἑλλήνων ὑπὲρ τοῦ παρὰ λόγον τὸν 

Ονιαν ἀπεκτονῆσθαι. 37 ψυχικῶς οὖν ὁ Ἀντίοχος ἐπιλυπηθεὶς καὶ τραπεὶς ἐπὶ ἔλεος καὶ δακρύσας διὰ 

τὴν τοῦ µετηλλαχότος σωφροσύνην καὶ πολλὴν εὐταξίαν 38 καὶ πυρωθεὶς τοῖς θυµοῖς παραχρῆµα τὴν 

τοῦ Ἀνδρονίκου πορφύραν περιελόµενος καὶ τοὺς χιτῶνας περιρρήξας περιαγαγὼν καθ� ὅλην τὴν πόλιν 

ἐπ� αὐτὸν τὸν τόπον, οὗπερ τὸν Ονιαν ἠσέβησεν, ἐκεῖ τὸν µιαιφόνον ἀπεκόσµησεν τοῦ κυρίου τὴν ἀξίαν 

αὐτῷ κόλασιν ἀποδόντος. 39 Γενοµένων δὲ πολλῶν ἱεροσυληµάτων κατὰ τὴν πόλιν ὑπὸ τοῦ 

Λυσιµάχου µετὰ τῆς τοῦ Μενελάου γνώµης καὶ διαδοθείσης ἔξω τῆς φήµης ἐπισυνήχθη τὸ πλῆθος 

ἐπὶ τὸν Λυσίµαχον χρυσωµάτων ἤδη πολλῶν διενηνεγµένων. 40 ἐπεγειροµένων δὲ τῶν ὄχλων καὶ 

ταῖς ὀργαῖς διεµπιπλαµένων καθοπλίσας ὁ Λυσίµαχος πρὸς τρισχιλίους κατήρξατο χειρῶν ἀδίκων 

προηγησαµένου τινὸς Αυρανου προβεβηκότος τὴν ἡλικίαν, οὐδὲν δὲ ἧττον καὶ τὴν ἄνοιαν· 41 

συνιδόντες δὲ καὶ τὴν ἐπίθεσιν τοῦ Λυσιµάχου συναρπάσαντες οἱ µὲν πέτρους, οἱ δὲ ξύλων πάχη, τινὲς 

δὲ ἐκ τῆς παρακειµένης σποδοῦ δρασσόµενοι φύρδην ἐνετίνασσον εἰς τοὺς περὶ τὸν Λυσίµαχον· 42 δι� 

ἣν αἰτίαν πολλοὺς µὲν αὐτῶν τραυµατίας ἐποίησαν, τινὰς δὲ καὶ κατέβαλον, πάντας δὲ εἰς φυγὴν 

συνήλασαν, αὐτὸν δὲ τὸν ἱερόσυλον παρὰ τὸ γαζοφυλάκιον ἐχειρώσαντο. 43 περὶ δὲ τούτων ἐνέστη 

κρίσις πρὸς τὸν Μενέλαον. 44 καταντήσαντος δὲ τοῦ βασιλέως εἰς Τύρον ἐπ� αὐτοῦ τὴν δικαιολογίαν 

ἐποιήσαντο οἱ πεµφθέντες τρεῖς ἄνδρες ὑπὸ τῆς γερουσίας. 45 ἤδη δὲ λελειµµένος ὁ Μενέλαος 

ἐπηγγείλατο χρήµατα ἱκανὰ τῷ Πτολεµαίῳ ∆ορυµένους πρὸς τὸ πεῖσαι τὸν βασιλέα. 46 ὅθεν 

ἀπολαβὼν ὁ Πτολεµαῖος εἴς τι περίστυλον ὡς ἀναψύξοντα τὸν βασιλέα µετέθηκεν, 47 καὶ τὸν µὲν 

τῆς ὅλης κακίας αἴτιον Μενέλαον ἀπέλυσεν τῶν κατηγορηµένων, τοῖς δὲ ταλαιπώροις, οἵτινες, εἰ καὶ 

ἐπὶ Σκυθῶν ἔλεγον, ἀπελύθησαν ἀκατάγνωστοι, τούτοις θάνατον ἐπέκρινεν. 48 ταχέως οὖν τὴν 

ἄδικον ζηµίαν ὑπέσχον οἱ περὶ πόλεως καὶ δήµων καὶ τῶν ἱερῶν σκευῶν προηγορήσαντες. 49 δι� ἣν 

αἰτίαν καὶ Τύριοι µισοπονηρήσαντες τὰ πρὸς τὴν κηδείαν αὐτῶν µεγαλοπρεπῶς ἐχορήγησαν. 50 ὁ δὲ 

Μενέλαος διὰ τὰς τῶν κρατούντων πλεονεξίας ἔµενεν ἐπὶ τῇ ἀρχῇ ἐπιφυόµενος τῇ κακίᾳ µέγας τῶν 

πολιτῶν ἐπίβουλος καθεστώς.  

Περὶ δὲ τὸν καιρὸν τοῦτον τὴν δευτέραν ἔφοδον ὁ Ἀντίοχος εἰς Αἴγυπτον ἐστείλατο. 2 συνέβη δὲ καθ� 

ὅλην τὴν πόλιν σχεδὸν ἐφ� ἡµέρας τεσσαράκοντα φαίνεσθαι διὰ τῶν ἀέρων τρέχοντας ἱππεῖς 

διαχρύσους στολὰς ἔχοντας καὶ λόγχας σπειρηδὸν ἐξωπλισµένους καὶ µαχαιρῶν σπασµοὺς 3 καὶ ἴλας 

ἵππων διατεταγµένας καὶ προσβολὰς γινοµένας καὶ καταδροµὰς ἑκατέρων καὶ ἀσπίδων κινήσεις καὶ 

καµάκων πλήθη καὶ βελῶν βολὰς καὶ χρυσέων κόσµων ἐκλάµψεις καὶ παντοίους θωρακισµούς. 4 διὸ 

πάντες ἠξίουν ἐπ� ἀγαθῷ τὴν ἐπιφάνειαν γεγενῆσθαι. 5 γενοµένης δὲ λαλιᾶς ψευδοῦς ὡς 

µετηλλαχότος Ἀντιόχου τὸν βίον παραλαβὼν ὁ Ἰάσων οὐκ ἐλάττους τῶν χιλίων αἰφνιδίως ἐπὶ τὴν 

πόλιν συνετελέσατο ἐπίθεσιν· τῶν δὲ ἐπὶ τῷ τείχει συνελασθέντων καὶ τέλος ἤδη καταλαµβανοµένης 

τῆς πόλεως ὁ Μενέλαος εἰς τὴν ἀκρόπολιν ἐφυγάδευσεν. 6 ὁ δὲ Ἰάσων ἐποιεῖτο σφαγὰς τῶν πολιτῶν 

τῶν ἰδίων ἀφειδῶς οὐ συννοῶν τὴν εἰς τοὺς συγγενεῖς εὐηµερίαν δυσηµερίαν εἶναι τὴν µεγίστην, δοκῶν 

δὲ πολεµίων καὶ οὐχ ὁµοεθνῶν τρόπαια καταβάλλεσθαι. 7 τῆς µὲν ἀρχῆς οὐκ ἐκράτησεν, τὸ δὲ τέλος 

τῆς ἐπιβουλῆς αἰσχύνην λαβὼν φυγὰς πάλιν εἰς τὴν Αµµανῖτιν ἀπῆλθεν. 8 πέρας οὖν κακῆς 

καταστροφῆς ἔτυχεν. ἐγκληθεὶς πρὸς Ἀρέταν τὸν τῶν Ἀράβων τύραννον πόλιν ἐκ πόλεως φεύγων 

διωκόµενος ὑπὸ πάντων στυγούµενος ὡς τῶν νόµων ἀποστάτης καὶ βδελυσσόµενος ὡς πατρίδος καὶ 

πολιτῶν δήµιος εἰς Αἴγυπτον ἐξεβράσθη, 9 καὶ ὁ συχνοὺς τῆς πατρίδος ἀποξενώσας ἐπὶ ξένης 

ἀπώλετο πρὸς Λακεδαιµονίους ἀναχθεὶς ὡς διὰ τὴν συγγένειαν τευξόµενος σκέπης. 10 καὶ ὁ πλῆθος 

ἀτάφων ἐκρίψας ἀπένθητος ἐγενήθη καὶ κηδείας οὐδ� ἡστινοσοῦν οὔτε πατρῴου τάφου µετέσχεν. 11 

Προσπεσόντων δὲ τῷ βασιλεῖ περὶ τῶν γεγονότων διέλαβεν ἀποστατεῖν τὴν Ιουδαίαν· ὅθεν ἀναζεύξας 

ἐξ Αἰγύπτου τεθηριωµένος τῇ ψυχῇ ἔλαβεν τὴν µὲν πόλιν δοριάλωτον 12 καὶ ἐκέλευσεν τοῖς 

στρατιώταις κόπτειν ἀφειδῶς τοὺς ἐµπίπτοντας καὶ τοὺς εἰς τὰς οἰκίας ἀναβαίνοντας κατασφάζειν. 13 

ἐγίνετο δὲ νέων καὶ πρεσβυτέρων ἀναίρεσις, ἀνήβων τε καὶ γυναικῶν καὶ τέκνων ἀφανισµός, 

παρθένων τε καὶ νηπίων σφαγαί. 14 ὀκτὼ δὲ µυριάδες ἐν ταῖς πάσαις ἡµέραις τρισὶν κατεφθάρησαν, 

τέσσαρες µὲν ἐν χειρῶν νοµαῖς, οὐχ ἧττον δὲ τῶν ἐσφαγµένων ἐπράθησαν. 15 οὐκ ἀρκεσθεὶς δὲ 

τούτοις κατετόλµησεν εἰς τὸ πάσης τῆς γῆς ἁγιώτατον ἱερὸν εἰσελθεῖν ὁδηγὸν ἔχων τὸν Μενέλαον τὸν 

καὶ τῶν νόµων καὶ τῆς πατρίδος προδότην γεγονότα 16 καὶ ταῖς µιαραῖς χερσὶν τὰ ἱερὰ σκεύη 

λαµβάνων καὶ τὰ ὑπ� ἄλλων βασιλέων ἀνατεθέντα πρὸς αὔξησιν καὶ δόξαν τοῦ τόπου καὶ τιµὴν ταῖς 

βεβήλοις χερσὶν συσσύρων. 17 καὶ ἐµετεωρίζετο τὴν διάνοιαν ὁ Ἀντίοχος οὐ συνορῶν ὅτι διὰ τὰς 

ἁµαρτίας τῶν τὴν πόλιν οἰκούντων ἀπώργισται βραχέως ὁ δεσπότης, διὸ γέγονεν περὶ τὸν τόπον 

παρόρασις. 18 εἰ δὲ µὴ συνέβη προσενέχεσθαι πολλοῖς ἁµαρτήµασιν, καθάπερ ἦν ὁ Ἡλιόδωρος ὁ 

πεµφθεὶς ὑπὸ Σελεύκου τοῦ βασιλέως ἐπὶ τὴν ἐπίσκεψιν τοῦ γαζοφυλακίου, οὗτος προαχθεὶς 

παραχρῆµα µαστιγωθεὶς ἀνετράπη τοῦ θράσους. 19 ἀλλ� οὐ διὰ τὸν τόπον τὸ ἔθνος, ἀλλὰ διὰ τὸ 

ἔθνος τὸν τόπον ὁ κύριος ἐξελέξατο. 20 διόπερ καὶ αὐτὸς ὁ τόπος συµµετασχὼν τῶν τοῦ ἔθνους 

δυσπετηµάτων γενοµένων ὕστερον εὐεργετηµάτων ἐκοινώνησεν, καὶ ὁ καταλειφθεὶς ἐν τῇ τοῦ 

παντοκράτορος ὀργῇ πάλιν ἐν τῇ τοῦ µεγάλου δεσπότου καταλλαγῇ µετὰ πάσης δόξης ἐπανωρθώθη. 

21 Ὁ γοῦν Ἀντίοχος ὀκτακόσια πρὸς τοῖς χιλίοις ἀπενεγκάµενος ἐκ τοῦ ἱεροῦ τάλαντα θᾶττον εἰς τὴν 

Ἀντιόχειαν ἐχωρίσθη οἰόµενος ἀπὸ τῆς ὑπερηφανίας τὴν µὲν γῆν πλωτὴν καὶ τὸ πέλαγος πορευτὸν 

θέσθαι διὰ τὸν µετεωρισµὸν τῆς καρδίας. 22 κατέλιπεν δὲ καὶ ἐπιστάτας τοῦ κακοῦν τὸ γένος, ἐν µὲν 

Ιεροσολύµοις Φίλιππον, τὸ µὲν γένος Φρύγα, τὸν δὲ τρόπον βαρβαρώτερον ἔχοντα τοῦ καταστήσαντος, 

23 ἐν δὲ Γαριζιν Ἀνδρόνικον, πρὸς δὲ τούτοις Μενέλαον, ὃς χείριστα τῶν ἄλλων ὑπερῄρετο τοῖς 

πολίταις, ἀπεχθῆ δὲ πρὸς τοὺς πολίτας Ιουδαίους ἔχων διάθεσιν. 24 ἔπεµψεν δὲ τὸν Μυσάρχην 

Ἀπολλώνιον µετὰ στρατεύµατος, δισµυρίους δὲ πρὸς τοῖς δισχιλίοις, προστάξας τοὺς ἐν ἡλικίᾳ πάντας 

κατασφάξαι, τὰς δὲ γυναῖκας καὶ τοὺς νεωτέρους πωλεῖν. 25 οὗτος δὲ παραγενόµενος εἰς Ιεροσόλυµα 

καὶ τὸν εἰρηνικὸν ὑποκριθεὶς ἐπέσχεν ἕως τῆς ἁγίας ἡµέρας τοῦ σαββάτου καὶ λαβὼν ἀργοῦντας τοὺς 

Ιουδαίους τοῖς ὑφ� ἑαυτὸν ἐξοπλησίαν παρήγγειλεν 26 καὶ τοὺς ἐξελθόντας πάντας ἐπὶ τὴν θεωρίαν 

συνεξεκέντησεν καὶ εἰς τὴν πόλιν σὺν τοῖς ὅπλοις εἰσδραµὼν ἱκανὰ κατέστρωσεν πλήθη. 27 Ιουδας δὲ 

ὁ καὶ Μακκαβαῖος δέκατός που γενηθεὶς καὶ ἀναχωρήσας εἰς τὴν ἔρηµον θηρίων τρόπον ἐν τοῖς ὄρεσιν 

διέζη σὺν τοῖς µετ� αὐτοῦ, καὶ τὴν χορτώδη τροφὴν σιτούµενοι διετέλουν πρὸς τὸ µὴ µετασχεῖν τοῦ 

µολυσµοῦ.  

Μετ οὐ πολὺν δὲ χρόνον ἐξαπέστειλεν ὁ βασιλεὺς γέροντα Ἀθηναῖον ἀναγκάζειν τοὺς Ιουδαίους 

µεταβαίνειν ἀπὸ τῶν πατρίων νόµων καὶ τοῖς τοῦ θεοῦ νόµοις µὴ πολιτεύεσθαι, 2 µολῦναι δὲ καὶ τὸν 

ἐν Ιεροσολύµοις νεὼ καὶ προσονοµάσαι ∆ιὸς Ὀλυµπίου καὶ τὸν ἐν Γαριζιν, καθὼς ἐτύγχανον οἱ τὸν 

τόπον οἰκοῦντες, ∆ιὸς Ξενίου. 3 χαλεπὴ δὲ καὶ τοῖς ὅλοις ἦν δυσχερὴς ἡ ἐπίτασις τῆς κακίας. 4 τὸ 

µὲν γὰρ ἱερὸν ἀσωτίας καὶ κώµων ὑπὸ τῶν ἐθνῶν ἐπεπληροῦτο ῥᾳθυµούντων µεθ� ἑταιρῶν καὶ ἐν τοῖς 

ἱεροῖς περιβόλοις γυναιξὶ πλησιαζόντων, ἔτι δὲ τὰ µὴ καθήκοντα ἔνδον εἰσφερόντων. 5 τὸ δὲ 

θυσιαστήριον τοῖς ἀποδιεσταλµένοις ἀπὸ τῶν νόµων ἀθεµίτοις ἐπεπλήρωτο. 6 ἦν δ� οὔτε σαββατίζειν 

οὔτε πατρῴους ἑορτὰς διαφυλάττειν οὔτε ἁπλῶς Ιουδαῖον ὁµολογεῖν εἶναι, 7 ἤγοντο δὲ µετὰ πικρᾶς 

ἀνάγκης εἰς τὴν κατὰ µῆνα τοῦ βασιλέως γενέθλιον ἡµέραν ἐπὶ σπλαγχνισµόν, γενοµένης δὲ 

∆ιονυσίων ἑορτῆς ἠναγκάζοντο κισσοὺς ἔχοντες ποµπεύειν τῷ ∆ιονύσῳ. 8 ψήφισµα δὲ ἐξέπεσεν εἰς 

τὰς ἀστυγείτονας Ἑλληνίδας πόλεις Πτολεµαίου ὑποθεµένου τὴν αὐτὴν ἀγωγὴν κατὰ τῶν Ιουδαίων 

ἄγειν καὶ σπλαγχνίζειν, 9 τοὺς δὲ µὴ προαιρουµένους µεταβαίνειν ἐπὶ τὰ Ἑλληνικὰ κατασφάζειν. 

παρῆν οὖν ὁρᾶν τὴν ἐνεστῶσαν ταλαιπωρίαν. 10 δύο γὰρ γυναῖκες ἀνήχθησαν περιτετµηκυῖαι τὰ 

τέκνα· τούτων δὲ ἐκ τῶν µαστῶν κρεµάσαντες τὰ βρέφη καὶ δηµοσίᾳ περιαγαγόντες αὐτὰς τὴν πόλιν 

κατὰ τοῦ τείχους ἐκρήµνισαν. 11 ἕτεροι δὲ πλησίον συνδραµόντες εἰς τὰ σπήλαια λεληθότως ἄγειν 

τὴν ἑβδοµάδα µηνυθέντες τῷ Φιλίππῳ συνεφλογίσθησαν διὰ τὸ εὐλαβῶς ἔχειν βοηθῆσαι ἑαυτοῖς 

κατὰ τὴν δόξαν τῆς σεµνοτάτης ἡµέρας. 12 Παρακαλῶ οὖν τοὺς ἐντυγχάνοντας τῇδε τῇ βίβλῳ µὴ 

συστέλλεσθαι διὰ τὰς συµφοράς, λογίζεσθαι δὲ τὰς τιµωρίας µὴ πρὸς ὄλεθρον, ἀλλὰ πρὸς παιδείαν 

τοῦ γένους ἡµῶν εἶναι· 13 καὶ γὰρ τὸ µὴ πολὺν χρόνον ἐᾶσθαι τοὺς δυσσεβοῦντας, ἀλλ� εὐθέως 

περιπίπτειν ἐπιτίµοις, µεγάλης εὐεργεσίας σηµεῖόν ἐστιν. 14 οὐ γὰρ καθάπερ καὶ ἐπὶ τῶν ἄλλων 

ἐθνῶν ἀναµένει µακροθυµῶν ὁ δεσπότης µέχρι τοῦ καταντήσαντας αὐτοὺς πρὸς ἐκπλήρωσιν ἁµαρτιῶν 

κολάσαι, οὕτως καὶ ἐφ� ἡµῶν ἔκρινεν εἶναι, 15 ἵνα µὴ πρὸς τέλος ἀφικοµένων ἡµῶν τῶν ἁµαρτιῶν 

ὕστερον ἡµᾶς ἐκδικᾷ. 16 διόπερ οὐδέποτε µὲν τὸν ἔλεον ἀφ�  ἡµῶν ἀφίστησιν, παιδεύων δὲ µετὰ 

συµφορᾶς οὐκ ἐγκαταλείπει τὸν ἑαυτοῦ λαόν. 17 πλὴν ἕως ὑποµνήσεως ταῦθ ἡµῖν εἰρήσθω· δι� 

ὀλίγων δ� ἐλευστέον ἐπὶ τὴν διήγησιν. 18 Ελεάζαρός τις τῶν πρωτευόντων γραµµατέων, ἀνὴρ ἤδη 

προβεβηκὼς τὴν ἡλικίαν καὶ τὴν πρόσοψιν τοῦ προσώπου κάλλιστος, ἀναχανὼν ἠναγκάζετο φαγεῖν 

ὕειον κρέας. 19 ὁ δὲ τὸν µετ� εὐκλείας θάνατον µᾶλλον ἢ τὸν µετὰ µύσους βίον ἀναδεξάµενος, 

αὐθαιρέτως ἐπὶ τὸ τύµπανον προσῆγεν, 20 προπτύσας δὲ καθ� ὃν ἔδει τρόπον προσέρχεσθαι τοὺς 

ὑποµένοντας ἀµύνασθαι ὧν οὐ θέµις γεύσασθαι διὰ τὴν πρὸς τὸ ζῆν φιλοστοργίαν. 21 οἱ δὲ πρὸς τῷ 

παρανόµῳ σπλαγχνισµῷ τεταγµένοι διὰ τὴν ἐκ τῶν παλαιῶν χρόνων πρὸς τὸν ἄνδρα γνῶσιν 

ἀπολαβόντες αὐτὸν κατ� ἰδίαν παρεκάλουν ἐνέγκαντα κρέα, οἷς καθῆκον αὐτῷ χρᾶσθαι, δι� αὐτοῦ 

παρασκευασθέντα, ὑποκριθῆναι δὲ ὡς ἐσθίοντα τὰ ὑπὸ τοῦ βασιλέως προστεταγµένα τῶν ἀπὸ τῆς 

θυσίας κρεῶν, 22 ἵνα τοῦτο πράξας ἀπολυθῇ τοῦ θανάτου καὶ διὰ τὴν ἀρχαίαν πρὸς αὐτοὺς φιλίαν 

τύχῃ φιλανθρωπίας. 23 ὁ δὲ λογισµὸν ἀστεῖον ἀναλαβὼν καὶ ἄξιον τῆς ἡλικίας καὶ τῆς τοῦ γήρως 

ὑπεροχῆς καὶ τῆς ἐπικτήτου καὶ ἐπιφανοῦς πολιᾶς καὶ τῆς ἐκ παιδὸς καλλίστης ἀναστροφῆς, µᾶλλον 

δὲ τῆς ἁγίας καὶ θεοκτίστου νοµοθεσίας ἀκολούθως ἀπεφήνατο ταχέως λέγων προπέµπειν εἰς τὸν 

ᾅδην. 24 Οὐ γὰρ τῆς ἡµετέρας ἡλικίας ἄξιόν ἐστιν ὑποκριθῆναι, ἵνα πολλοὶ τῶν νέων ὑπολαβόντες 

Ελεαζαρον τὸν ἐνενηκονταετῆ µεταβεβηκέναι εἰς ἀλλοφυλισµὸν 25 καὶ αὐτοὶ διὰ τὴν ἐµὴν ὑπόκρισιν 

καὶ διὰ τὸ µικρὸν καὶ ἀκαριαῖον ζῆν πλανηθῶσιν δι� ἐµέ, καὶ µύσος καὶ κηλῖδα τοῦ γήρως 

κατακτήσωµαι. 26 εἰ γὰρ καὶ ἐπὶ τοῦ παρόντος ἐξελοῦµαι τὴν ἐξ ἀνθρώπων τιµωρίαν, ἀλλὰ τὰς τοῦ 

παντοκράτορος χεῖρας οὔτε ζῶν οὔτε ἀποθανὼν ἐκφεύξοµαι. 27 διόπερ ἀνδρείως µὲν νῦν διαλλάξας τὸν 

βίον τοῦ µὲν γήρως ἄξιος φανήσοµαι, 28 τοῖς δὲ νέοις ὑπόδειγµα γενναῖον καταλελοιπὼς εἰς τὸ 

προθύµως καὶ γενναίως ὑπὲρ τῶν σεµνῶν καὶ ἁγίων νόµων ἀπευθανατίζειν. τοσαῦτα δὲ εἰπὼν ἐπὶ τὸ 

τύµπανον εὐθέως ἦλθεν. 29 τῶν δὲ ἀγόντων πρὸς αὐτὸν τὴν µικρῷ πρότερον εὐµένειαν εἰς δυσµένειαν 

µεταβαλόντων διὰ τὸ τοὺς προειρηµένους λόγους, ὡς αὐτοὶ διελάµβανον, ἀπόνοιαν εἶναι, 30 µέλλων δὲ 

ταῖς πληγαῖς τελευτᾶν ἀναστενάξας εἶπεν Τῷ κυρίῳ τῷ τὴν ἁγίαν γνῶσιν ἔχοντι φανερόν ἐστιν ὅτι 

δυνάµενος ἀπολυθῆναι τοῦ θανάτου σκληρὰς ὑποφέρω κατὰ τὸ σῶµα ἀλγηδόνας µαστιγούµενος, κατὰ 

ψυχὴν δὲ ἡδέως διὰ τὸν αὐτοῦ φόβον ταῦτα πάσχω. 31 καὶ οὗτος οὖν τοῦτον τὸν τρόπον µετήλλαξεν 

οὐ µόνον τοῖς νέοις, ἀλλὰ καὶ τοῖς πλείστοις τοῦ ἔθνους τὸν ἑαυτοῦ θάνατον ὑπόδειγµα γενναιότητος 

καὶ µνηµόσυνον ἀρετῆς καταλιπών.  

Συνέβη δὲ καὶ ἑπτὰ ἀδελφοὺς µετὰ τῆς µητρὸς συλληµφθέντας ἀναγκάζεσθαι ὑπὸ τοῦ βασιλέως ἀπὸ 

τῶν ἀθεµίτων ὑείων κρεῶν ἐφάπτεσθαι µάστιξιν καὶ νευραῖς αἰκιζοµένους. 2 εἷς δὲ αὐτῶν γενόµενος 

προήγορος οὕτως ἔφη Τί µέλλεις ἐρωτᾶν καὶ µανθάνειν ἡµῶν; ἕτοιµοι γὰρ ἀποθνῄσκειν ἐσµὲν ἢ 

παραβαίνειν τοὺς πατρίους νόµους. 3 ἔκθυµος δὲ γενόµενος ὁ βασιλεὺς προσέταξεν τήγανα καὶ λέβητας 

ἐκπυροῦν. 4 τῶν δὲ παραχρῆµα ἐκπυρωθέντων τὸν γενόµενον αὐτῶν προήγορον προσέταξεν 

γλωσσοτοµεῖν καὶ περισκυθίσαντας ἀκρωτηριάζειν τῶν λοιπῶν ἀδελφῶν καὶ τῆς µητρὸς συνορώντων. 

5 ἄχρηστον δὲ αὐτὸν τοῖς ὅλοις γενόµενον ἐκέλευσεν τῇ πυρᾷ προσάγειν ἔµπνουν καὶ τηγανίζειν. τῆς 

δὲ ἀτµίδος ἐφ� ἱκανὸν διαδιδούσης τοῦ τηγάνου ἀλλήλους παρεκάλουν σὺν τῇ µητρὶ γενναίως τελευτᾶν 

λέγοντες οὕτως 6 Ὁ κύριος ὁ θεὸς ἐφορᾷ καὶ ταῖς ἀληθείαις ἐφ� ἡµῖν παρακαλεῖται, καθάπερ διὰ τῆς 

κατὰ πρόσωπον ἀντιµαρτυρούσης ᾠδῆς διεσάφησεν Μωϋσῆς λέγων Καὶ ἐπὶ τοῖς δούλοις αὐτοῦ 

παρακληθήσεται. 7 Μεταλλάξαντος δὲ τοῦ πρώτου τὸν τρόπον τοῦτον τὸν δεύτερον ἦγον ἐπὶ τὸν 

ἐµπαιγµὸν καὶ τὸ τῆς κεφαλῆς δέρµα σὺν ταῖς θριξὶν περισύραντες ἐπηρώτων Εἰ φάγεσαι πρὸ τοῦ 

τιµωρηθῆναι τὸ σῶµα κατὰ µέλος; 8 ὁ δὲ ἀποκριθεὶς τῇ πατρίῳ φωνῇ προσεῖπεν Οὐχί. διόπερ καὶ 

οὗτος τὴν ἑξῆς ἔλαβεν βάσανον ὡς ὁ πρῶτος. 9 ἐν ἐσχάτῃ δὲ πνοῇ γενόµενος εἶπεν Σὺ µέν, ἀλάστωρ, 

ἐκ τοῦ παρόντος ἡµᾶς ζῆν ἀπολύεις, ὁ δὲ τοῦ κόσµου βασιλεὺς ἀποθανόντας ἡµᾶς ὑπὲρ τῶν αὐτοῦ 

νόµων εἰς αἰώνιον ἀναβίωσιν ζωῆς ἡµᾶς ἀναστήσει. 10 Μετὰ δὲ τοῦτον ὁ τρίτος ἐνεπαίζετο καὶ τὴν 

γλῶσσαν αἰτηθεὶς ταχέως προέβαλεν καὶ τὰς χεῖρας εὐθαρσῶς προέτεινεν 11 καὶ γενναίως εἶπεν Ἐξ 

οὐρανοῦ ταῦτα κέκτηµαι καὶ διὰ τοὺς αὐτοῦ νόµους ὑπερορῶ ταῦτα καὶ παρ� αὐτοῦ ταῦτα πάλιν 

ἐλπίζω κοµίσασθαι· 12 ὥστε αὐτὸν τὸν βασιλέα καὶ τοὺς σὺν αὐτῷ ἐκπλήσσεσθαι τὴν τοῦ νεανίσκου 

ψυχήν, ὡς ἐν οὐδενὶ τὰς ἀλγηδόνας ἐτίθετο. 13 Καὶ τούτου δὲ µεταλλάξαντος τὸν τέταρτον ὡσαύτως 

ἐβασάνιζον αἰκιζόµενοι. 14 καὶ γενόµενος πρὸς τὸ τελευτᾶν οὕτως ἔφη Αἱρετὸν µεταλλάσσοντας ὑπ� 

ἀνθρώπων τὰς ὑπὸ τοῦ θεοῦ προσδοκᾶν ἐλπίδας πάλιν ἀναστήσεσθαι ὑπ� αὐτοῦ· σοὶ µὲν γὰρ 

ἀνάστασις εἰς ζωὴν οὐκ ἔσται. 15 Ἐχοµένως δὲ τὸν πέµπτον προσάγοντες ᾐκίζοντο. 16 ὁ δὲ πρὸς 

αὐτὸν ἰδὼν εἶπεν Ἐξουσίαν ἐν ἀνθρώποις ἔχων φθαρτὸς ὢν ὃ θέλεις ποιεῖς· µὴ δόκει δὲ τὸ γένος ἡµῶν 

ὑπὸ τοῦ θεοῦ καταλελεῖφθαι· 17 σὺ δὲ καρτέρει καὶ θεώρει τὸ µεγαλεῖον αὐτοῦ κράτος, ὡς σὲ καὶ τὸ 

σπέρµα σου βασανιεῖ. 18 Μετὰ δὲ τοῦτον ἦγον τὸν ἕκτον, καὶ µέλλων ἀποθνῄσκειν ἔφη Μὴ πλανῶ 

µάτην, ἡµεῖς γὰρ δι� ἑαυτοὺς ταῦτα πάσχοµεν ἁµαρτόντες εἰς τὸν ἑαυτῶν θεόν, ἄξια θαυµασµοῦ 

γέγονεν· 19 σὺ δὲ µὴ νοµίσῃς ἀθῷος ἔσεσθαι θεοµαχεῖν ἐπιχειρήσας. 20 Ὑπεραγόντως δὲ ἡ µήτηρ 

θαυµαστὴ καὶ µνήµης ἀγαθῆς ἀξία, ἥτις ἀπολλυµένους υἱοὺς ἑπτὰ συνορῶσα µιᾶς ὑπὸ καιρὸν ἡµέρας 

εὐψύχως ἔφερεν διὰ τὰς ἐπὶ κύριον ἐλπίδας. 21 ἕκαστον δὲ αὐτῶν παρεκάλει τῇ πατρίῳ φωνῇ γενναίῳ 

πεπληρωµένη φρονήµατι καὶ τὸν θῆλυν λογισµὸν ἄρσενι θυµῷ διεγείρασα λέγουσα πρὸς αὐτούς 22 

Οὐκ οἶδ ὅπως εἰς τὴν ἐµὴν ἐφάνητε κοιλίαν, οὐδὲ ἐγὼ τὸ πνεῦµα καὶ τὴν ζωὴν ὑµῖν ἐχαρισάµην, καὶ 

τὴν ἑκάστου στοιχείωσιν οὐκ ἐγὼ διερρύθµισα· 23 τοιγαροῦν ὁ τοῦ κόσµου κτίστης ὁ πλάσας 

ἀνθρώπου γένεσιν καὶ πάντων ἐξευρὼν γένεσιν καὶ τὸ πνεῦµα καὶ τὴν ζωὴν ὑµῖν πάλιν ἀποδίδωσιν 

µετ� ἐλέους, ὡς νῦν ὑπερορᾶτε ἑαυτοὺς διὰ τοὺς αὐτοῦ νόµους. 24 Ὁ δὲ Ἀντίοχος οἰόµενος 

καταφρονεῖσθαι καὶ τὴν ὀνειδίζουσαν ὑφορώµενος φωνὴν ἔτι τοῦ νεωτέρου περιόντος οὐ µόνον διὰ 

λόγων ἐποιεῖτο τὴν παράκλησιν, ἀλλὰ καὶ δι� ὅρκων ἐπίστου ἅµα πλουτιεῖν καὶ µακαριστὸν ποιήσειν 

µεταθέµενον ἀπὸ τῶν πατρίων καὶ φίλον ἕξειν καὶ χρείας ἐµπιστεύσειν. 25 τοῦ δὲ νεανίου µηδαµῶς 

προσέχοντος προσκαλεσάµενος ὁ βασιλεὺς τὴν µητέρα παρῄνει γενέσθαι τοῦ µειρακίου σύµβουλον ἐπὶ 

σωτηρίᾳ. 26 πολλὰ δὲ αὐτοῦ παραινέσαντος ἐπεδέξατο πείσειν τὸν υἱόν· 27 προσκύψασα δὲ αὐτῷ 

χλευάσασα τὸν ὠµὸν τύραννον οὕτως ἔφησεν τῇ πατρίῳ φωνῇ Υἱέ, ἐλέησόν µε τὴν ἐν γαστρὶ 

περιενέγκασάν σε µῆνας ἐννέα καὶ θηλάσασάν σε ἔτη τρία καὶ ἐκθρέψασάν σε καὶ ἀγαγοῦσαν εἰς τὴν 

ἡλικίαν ταύτην καὶ τροφοφορήσασαν. 28 ἀξιῶ σε, τέκνον, ἀναβλέψαντα εἰς τὸν οὐρανὸν καὶ τὴν γῆν 

καὶ τὰ ἐν αὐτοῖς πάντα ἰδόντα γνῶναι ὅτι οὐκ ἐξ ὄντων ἐποίησεν αὐτὰ ὁ θεός, καὶ τὸ τῶν ἀνθρώπων 

γένος οὕτω γίνεται. 29 µὴ φοβηθῇς τὸν δήµιον τοῦτον, ἀλλὰ τῶν ἀδελφῶν ἄξιος γενόµενος ἐπίδεξαι 

τὸν θάνατον, ἵνα ἐν τῷ ἐλέει σὺν τοῖς ἀδελφοῖς σου κοµίσωµαί σε. 30 Ἔτι δὲ ταύτης καταληγούσης 

ὁ νεανίας εἶπεν Τίνα µένετε; οὐχ ὑπακούω τοῦ προστάγµατος τοῦ βασιλέως, τοῦ δὲ προστάγµατος 

ἀκούω τοῦ νόµου τοῦ δοθέντος τοῖς πατράσιν ἡµῶν διὰ Μωυσέως. 31 σὺ δὲ πάσης κακίας εὑρετὴς 

γενόµενος εἰς τοὺς Εβραίους οὐ µὴ διαφύγῃς τὰς χεῖρας τοῦ θεοῦ. 32 ἡµεῖς γὰρ διὰ τὰς ἑαυτῶν 

ἁµαρτίας πάσχοµεν. 33 εἰ δὲ χάριν ἐπιπλήξεως καὶ παιδείας ὁ ζῶν κύριος ἡµῶν βραχέως ἐπώργισται, 

καὶ πάλιν καταλλαγήσεται τοῖς ἑαυτοῦ δούλοις. 34 σὺ δέ, ὦ ἀνόσιε καὶ πάντων ἀνθρώπων 

µιαρώτατε, µὴ µάτην µετεωρίζου φρυαττόµενος ἀδήλοις ἐλπίσιν ἐπὶ τοὺς οὐρανίους παῖδας 

ἐπαιρόµενος χεῖρα· 35 οὔπω γὰρ τὴν τοῦ παντοκράτορος ἐπόπτου θεοῦ κρίσιν ἐκπέφευγας. 36 οἱ µὲν 

γὰρ νῦν ἡµέτεροι ἀδελφοὶ βραχὺν ὑπενέγκαντες πόνον ἀενάου ζωῆς ὑπὸ διαθήκην θεοῦ πεπτώκασιν· σὺ 

δὲ τῇ τοῦ θεοῦ κρίσει δίκαια τὰ πρόστιµα τῆς ὑπερηφανίας ἀποίσῃ. 37 ἐγὼ δέ, καθάπερ οἱ ἀδελφοί, 

καὶ σῶµα καὶ ψυχὴν προδίδωµι περὶ τῶν πατρίων νόµων ἐπικαλούµενος τὸν θεὸν ἵλεως ταχὺ τῷ ἔθνει 

γενέσθαι καὶ σὲ µετὰ ἐτασµῶν καὶ µαστίγων ἐξοµολογήσασθαι διότι µόνος αὐτὸς θεός ἐστιν, 38 ἐν 

ἐµοὶ δὲ καὶ τοῖς ἀδελφοῖς µου στῆσαι τὴν τοῦ παντοκράτορος ὀργὴν τὴν ἐπὶ τὸ σύµπαν ἡµῶν γένος 

δικαίως ἐπηγµένην. 39 Ἔκθυµος δὲ γενόµενος ὁ βασιλεὺς τούτῳ παρὰ τοὺς ἄλλους χειρίστως 

ἀπήντησεν πικρῶς φέρων ἐπὶ τῷ µυκτηρισµῷ. 40 καὶ οὗτος οὖν καθαρὸς µετήλλαξεν παντελῶς ἐπὶ 

τῷ κυρίῳ πεποιθώς. 41 Ἐσχάτη δὲ τῶν υἱῶν ἡ µήτηρ ἐτελεύτησεν. 42 Τὰ µὲν οὖν περὶ τοὺς 

σπλαγχνισµοὺς καὶ τὰς ὑπερβαλλούσας αἰκίας ἐπὶ τοσοῦτον δεδηλώσθω.  

2Mac 8:12Mac 8:12Mac 8:12Mac 8:1    

Ιουδας δὲ ὁ καὶ Μακκαβαῖος καὶ οἱ σὺν αὐτῷ παρεισπορευόµενοι λεληθότως εἰς τὰς κώµας 

προσεκαλοῦντο τοὺς συγγενεῖς καὶ τοὺς µεµενηκότας ἐν τῷ Ιουδαισµῷ προσλαµβανόµενοι συνήγαγον 

εἰς ἑξακισχιλίους. 2 καὶ ἐπεκαλοῦντο τὸν κύριον ἐπιδεῖν τὸν ὑπὸ πάντων καταπατούµενον λαόν, 

οἰκτῖραι δὲ καὶ τὸν ναὸν τὸν ὑπὸ τῶν ἀσεβῶν ἀνθρώπων βεβηλωθέντα, 3 ἐλεῆσαι δὲ καὶ τὴν 

καταφθειροµένην πόλιν καὶ µέλλουσαν ἰσόπεδον γίνεσθαι καὶ τῶν καταβοώντων πρὸς αὐτὸν αἱµάτων 

εἰσακοῦσαι, 4 µνησθῆναι δὲ καὶ τῆς τῶν ἀναµαρτήτων νηπίων παρανόµου ἀπωλείας καὶ περὶ τῶν 

γενοµένων εἰς τὸ ὄνοµα αὐτοῦ βλασφηµιῶν καὶ µισοπονηρῆσαι. 5 γενόµενος δὲ ὁ Μακκαβαῖος ἐν 

συστέµατι ἀνυπόστατος ἤδη τοῖς ἔθνεσιν ἐγίνετο τῆς ὀργῆς τοῦ κυρίου εἰς ἔλεον τραπείσης. 6 πόλεις 

δὲ καὶ κώµας ἀπροσδοκήτως ἐρχόµενος ἐνεπίµπρα καὶ τοὺς ἐπικαίρους τόπους ἀπολαµβάνων οὐκ 

ὀλίγους τῶν πολεµίων τροπούµενος 7 µάλιστα τὰς νύκτας πρὸς τὰς τοιαύτας ἐπιβολὰς συνεργοὺς 

ἐλάµβανεν. καὶ λαλιὰ τῆς εὐανδρίας αὐτοῦ διηχεῖτο πανταχῆ. 8 Συνορῶν δὲ ὁ Φίλιππος κατὰ µικρὸν 

εἰς προκοπὴν ἐρχόµενον τὸν ἄνδρα, πυκνότερον δὲ ἐν ταῖς εὐηµερίαις προβαίνοντα, πρὸς Πτολεµαῖον 

τὸν Κοίλης Συρίας καὶ Φοινίκης στρατηγὸν ἔγραψεν ἐπιβοηθεῖν τοῖς τοῦ βασιλέως πράγµασιν. 9 ὁ δὲ 

ταχέως προχειρισάµενος Νικάνορα τὸν τοῦ Πατρόκλου τῶν πρώτων φίλων ἀπέστειλεν ὑποτάξας 

παµφύλων ἔθνη οὐκ ἐλάττους τῶν δισµυρίων τὸ σύµπαν τῆς Ιουδαίας ἐξᾶραι γένος· συνέστησεν δὲ 

αὐτῷ καὶ Γοργίαν ἄνδρα στρατηγὸν καὶ ἐν πολεµικαῖς χρείαις πεῖραν ἔχοντα. 10 διεστήσατο δὲ ὁ 

Νικάνωρ τὸν φόρον τῷ βασιλεῖ τοῖς Ῥωµαίοις ὄντα ταλάντων δισχιλίων ἐκ τῆς τῶν Ιουδαίων 

αἰχµαλωσίας ἐκπληρώσειν. 11 εὐθέως δὲ εἰς τὰς παραθαλασσίους πόλεις ἀπέστειλεν προκαλούµενος 

ἐπ� ἀγορασµὸν Ιουδαίων σωµάτων ὑπισχνούµενος ἐνενήκοντα σώµατα ταλάντου παραχωρήσειν οὐ 

προσδεχόµενος τὴν παρὰ τοῦ παντοκράτορος µέλλουσαν παρακολουθήσειν ἐπ� αὐτῷ δίκην. 12 τῷ δὲ 

Ιουδα προσέπεσεν περὶ τῆς τοῦ Νικάνορος ἐφόδου, καὶ µεταδόντος τοῖς σὺν αὐτῷ τὴν παρουσίαν τοῦ 

στρατοπέδου 13 οἱ δειλανδροῦντες καὶ ἀπιστοῦντες τὴν τοῦ θεοῦ δίκην διεδίδρασκον ἑαυτοὺς καὶ 

ἐξετόπιζον. 14 οἱ δὲ τὰ περιλελειµµένα πάντα ἐπώλουν, ὁµοῦ δὲ τὸν κύριον ἠξίουν ῥύσασθαι τοὺς ὑπὸ 

τοῦ δυσσεβοῦς Νικάνορος πρὶν συντυχεῖν πεπραµένους· 15 καὶ εἰ µὴ δι� αὐτούς, ἀλλὰ διὰ τὰς πρὸς 

τοὺς πατέρας αὐτῶν διαθήκας καὶ ἕνεκα τῆς ἐπ� αὐτοὺς ἐπικλήσεως τοῦ σεµνοῦ καὶ µεγαλοπρεποῦς 

ὀνόµατος αὐτοῦ. 16 συναγαγὼν δὲ ὁ Μακκαβαῖος τοὺς περὶ αὐτὸν ὄντας ἀριθµὸν ἑξακισχιλίους 

παρεκάλει µὴ καταπλαγῆναι τοῖς πολεµίοις µηδὲ εὐλαβεῖσθαι τὴν τῶν ἀδίκως παραγινοµένων ἐπ� 

αὐτοὺς ἐθνῶν πολυπλήθειαν, ἀγωνίσασθαι δὲ γενναίως 17 πρὸ ὀφθαλµῶν λαβόντας τὴν ἀνόµως εἰς 

τὸν ἅγιον τόπον συντετελεσµένην ὑπ� αὐτῶν ὕβριν καὶ τὸν τῆς ἐµπεπαιγµένης πόλεως αἰκισµόν, ἔτι δὲ 

τὴν τῆς προγονικῆς πολιτείας κατάλυσιν. 18 οἱ µὲν γὰρ ὅπλοις πεποίθασιν ἅµα καὶ τόλµαις, ἔφησεν, 

ἡµεῖς δὲ ἐπὶ τῷ παντοκράτορι θεῷ, δυναµένῳ καὶ τοὺς ἐρχοµένους ἐφ� ἡµᾶς καὶ τὸν ὅλον κόσµον ἑνὶ 

νεύµατι καταβαλεῖν, πεποίθαµεν. 19 προσαναλεξάµενος δὲ αὐτοῖς καὶ τὰς ἐπὶ τῶν προγόνων 

γενοµένας ἀντιλήµψεις καὶ τὴν ἐπὶ Σενναχηριµ, ἑκατὸν ὀγδοήκοντα πέντε χιλιάδες ὡς ἀπώλοντο, 20 

καὶ τὴν ἐν τῇ Βαβυλωνίᾳ τὴν πρὸς τοὺς Γαλάτας παράταξιν γενοµένην, ὡς οἱ πάντες ἐπὶ τὴν χρείαν 

ἦλθον ὀκτακισχίλιοι σὺν Μακεδόσιν τετρακισχιλίοις, τῶν Μακεδόνων ἀπορουµένων οἱ ὀκτακισχίλιοι 

τὰς δώδεκα µυριάδας ἀπώλεσαν διὰ τὴν γινοµένην αὐτοῖς ἀπ� οὐρανοῦ βοήθειαν καὶ ὠφέλειαν πολλὴν 

ἔλαβον. 21 ἐφ� οἷς εὐθαρσεῖς αὐτοὺς παραστήσας καὶ ἑτοίµους ὑπὲρ τῶν νόµων καὶ τῆς πατρίδος 

ἀποθνῄσκειν τετραµερές τι τὸ στράτευµα ἐποίησεν. 22 τάξας καὶ τοὺς ἀδελφοὺς αὐτοῦ προηγουµένους 

ἑκατέρας τάξεως, Σιµωνα καὶ Ιωσηπον καὶ Ιωναθην, ὑποτάξας ἑκάστῳ χιλίους πρὸς τοῖς 

πεντακοσίοις, 23 ἔτι δὲ καὶ Ελεαζαρον, παραναγνοὺς τὴν ἱερὰν βίβλον καὶ δοὺς σύνθηµα θεοῦ 

βοηθείας τῆς πρώτης σπείρας αὐτὸς προηγούµενος συνέβαλε τῷ Νικάνορι. 24 γενοµένου δὲ αὐτοῖς τοῦ 

παντοκράτορος συµµάχου κατέσφαξαν τῶν πολεµίων ὑπὲρ τοὺς ἐνακισχιλίους, τραυµατίας δὲ καὶ τοῖς 

µέλεσιν ἀναπείρους τὸ πλεῖον µέρος τῆς τοῦ Νικάνορος στρατιᾶς ἐποίησαν, πάντας δὲ φυγεῖν 

ἠνάγκασαν. 25 τὰ δὲ χρήµατα τῶν παραγεγονότων ἐπὶ τὸν ἀγορασµὸν αὐτῶν ἔλαβον· συνδιώξαντες 

δὲ αὐτοὺς ἐφ� ἱκανὸν ἀνέλυσαν ὑπὸ τῆς ὥρας συγκλειόµενοι· 26 ἦν γὰρ ἡ πρὸ τοῦ σαββάτου, δι� ἣν 

αἰτίαν οὐκ ἐµακροτόνησαν κατατρέχοντες αὐτούς. 27 ὁπλολογήσαντες δὲ αὐτοὺς καὶ τὰ σκῦλα 

ἐκδύσαντες τῶν πολεµίων περὶ τὸ σάββατον ἐγίνοντο περισσῶς εὐλογοῦντες καὶ ἐξοµολογούµενοι τῷ 

κυρίῳ τῷ διασώσαντι εἰς τὴν ἡµέραν ταύτην, ἀρχὴν ἐλέους τάξαντος αὐτοῖς. 28 µετὰ δὲ τὸ σάββατον 

τοῖς ᾐκισµένοις καὶ ταῖς χήραις καὶ ὀρφανοῖς µερίσαντες ἀπὸ τῶν σκύλων τὰ λοιπὰ αὐτοὶ καὶ τὰ 

παιδία διεµερίσαντο. 29 ταῦτα δὲ διαπραξάµενοι καὶ κοινὴν ἱκετείαν ποιησάµενοι τὸν ἐλεήµονα κύριον 

ἠξίουν εἰς τέλος καταλλαγῆναι τοῖς αὑτοῦ δούλοις. 30 Καὶ τοῖς περὶ Τιµόθεον καὶ Βακχίδην 

συνερίσαντες ὑπὲρ τοὺς δισµυρίους αὐτῶν ἀνεῖλον καὶ ὀχυρωµάτων ὑψηλῶν εὖ µάλα ἐγκρατεῖς 

ἐγένοντο καὶ λάφυρα πλείονα ἐµερίσαντο ἰσοµοίρους αὑτοῖς καὶ τοῖς ᾐκισµένοις καὶ ὀρφανοῖς καὶ 

χήραις, ἔτι δὲ καὶ πρεσβυτέροις ποιήσαντες. 31 ὁπλολογήσαντες δὲ αὑτοὺς ἐπιµελῶς πάντα συνέθηκαν 

εἰς τοὺς ἐπικαίρους τόπους, τὰ δὲ λοιπὰ τῶν σκύλων ἤνεγκαν εἰς Ιεροσόλυµα. 32 τὸν δὲ φυλάρχην 

τῶν περὶ Τιµόθεον ἀνεῖλον, ἀνοσιώτατον ἄνδρα καὶ πολλὰ τοὺς Ιουδαίους ἐπιλελυπηκότα. 33 ἐπινίκια 

δὲ ἄγοντες ἐν τῇ πατρίδι τοὺς ἐµπρήσαντας τοὺς ἱεροὺς πυλῶνας καὶ Καλλισθένην ὑφῆψαν εἰς ἓν 

οἰκίδιον πεφευγότα, καὶ τὸν ἄξιον τῆς δυσσεβείας ἐκοµίσατο µισθόν. 34 ὁ δὲ τρισαλιτήριος Νικάνωρ ὁ 

τοὺς χιλίους ἐµπόρους ἐπὶ τὴν πρᾶσιν τῶν Ιουδαίων ἀγαγὼν 35 ταπεινωθεὶς ὑπὸ τῶν κατ� αὐτὸν 

νοµιζοµένων ἐλαχίστων εἶναι τῇ τοῦ κυρίου βοηθείᾳ τὴν δοξικὴν ἀποθέµενος ἐσθῆτα διὰ τῆς µεσογείου 

δραπέτου τρόπον ἔρηµον ἑαυτὸν ποιήσας ἧκεν εἰς Ἀντιόχειαν ὑπὲρ ἅπαν εὐηµερηκὼς ἐπὶ τῇ τοῦ 

στρατοῦ διαφθορᾷ. 36 καὶ ὁ τοῖς Ῥωµαίοις ἀναδεξάµενος φόρον ἀπὸ τῆς τῶν ἐν Ιεροσολύµοις 

αἰχµαλωσίας κατορθώσασθαι κατήγγελλεν ὑπέρµαχον ἔχειν τοὺς Ιουδαίους καὶ διὰ τὸν τρόπον τοῦτον 

ἀτρώτους εἶναι τοὺς Ιουδαίους διὰ τὸ ἀκολουθεῖν τοῖς ὑπ� αὐτοῦ προτεταγµένοις νόµοις.  

2Mac 9:12Mac 9:12Mac 9:12Mac 9:1    

Περὶ δὲ τὸν καιρὸν ἐκεῖνον ἐτύγχανεν Ἀντίοχος ἀναλελυκὼς ἀκόσµως ἐκ τῶν περὶ τὴν Περσίδα 

τόπων. 2 εἰσεληλύθει γὰρ εἰς τὴν λεγοµένην Περσέπολιν καὶ ἐπεχείρησεν ἱεροσυλεῖν καὶ τὴν πόλιν 

συνέχειν· διὸ δὴ τῶν πληθῶν ὁρµησάντων ἐπὶ τὴν τῶν ὅπλων βοήθειαν ἐτράπησαν, καὶ συνέβη 

τροπωθέντα τὸν Ἀντίοχον ὑπὸ τῶν ἐγχωρίων ἀσχήµονα τὴν ἀναζυγὴν ποιήσασθαι. 3 ὄντι δὲ αὐτῷ 

κατ� Ἐκβάτανα προσέπεσεν τὰ κατὰ Νικάνορα καὶ τοὺς περὶ Τιµόθεον γεγονότα. 4 ἐπαρθεὶς δὲ τῷ 

θυµῷ ᾤετο καὶ τὴν τῶν πεφυγαδευκότων αὐτὸν κακίαν εἰς τοὺς Ιουδαίους ἐναπερείσασθαι, διὸ 

συνέταξεν τὸν ἁρµατηλάτην ἀδιαλείπτως ἐλαύνοντα κατανύειν τὴν πορείαν τῆς ἐξ οὐρανοῦ δὴ κρίσεως 

συνούσης αὐτῷ· οὕτως γὰρ ὑπερηφάνως εἶπεν Πολυάνδριον Ιουδαίων Ιεροσόλυµα ποιήσω 

παραγενόµενος ἐκεῖ. 5 ὁ δὲ παντεπόπτης κύριος ὁ θεὸς τοῦ Ισραηλ ἐπάταξεν αὐτὸν ἀνιάτῳ καὶ 

ἀοράτῳ πληγῇ· ἄρτι δὲ αὐτοῦ καταλήξαντος τὸν λόγον ἔλαβεν αὐτὸν ἀνήκεστος τῶν σπλάγχνων 

ἀλγηδὼν καὶ πικραὶ τῶν ἔνδον βάσανοι 6 πάνυ δικαίως τὸν πολλαῖς καὶ ξενιζούσαις συµφοραῖς ἑτέρων 

σπλάγχνα βασανίσαντα. 7 ὁ δ� οὐδαµῶς τῆς ἀγερωχίας ἔληγεν, ἔτι δὲ καὶ τῆς ὑπερηφανίας 

ἐπεπλήρωτο πῦρ πνέων τοῖς θυµοῖς ἐπὶ τοὺς Ιουδαίους καὶ κελεύων ἐποξύνειν τὴν πορείαν. συνέβη δὲ 

καὶ πεσεῖν αὐτὸν ἀπὸ τοῦ ἅρµατος φεροµένου ῥοίζῳ καὶ δυσχερεῖ πτώµατι περιπεσόντα πάντα τὰ µέλη 

τοῦ σώµατος ἀποστρεβλοῦσθαι. 8 ὁ δ� ἄρτι δοκῶν τοῖς τῆς θαλάσσης κύµασιν ἐπιτάσσειν διὰ τὴν 

ὑπὲρ ἄνθρωπον ἀλαζονείαν καὶ πλάστιγγι τὰ τῶν ὀρέων οἰόµενος ὕψη στήσειν κατὰ γῆν γενόµενος ἐν 

φορείῳ παρεκοµίζετο φανερὰν τοῦ θεοῦ πᾶσιν τὴν δύναµιν ἐνδεικνύµενος, 9 ὥστε καὶ ἐκ τοῦ σώµατος 

τοῦ δυσσεβοῦς σκώληκας ἀναζεῖν, καὶ ζῶντος ἐν ὀδύναις καὶ ἀλγηδόσιν τὰς σάρκας αὐτοῦ διαπίπτειν, 

ὑπὸ δὲ τῆς ὀσµῆς αὐτοῦ πᾶν τὸ στρατόπεδον βαρύνεσθαι τὴν σαπρίαν. 10 καὶ τὸν µικρῷ πρότερον τῶν 

οὐρανίων ἄστρων ἅπτεσθαι δοκοῦντα παρακοµίζειν οὐδεὶς ἐδύνατο διὰ τὸ τῆς ὀσµῆς ἀφόρητον βάρος. 

11 ἐνταῦθα οὖν ἤρξατο τὸ πολὺ τῆς ὑπερηφανίας λήγειν τεθραυσµένος καὶ εἰς ἐπίγνωσιν ἔρχεσθαι 

θείᾳ µάστιγι κατὰ στιγµὴν ἐπιτεινόµενος ταῖς ἀλγηδόσιν. 12 καὶ µηδὲ τῆς ὀσµῆς αὐτοῦ δυνάµενος 

ἀνέχεσθαι ταῦτ ἔφη ∆ίκαιον ὑποτάσσεσθαι τῷ θεῷ καὶ µὴ θνητὸν ὄντα ἰσόθεα φρονεῖν. 13 ηὔχετο δὲ 

ὁ µιαρὸς πρὸς τὸν οὐκέτι αὐτὸν ἐλεήσοντα δεσπότην οὕτως λέγων 14 τὴν µὲν ἁγίαν πόλιν, ἣν 

σπεύδων παρεγίνετο ἰσόπεδον ποιῆσαι καὶ πολυάνδριον οἰκοδοµῆσαι, ἐλευθέραν ἀναδεῖξαι, 15 τοὺς δὲ 

Ιουδαίους, οὓς διεγνώκει µηδὲ ταφῆς ἀξιῶσαι, οἰωνοβρώτους δὲ σὺν τοῖς νηπίοις ἐκρίψειν θηρίοις, 

πάντας αὐτοὺς ἴσους Ἀθηναίοις ποιήσειν· 16 ὃν δὲ πρότερον ἐσκύλευσεν ἅγιον νεὼ καλλίστοις 

ἀναθήµασιν κοσµήσειν καὶ τὰ ἱερὰ σκεύη πολυπλάσια πάντα ἀποδώσειν, τὰς δὲ ἐπιβαλλούσας πρὸς 

τὰς θυσίας συντάξεις ἐκ τῶν ἰδίων προσόδων χορηγήσειν· 17 πρὸς δὲ τούτοις καὶ Ιουδαῖον ἔσεσθαι καὶ 

πάντα τόπον οἰκητὸν ἐπελεύσεσθαι καταγγέλλοντα τὸ τοῦ θεοῦ κράτος. 18 οὐδαµῶς δὲ ληγόντων τῶν 

πόνων, ἐπεληλύθει γὰρ ἐπ� αὐτὸν δικαία ἡ τοῦ θεοῦ κρίσις, τὰ κατ� αὐτὸν ἀπελπίσας ἔγραψεν πρὸς 

τοὺς Ιουδαίους τὴν ὑπογεγραµµένην ἐπιστολὴν ἱκετηρίας τάξιν ἔχουσαν, περιέχουσαν δὲ οὕτως 19 Τοῖς 

χρηστοῖς Ιουδαίοις τοῖς πολίταις πολλὰ χαίρειν καὶ ὑγιαίνειν καὶ εὖ πράττειν βασιλεὺς καὶ στρατηγὸς 

Ἀντίοχος. 20 εἰ ἔρρωσθε καὶ τὰ τέκνα καὶ τὰ ἴδια κατὰ γνώµην ἐστὶν ὑµῖν· εἰς οὐρανὸν τὴν ἐλπίδα 

ἔχων 21 ὑµῶν τὴν τιµὴν καὶ τὴν εὔνοιαν ἐµνηµόνευον φιλοστόργως. ἐπανάγων ἐκ τῶν κατὰ τὴν 

Περσίδα τόπων καὶ περιπεσὼν ἀσθενείᾳ δυσχέρειαν ἐχούσῃ ἀναγκαῖον ἡγησάµην φροντίσαι τῆς κοινῆς 

πάντων ἀσφαλείας. 22 οὐκ ἀπογινώσκων τὰ κατ� ἐµαυτόν, ἀλλὰ ἔχων πολλὴν ἐλπίδα ἐκφεύξεσθαι 

τὴν ἀσθένειαν, 23 θεωρῶν δὲ ὅτι καὶ ὁ πατήρ, καθ� οὓς καιροὺς εἰς τοὺς ἄνω τόπους 

ἐστρατοπέδευσεν, ἀνέδειξεν τὸν διαδεξάµενον, 24 ὅπως, ἐάν τι παράδοξον ἀποβαίνῃ ἢ καὶ 

προσαγγελθῇ τι δυσχερές, εἰδότες οἱ κατὰ τὴν χώραν ᾧ καταλέλειπται τὰ πράγµατα µὴ 

ἐπιταράσσωνται· 25 πρὸς δὲ τούτοις κατανοῶν τοὺς παρακειµένους δυνάστας καὶ γειτνιῶντας τῇ 

βασιλείᾳ τοῖς καιροῖς ἐπέχοντας καὶ προσδοκῶντας τὸ ἀποβησόµενον, ἀναδέδειχα τὸν υἱὸν Ἀντίοχον 

βασιλέα, ὃν πολλάκις ἀνατρέχων εἰς τὰς ἐπάνω σατραπείας τοῖς πλείστοις ὑµῶν παρεκατετιθέµην καὶ 

συνίστων· γέγραφα δὲ πρὸς αὐτὸν τὰ ὑπογεγραµµένα. 26 παρακαλῶ οὖν ὑµᾶς καὶ ἀξιῶ µεµνηµένους 

τῶν εὐεργεσιῶν κοινῇ καὶ κατ� ἰδίαν ἕκαστον συντηρεῖν τὴν οὖσαν εὔνοιαν εἰς ἐµὲ καὶ τὸν υἱόν· 27 

πέπεισµαι γὰρ αὐτὸν ἐπιεικῶς καὶ φιλανθρώπως παρακολουθοῦντα τῇ ἐµῇ προαιρέσει 

συµπεριενεχθήσεσθαι ὑµῖν. 28 Ὁ µὲν οὖν ἀνδροφόνος καὶ βλάσφηµος τὰ χείριστα παθών, ὡς ἑτέρους 

διέθηκεν, ἐπὶ ξένης ἐν τοῖς ὄρεσιν οἰκτίστῳ µόρῳ κατέστρεψεν τὸν βίον. 29 παρεκοµίζετο δὲ τὸ σῶµα 

Φίλιππος ὁ σύντροφος αὐτοῦ, ὃς καὶ διευλαβηθεὶς τὸν υἱὸν Ἀντιόχου πρὸς Πτολεµαῖον τὸν Φιλοµήτορα 

εἰς Αἴγυπτον διεκοµίσθη.  

2Mac 10:12Mac 10:12Mac 10:12Mac 10:1    

Μακκαβαῖος δὲ καὶ οἱ σὺν αὐτῷ τοῦ κυρίου προάγοντος αὐτοὺς τὸ µὲν ἱερὸν ἐκοµίσαντο καὶ τὴν πόλιν, 

2 τοὺς δὲ κατὰ τὴν ἀγορὰν βωµοὺς ὑπὸ τῶν ἀλλοφύλων δεδηµιουργηµένους, ἔτι δὲ τεµένη καθεῖλαν 3 

καὶ τὸν νεὼ καθαρίσαντες ἕτερον θυσιαστήριον ἐποίησαν καὶ πυρώσαντες λίθους καὶ πῦρ ἐκ τούτων 

λαβόντες ἀνήνεγκαν θυσίας µετὰ διετῆ χρόνον καὶ θυµίαµα καὶ λύχνους καὶ τῶν ἄρτων τὴν πρόθεσιν 

ἐποιήσαντο. 4 ταῦτα δὲ ποιήσαντες ἠξίωσαν τὸν κύριον πεσόντες ἐπὶ κοιλίαν µηκέτι περιπεσεῖν 

τοιούτοις κακοῖς, ἀλλ� ἐάν ποτε καὶ ἁµάρτωσιν, ὑπ� αὐτοῦ µετὰ ἐπιεικείας παιδεύεσθαι καὶ µὴ 

βλασφήµοις καὶ βαρβάροις ἔθνεσιν παραδίδοσθαι. 5 ἐν ᾗ δὲ ἡµέρᾳ ὁ νεὼς ὑπὸ ἀλλοφύλων ἐβεβηλώθη, 

συνέβη κατὰ τὴν αὐτὴν ἡµέραν τὸν καθαρισµὸν γενέσθαι τοῦ ναοῦ, τῇ πέµπτῃ καὶ εἰκάδι τοῦ αὐτοῦ 

µηνός, ὅς ἐστιν Χασελευ. 6 καὶ µετ� εὐφροσύνης ἦγον ἡµέρας ὀκτὼ σκηνωµάτων τρόπον 

µνηµονεύοντες ὡς πρὸ µικροῦ χρόνου τὴν τῶν σκηνῶν ἑορτὴν ἐν τοῖς ὄρεσιν καὶ ἐν τοῖς σπηλαίοις 

θηρίων τρόπον ἦσαν νεµόµενοι. 7 διὸ θύρσους καὶ κλάδους ὡραίους, ἔτι δὲ καὶ φοίνικας ἔχοντες ὕµνους 

ἀνέφερον τῷ εὐοδώσαντι καθαρισθῆναι τὸν ἑαυτοῦ τόπον. 8 ἐδογµάτισαν δὲ µετὰ κοινοῦ 

προστάγµατος καὶ ψηφίσµατος παντὶ τῷ τῶν Ιουδαίων ἔθνει κατ� ἐνιαυτὸν ἄγειν τάσδε τὰς ἡµέρας. 

9 καὶ τὰ µὲν τῆς Ἀντιόχου τοῦ προσαγορευθέντος Ἐπιφανοῦς τελευτῆς οὕτως εἶχεν. 10 Νυνὶ δὲ τὰ 

κατὰ τὸν Εὐπάτορα Ἀντίοχον, υἱὸν δὲ τοῦ ἀσεβοῦς γενόµενον, δηλώσοµεν αὐτὰ συντέµνοντες τὰ 

συνέχοντα τῶν πολέµων κακά. 11 οὗτος γὰρ παραλαβὼν τὴν βασιλείαν ἀνέδειξεν ἐπὶ τῶν πραγµάτων 

Λυσίαν τινά, Κοίλης δὲ Συρίας καὶ Φοινίκης στρατηγὸν πρώταρχον. 12 Πτολεµαῖος γὰρ ὁ 

καλούµενος Μάκρων τὸ δίκαιον συντηρεῖν προηγούµενος πρὸς τοὺς Ιουδαίους διὰ τὴν γεγονυῖαν εἰς 

αὐτοὺς ἀδικίαν ἐπειρᾶτο τὰ πρὸς αὐτοὺς εἰρηνικῶς διεξάγειν· 13 ὅθεν κατηγορούµενος ὑπὸ τῶν φίλων 

πρὸς τὸν Εὐπάτορα καὶ προδότης παρ� ἕκαστα ἀκούων διὰ τὸ τὴν Κύπρον ἐµπιστευθέντα ὑπὸ τοῦ 

Φιλοµήτορος ἐκλιπεῖν καὶ πρὸς Ἀντίοχον τὸν Ἐπιφανῆ ἀναχωρῆσαι µήτε εὐγενῆ τὴν ἐξουσίαν 

εὐγενίσας φαρµακεύσας ἑαυτὸν ἐξέλιπεν τὸν βίον. 14 Γοργίας δὲ γενόµενος στρατηγὸς τῶν τόπων 

ἐξενοτρόφει καὶ παρ� ἕκαστα πρὸς τοὺς Ιουδαίους ἐπολεµοτρόφει. 15 ὁµοῦ δὲ τούτῳ καὶ οἱ Ιδουµαῖοι 

ἐγκρατεῖς ἐπικαίρων ὀχυρωµάτων ὄντες ἐγύµναζον τοὺς Ιουδαίους καὶ τοὺς φυγαδεύσαντας ἀπὸ 

Ιεροσολύµων προσλαβόµενοι πολεµοτροφεῖν ἐπεχείρουν. 16 οἱ δὲ περὶ τὸν Μακκαβαῖον ποιησάµενοι 

λιτανείαν καὶ ἀξιώσαντες τὸν θεὸν σύµµαχον αὐτοῖς γενέσθαι ἐπὶ τὰ τῶν Ιδουµαίων ὀχυρώµατα 

ὥρµησαν, 17 οἷς καὶ προσβαλόντες εὐρώστως ἐγκρατεῖς ἐγένοντο τῶν τόπων πάντας τε τοὺς ἐπὶ τῷ 

τείχει µαχοµένους ἠµύναντο κατέσφαζόν τε τοὺς ἐµπίπτοντας, ἀνεῖλον δὲ οὐχ ἧττον τῶν δισµυρίων. 

18 συµφυγόντων δὲ οὐκ ἔλαττον τῶν ἐνακισχιλίων εἰς δύο πύργους ὀχυροὺς εὖ µάλα καὶ πάντα τὰ 

πρὸς πολιορκίαν ἔχοντας 19 ὁ Μακκαβαῖος εἰς ἐπείγοντας τόπους ἀπολιπὼν Σιµωνα καὶ Ιωσηπον, ἔτι 

δὲ καὶ Ζακχαῖον καὶ τοὺς σὺν αὐτῷ ἱκανοὺς πρὸς τὴν τούτων πολιορκίαν αὐτὸς ἐχωρίσθη. 20 οἱ δὲ 

περὶ τὸν Σιµωνα φιλαργυρήσαντες ὑπό τινων τῶν ἐν τοῖς πύργοις ἐπείσθησαν ἀργυρίῳ, ἑπτάκις δὲ 

µυρίας δραχµὰς λαβόντες εἴασάν τινας διαρρυῆναι. 21 προσαγγελέντος δὲ τῷ Μακκαβαίῳ περὶ τοῦ 

γεγονότος συναγαγὼν τοὺς ἡγουµένους τοῦ λαοῦ κατηγόρησεν ὡς ἀργυρίου πέπρακαν τοὺς ἀδελφοὺς 

τοὺς πολεµίους κατ� αὐτῶν ἀπολύσαντες. 22 τούτους µὲν οὖν προδότας γενοµένους ἀπέκτεινεν, καὶ 

παραχρῆµα τοὺς δύο πύργους κατελάβετο. 23 τοῖς δὲ ὅπλοις τὰ πάντα ἐν ταῖς χερσὶν εὐοδούµενος 

ἀπώλεσεν ἐν τοῖς δυσὶν ὀχυρώµασιν πλείους τῶν δισµυρίων. 24 Τιµόθεος δὲ ὁ πρότερον ἡττηθεὶς ὑπὸ 

τῶν Ιουδαίων συναγαγὼν ξένας δυνάµεις παµπληθεῖς καὶ τοὺς τῆς Ἀσίας γενοµένους ἵππους 

συναθροίσας οὐκ ὀλίγους παρῆν ὡς δοριάλωτον ληµψόµενος τὴν Ιουδαίαν. 25 οἱ δὲ περὶ τὸν 

Μακκαβαῖον συνεγγίζοντος αὐτοῦ πρὸς ἱκετείαν τοῦ θεοῦ γῇ τὰς κεφαλὰς καταπάσαντες καὶ τὰς 

ὀσφύας σάκκοις ζώσαντες 26 ἐπὶ τὴν ἀπέναντι τοῦ θυσιαστηρίου κρηπῖδα προσπεσόντες ἠξίουν ἵλεως 

αὐτοῖς γενόµενον ἐχθρεῦσαι τοῖς ἐχθροῖς αὐτῶν καὶ ἀντικεῖσθαι τοῖς ἀντικειµένοις, καθὼς ὁ νόµος 

διασαφεῖ. 27 γενόµενοι δὲ ἀπὸ τῆς δεήσεως ἀναλαβόντες τὰ ὅπλα προῆγον ἀπὸ τῆς πόλεως ἐπὶ 

πλεῖον· συνεγγίσαντες δὲ τοῖς πολεµίοις ἐφ� ἑαυτῶν ἦσαν. 28 ἄρτι δὲ τῆς ἀνατολῆς διαχεοµένης 

προσέβαλον ἑκάτεροι, οἱ µὲν ἔγγυον ἔχοντες εὐηµερίας καὶ νίκης µετὰ ἀρετῆς τὴν ἐπὶ τὸν κύριον 

καταφυγήν, οἱ δὲ καθηγεµόνα τῶν ἀγώνων ταττόµενοι τὸν θυµόν. 29 γενοµένης δὲ καρτερᾶς µάχης 

ἐφάνησαν τοῖς ὑπεναντίοις ἐξ οὐρανοῦ ἐφ� ἵππων χρυσοχαλίνων ἄνδρες πέντε διαπρεπεῖς, καὶ 

ἀφηγούµενοι τῶν Ιουδαίων, 30 οἳ καὶ τὸν Μακκαβαῖον µέσον λαβόντες καὶ σκεπάζοντες ταῖς ἑαυτῶν 

πανοπλίαις ἄτρωτον διεφύλαττον, εἰς δὲ τοὺς ὑπεναντίους τοξεύµατα καὶ κεραυνοὺς ἐξερρίπτουν, διὸ 

συγχυθέντες ἀορασίᾳ διεκόπτοντο ταραχῆς πεπληρωµένοι. 31 κατεσφάγησαν δὲ δισµύριοι πρὸς τοῖς 

πεντακοσίοις, ἱππεῖς δὲ ἑξακόσιοι. 32 αὐτὸς δὲ ὁ Τιµόθεος συνέφυγεν εἰς Γαζαρα λεγόµενον ὀχύρωµα, 

εὖ µάλα φρούριον, στρατηγοῦντος ἐκεῖ Χαιρεου. 33 οἱ δὲ περὶ τὸν Μακκαβαῖον ἄσµενοι περιεκάθισαν 

τὸ φρούριον ἡµέρας τέσσαρας. 34 οἱ δὲ ἔνδον τῇ ἐρυµνότητι τοῦ τόπου πεποιθότες ὑπεράγαν 

ἐβλασφήµουν καὶ λόγους ἀθεµίτους προίεντο. 35 ὑποφαινούσης δὲ τῆς πέµπτης ἡµέρας εἴκοσι νεανίαι 

τῶν περὶ τὸν Μακκαβαῖον πυρωθέντες τοῖς θυµοῖς διὰ τὰς βλασφηµίας προσβαλόντες τῷ τείχει 

ἀρρενωδῶς καὶ θηριώδει θυµῷ τὸν ἐµπίπτοντα ἔκοπτον· 36 ἕτεροι δὲ ὁµοίως προσαναβάντες ἐν τῷ 

περισπασµῷ πρὸς τοὺς ἔνδον ἐνεπίµπρων τοὺς πύργους καὶ πυρὰς ἀνάπτοντες ζῶντας τοὺς βλασφήµους 

κατέκαιον· οἱ δὲ τὰς πύλας διέκοπτον, εἰσδεξάµενοι δὲ τὴν λοιπὴν τάξιν προκατελάβοντο τὴν πόλιν. 

37 καὶ τὸν Τιµόθεον ἀποκεκρυµµένον ἔν τινι λάκκῳ κατέσφαξαν καὶ τὸν τούτου ἀδελφὸν Χαιρέαν καὶ 

τὸν Ἀπολλοφάνην. 38 ταῦτα δὲ διαπραξάµενοι µεθ� ὕµνων καὶ ἐξοµολογήσεων εὐλόγουν τῷ κυρίῳ τῷ 

µεγάλως εὐεργετοῦντι τὸν Ισραηλ καὶ τὸ νῖκος αὐτοῖς διδόντι.  

2Mac 11:12Mac 11:12Mac 11:12Mac 11:1    

Μετ ὀλίγον δὲ παντελῶς χρονίσκον Λυσίας ἐπίτροπος τοῦ βασιλέως καὶ συγγενὴς καὶ ἐπὶ τῶν 

πραγµάτων λίαν βαρέως φέρων ἐπὶ τοῖς γεγονόσι 2 συναθροίσας περὶ τὰς ὀκτὼ µυριάδας καὶ τὴν 

ἵππον ἅπασαν παρεγίνετο ἐπὶ τοὺς Ιουδαίους λογιζόµενος τὴν µὲν πόλιν Ἕλλησιν οἰκητήριον ποιήσειν, 

3 τὸ δὲ ἱερὸν ἀργυρολόγητον, καθὼς τὰ λοιπὰ τῶν ἐθνῶν τεµένη, πρατὴν δὲ κατὰ ἔτος τὴν 

ἀρχιερωσύνην ποιήσειν, 4 οὐδαµῶς ἐπιλογιζόµενος τὸ τοῦ θεοῦ κράτος, πεφρενωµένος δὲ ταῖς µυριάσιν 

τῶν πεζῶν καὶ ταῖς χιλιάσιν τῶν ἱππέων καὶ τοῖς ἐλέφασιν τοῖς ὀγδοήκοντα. 5 εἰσελθὼν δὲ εἰς τὴν 

Ιουδαίαν καὶ συνεγγίσας Βαιθσουρα ὄντι µὲν ἐρυµνῷ χωρίῳ, Ιεροσολύµων δὲ ἀπέχοντι ὡσεὶ σταδίους 

πέντε τοῦτο ἔθλιβεν. 6 ὡς δὲ µετέλαβον οἱ περὶ τὸν Μακκαβαῖον πολιορκοῦντα αὐτὸν τὰ ὀχυρώµατα, 

µετὰ ὀδυρµῶν καὶ δακρύων ἱκέτευον σὺν τοῖς ὄχλοις τὸν κύριον ἀγαθὸν ἄγγελον ἀποστεῖλαι πρὸς 

σωτηρίαν τῷ Ισραηλ. 7 αὐτὸς δὲ πρῶτος ὁ Μακκαβαῖος ἀναλαβὼν τὰ ὅπλα προετρέψατο τοὺς ἄλλους 

ἅµα αὐτῷ διακινδυνεύοντας ἐπιβοηθεῖν τοῖς ἀδελφοῖς αὐτῶν· ὁµοῦ δὲ καὶ προθύµως ἐξώρµησαν. 8 

αὐτόθι δὲ πρὸς τοῖς Ιεροσολύµοις ὄντων ἐφάνη προηγούµενος αὐτῶν ἔφιππος ἐν λευκῇ ἐσθῆτι 

πανοπλίαν χρυσῆν κραδαίνων. 9 ὁµοῦ δὲ πάντες εὐλόγησαν τὸν ἐλεήµονα θεὸν καὶ ἐπερρώσθησαν ταῖς 

ψυχαῖς οὐ µόνον ἀνθρώπους, θῆρας δὲ τοὺς ἀγριωτάτους καὶ σιδηρᾶ τείχη τιτρώσκειν ὄντες ἕτοιµοι. 

10 προῆγον ἐν διασκευῇ τὸν ἀπ� οὐρανοῦ σύµµαχον ἔχοντες ἐλεήσαντος αὐτοὺς τοῦ κυρίου. 11 

λεοντηδὸν δὲ ἐντινάξαντες εἰς τοὺς πολεµίους κατέστρωσαν αὐτῶν χιλίους πρὸς τοῖς µυρίοις, ἱππεῖς δὲ 

ἑξακοσίους πρὸς τοῖς χιλίοις· τοὺς δὲ πάντας ἠνάγκασαν φεύγειν. 12 οἱ πλείονες δὲ αὐτῶν τραυµατίαι 

γυµνοὶ διεσώθησαν· καὶ αὐτὸς δὲ ὁ Λυσίας αἰσχρῶς φεύγων διεσώθη. 13 οὐκ ἄνους δὲ ὑπάρχων πρὸς 

ἑαυτὸν ἀντιβάλλων τὸ γεγονὸς περὶ αὐτὸν ἐλάττωµα καὶ συννοήσας ἀνικήτους εἶναι τοὺς Εβραίους 

τοῦ δυναµένου θεοῦ συµµαχοῦντος αὐτοῖς 14 προσαποστείλας ἔπεισεν συλλύεσθαι ἐπὶ πᾶσι τοῖς 

δικαίοις, καὶ διότι καὶ τὸν βασιλέα πείσει φίλον αὐτοῖς ἀναγκάζων γενέσθαι. 15 ἐπένευσεν δὲ ὁ 

Μακκαβαῖος ἐπὶ πᾶσιν, οἷς ὁ Λυσίας παρεκάλει, τοῦ συµφέροντος φροντίζων· ὅσα γὰρ ὁ Μακκαβαῖος 

ἐπέδωκεν τῷ Λυσίᾳ διὰ γραπτῶν περὶ τῶν Ιουδαίων, συνεχώρησεν ὁ βασιλεύς. 16 Ἦσαν γὰρ αἱ 

γεγραµµέναι τοῖς Ιουδαίοις ἐπιστολαὶ παρὰ µὲν Λυσίου περιέχουσαι τὸν τρόπον τοῦτον Λυσίας τῷ 

πλήθει τῶν Ιουδαίων χαίρειν. 17 Ιωαννης καὶ Αβεσσαλωµ οἱ πεµφθέντες παρ� ὑµῶν ἐπιδόντες τὸν 

ὑπογεγραµµένον χρηµατισµὸν ἠξίουν περὶ τῶν δι� αὐτοῦ σηµαινοµένων. 18 ὅσα µὲν οὖν ἔδει καὶ τῷ 

βασιλεῖ προσενεχθῆναι, διεσάφησα· ἃ δὲ ἦν ἐνδεχόµενα, συνεχώρησεν. 19 ἐὰν µὲν οὖν συντηρήσητε 

τὴν εἰς τὰ πράγµατα εὔνοιαν, καὶ εἰς τὸ λοιπὸν πειράσοµαι παραίτιος ἀγαθῶν γενέσθαι. 20 ὑπὲρ δὲ 

τούτων καὶ τῶν κατὰ µέρος ἐντέταλµαι τούτοις τε καὶ τοῖς παρ� ἐµοῦ διαλεχθῆναι ὑµῖν. 21 ἔρρωσθε. 

ἔτους ἑκατοστοῦ τεσσαρακοστοῦ ὀγδόου, ∆ιὸς Κορινθίου τετράδι καὶ εἰκάδι. 22 Ἡ δὲ τοῦ βασιλέως 

ἐπιστολὴ περιεῖχεν οὕτως Βασιλεὺς Ἀντίοχος τῷ ἀδελφῷ Λυσίᾳ χαίρειν. 23 τοῦ πατρὸς ἡµῶν εἰς 

θεοὺς µεταστάντος βουλόµενοι τοὺς ἐκ τῆς βασιλείας ἀταράχους ὄντας γενέσθαι πρὸς τὴν τῶν ἰδίων 

ἐπιµέλειαν 24 ἀκηκοότες τοὺς Ιουδαίους µὴ συνευδοκοῦντας τῇ τοῦ πατρὸς ἐπὶ τὰ Ἑλληνικὰ 

µεταθέσει, ἀλλὰ τὴν ἑαυτῶν ἀγωγὴν αἱρετίζοντας ἀξιοῦντας συγχωρηθῆναι αὐτοῖς τὰ νόµιµα, 25 

αἱρούµενοι οὖν καὶ τοῦτο τὸ ἔθνος ἐκτὸς ταραχῆς εἶναι κρίνοµεν τό τε ἱερὸν ἀποκατασταθῆναι αὐτοῖς 

καὶ πολιτεύεσθαι κατὰ τὰ ἐπὶ τῶν προγόνων αὐτῶν ἔθη. 26 εὖ οὖν ποιήσεις διαπεµψάµενος πρὸς 

αὐτοὺς καὶ δοὺς δεξιάς, ὅπως εἰδότες τὴν ἡµετέραν προαίρεσιν εὔθυµοί τε ὦσιν καὶ ἡδέως διαγίνωνται 

πρὸς τῇ τῶν ἰδίων ἀντιλήµψει. 27 Πρὸς δὲ τὸ ἔθνος ἡ τοῦ βασιλέως ἐπιστολὴ τοιάδε ἦν Βασιλεὺς 

Ἀντίοχος τῇ γερουσίᾳ τῶν Ιουδαίων καὶ τοῖς ἄλλοις Ιουδαίοις χαίρειν. 28 εἰ ἔρρωσθε, εἴη ἂν ὡς 

βουλόµεθα· καὶ αὐτοὶ δὲ ὑγιαίνοµεν. 29 ἐνεφάνισεν ἡµῖν Μενέλαος βούλεσθαι κατελθόντας ὑµᾶς 

γίνεσθαι πρὸς τοῖς ἰδίοις. 30 τοῖς οὖν καταπορευοµένοις µέχρι τριακάδος Ξανθικοῦ ὑπάρξει δεξιὰ µετὰ 

τῆς ἀδείας 31 χρῆσθαι τοὺς Ιουδαίους τοῖς ἑαυτῶν δαπανήµασιν καὶ νόµοις, καθὰ καὶ τὸ πρότερον, 

καὶ οὐδεὶς αὐτῶν κατ� οὐδένα τρόπον παρενοχληθήσεται περὶ τῶν ἠγνοηµένων. 32 πέποµφα δὲ καὶ τὸν 

Μενέλαον παρακαλέσοντα ὑµᾶς. 33 ἔρρωσθε. ἔτους ἑκατοστοῦ τεσσαρακοστοῦ ὀγδόου, Ξανθικοῦ 

πεντεκαιδεκάτῃ. 34 Ἔπεµψαν δὲ καὶ οἱ Ῥωµαῖοι πρὸς αὐτοὺς ἐπιστολὴν ἔχουσαν οὕτως Κόιντος 

Μέµµιος, Τίτος Μάνιος, πρεσβῦται Ῥωµαίων, τῷ δήµῳ τῶν Ιουδαίων χαίρειν. 35 ὑπὲρ ὧν Λυσίας ὁ 

συγγενὴς τοῦ βασιλέως συνεχώρησεν ὑµῖν, καὶ ἡµεῖς συνευδοκοῦµεν. 36 ἃ δὲ ἔκρινεν προσανενεχθῆναι 

τῷ βασιλεῖ, πέµψατέ τινα παραχρῆµα ἐπισκεψάµενοι περὶ τούτων, ἵνα ἐκθῶµεν ὡς καθήκει ὑµῖν· 

ἡµεῖς γὰρ προσάγοµεν πρὸς Ἀντιόχειαν. 37 διὸ σπεύσατε καὶ πέµψατέ τινας, ὅπως καὶ ἡµεῖς 

ἐπιγνῶµεν ὁποίας ἐστὲ γνώµης. 38 ὑγιαίνετε. ἔτους ἑκατοστοῦ τεσσαρακοστοῦ ὀγδόου, Ξανθικοῦ 

πεντεκαιδεκάτῃ.  

Γενοµένων δὲ τῶν συνθηκῶν τούτων ὁ µὲν Λυσίας ἀπῄει πρὸς τὸν βασιλέα, οἱ δὲ Ιουδαῖοι περὶ τὴν 

γεωργίαν ἐγίνοντο. 2 τῶν δὲ κατὰ τόπον στρατηγῶν Τιµόθεος καὶ Ἀπολλώνιος ὁ τοῦ Γενναίου, ἔτι δὲ 

Ἱερώνυµος καὶ ∆ηµοφών, πρὸς δὲ τούτοις Νικάνωρ ὁ Κυπριάρχης οὐκ εἴων αὐτοὺς εὐσταθεῖν καὶ τὰ 

τῆς ἡσυχίας ἄγειν. 3 Ἰοππῖται δὲ τηλικοῦτο συνετέλεσαν τὸ δυσσέβηµα· παρακαλέσαντες τοὺς σὺν 

αὐτοῖς οἰκοῦντας Ιουδαίους ἐµβῆναι εἰς τὰ παρακατασταθέντα ὑπ� αὐτῶν σκάφη σὺν γυναιξὶν καὶ 

τέκνοις ὡς µηδεµιᾶς ἐνεστώσης πρὸς αὐτοὺς δυσµενείας, 4 κατὰ δὲ τὸ κοινὸν τῆς πόλεως ψήφισµα· 

καὶ τούτων ἐπιδεξαµένων ὡς ἂν εἰρηνεύειν θελόντων καὶ µηδὲν ὕποπτον ἐχόντων ἐπαναχθέντας αὐτοὺς 

ἐβύθισαν ὄντας οὐκ ἔλαττον τῶν διακοσίων. 5 µεταλαβὼν δὲ Ιουδας τὴν γεγονυῖαν εἰς τοὺς ὁµοεθνεῖς 

ὠµότητα παραγγείλας τοῖς περὶ αὐτὸν ἀνδράσιν 6 καὶ ἐπικαλεσάµενος τὸν δίκαιον κριτὴν θεὸν 

παρεγένετο ἐπὶ τοὺς µιαιφόνους τῶν ἀδελφῶν καὶ τὸν µὲν λιµένα νύκτωρ ἐνέπρησεν καὶ τὰ σκάφη 

κατέφλεξεν, τοὺς δὲ ἐκεῖ συµφυγόντας ἐξεκέντησεν. 7 τοῦ δὲ χωρίου συγκλεισθέντος ἀνέλυσεν ὡς 

πάλιν ἥξων καὶ τὸ σύµπαν τῶν Ιοππιτῶν ἐκριζῶσαι πολίτευµα. 8 µεταλαβὼν δὲ καὶ τοὺς ἐν Ιαµνείᾳ 

τὸν αὐτὸν ἐπιτελεῖν βουλοµένους τρόπον τοῖς παροικοῦσιν Ιουδαίοις, 9 καὶ τοῖς Ιαµνίταις νυκτὸς 

ἐπιβαλὼν ὑφῆψεν τὸν λιµένα σὺν τῷ στόλῳ ὥστε φαίνεσθαι τὰς αὐγὰς τοῦ φέγγους εἰς τὰ 

Ιεροσόλυµα σταδίων ὄντων διακοσίων τεσσαράκοντα. 10 Ἐκεῖθεν δὲ ἀποσπάσαντες σταδίους ἐννέα, 

ποιουµένων τὴν πορείαν ἐπὶ τὸν Τιµόθεον, προσέβαλον Ἄραβες αὐτῷ οὐκ ἐλάττους τῶν 

πεντακισχιλίων, ἱππεῖς δὲ πεντακόσιοι. 11 γενοµένης δὲ καρτερᾶς µάχης καὶ τῶν περὶ τὸν Ιουδαν διὰ 

τὴν παρὰ τοῦ θεοῦ βοήθειαν εὐηµερησάντων ἐλαττονωθέντες οἱ νοµάδες ἠξίουν δοῦναι τὸν Ιουδαν 

δεξιὰς αὐτοῖς ὑπισχνούµενοι καὶ βοσκήµατα δώσειν καὶ ἐν τοῖς λοιποῖς ὠφελήσειν αὐτούς. 12 Ιουδας 

δὲ ὑπολαβὼν ὡς ἀληθῶς ἐν πολλοῖς αὐτοὺς χρησίµους ἐπεχώρησεν εἰρήνην ἄξειν πρὸς αὐτούς· καὶ 

λαβόντες δεξιὰς εἰς τὰς σκηνὰς ἐχωρίσθησαν. 13 Ἐπέβαλεν δὲ καὶ ἐπί τινα πόλιν γεφύραις ὀχυρὰν 

καὶ τείχεσιν περιπεφραγµένην καὶ παµµειγέσιν ἔθνεσιν κατοικουµένην, ὄνοµα δὲ Κασπιν. 14 οἱ δὲ 

ἔνδον πεποιθότες τῇ τῶν τειχέων ἐρυµνότητι τῇ τε τῶν βρωµάτων παραθέσει ἀναγωγότερον ἐχρῶντο 

τοῖς περὶ τὸν Ιουδαν λοιδοροῦντες καὶ προσέτι βλασφηµοῦντες καὶ λαλοῦντες ἃ µὴ θέµις. 15 οἱ δὲ περὶ 

τὸν Ιουδαν ἐπικαλεσάµενοι τὸν µέγαν τοῦ κόσµου δυνάστην τὸν ἄτερ κριῶν καὶ µηχανῶν ὀργανικῶν 

κατακρηµνίσαντα τὴν Ιεριχω κατὰ τοὺς Ἰησοῦ χρόνους ἐνέσεισαν θηριωδῶς τῷ τείχει. 16 

καταλαβόµενοί τε τὴν πόλιν τῇ τοῦ θεοῦ θελήσει ἀµυθήτους ἐποιήσαντο σφαγὰς ὥστε τὴν 

παρακειµένην λίµνην τὸ πλάτος ἔχουσαν σταδίους δύο κατάρρυτον αἵµατι πεπληρωµένην φαίνεσθαι. 

17 Ἐκεῖθεν δὲ ἀποσπάσαντες σταδίους ἑπτακοσίους πεντήκοντα διήνυσαν εἰς τὸν Χάρακα πρὸς τοὺς 

λεγοµένους Τουβιανοὺς Ιουδαίους. 18 καὶ Τιµόθεον µὲν ἐπὶ τῶν τόπων οὐ κατέλαβον ἄπρακτον τότε 

ἀπὸ τῶν τόπων ἐκλελυκότα, καταλελοιπότα δὲ φρουρὰν ἔν τινι τόπῳ καὶ µάλα ὀχυράν. 19 ∆οσίθεος 

δὲ καὶ Σωσίπατρος τῶν περὶ τὸν Μακκαβαῖον ἡγεµόνων ἐξοδεύσαντες ἀπώλεσαν τοὺς ὑπὸ Τιµοθέου 

καταλειφθέντας ἐν τῷ ὀχυρώµατι πλείους τῶν µυρίων ἀνδρῶν. 20 ὁ δὲ Μακκαβαῖος διατάξας τὴν 

περὶ αὐτὸν στρατιὰν σπειρηδὸν κατέστησεν αὐτοὺς ἐπὶ τῶν σπειρῶν καὶ ἐπὶ τὸν Τιµόθεον ὥρµησεν 

ἔχοντα περὶ αὐτὸν µυριάδας δώδεκα πεζῶν, ἱππεῖς δὲ δισχιλίους πρὸς τοῖς πεντακοσίοις. 21 τὴν δὲ 

ἔφοδον µεταλαβὼν Ιουδου προεξαπέστειλεν ὁ Τιµόθεος τὰς γυναῖκας καὶ τὰ τέκνα καὶ τὴν ἄλλην 

ἀποσκευὴν εἰς τὸ λεγόµενον Καρνιον· ἦν γὰρ δυσπολιόρκητον καὶ δυσπρόσιτον τὸ χωρίον διὰ τὴν 

πάντων τῶν τόπων στενότητα. 22 ἐπιφανείσης δὲ τῆς Ιουδου σπείρας πρώτης καὶ γενοµένου δέους ἐπὶ 

τοὺς πολεµίους φόβου τε ἐκ τῆς τοῦ τὰ πάντα ἐφορῶντος ἐπιφανείας γενοµένης ἐπ� αὐτοὺς εἰς φυγὴν 

ὥρµησαν ἄλλος ἀλλαχῇ φερόµενος ὥστε πολλάκις ὑπὸ τῶν ἰδίων βλάπτεσθαι καὶ ταῖς τῶν ξιφῶν 

ἀκµαῖς ἀναπείρεσθαι. 23 ἐποιεῖτο δὲ τὸν διωγµὸν εὐτονώτερον ὁ Ιουδας συγκεντῶν τοὺς ἀλιτηρίους 

διέφθειρέν τε εἰς µυριάδας τρεῖς ἀνδρῶν. 24 αὐτὸς δὲ ὁ Τιµόθεος ἐµπεσὼν τοῖς περὶ τὸν ∆οσίθεον καὶ 

Σωσίπατρον ἠξίου µετὰ πολλῆς γοητείας ἐξαφεῖναι σῶον αὐτὸν διὰ τὸ πλειόνων µὲν γονεῖς, ὧν δὲ 

ἀδελφοὺς ἔχειν καὶ τούτους ἀλογηθῆναι συµβήσεται. 25 πιστώσαντος δὲ αὐτοῦ διὰ πλειόνων τὸν 

ὁρισµὸν ἀποκαταστῆσαι τούτους ἀπηµάντους ἀπέλυσαν αὐτὸν ἕνεκα τῆς τῶν ἀδελφῶν σωτηρίας. 26 

Ἐξελθὼν δὲ ἐπὶ τὸ Καρνιον καὶ τὸ Ατεργατειον κατέσφαξεν µυριάδας σωµάτων δύο καὶ 

πεντακισχιλίους. 27 µετὰ δὲ τὴν τούτων τροπὴν καὶ ἀπώλειαν ἐπεστράτευσεν καὶ ἐπὶ Εφρων πόλιν 

ὀχυράν, ἐν ᾗ κατῴκει Λυσίας καὶ πάµφυλα πλήθη, νεανίαι δὲ ῥωµαλέοι πρὸ τῶν τειχέων καθεστῶτες 

εὐρώστως ἀπεµάχοντο, ἔνθα δὲ ὀργάνων καὶ βελῶν πολλαὶ παραθέσεις ὑπῆρχον. 28 ἐπικαλεσάµενοι 

δὲ τὸν δυνάστην τὸν µετὰ κράτους συντρίβοντα τὰς τῶν πολεµίων ἀλκὰς ἔλαβον τὴν πόλιν ὑποχείριον, 

κατέστρωσαν δὲ τῶν ἔνδον εἰς µυριάδας δύο πεντακισχιλίους. 29 ἀναζεύξαντες δὲ ἐκεῖθεν ὥρµησαν ἐπὶ 

Σκυθῶν πόλιν ἀπέχουσαν ἀπὸ Ιεροσολύµων σταδίους ἑξακοσίους. 30 ἀποµαρτυρησάντων δὲ τῶν ἐκεῖ 

καθεστώτων Ιουδαίων, ἣν οἱ Σκυθοπολῖται ἔσχον πρὸς αὐτοὺς εὔνοιαν καὶ ἐν τοῖς τῆς ἀτυχίας καιροῖς 

ἥµερον ἀπάντησιν, 31 εὐχαριστήσαντες καὶ προσπαρακαλέσαντες καὶ εἰς τὰ λοιπὰ πρὸς τὸ γένος 

εὐµενεῖς εἶναι παρεγενήθησαν εἰς Ιεροσόλυµα τῆς τῶν ἑβδοµάδων ἑορτῆς οὔσης ὑπογύου. 32 Μετὰ δὲ 

τὴν λεγοµένην πεντηκοστὴν ὥρµησαν ἐπὶ Γοργίαν τὸν τῆς Ιδουµαίας στρατηγόν. 33 ἐξῆλθεν δὲ µετὰ 

πεζῶν τρισχιλίων, ἱππέων δὲ τετρακοσίων. 34 παραταξαµένους δὲ συνέβη πεσεῖν ὀλίγους τῶν 

Ιουδαίων. 35 ∆οσίθεος δέ τις τῶν τοῦ Βακήνορος, ἔφιππος ἀνὴρ καὶ καρτερός, εἴχετο τοῦ Γοργίου καὶ 

λαβόµενος τῆς χλαµύδος ἦγεν αὐτὸν εὐρώστως καὶ βουλόµενος τὸν κατάρατον λαβεῖν ζωγρίαν, τῶν 

ἱππέων τινὸς Θρᾳκῶν ἐπενεχθέντος αὐτῷ καὶ τὸν ὦµον καθελόντος διέφυγεν ὁ Γοργίας εἰς Μαρισα. 

36 τῶν δὲ περὶ τὸν Εσδριν ἐπὶ πλεῖον µαχοµένων καὶ κατακόπων ὄντων ἐπικαλεσάµενος Ιουδας τὸν 

κύριον σύµµαχον φανῆναι καὶ προοδηγὸν τοῦ πολέµου· 37 καταρξάµενος τῇ πατρίῳ φωνῇ τὴν µεθ� 

ὕµνων κραυγὴν ἐνσείσας ἀπροσδοκήτως τοῖς περὶ τὸν Γοργίαν, τροπὴν αὐτῶν ἐποιήσατο. 38 Ιουδας δὲ 

ἀναλαβὼν τὸ στράτευµα ἧκεν εἰς Οδολλαµ πόλιν· τῆς δὲ ἑβδοµάδος ἐπιβαλλούσης κατὰ τὸν ἐθισµὸν 

ἁγνισθέντες αὐτόθι τὸ σάββατον διήγαγον. 39 τῇ δὲ ἐχοµένῃ ἦλθον οἱ περὶ τὸν Ιουδαν καθ� ὃν χρόνον 

τὸ τῆς χρείας ἐγεγόνει, τὰ σώµατα τῶν προπεπτωκότων ἀνακοµίσασθαι καὶ µετὰ τῶν συγγενῶν 

ἀποκαταστῆσαι εἰς τοὺς πατρῴους τάφους. 40 εὗρον δὲ ἑκάστου τῶν τεθνηκότων ὑπὸ τοὺς χιτῶνας 

ἱερώµατα τῶν ἀπὸ Ιαµνείας εἰδώλων, ἀφ�  ὧν ὁ νόµος ἀπείργει τοὺς Ιουδαίους· τοῖς δὲ πᾶσι σαφὲς 

ἐγένετο διὰ τήνδε τὴν αἰτίαν τούσδε πεπτωκέναι. 41 πάντες οὖν εὐλογήσαντες τὰ τοῦ δικαιοκρίτου 

κυρίου τὰ κεκρυµµένα φανερὰ ποιοῦντος 42 εἰς ἱκετείαν ἐτράπησαν ἀξιώσαντες τὸ γεγονὸς ἁµάρτηµα 

τελείως ἐξαλειφθῆναι. ὁ δὲ γενναῖος Ιουδας παρεκάλεσε τὸ πλῆθος συντηρεῖν αὑτοὺς ἀναµαρτήτους 

εἶναι ὑπ� ὄψιν ἑωρακότας τὰ γεγονότα διὰ τὴν τῶν προπεπτωκότων ἁµαρτίαν. 43 ποιησάµενός τε 

κατ� ἀνδρολογίαν εἰς ἀργυρίου δραχµὰς δισχιλίας ἀπέστειλεν εἰς Ιεροσόλυµα προσαγαγεῖν περὶ 

ἁµαρτίας θυσίαν πάνυ καλῶς καὶ ἀστείως πράττων ὑπὲρ ἀναστάσεως διαλογιζόµενος· 44 εἰ µὴ γὰρ 

τοὺς προπεπτωκότας ἀναστῆναι προσεδόκα, περισσὸν καὶ ληρῶδες ὑπὲρ νεκρῶν εὔχεσθαι· 45 εἶτε 

ἐµβλέπων τοῖς µετ� εὐσεβείας κοιµωµένοις κάλλιστον ἀποκείµενον χαριστήριον, ὁσία καὶ εὐσεβὴς ἡ 

ἐπίνοια· ὅθεν περὶ τῶν τεθνηκότων τὸν ἐξιλασµὸν ἐποιήσατο τῆς ἁµαρτίας ἀπολυθῆναι.  

Τῷ δὲ ἐνάτῳ καὶ τεσσαρακοστῷ καὶ ἑκατοστῷ ἔτει προσέπεσεν τοῖς περὶ τὸν Ιουδαν Ἀντίοχον τὸν 

Εὐπάτορα παραγενέσθαι σὺν πλήθεσιν ἐπὶ τὴν Ιουδαίαν 2 καὶ σὺν αὐτῷ Λυσίαν τὸν ἐπίτροπον καὶ ἐπὶ 

τῶν πραγµάτων, ἕκαστον ἔχοντα δύναµιν Ἑλληνικὴν πεζῶν µυριάδας ἕνδεκα καὶ ἱππέων 

πεντακισχιλίους τριακοσίους καὶ ἐλέφαντας εἴκοσι δύο, ἅρµατα δὲ δρεπανηφόρα τριακόσια. 3 

συνέµειξεν δὲ αὐτοῖς καὶ Μενέλαος καὶ παρεκάλει µετὰ πολλῆς εἰρωνείας τὸν Ἀντίοχον, οὐκ ἐπὶ 

σωτηρίᾳ τῆς πατρίδος, οἰόµενος δὲ ἐπὶ τῆς ἀρχῆς κατασταθήσεσθαι. 4 ὁ δὲ βασιλεὺς τῶν βασιλέων 

ἐξήγειρεν τὸν θυµὸν τοῦ Ἀντιόχου ἐπὶ τὸν ἀλιτήριον, καὶ Λυσίου ὑποδείξαντος τοῦτον αἴτιον εἶναι 

πάντων τῶν κακῶν, προσέταξεν, ὡς ἔθος ἐστὶν ἐν τῷ τόπῳ, προσαπολέσαι ἀγαγόντας εἰς Βέροιαν. 5 

ἔστιν δὲ ἐν τῷ τόπῳ πύργος πεντήκοντα πήχεων πλήρης σποδοῦ, οὗτος δὲ ὄργανον εἶχεν περιφερὲς 

πάντοθεν ἀπόκρηµνον εἰς τὴν σποδόν. 6 ἐνταῦθα τὸν ἱεροσυλίας ἔνοχον ἢ καί τινων ἄλλων κακῶν 

ὑπεροχὴν πεποιηµένον ἅπαντες προσωθοῦσιν εἰς ὄλεθρον. 7 τοιούτῳ µόρῳ τὸν παράνοµον συνέβη 

θανεῖν µηδὲ τῆς γῆς τυχόντα Μενέλαον· 8 πάνυ δικαίως· ἐπεὶ γὰρ συνετελέσατο πολλὰ περὶ τὸν 

βωµὸν ἁµαρτήµατα, οὗ τὸ πῦρ ἁγνὸν ἦν καὶ ἡ σποδός, ἐν σποδῷ τὸν θάνατον ἐκοµίσατο. 9 Τοῖς δὲ 

φρονήµασιν ὁ βασιλεὺς βεβαρβαρωµένος ἤρχετο τὰ χείριστα τῶν ἐπὶ τοῦ πατρὸς αὐτοῦ γεγονότων 

ἐνδειξόµενος τοῖς Ιουδαίοις. 10 µεταλαβὼν δὲ Ιουδας ταῦτα παρήγγειλεν τῷ πλήθει δι� ἡµέρας καὶ 

νυκτὸς ἐπικαλεῖσθαι τὸν κύριον, εἴ ποτε καὶ ἄλλοτε, καὶ νῦν ἐπιβοηθεῖν τοῖς τοῦ νόµου καὶ πατρίδος 

καὶ ἱεροῦ ἁγίου στερεῖσθαι µέλλουσιν 11 καὶ τὸν ἄρτι βραχέως ἀνεψυχότα λαὸν µὴ ἐᾶσαι τοῖς 

δυσφήµοις ἔθνεσιν ὑποχειρίους γενέσθαι. 12 πάντων δὲ τὸ αὐτὸ ποιησάντων ὁµοῦ καὶ καταξιωσάντων 

τὸν ἐλεήµονα κύριον µετὰ κλαυθµοῦ καὶ νηστειῶν καὶ προπτώσεως ἐπὶ ἡµέρας τρεῖς ἀδιαλείπτως 

παρακαλέσας αὐτοὺς ὁ Ιουδας ἐκέλευσεν παραγίνεσθαι. 13 καθ� ἑαυτὸν δὲ σὺν τοῖς πρεσβυτέροις 

γενόµενος ἐβουλεύσατο πρὶν εἰσβαλεῖν τοῦ βασιλέως τὸ στράτευµα εἰς τὴν Ιουδαίαν καὶ γενέσθαι τῆς 

πόλεως ἐγκρατεῖς ἐξελθόντας κρῖναι τὰ πράγµατα τῇ τοῦ θεοῦ βοηθείᾳ. 14 δοὺς δὲ τὴν ἐπιτροπὴν τῷ 

κτίστῃ τοῦ κόσµου παρακαλέσας τοὺς σὺν αὐτῷ γενναίως ἀγωνίσασθαι µέχρι θανάτου περὶ νόµων, 

ἱεροῦ, πόλεως, πατρίδος, πολιτείας· περὶ δὲ Μωδειν ἐποιήσατο τὴν στρατοπεδείαν. 15 ἀναδοὺς δὲ τοῖς 

περὶ αὐτὸν σύνθηµα ϡθεοῦ νίκηνϡ µετὰ νεανίσκων ἀρίστων κεκριµένων ἐπιβαλὼν νύκτωρ ἐπὶ τὴν 

βασιλικὴν αὐλὴν τὴν παρεµβολὴν ἀνεῖλεν εἰς ἄνδρας δισχιλίους, καὶ τὸν πρωτεύοντα τῶν ἐλεφάντων 

σὺν τῷ κατ� οἰκίαν ὄντι συνεκέντησεν 16 καὶ τὸ τέλος τὴν παρεµβολὴν δέους καὶ ταραχῆς ἐπλήρωσαν 

καὶ ἐξέλυσαν εὐηµεροῦντες· 17 ὑποφαινούσης δὲ ἤδη τῆς ἡµέρας τοῦτο ἐγεγόνει διὰ τὴν ἐπαρήγουσαν 

αὐτῷ τοῦ κυρίου σκέπην. 18 Ὁ δὲ βασιλεὺς εἰληφὼς γεῦµα τῆς τῶν Ιουδαίων εὐτολµίας κατεπείρασεν 

διὰ µεθόδων τοὺς τόπους. 19 καὶ ἐπὶ Βαιθσουρα φρούριον ὀχυρὸν τῶν Ιουδαίων προσῆγεν, ἐτροποῦτο, 

προσέκρουεν, ἠλαττονοῦτο· 20 τοῖς δὲ ἔνδον Ιουδας τὰ δέοντα εἰσέπεµψεν. 21 προσήγγειλεν δὲ τὰ 

µυστήρια τοῖς πολεµίοις Ροδοκος ἐκ τῆς Ιουδαικῆς τάξεως· ἀνεζητήθη καὶ κατελήµφθη καὶ 

κατεκλείσθη. 22 ἐδευτερολόγησεν ὁ βασιλεὺς τοῖς ἐν Βαιθσουροις, δεξιὰν ἔδωκεν, ἔλαβεν, ἀπῄει, 

προσέβαλεν τοῖς περὶ τὸν Ιουδαν, ἥττων ἐγένετο, 23 µετέλαβεν ἀπονενοῆσθαι τὸν Φίλιππον ἐν 

Ἀντιοχείᾳ τὸν ἀπολελειµµένον ἐπὶ τῶν πραγµάτων, συνεχύθη, τοὺς Ιουδαίους παρεκάλεσεν, ὑπετάγη 

καὶ ὤµοσεν ἐπὶ πᾶσι τοῖς δικαίοις, συνελύθη καὶ θυσίαν προσήγαγεν, ἐτίµησεν τὸν νεὼ καὶ τὸν τόπον 

ἐφιλανθρώπησεν· 24 καὶ τὸν Μακκαβαῖον ἀπεδέξατο, κατέλιπεν στρατηγὸν ἀπὸ Πτολεµαίδος ἕως 

τῶν Γερρηνῶν Ἡγεµονίδην. 25 ἦλθεν εἰς Πτολεµαίδα· ἐδυσφόρουν περὶ τῶν συνθηκῶν οἱ 

Πτολεµαεῖς, ἐδείναζον γὰρ ὑπὲρ ὧν ἠθέλησαν ἀθετεῖν τὰς διαστάλσεις. 26 προσῆλθεν ἐπὶ τὸ βῆµα 

Λυσίας, ἀπελογήσατο ἐνδεχοµένως, συνέπεισεν, κατεπράυνεν, εὐµενεῖς ἐποίησεν, ἀνέζευξεν εἰς 

Ἀντιόχειαν. οὕτω τὰ τοῦ βασιλέως τῆς ἐφόδου καὶ τῆς ἀναζυγῆς ἐχώρησεν.  

Μετὰ δὲ τριετῆ χρόνον προσέπεσεν τοῖς περὶ τὸν Ιουδαν ∆ηµήτριον τὸν τοῦ Σελεύκου διὰ τοῦ κατὰ 

Τρίπολιν λιµένος εἰσπλεύσαντα µετὰ πλήθους ἰσχυροῦ καὶ στόλου 2 κεκρατηκέναι τῆς χώρας 

ἐπανελόµενον Ἀντίοχον καὶ τὸν τούτου ἐπίτροπον Λυσίαν. 3 Ἄλκιµος δέ τις προγεγονὼς ἀρχιερεύς, 

ἑκουσίως δὲ µεµολυσµένος ἐν τοῖς τῆς ἀµειξίας χρόνοις, συννοήσας ὅτι καθ� ὁντιναοῦν τρόπον οὐκ 

ἔστιν αὐτῷ σωτηρία οὐδὲ πρὸς τὸ ἅγιον θυσιαστήριον ἔτι πρόσοδος, 4 ἧκεν πρὸς τὸν βασιλέα 

∆ηµήτριον ὡς πρώτῳ καὶ πεντηκοστῷ καὶ ἑκατοστῷ ἔτει προσάγων αὐτῷ στέφανον χρυσοῦν καὶ 

φοίνικα, πρὸς δὲ τούτοις τῶν νοµιζοµένων θαλλῶν τοῦ ἱεροῦ, καὶ τὴν ἡµέραν ἐκείνην ἡσυχίαν ἔσχεν. 5 

καιρὸν δὲ λαβὼν τῆς ἰδίας ἀνοίας συνεργὸν προσκληθεὶς εἰς συνέδριον ὑπὸ τοῦ ∆ηµητρίου καὶ 

ἐπερωτηθείς, ἐν τίνι διαθέσει καὶ βουλῇ καθέστηκαν οἱ Ιουδαῖοι, πρὸς ταῦτα ἔφη 6 Οἱ λεγόµενοι τῶν 

Ιουδαίων Ασιδαῖοι, ὧν ἀφηγεῖται Ιουδας ὁ Μακκαβαῖος, πολεµοτροφοῦσιν καὶ στασιάζουσιν οὐκ 

ἐῶντες τὴν βασιλείαν εὐσταθείας τυχεῖν. 7 ὅθεν ἀφελόµενος τὴν προγονικὴν δόξαν [λέγω δὴ τὴν 

ἀρχιερωσύνην] δεῦρο νῦν ἐλήλυθα 8 πρῶτον µὲν ὑπὲρ τῶν ἀνηκόντων τῷ βασιλεῖ γνησίως φρονῶν, 

δεύτερον δὲ καὶ τῶν ἰδίων πολιτῶν στοχαζόµενος· τῇ µὲν γὰρ τῶν προειρηµένων ἀλογιστίᾳ τὸ σύµπαν 

ἡµῶν γένος οὐ µικρῶς ἀκληρεῖ. 9 ἕκαστα δὲ τούτων ἐπεγνωκὼς σύ, βασιλεῦ, καὶ τῆς χώρας καὶ τοῦ 

περιισταµένου γένους ἡµῶν προνοήθητι καθ� ἣν ἔχεις πρὸς ἅπαντας εὐαπάντητον φιλανθρωπίαν. 10 

ἄχρι γὰρ Ιουδας περίεστιν, ἀδύνατον εἰρήνης τυχεῖν τὰ πράγµατα. 11 τοιούτων δὲ ῥηθέντων ὑπὸ 

τούτου θᾶττον οἱ λοιποὶ φίλοι δυσµενῶς ἔχοντες τὰ πρὸς τὸν Ιουδαν προσεπύρωσαν τὸν ∆ηµήτριον. 12 

προχειρισάµενος δὲ εὐθέως Νικάνορα τὸν γενόµενον ἐλεφαντάρχην καὶ στρατηγὸν ἀναδείξας τῆς 

Ιουδαίας ἐξαπέστειλεν 13 δοὺς ἐντολὰς αὐτὸν µὲν τὸν Ιουδαν ἐπανελέσθαι, τοὺς δὲ σὺν αὐτῷ 

σκορπίσαι, καταστῆσαι δὲ Ἄλκιµον ἀρχιερέα τοῦ µεγίστου ἱεροῦ. 14 οἱ δὲ ἐπὶ τῆς Ιουδαίας 

πεφυγαδευκότες τὸν Ιουδαν ἔθνη συνέµισγον ἀγεληδὸν τῷ Νικάνορι τὰς τῶν Ιουδαίων ἀτυχίας καὶ 

συµφορὰς ἰδίας εὐηµερίας δοκοῦντες ἔσεσθαι. 15 Ἀκούσαντες δὲ τὴν τοῦ Νικάνορος ἔφοδον καὶ τὴν 

ἐπίθεσιν τῶν ἐθνῶν καταπασάµενοι γῆν ἐλιτάνευον τὸν ἄχρι αἰῶνος συστήσαντα τὸν αὑτοῦ λαόν, ἀεὶ 

δὲ µετ� ἐπιφανείας ἀντιλαµβανόµενον τῆς ἑαυτοῦ µερίδος. 16 προστάξαντος δὲ τοῦ ἡγουµένου ἐκεῖθεν 

εὐθέως ἀναζεύξας συµµίσγει αὐτοῖς ἐπὶ κώµην ∆εσσαου. 17 Σιµων δὲ ὁ ἀδελφὸς Ιουδου συµβεβληκὼς 

ἦν τῷ Νικάνορι, βραδέως δὲ διὰ τὴν αἰφνίδιον τῶν ἀντιπάλων ἀφασίαν ἐπταικώς· 18 ὅµως δὲ ἀκούων 

ὁ Νικάνωρ ἣν εἶχον οἱ περὶ τὸν Ιουδαν ἀνδραγαθίαν καὶ ἐν τοῖς περὶ τῆς πατρίδος ἀγῶσιν εὐψυχίαν, 

ὑπευλαβεῖτο τὴν κρίσιν δι� αἱµάτων ποιήσασθαι. 19 διόπερ ἔπεµψεν Ποσιδώνιον καὶ Θεόδοτον καὶ 

Ματταθιαν δοῦναι καὶ λαβεῖν δεξιάς. 20 πλείονος δὲ γενοµένης περὶ τούτων ἐπισκέψεως καὶ τοῦ 

ἡγουµένου τοῖς πλήθεσιν ἀνακοινωσαµένου καὶ φανείσης ὁµοψήφου γνώµης ἐπένευσαν ταῖς συνθήκαις. 

21 ἐτάξαντο δὲ ἡµέραν ἐν ᾗ κατ� ἰδίαν ἥξουσιν εἰς τὸ αὐτό· καὶ προῆλθεν παρ� ἑκάστου δίφραξ, 

ἔθεσαν δίφρους. 22 διέταξεν Ιουδας ἐνόπλους ἑτοίµους ἐν τοῖς ἐπικαίροις τόποις, µήποτε ἐκ τῶν 

πολεµίων αἰφνιδίως κακουργία γένηται· τὴν ἁρµόζουσαν ἐποιήσαντο κοινολογίαν. 23 διέτριβεν ὁ 

Νικάνωρ ἐν Ιεροσολύµοις καὶ ἔπραττεν οὐθὲν ἄτοπον, τοὺς δὲ συναχθέντας ἀγελαίους ὄχλους 

ἀπέλυσεν. 24 καὶ εἶχεν τὸν Ιουδαν διὰ παντὸς ἐν προσώπῳ, ψυχικῶς τῷ ἀνδρὶ προσεκέκλιτο. 25 

παρεκάλεσεν αὐτὸν γῆµαι καὶ παιδοποιήσασθαι· ἐγάµησεν, εὐστάθησεν, ἐκοινώνησεν βίου. 26 Ὁ δὲ 

Ἄλκιµος συνιδὼν τὴν πρὸς ἀλλήλους εὔνοιαν καὶ τὰς γενοµένας συνθήκας λαβὼν ἧκεν πρὸς τὸν 

∆ηµήτριον καὶ ἔλεγεν τὸν Νικάνορα ἀλλότρια φρονεῖν τῶν πραγµάτων· τὸν γὰρ ἐπίβουλον τῆς 

βασιλείας Ιουδαν αὐτοῦ διάδοχον ἀναδεῖξαι. 27 ὁ δὲ βασιλεὺς ἔκθυµος γενόµενος καὶ ταῖς τοῦ 

παµπονήρου διαβολαῖς ἐρεθισθεὶς ἔγραψεν Νικάνορι φάσκων ὑπὲρ µὲν τῶν συνθηκῶν βαρέως φέρειν, 

κελεύων δὲ τὸν Μακκαβαῖον δέσµιον ἐξαποστέλλειν εἰς Ἀντιόχειαν ταχέως. 28 προσπεσόντων δὲ 

τούτων τῷ Νικάνορι συνεκέχυτο καὶ δυσφόρως ἔφερεν, εἰ τὰ διεσταλµένα ἀθετήσει µηδὲν τἀνδρὸς 

ἠδικηκότος. 29 ἐπεὶ δὲ τῷ βασιλεῖ ἀντιπράττειν οὐκ ἦν, εὔκαιρον ἐτήρει στρατηγήµατι τοῦτ� 

ἐπιτελέσαι. 30 ὁ δὲ Μακκαβαῖος αὐστηρότερον διεξαγαγόντα συνιδὼν τὸν Νικάνορα τὰ πρὸς αὐτὸν 

καὶ τὴν εἰθισµένην ἀπάντησιν ἀγροικότερον ἐσχηκότα νοήσας οὐκ ἀπὸ τοῦ βελτίστου τὴν αὐστηρίαν 

εἶναι συστρέψας οὐκ ὀλίγους τῶν περὶ αὐτὸν συνεκρύπτετο τὸν Νικάνορα. 31 συγγνοὺς δὲ ὁ ἕτερος ὅτι 

γενναίως ὑπὸ τοῦ ἀνδρὸς ἐστρατήγηται, παραγενόµενος ἐπὶ τὸ µέγιστον καὶ ἅγιον ἱερὸν τῶν ἱερέων 

τὰς καθηκούσας θυσίας προσαγόντων ἐκέλευσεν παραδιδόναι τὸν ἄνδρα. 32 τῶν δὲ µεθ� ὅρκων 

φασκόντων µὴ γινώσκειν ποῦ ποτ ἔστιν ὁ ζητούµενος, 33 προτείνας τὴν δεξιὰν ἐπὶ τὸν νεὼ ταῦτ 

ὤµοσεν Ἐὰν µὴ δέσµιόν µοι τὸν Ιουδαν παραδῶτε, τόνδε τὸν τοῦ θεοῦ σηκὸν εἰς πεδίον ποιήσω καὶ τὸ 

θυσιαστήριον κατασκάψω καὶ ἱερὸν ἐνταῦθα τῷ ∆ιονύσῳ ἐπιφανὲς ἀναστήσω. 34 τοσαῦτα δὲ εἰπὼν 

ἀπῆλθεν· οἱ δὲ ἱερεῖς προτείναντες τὰς χεῖρας εἰς τὸν οὐρανὸν ἐπεκαλοῦντο τὸν διὰ παντὸς ὑπέρµαχον 

τοῦ ἔθνους ἡµῶν ταῦτα λέγοντες 35 Σὺ κύριε τῶν ὅλων ἀπροσδεὴς ὑπάρχων ηὐδόκησας ναὸν τῆς σῆς 

σκηνώσεως ἐν ἡµῖν γενέσθαι· 36 καὶ νῦν, ἅγιε παντὸς ἁγιασµοῦ κύριε, διατήρησον εἰς αἰῶνα 

ἀµίαντον τόνδε τὸν προσφάτως κεκαθαρισµένον οἶκον. 37 Ραζις δέ τις τῶν ἀπὸ Ιεροσολύµων 

πρεσβυτέρων ἐµηνύθη τῷ Νικάνορι ἀνὴρ φιλοπολίτης καὶ σφόδρα καλῶς ἀκούων καὶ κατὰ τὴν 

εὔνοιαν πατὴρ τῶν Ιουδαίων προσαγορευόµενος. 38 ἦν γὰρ ἐν τοῖς ἔµπροσθεν χρόνοις τῆς ἀµειξίας 

κρίσιν εἰσενηνεγµένος Ιουδαισµοῦ, καὶ σῶµα καὶ ψυχὴν ὑπὲρ τοῦ Ιουδαισµοῦ παραβεβληµένος µετὰ 

πάσης ἐκτενίας. 39 βουλόµενος δὲ Νικάνωρ πρόδηλον ποιῆσαι ἣν εἶχεν πρὸς τοὺς Ιουδαίους 

δυσµένειαν, ἀπέστειλεν στρατιώτας ὑπὲρ τοὺς πεντακοσίους συλλαβεῖν αὐτόν· 40 ἔδοξεν γὰρ ἐκεῖνον 

συλλαβὼν τούτοις ἐνεργάσασθαι συµφοράν. 41 τῶν δὲ πληθῶν µελλόντων τὸν πύργον καταλαβέσθαι 

καὶ τὴν αὐλαίαν θύραν βιαζοµένων καὶ κελευόντων πῦρ προσάγειν καὶ τὰς θύρας ὑφάπτειν, 

περικατάληµπτος γενόµενος ὑπέθηκεν ἑαυτῷ τὸ ξίφος 42 εὐγενῶς θέλων ἀποθανεῖν ἤπερ τοῖς 

ἀλιτηρίοις ὑποχείριος γενέσθαι καὶ τῆς ἰδίας εὐγενείας ἀναξίως ὑβρισθῆναι. 43 τῇ δὲ πληγῇ µὴ 

κατευθικτήσας διὰ τὴν τοῦ ἀγῶνος σπουδὴν καὶ τῶν ὄχλων ἔσω τῶν θυρωµάτων εἰσβαλλόντων 

ἀναδραµὼν γενναίως ἐπὶ τὸ τεῖχος κατεκρήµνισεν ἑαυτὸν ἀνδρωδῶς εἰς τοὺς ὄχλους. 44 τῶν δὲ 

ταχέως ἀναποδισάντων γενοµένου διαστήµατος ἦλθεν κατὰ µέσον τὸν κενεῶνα. 45 ἔτι δὲ ἔµπνους 

ὑπάρχων καὶ πεπυρωµένος τοῖς θυµοῖς ἐξαναστὰς φεροµένων κρουνηδὸν τῶν αἱµάτων καὶ δυσχερῶν 

τῶν τραυµάτων ὄντων δρόµῳ τοὺς ὄχλους διελθὼν καὶ στὰς ἐπί τινος πέτρας ἀπορρῶγος 46 παντελῶς 

ἔξαιµος ἤδη γινόµενος προβαλὼν τὰ ἔντερα καὶ λαβὼν ἑκατέραις ταῖς χερσὶν ἐνέσεισε τοῖς ὄχλοις καὶ 

ἐπικαλεσάµενος τὸν δεσπόζοντα τῆς ζωῆς καὶ τοῦ πνεύµατος ταῦτα αὐτῷ πάλιν ἀποδοῦναι τόνδε τὸν 

τρόπον µετήλλαξεν.  

Ὁ δὲ Νικάνωρ µεταλαβὼν τοὺς περὶ τὸν Ιουδαν ὄντας ἐν τοῖς κατὰ Σαµάρειαν τόποις ἐβουλεύσατο τῇ 

τῆς καταπαύσεως ἡµέρᾳ µετὰ πάσης ἀσφαλείας αὐτοῖς ἐπιβαλεῖν. 2 τῶν δὲ κατὰ ἀνάγκην 

συνεποµένων αὐτῷ Ιουδαίων λεγόντων Μηδαµῶς οὕτως ἀγρίως καὶ βαρβάρως ἀπολέσῃς, δόξαν δὲ 

ἀποµέρισον τῇ προτετιµηµένῃ ὑπὸ τοῦ πάντα ἐφορῶντος µεθ� ἁγιότητος ἡµέρᾳ· 3 ὁ δὲ τρισαλιτήριος 

ἐπηρώτησεν εἰ ἔστιν ἐν οὐρανῷ δυνάστης ὁ προστεταχὼς ἄγειν τὴν τῶν σαββάτων ἡµέραν· 4 τῶν δ� 

ἀποφηναµένων Ἔστιν ὁ κύριος ζῶν αὐτὸς ἐν οὐρανῷ δυνάστης ὁ κελεύσας ἀσκεῖν τὴν ἑβδοµάδα· 5 ὁ 

δὲ ἕτερος Κἀγώ φησιν δυνάστης ἐπὶ τῆς γῆς ὁ προστάσσων αἴρειν ὅπλα καὶ τὰς βασιλικὰς χρείας 

ἐπιτελεῖν. ὅµως οὐ κατέσχεν ἐπιτελέσαι τὸ σχέτλιον αὐτοῦ βούληµα. 6 Καὶ ὁ µὲν Νικάνωρ µετὰ 

πάσης ἀλαζονείας ὑψαυχενῶν διεγνώκει κοινὸν τῶν περὶ τὸν Ιουδαν συστήσασθαι τρόπαιον. 7 ὁ δὲ 

Μακκαβαῖος ἦν ἀδιαλείπτως πεποιθὼς µετὰ πάσης ἐλπίδος ἀντιλήµψεως τεύξασθαι παρὰ τοῦ κυρίου 

8 καὶ παρεκάλει τοὺς σὺν αὐτῷ µὴ δειλιᾶν τὴν τῶν ἐθνῶν ἔφοδον ἔχοντας δὲ κατὰ νοῦν τὰ 

προγεγονότα αὐτοῖς ἀπ� οὐρανοῦ βοηθήµατα καὶ τὰ νῦν προσδοκᾶν τὴν παρὰ τοῦ παντοκράτορος 

ἐσοµένην αὐτοῖς νίκην. 9 καὶ παραµυθούµενος αὐτοὺς ἐκ τοῦ νόµου καὶ τῶν προφητῶν, 

προσυποµνήσας δὲ αὐτοὺς καὶ τοὺς ἀγῶνας, οὓς ἦσαν ἐκτετελεκότες, προθυµοτέρους αὐτοὺς 

κατέστησεν. 10 καὶ τοῖς θυµοῖς διεγείρας αὐτοὺς παρήγγειλεν ἅµα παρεπιδεικνὺς τὴν τῶν ἐθνῶν 

ἀθεσίαν καὶ τὴν τῶν ὅρκων παράβασιν. 11 ἕκαστον δὲ αὐτῶν καθοπλίσας οὐ τὴν ἀσπίδων καὶ 

λογχῶν ἀσφάλειαν, ὡς τὴν ἐν τοῖς ἀγαθοῖς λόγοις παράκλησιν καὶ προσεξηγησάµενος ὄνειρον 

ἀξιόπιστον ὕπαρ τι πάντας ηὔφρανεν. 12 ἦν δὲ ἡ τούτου θεωρία τοιάδε· Ονιαν τὸν γενόµενον 

ἀρχιερέα, ἄνδρα καλὸν καὶ ἀγαθόν, αἰδήµονα µὲν τὴν ἀπάντησιν, πρᾶον δὲ τὸν τρόπον καὶ λαλιὰν 

προιέµενον πρεπόντως καὶ ἐκ παιδὸς ἐκµεµελετηκότα πάντα τὰ τῆς ἀρετῆς οἰκεῖα, τοῦτον τὰς χεῖρας 

προτείναντα κατεύχεσθαι τῷ παντὶ τῶν Ιουδαίων συστήµατι. 13 εἶθ οὕτως ἐπιφανῆναι ἄνδρα πολιᾷ 

καὶ δόξῃ διαφέροντα, θαυµαστὴν δέ τινα καὶ µεγαλοπρεπεστάτην εἶναι τὴν περὶ αὐτὸν ὑπεροχήν. 14 

ἀποκριθέντα δὲ τὸν Ονιαν εἰπεῖν Ὁ φιλάδελφος οὗτός ἐστιν ὁ πολλὰ προσευχόµενος περὶ τοῦ λαοῦ καὶ 

τῆς ἁγίας πόλεως Ιερεµιας ὁ τοῦ θεοῦ προφήτης. 15 προτείναντα δὲ Ιερεµιαν τὴν δεξιὰν παραδοῦναι 

τῷ Ιουδα ῥοµφαίαν χρυσῆν, διδόντα δὲ προσφωνῆσαι τάδε 16 Λαβὲ τὴν ἁγίαν ῥοµφαίαν δῶρον παρὰ 

τοῦ θεοῦ, δι� ἧς θραύσεις τοὺς ὑπεναντίους. 17 Παρακληθέντες δὲ τοῖς Ιουδου λόγοις πάνυ καλοῖς καὶ 

δυναµένοις ἐπ� ἀρετὴν παρορµῆσαι καὶ ψυχὰς νέων ἐπανδρῶσαι διέγνωσαν µὴ στρατεύεσθαι, γενναίως 

δὲ ἐµφέρεσθαι καὶ µετὰ πάσης εὐανδρίας ἐµπλακέντες κρῖναι τὰ πράγµατα διὰ τὸ καὶ τὴν πόλιν καὶ 

τὰ ἅγια καὶ τὸ ἱερὸν κινδυνεύειν· 18 ἦν γὰρ ὁ περὶ γυναικῶν καὶ τέκνων, ἔτι δὲ ἀδελφῶν καὶ 

συγγενῶν ἐν ἥττονι µέρει κείµενος αὐτοῖς, µέγιστος δὲ καὶ πρῶτος ὁ περὶ τοῦ καθηγιασµένου ναοῦ 

φόβος. 19 ἦν δὲ καὶ τοῖς ἐν τῇ πόλει κατειληµµένοις οὐ πάρεργος ἀγωνία ταρασσοµένοις τῆς ἐν 

ὑπαίθρῳ προσβολῆς. 20 καὶ πάντων ἤδη προσδοκώντων τὴν ἐσοµένην κρίσιν καὶ ἤδη προσµειξάντων 

τῶν πολεµίων καὶ τῆς στρατιᾶς ἐκταγείσης καὶ τῶν θηρίων ἐπὶ µέρος εὔκαιρον ἀποκατασταθέντων 

τῆς τε ἵππου κατὰ κέρας τεταγµένης 21 συνιδὼν ὁ Μακκαβαῖος τὴν τῶν πληθῶν παρουσίαν καὶ τῶν 

ὅπλων τὴν ποικίλην παρασκευὴν τήν τε τῶν θηρίων ἀγριότητα ἀνατείνας τὰς χεῖρας εἰς τὸν οὐρανὸν 

ἐπεκαλέσατο τὸν τερατοποιὸν κύριον γινώσκων ὅτι οὐκ ἔστιν δι� ὅπλων, καθὼς δὲ ἐὰν αὐτῷ κριθῇ, 

τοῖς ἀξίοις περιποιεῖται τὴν νίκην. 22 ἔλεγεν δὲ ἐπικαλούµενος τόνδε τὸν τρόπον Σύ, δέσποτα, 

ἀπέστειλας τὸν ἄγγελόν σου ἐπὶ Εζεκιου τοῦ βασιλέως τῆς Ιουδαίας, καὶ ἀνεῖλεν ἐκ τῆς παρεµβολῆς 

Σενναχηριµ εἰς ἑκατὸν ὀγδοήκοντα πέντε χιλιάδας· 23 καὶ νῦν, δυνάστα τῶν οὐρανῶν, ἀπόστειλον 

ἄγγελον ἀγαθὸν ἔµπροσθεν ἡµῶν εἰς δέος καὶ τρόµον· 24 µεγέθει βραχίονός σου καταπλαγείησαν οἱ 

µετὰ βλασφηµίας παραγινόµενοι ἐπὶ τὸν ἅγιόν σου λαόν. καὶ οὗτος µὲν ἐν τούτοις ἔληξεν. 25 Οἱ δὲ 

περὶ τὸν Νικάνορα µετὰ σαλπίγγων καὶ παιάνων προσῆγον. 26 οἱ δὲ περὶ τὸν Ιουδαν µετὰ 

ἐπικλήσεως καὶ εὐχῶν συνέµειξαν τοῖς πολεµίοις. 27 καὶ ταῖς µὲν χερσὶν ἀγωνιζόµενοι, ταῖς δὲ 

καρδίαις πρὸς τὸν θεὸν εὐχόµενοι κατέστρωσαν οὐδὲν ἧττον µυριάδων τριῶν καὶ πεντακισχιλίων τῇ 

τοῦ θεοῦ µεγάλως εὐφρανθέντες ἐπιφανείᾳ. 28 γενόµενοι δὲ ἀπὸ τῆς χρείας καὶ µετὰ χαρᾶς 

ἀναλύοντες ἐπέγνωσαν προπεπτωκότα Νικάνορα σὺν τῇ πανοπλίᾳ. 29 γενοµένης δὲ κραυγῆς καὶ 

ταραχῆς εὐλόγουν τὸν δυνάστην τῇ πατρίῳ φωνῇ. 30 καὶ προσέταξεν ὁ καθ� ἅπαν σώµατι καὶ ψυχῇ 

πρωταγωνιστὴς ὑπὲρ τῶν πολιτῶν ὁ τὴν τῆς ἡλικίας εὔνοιαν εἰς ὁµοεθνεῖς διαφυλάξας τὴν τοῦ 

Νικάνορος κεφαλὴν ἀποτεµόντας καὶ τὴν χεῖρα σὺν τῷ ὤµῳ φέρειν εἰς Ιεροσόλυµα. 31 παραγενόµενος 

δὲ ἐκεῖ καὶ συγκαλέσας τοὺς ὁµοεθνεῖς καὶ τοὺς ἱερεῖς πρὸ τοῦ θυσιαστηρίου στήσας µετεπέµψατο 

τοὺς ἐκ τῆς ἄκρας. 32 καὶ ἐπιδειξάµενος τὴν τοῦ µιαροῦ Νικάνορος κεφαλὴν καὶ τὴν χεῖρα τοῦ 

δυσφήµου, ἣν ἐκτείνας ἐπὶ τὸν ἅγιον τοῦ παντοκράτορος οἶκον ἐµεγαλαύχησεν, 33 καὶ τὴν γλῶσσαν 

τοῦ δυσσεβοῦς Νικάνορος ἐκτεµὼν ἔφη κατὰ µέρος δώσειν τοῖς ὀρνέοις, τὰ δ� ἐπίχειρα τῆς ἀνοίας 

κατέναντι τοῦ ναοῦ κρεµάσαι. 34 οἱ δὲ πάντες εἰς τὸν οὐρανὸν εὐλόγησαν τὸν ἐπιφανῆ κύριον λέγοντες 

Εὐλογητὸς ὁ διατηρήσας τὸν ἑαυτοῦ τόπον ἀµίαντον. 35 ἐξέδησεν δὲ τὴν τοῦ Νικάνορος προτοµὴν ἐκ 

τῆς ἄκρας ἐπίδηλον πᾶσιν καὶ φανερὸν τῆς τοῦ κυρίου βοηθείας σηµεῖον. 36 ἐδογµάτισαν δὲ πάντες 

µετὰ κοινοῦ ψηφίσµατος µηδαµῶς ἐᾶσαι ἀπαρασήµαντον τήνδε τὴν ἡµέραν, ἔχειν δὲ ἐπίσηµον τὴν 

τρισκαιδεκάτην τοῦ δωδεκάτου µηνὸς � Αδαρ λέγεται τῇ Συριακῇ φωνῇ � πρὸ µιᾶς ἡµέρας τῆς 

Μαρδοχαικῆς ἡµέρας. 37 Τῶν οὖν κατὰ Νικάνορα χωρησάντων οὕτως καὶ ἀπ� ἐκείνων τῶν καιρῶν 

κρατηθείσης τῆς πόλεως ὑπὸ τῶν Εβραίων καὶ αὐτὸς αὐτόθι τὸν λόγον καταπαύσω. 38 καὶ εἰ µὲν 

καλῶς εὐθίκτως τῇ συντάξει, τοῦτο καὶ αὐτὸς ἤθελον· εἰ δὲ εὐτελῶς καὶ µετρίως, τοῦτο ἐφικτὸν ἦν 

µοι. 39 καθάπερ γὰρ οἶνον κατὰ µόνας πίνειν, ὡσαύτως δὲ καὶ ὕδωρ πάλιν πολέµιον· ὃν δὲ τρόπον 

οἶνος ὕδατι συγκερασθεὶς ἡδὺς καὶ ἐπιτερπῆ τὴν χάριν ἀποτελεῖ, οὕτως καὶ τὸ τῆς κατασκευῆς τοῦ 

λόγου τέρπει τὰς ἀκοὰς τῶν ἐντυγχανόντων τῇ συντάξει. ἐνταῦθα δὲ ἔσται ἡ τελευτή.  

